
EIGHTH LEGISLATIVE ASSEMBLY OF MIZORAM
(FIFTH SESSION)

LIST OF BUSINESS

FOR EIGHTH SITTING ON THURSDAY, THE 27th FEBRUARY, 2020
(Time 10:30 A.M. to 1:00 P.M. and 2:00 P.M. to 4:00 P.M.)

QUESTIONS

Questions entered in separate list to be asked and oral
answers given.

STATEMENT BY A MINISTER

2. Pu LALCHAMLIANA, Minister to make a statement on the
incident at West Lungdar on 25.2.2020.

FINANCIAL BUSINESS
DISCUSSION AND VOTING ON DEMANDS

3. Pu K. LALRINLIANA, Minister to submit to the vote of the
House various Demands under his charge.

4, Pu C. LALRINSANGA, Minister to submit to the vote of the
House various Demands under his charge.

5. Dr. R. LALTHANGLIANA, Minister to submit to the vote of the
House various Demands under his charge.

S.R. ZOKHUMA
Commissioner & Secretary

SPEAKER : Roreltu hnenah chuan, ‘In thiltth chu ngun taka
ngaihtuahin ti rawh u, mihring tana rorel in ni lova, Lalpa tan a ni zawk si a,

rorelnaah chuan in hnenah a tel zel a ni.
IT Chronicles 19:6.

Vawiinah zawhna leh chhannaah kan kal ang a. Starred Question No. 95-na
hi mi pahnih, member zahawm tak Pu Lalduhoma leh Dr. Vanlalthlana te zawhna
intawm a ni a. Pu Duhoma hi a lo la kal hman lo a ni maw? Aw le, tunah Dr.
Vanlalthlana, member zahawm tak Starred Question No. 95-na zawt turin i lo sawm

ang.

Dr. VANLALTHLANA : Pu Speaker, ka lawm e. Taxation

Department enkawltu Minister zahawm tak chhan atan heng zawhna te hi ka zawt e.
a) Mizoramah engtik atangin nge GST lak a nih?

b) Kum 2017 hma lama work order pek tawh, hna la zo lo te hnen atangin GST

hi lak ve tho a ni em?

c) GST hman hmaa contract emaw, work order pek chhuahah GST hi a lak loh
theih em?

SPEAKER : Chhang turin Taxation Department changtu Minister

zahawm tak Pu Lalchamliana i lo sawm ang.

Pu LALCHAMLIANA, MINISTER : Pu Speaker, member zahawm tak

Pu Lalduhoma leh Dr. Vanlalthlana zawhna intawm chhanna chu hetiang hi a ni.
a) Mizoramah-ah hian 1* July, 2017 atangin GST lak tan a ni.

b) Kum 2017 hma lama work order pek tawh, GST hman a nih hnua hna la zo
lo te hnen atangin the Mizoram Goods and Services Tax Act, 2017-in a sawi angin
GST hi lak a ni.

c) GST hman hmaa work order pek chhuah nimahse GST hman a nih hnuah
chuan the Mizoram Goods and Services Tax Act, 2017-in a sawi angin chhiah hi lak
a ni. Mizoram Value Added Tax Act, 2005 hman hunlaia works contract agreement
an lo siam tawh a nih pawhin, 1 July, 2017 hnu lamah hna an la zo hman lo a nih
chuan the Mizoram Goods and Services Tax Act, 2017-in a sawi angin VAT ni lovin
GST zawk lak tawh tur a ni. Hei hi he dan GST Section 142(10)-ah heti hian a

inziak a ni. Pu Speaker, kha dan inziak kha i phalnain kan chhiar ang e. “Save as
otherwise provided in this Chapter, the goods or services or both supplied on or after
the appointed day in pursuance of a contract entered into prior to the appointed day

shall be liable to tax under the provisions of this Act.”

Note : “appointed day” means the date on which the provisions of this Act shall

come into force [Section 2 (10)]. Kha kha ka chhanna a ni e.

SPEAKER : A Mizo tawngin hei hi leh dan a awm em? Helai hi sawi fiah

a tha em? Khawngaih takin, ‘save as otherwise’ tih lai tak kha....

Pu LALCHAMLIANA, MINISTER : He bung leh changah hian thil
dang dang pawh lo inziak sela, goods leh service te leh supply lam thil te pawh he
appointed day hnua contract thawh a nih chuan he dan hmang hian tax lak tur a ni

ang. Hei hi he dan section 2 (10)-ah hian a chuang a ni.

SPEAKER : Aw le, zawhna neitu member zahawm tak Dr. Vanlalthlana,

chumi zawhah Pu C. Lalsawivunga.

Dr. VANLALTHLANA : Pu Speaker, ka lawm e. GST hi 2017 ah lak a
ni ta a. GST neih hmain sorkar hna, works contract ho te, contract estimate — a
amount tur te an han duang a. Chutah chuan contactor te’'n VAT hnuaiah 4% an pe
tur a ni tih kha a ni a. A thenin an siam zo tep a, amaherawhchu June a lo ni chho a,
a hnuah sorkarah an han tih dawnin GST-ah 12% pek a lo ngai ta si a. A then phei
chu hna pawh la thawk hman lo, a hmaa sorkarin estimate a lo siamah 4% a ni a.
Hna an han thawk tan a, GST-ah 12% an pek a ngaih tak avangin ka hna hi a chhe
deuh a nih pawhin pawi lo mai rawh se tih rilrute an nei tihte kan lo hria a. District
thenkhatah an buai viau a ni tih te pawh kan lo hria a. Section 142(10)-ah khan
chiang tak chuan a rawn inziak a. Amaherawhchu, contract-hoah hian force majeure
te leh escalation clause te a awm thin a. Chutiang behchhan deuh chuan kan sorkar
hnain a tawrh loh nan contractor-ho ten cement hman dan kan thiam a ngai a ni mai
alawm, thir hman dan kan thiam a ngai a ni mai alawm an tih kha thil awm ve tho a

ni a.

Pawisa hlawh nei tura hna thawk kan ni a, 8% lai mai an pek chhuah a ngaih
chuan nuai za chuang te, nuai zahnih chuangteah chuan thil lian tham tak a lo ni
tawh a. Chuvang chuan escalation clause emaw, hetiang hmang hian a department te
nen taxation te leh a works lampang khawihtu department-te nena siam rema, a hna

lamin tuar lo zawng hian tih dan a awm em tiin ka ngen a ni e.

SPEAKER : Member zahawm tak Pu C. Lalsawivunga i lo sawm ang.

Pu C. LALSAWIVUNGA : Pu Speaker, ka lawm e. Ka zawhna hi GST a
nih lai khan, tlemin a inpersan deuh mai thei a, mahse zawhfiah ka duh si a. Tin,
Assembly Question-ah pawh ka pe lut tho a, mahse a chhuak hman dawn loin ka
hria a, han zawh ka duh a. Myanmar atanga bungrua lo lutahte hian tax lak a ni em
tih kha ka zawh belhna a ni a. Lak a nih chuan eng tax te nge lak a nih? Helai hi,
Zokhawthar-ah sumdawng mi te hian chhiah an pe a. Tichuan Champhai-ah te,
Seling lamah te pawh khatiang khan double deuh thluah thluaha pek, bungraw ngai
siah hian a awm niin a lang a. Chuvang chuan helai te pawh hi kan Minister zahawm

tak hian min en zui sak thei ang em tih ka han zawh belh a ni e.

SPEAKER : Chhang turin Minister zahawm tak kan sawm ang a.
Ni e, GST hi ka hnenah ve teh lul pawh an rawn thlen thin a. Kan Minister zahawm
tak pawh ka sawipui tawh a. Kan infrastructure, kan assets in a tawrh ai chuan helai
te hi lo awl ruk dan, lo eng emaw thiam dan a awm em te pawh kan ti nual tawh a.
Keini tehlul hi Contractor Association tih te, association lo pawh hi an lo leng ve
tawh hlawm a. A theih ang anga chhang turin Minister zahawm tak Pu Lalchamliana

ilo sawm ang.

Pu LALCHAMLIANA, MINISTER : Pu Speaker, dan awm hmain
sual a awm lo tih ang deuh khan dan awm hmaa contract work kha chu GST hian
huam lo awm takah ka ngai a. Mahse danah khan a lo inziak miau si a, chuvang
chuan dan anga kan lak kha a ngai a ni a. Tin, a thu hrimah ka hriat dan a sual loh
chuan VAT hnuaiah khan contractor-ho hnen atangin chhiah 13.5% lak thin a ni a.
GST hi 12% a ni a, tlem chuan a tlawm deuh hlek ni awm tak a ni. Engpawh ni se,
contractor-te chu hlep duh a hnathawk an ni a, chuti chung pawh chuan an hna tha
taka an thawh hi chuan, an hna hi ngai pawimawh sela chu tha takin an thawk thei

ang a, hlep chu an la nei thei tho awm mang e ka ti a nih chu.

Tin, member zahawm tak Pu C. Lalsawivunga zawhna kha, Myanmar atanga
bungraw lo lutah hian tax lak a ni em tih kha niin ka hria a. Helaiah hian ‘formal
trade’ official taka insumdawn tawnna a la awm loh avangin tax hi lak a ni lo va.
Amaherawhchu, Central Customs-ho hian, kan ngaihthlak tawh ang khan khing
Zokhawthar-ah te, a chang phei chuan Seling-ah te pawh pawisa hi an lo khawn thin
a ni. Hei pawh hi dan ang tak chuan an khawn lo tur a ni tiin kan official thenkhatte
chuan min hrilh a. A chhan chu Myanmar leh India insumdawn tawnna Zokhawthar

ami khi formal takin a la kal thei lo a. Chuvang chuan, Custom-ho hi kan rin dan

chuan chuti zat chu pawisa in rawn thehlut tur a ni tih hi central khuan an bituk em
ni ang aw kan ti a, an la mai mai a ni. Hei hi dan a ni chiah lo tih kha ka sawi theih
ni se. Tin, hetiang ramri insumdawn tawnnaah hian tax an ti chiah lo a, Custom

duty-te an ti a. Khatiang kha thil awm dan a ni e Pu Speaker.

SPEAKER : Starred Question 96-na zawt turin member zahawm

tak Pu Zothantluanga ilo sawm ang.

Pu ZOTHANTLUANGA : Pu Speaker, ka lawm e. Honourable Minister
Higher & Technical Education chhan atan :-

1) MZU Southern Campus hawnna tur hmun a awm em?
2) Eng angin nge sorkar a inbuatsaih?
3) Engtikah nge zirna tan theih a nih ang?

SPEAKER : Chhang turin Higher & Technical Education
Department changtu Minister zahawm tak Dr. R. Lalthangliana i lo sawm ang.

Dr. R. LALTHANGLIANA, MINISTER : Pu  Speaker, an member

zahawm tak Pu Zothantluanga zawhna chhanna chu :-

1) MZU Southern Campus hawnna tur hmun hi ngaihtuah mek a ni a. Pukpui

V.C. area-ah hmun a awm thei tura beisei mek a ni.

2) Tunah hian Ministry of Human Resources Development-te khan phalna min
rawn pe thlap tawh a, ni 17 January thla khan, tunah hian temporary campus ang
deuha kan Engineering College-te tunhnaiah a team-ten an va en a, a bialtu MLA,
sawlai area chhunga kan neih Dr. Vanlaltanpuia te nen. Helaiah hian comment pawh
an rawn pe a, tha turah an ngai a. Chutiang chuan Engineering College hi temporary
campus anga hman a ngai dawn a. Tui, electricity leh approach road a awm loh
avangin duhthu a sam lo a. Kan CM zahawm tak hian phalna min pe dawnin kan

hria a, kan lawm khawp a.

3) Tumna chu kan han nei a, kumin academic session July, August vela tan
hman hi chu kan duh khawp mai a. Sum kan hmuh theiha, kan lak ran theih chuan

kumin academic session-ah hi chuan tan kan beisei tih kha ka chhanna a ni.

SPEAKER : Zawhbelhna zawt turin Pu Zodintluanga Ralte kan sawm e.

Pu ZODINTLUANGA RALTE : MZU Northern Campus, Western
Campus leh Eastern Campus-hi engtikah nge kan hawn ve theih ang tih ka rawn

zawt €.

SPEAKER : Zawhbelhna zawt turin member zahawm tak Pu K.T.

Rokhaw sawm leh ang.
Pu K.T. ROKHAW : Pu Speaker, ka lawm e.

Pu Speaker, Saiha College-hi Science Department nei thin kan ni a. Mahse,
Science Lecturer te kha College dangah sawn an ni a. Tunah hian Science stream hi
kan neih lohna a rei tawh khawp a. Science stream nei leh tur hian theihpatawp kan
chhuah a. Ministry hmasa khan RUSA hnuaiah advertisement pawh Saiha College
Science Lecturer atan a chhuah tawh a. Mahse, vawiin thleng hian Science subject hi
pek kan ni lo a. Hei hi kan Minister zahawm tak hian thil awmzia min hrilhfiah thei

se ka lawm ngawt ang.

Tin, Saiha College min ngaihsak em emtu Minister vawiinah hian kan nei leh

a. Chumi avang chuan Science subject min pe leh thei turin ka lo ngen a ni e.
SPEAKER : Zawhna neitu member zahawm tak Pu Zothantluanga kan sawm e.

Pu ZOTHANTLUANGA : Pu Speaker, University neih hi a lawmawm
khawp mai a. NEHU hnuaiah Mizoram Campus kan nei a. Chu chuan nasa takin
Mizo thalai te zirna sang zawk min pe a. Tichuan, vanneihthlak takin MZU a lo
piang a. Mizoram thalai ten kan chhawr nasa khawp mai a. Amaherawhchu, hmun
kilkhawr zawk ami te kan sum leh pai dinhmun harsatna te avangin zirna sang zawk
zir thei loin kan awm thin a. Southern Campus MZU lo awm tur pawh hi sorkar
hmasa lamah te NGO chi hrang hrang te pawhin an lo nawr niin ka hria a. Vawiina a
lo hlawhtling ta hi a lawmawm ka ti khawp mai a. Tute emaw hunlai chu ni se an
lawm vakin ka ring a. Lawm tham pawh niin ka hria a, hawn nia lawm ve ngei hi

tumna a awm ang em?

Tin, a inrelate tho turah ka ngai a, College chungchangah Eastern te, Western
te kan sawi rual khan Aizawl khawpuiah College hrang hrang kan nei a. Tichuan,
mipui kan lo pung zel a, mihring kan lo pung zel a. Kan College hmun tha taka kan
ngaih te pawh kha a lo te ta in a atmosphere-te a lo tha ta lo a. Aizawl College-te
pawh khutah Mualpui lamah te an insawn dawn a. Tin, chutiang bawkin Zirtiri

College te, Hrangbana College-te khang kha chu khawi hmunah pawh lo insawn sela



526

zirna tha zawk, hmun tha zawk naupang te pawhin boruak tha zawk an hip theihna
hmuna a awm kha a tha khawp mai a. Keini ah khuan West College kan nei a, West
College kha chu East lama han sawn ve kha a rem mang si lo a. Tichuan, khutah
MZU kan nei a, a feeding college awmchhun tur tunah khuan an tawt em em tawh a.
Zirlai tihpun ngaihna pawh a awm tawh lo a. Khumi chungchang ah khuan West
College-te khu a aia west leh zuala sawn tumna a awm em tih ka zawh belh e. Ka

lawm e.

SPEAKER : Zawhna a karkik a, a theih ang ang chhang turin a
changtu Minister zahawm tak Dr. R. Lalthangliana i lo sawm ang.

Dr. R. LALTHANGLIANA, MINISTER : Pu Speaker, member zahawm
tak Pu Zodintluanga, Opposition Group Leader-in a zawhbelhna lai kha specific taka
han chhan kha a harsa deuhin ka ring a. A chhan chu University Campus neih hi a
hautak khawp mai. A expensive a hautak a ni. Infrastructure kan ti a, building tam
tak faculty te, administrative building te, hostel-te leh thil dang tam tak kha a ken a
ngai a ni. Post Office, Bank leh khang zawng zawng kha crore and crore of rupees a
ngai a ni. Chumi avang chuan Government of India lam, Ministry of HRD pawh
khan chhim lamin nasa taka a tute pawhin kan nawr lai khan NGO te leh sorkar kal
tawhte pawhin theihtawp a chhuahin ka hria a. Mahse, a tlang theih mai lohna chhan
kha hemi sum hautakna hi niin ka ring a. Chuvang chuan kum 20 deuh thaw chhim
lamin a bik taka kan thlir, tin, Mizoram mipui pawhin sawlama a awm avang khan
he lamin kan chhawr dawn lo a ni lo va. Mizoram University Campus Tanhril-a kan
neih meka awm lo te kha introduce te kan han tum chho a nih phei chuan Mizoram
tan hrim hrim hei hi a hlu a. Chuvang chuan hei hi a hautak deuh avangin a dang zel
kan han tihna turah khan ka sawi thei chiah lo va, mahse a tul chu a tul khawpin ka
ring, nakin zel ah chuan, khawvel hi a la kal chho zel a nih chuan, khalai kha tlang
takin ka sawi thei chiah lo va, mahse tun atanga sawi rik kha a lo awm a, kha kha ka
chhanna a lungawithlak lutuk lo mai thei a, a lungawi thlak viau mai thei bawk a,

Engpawh ni se ka chhanna chinah khan min lo ngaihsak ta la a tha awm e.

Member zahawm tak Pu KT.Rokhawa zawhna lai chhim lama kan khaw
pawimawh tak, district-ah district senior Siaha District chungchang a rawn zawhna
lai kha a pawimawh khawp mai Science stream hi hawn kha kan han tum thin a,
RUSA hnuaiah Chemistry te, Zoology leh Botany te kan han pe zet a, Science
stream han tih dawn tak tak khan eng eng emaw ni thil kha enfel hi a ngai a ni.

Engpawh ni se mumal taka ngaihtuahna kan sen a pawimawhin ka ring a, a tul chu

tul kan ti khawp mai. Engpawh ni se, hei hi kan en zui chhoh mek, hma kan lak
chhoh mek kha a ni a,nakinah kan la inhrilh zel ang a, kei pawhin ka ngai
pawimawh a, saw lamah saw chuan a awm chu tul kan ti a, chuvang chuan

theihtawpin tan kan la chho turah ngai ila a tha awm e, tikhan ka chhang mai ang a.

Zawhna neitu Pu Zothantluanga zawhbelhnana lai kha a dik khawp mai a,
Western side, tlaklam liamah hian Aizawl West Govt. College kan tih hi Dawrpui
Vengtharah khuan kan nei a khu bak khu Collge a awm lo va, Khumi kan han neih
bakah khuan a hla leh zela han tih, (a bial lam kha kawk deuhin ka hria a) khu lama
neih dan tur kha kan ngaihtuah nasa mai a. West lehzuala han tih khan Luangmual
area bawr velte khu ni turah ngai ila, hmun te pawh kan en tawh nghe nghe a.Tlem
lai deuh khan kan Minister te, Revenue Minister te, Tourism Minister te, Education
Minister te leh Law Minister te nen, kan MLA te pahnih Pu Rintluanga MLA leh a
bialtu MLA Pu Valtea te leh officials te nen khan kan han en a, remchang kan dap
mek a, hei hi Cabinetah te pawh a hmun chungchang la thlen fel ngai a nih avang
khan a la inmun mek a ni tih kha ka chhanna ni sela, kan neih ngei theihna turin

theihtawpin tan kan la dawn tih kha min hriatsak sela.

Tin, khu lamah khuan han sawi belh ta ila, zirna lamah hian hmasawn a ngai
a, eng emaw hi kan tih a ngai hrim hrim a. Ch.Chhunga High School khu kan han
neih chu a ni deuh mai a, khung te pawh khu Higher Secondary School-a mumal
taka siam dan tur kawng pawh hi kan Education Minister pawhin ngaihtuahna a seng
mek niin ka hria a, khatiang khan khu lamah khuan development kan kal pui a tulin

ka ring.

Southern Campus chungchangah khan ka han sawi belh lawk duh chu Pu
Speaker, tuna kan Engineering College sak saw Hostel te, Class kalna tur te,
Administrative Building te leh Cafetaria te, Library te kha chu a awm mai a. Mahse
han tih dawn tak tak khan Pukpui atang sawn kilometer thum zeta hla te a loni a, a
kalkawng atan hian sum tam fe a ngai a. Tin, electric lakluh nan sum a ngai teuh
bawk a, Water supply scheme-in a la thleng lo va, chumi atan chuan sum a ngai a;
chubakah Hostel naupang ringawt kha a ni ta lo a, Pro-Vice Chancellor te, faculty
member quarter tur te kha engmah a awm lo hrim hrim hrim mai a ni. Khang zawng
zawng kan han belh khawm khan vaibelchhe sawm chuang zet a ngai dawn a, kan
CM hian file-ah chuan chiang deuhin a rawn ziak tawh a. Kum 2020-2021 financial
year-ah hei hi kan dah ang a ti a,engtin emaw kawng min dap sak dawn niin ka hria

a,chu chu kan hmuh rana kan chet ran chuan tun academic session lo awm turah

chuan hawn hman ngei kan inbeisei a ni. Tin, khu lam HRD Ministry pawh an
inhawng khawp mai a, phalna min pek hi chuan keimahni lam kan inpuahchah ran
leh ran lohah a innghat zawk a ni. Tin, a side chungchang ... hi tunah hian en a ni
nual tawh a, final theih a la ni chiah lo a,heng ram te hi kawng hrang hranga
encroachment awm lo tura, mimal a ni emaw, pawlho anga ram an rawn claim theih
miah loh tur anga free kha a ngai ta a, chung zawng zawng chu tunah hian enchhoh
mek a ni a, chu chu kan tih veleh a rang thei ang berin ‘detail project, proposal rawn
siam ula, sum kan lo pe ang che u,” min ti nghal deuh mai a Chuvang chuan boruak
tha tak karah kan indawrna a kal chho a ni tih kha he House-ah hian a pawimawh si

a, ka han hriattir ni se a tha awm e. Ka lawm e.

SPEAKER : Starred Question 97 na zawt turin member zahawm

tak Pu C.Ngunglianchunga i lo sawm ang.

PU C. NGUNGLIANCHUNGA : Pu Speaker, Minister zahawm tak Land Revenue
& Settlement Minister chhan atan ka zawhna - The Mizoram Govt.Land Pooling and
Management Scheme hnuaia hruaitute min hrilh thei em? (a) State Level (b) District

level chu chu ka zawhna a ni e.
SPEAKER : Chhang turin Minister zahawm tak Pu Lalruatkima kan sawm e.

PU LALRUATKIMA MINISTER : Pu Speaker ka lawm e,

Pu C.Ngunlianchunga member zahawm tak zawhna chhanna chu -

(a) State level authority te chu :-

Chairman - Chief Secretary

Vice Chairman - Principal Secretary/ Secretary GAD

Member Secretary - Additional /Joint Secretary GAD
Members :-

1. Principal Secretary/Secretaries, Home Department

2. Principal Secretary/Secretaries, LR&S Department
3. Principal Secretary/Secretaries, Law & Judicial Department

4. Principal Secretary/Secretaries, Finance Department

5. Principal Secretary/Secretaries, Planning & Programme Implementation

Department te an ni.

(b) District level authority te chu :-

Chairman - Deputy Commissioner

Vice Chairman - Additional Deputy Commissioner
Member Secretary - SDO (Sadar)

Members :

1. Superintendent of Police

2. Project Director, DRDA

3. SO/ASO

4. SE/EE, PWD/PHE/P&E

5. District Treasury Officer

6. All District Heads of Offices

7. SDOs (Civil) within the District te an ni e.

SPEAKER : Zawhna neitu kan ti phawt ang, Pu C.Ngunlianchunga, member

zahawm tak sawm ila.

Pu C. NGUNLIANCHUNGA : Pu Speaker, he scheme hi a tha khawp
mai a. Kan hriat theuh angin sorkar ram hi a neitu awm lo ang maiin a remchang
changa nek vek leh pawh hek deuh vek hi a ni mai a, khawi hmunah mai pawh hian.
Hetianga sorkar ram lo thlithlai tu tur leh lo enkawltu tur awm hi a lawmawm ka ti a.
Chutih rualin ka zawhbelhna chu State Level Authority hian office hran a nei dawn
em? Nei dawn se thawktu lak thar tur an ni em? Staff engzat nge an mamawh?
Office hran neilo se eng department-in nge enkawl ang? State Level-ah? District
Level ah tih kha ka zawhbelhna pakhat a ni a.

Tin, pahnihnaah chuan District Level Authority-hi DC Office-ah E-State
Management Cell kuta awm tura tih a ni a. Anni hian an huamchhunga sorkar ram
record an vawng tha ang a. LSC zawng zawng pawh an vawng tha ang. Vanglaini

January ni 16, 2020-ah tih a chhuak a. LSC-te an kuta an vawn that dawn chuan



530

Revenue kut atangin LSC kha an la dawn nge a copy an lo kawl tha ve dawn? An

chhuhsak dawn nge tih lai kha pahnihna a ni a.

C.NGUNLIANCHUNGA Pathumna-ah chuan Forest ram enkawl,
kangmei ven thlengin mawh an la dawn em ni ? Sorkar enkawl leh venghim tura

committee ruat a ni si a tih kha ka zawhbelhna a ni e. Ka lawm e.

SPEAKER : Zawhbelhna zawt turin member zahawm tak Dr Vanlaltanpuia

ilo sawm ang.

Dr. VANLALTANPUIA : (Pu Speaker, ka lawm e. Mi i duhsak thin a,
Deputy Speaker ai hi chuan mi i duhsak thin a ka lawm e. Ka lawm khawp mai. (
Speaker : I phar hmasa a niang ) Lunglei North chawhmeh thar hi chu i la hmu hrim
hrim ang.) Pu Speaker, Revenue Minister zahawm tak hnena ka zawhbelhna chu
Mizoramah hian Armed forces te, Para military force te, Air-force ho ten ram an
acquire thin a, hei hi a serious khawp mai ka ti a, land-lease hian kan ti lo va. Chu
chu state dang thenkhat Nagaland-ah te leh hmun dangah te hi chuan land lease pek

vek thin a ni a.

Hei hi kan ramah kan ti lo va, tunah hian Aizawl khawlaia Assam Rifles te
pawh kan hnawhchhuah dawnin a buaithlak em em mai a, hei hi kan state
government hian beng sika kan ngaihtuah a ngaiin ka hria a, tun hnuah hian hetiang
hi kan pumpelh theihna turin Armed forces te, Para military force te leh Airforce ten
kan ram an luah dawn hian acquisition pangngaia tih tum nge an nih, pek tur nge an

nih, land lease-in kan ti tawh dawn tih hi ka zawhbelhna a ni e. Ka lawm e.

SPEAKER : Dr BD.Chakma hi a phar hmasa zawk tlat mai. Ngawi
rawh, Dr B.D.Chakma ti hian kan lam che a, hetah hi chuan B.D.Chakma tih a ni a.
Dr tih hi i la dil lo va kan ti mai che a nia. Hei hi ka tawng sual a ni. Member

zahawm tak B.D. Chakma kan sawm e.

Dr. B.D.CHAKMA : Pu Speaker, ka lawm e. Doctor kha chu damlo tan
chaah a ni a. Hetah hi chuan mipuite tan a ni a, B.D.Chakma ringawt kha a ni mai.
Pu Speaker, R.D Minister ni bawk, Minister chak tak hnena ka zawhbelhna chu tun
hnai lawka BOP, BSF border outpost kha ka bialah hmun 15 velah an enfiah tawh a.
Lawngtlai D.C office atangin, D.C-in staff a rawn tir a. A hmunah an kal a, a
hmunah hian ram pass neitu dik tak kha chu an enfiah lo a ni. An kal ringawt a, an
let leh a ni. Chuvangin hei hi sawiselna a nasa lutuk a, actual land holder hi khami
BOP bill atan an thun tawh em tih D.C hnenah khulam mi kha a rawn tir leh a, re-

verify turin an ngen leh a, mahse D.C-in a decline ta a ni a. Kha kha khawngaih

takin in lo re-verify thei dawn em tih ka zawt duh a ni e. Pu Speaker, ka lawm e.

SPEAKER : Aw le, original question hi Revenue chan a ni chiah em aw,
ka hre lo va. Chuvangin zawhbelhna pawh hi a chhan theih pawhin a pawi loa, a
chhan theih loh pawhin a pawi lo a, a theih ang ang chhang turin Minister zahawm

tak Pu Lalruatkima kan sawm e.

PU LALRUATKIMA, MINISTER : Pu Speaker, ka lawm e. The
Mizoram Land Pooling and Management Scheme hi GAD hnuai a ni a. Zawhna min
han pe a, a department ten kan han la khawm a, department dang ami kan han
chhang a ni a. Kan hriat angin ni 30 December, 2019 khan notification chhuahin
state level leh district level-a authority turte, terms of reference te tihchhuah a ni a,
chumi bawhzui zel chuan office memorandum 29™ January, 2020 khan chhuah leh
niin ram hi 7" February 2020 hmain government land reng reng GAD department-ah

a pass nen thehluh tur tih kha a ni mai a.

Chuvangin member zahawm tak Pu C.Ngunlianchunga zawhbelhna kha
office hran nei tur ang chi pawh niin a lang lova. GAD in an pass neihte kha a kawl
khawm ang a, chutiang tur chuan ruahman a ni a, an hlawh leh an kal zel dan tur kha
chu thuneituten ruahmanna an siam turah ngai ila. Asset management cell te khan
record an vawng tha ang a, GAD hnuai tur a ni. Tin, Revenue hi thuneihna an
chhuhsak dawn em ni tih kha chu Revenue hi a pass land lease pe chhuaktu mai kan
ni a. A kawl khawm kha chu Land Pooling Scheme hian a bei tawh dawn a,
department hrang hrangin an land lease an kawl hran thliah thliah ang kha a awm

tawh dawn lo tihna a ni.

Tin, Forest enkawl kangmei lakah a ven hna te, a enkawl hnate kha an nei
dawn em ni tih chungchang kha chu khang thleng thleng kha chuan mawh an la lo
turah ngai ila. Forest Department ten hnathawh tur an nei lo lutuk ang e. Tin,
zawhbelhna dang Dr Vanlaltanpuia member zahawm takin Armed forces te ram an
acquire thin a, chutah chuan engtinnge land lease pek an nih chungchang kha ram hi
kan dan Revenue laws-in a sawi angin heng ram nei duh, Armed forces an ni emaw,
Para-military force an ni emaw hengte hian ram reng renga hi an acquire phawt a,
ram ruak sorkar ta a nih loh chuan chumi hnuah chuan land lease an process sak leh

thin a ni.

Chuvang chuan land lease hmangin kha ram kha an enkawl zui leh ta thin a
ni a, chulai te chu hriat tlan atan a tha a. Chuvangin land lease nge nia, pek nge nia
acquire anga pek tih kha ka sawi tawh ang khan acquisition dan hmangin ram kha
private land hnen atangin an la a, chumi hnuah chuan land lease kha kan issue ta thin
ani. ( Pu Speaker, kum engzat atan nge kan pek tlangpui le ? ) Kan danah hian kum
99 aia tamlo pek theih a ni. Chumi chhungah chuan a remchan dan angin kan pe thin
a ni. Member zahawm tak Pu B.D.Chakma-in BOP tan acquisition ti tura process
chungchangah hian a hmunah an en chiang tawk lo nia a sawi kha district authority

te acquisition process ah hian an mawhphurhna a ni a.

Chubakah chuan verification chungchangah khan land authority-te kha
District Council-te hi a hranpain awm an nih avangin helaiah hi chuan verify theih
dan chungchangah pawh khan harsatna kan tawk fo va, a chhan chu man power kan
nei tam tawk lo va, surveyor indaihlohna avangin kha kha kan harsatna a ni a.
District D.C te lo puitu tur chu sawlaia a ram neitu District Council-a Revenue

Department te kha an ni a. Keini lam chuan thui tak kan va hriatpui ta lo a ni.

SPEAKER : [ zawhna ‘Land Pooling and Management Scheme’ chungchang hi
ngaihfin a awl khawp mai a. Mahse Minister te hian hneh takin an chhang thin a, a
lawmawm a, member te kha fimkhur tawh ila, zawhna reject hi ka duh lo a ni. Hei
pawh hi reject theih a ni a, in va zawt ta a, anni khan department dikah an va zawt
chhawng leh a. Chumite chuan in va zawhte hnenah an pe chhawng leh a, tichuan an
rawn chhang ta thin a ni. Chutia kan tih loha a rawn let leh kual te chuan zawhna te
hi a chhuak hman dawn lo va, tunah hian in zawhna ang chiahin a chhuak hman ta a.
Chulai te chu nakinah pawh fimkhur deuh hlek a tha khawp ang. Amaherawhchu a
theih ang chin chinah kan lo admit zel a ni. Starred Question n0.98-na zawt turin

member zahawm tak Dr Z.R.Thiamsanga kan sawm e.

Dr Z.R.THIAMSANGA : Pu Speaker, ka lawm e. Ka zawhna Higher &

Technical Education Minister zahawm tak chhan atan-

(a) Champhai khawpuiah khian University Campus emaw Master Degree zir

theihna tur din ve tumna a awm em?

(b) Mizoram chhung College hrang hranga zirtirtu indaihlohna hi phuhruk chhoh

zel tumna a awm em?

c) Mizoram chhung College zingah NAAC Accreditation la nei lo College

engzat nge la awm?

d) NAAC Accreditation la nei lo College-te hi nei tura hma lak a ni em?

SPEAKER : Chhang turin a changtu Minister zahawm tak Dr. R. Lalthangliana

kan sawm e.

Dr. R. LALTHANGLIANA, MINISTER : a) Pu Speaker, sorkar ang chuan
Champhai khawpuia University Campus kha chu a la awm Iutuk lo va.
Amaherawhchu kan CM pawhin a hria a, Eastern Campus a awm theihna turin
theihtawpin thlen tawh a ni a. Amaherawhchu, department kaltlanga tih ang khan
kan la ti lutuk thei lo va. Kan sorkar hi mak ve deuh a ni a, kum khat lekah Southern
Campus kha kan hlawhtling a. Niminpiah report-te ka han ngaithla a, sumte kha mak
tak taka kan hmuh chhoh zelna karah khan a hlawhtlin ve theihna tur kawng hi a la
awm turah beisei ta ila. Engpawh ni se, HRD ministry lam pawhin Eastern Campus
atan khulamah ngaihtuahna an neih thute kan hre tawh a.A din lai taka a awm rih lo
tih ang deuha kan chhanna hi sawifiah deuh a ngai a. A dintu tur tak kha keimahni
kan ni lo a ni. Amaherawhchu, khulam beng a thleng tawh e tih kha ka chhanna ni se
a that ka ring. Chuvang chuan, Mizoram map kan en chuan southern tih khan
Lunglei, chhim lam district zawng zawng nen a lo tul a. Kum khat emaw lekah kan
han hlawhtling ta mai a. Khilamah pawh hun remchangah chuan min la pe leh nawlh
mai thei a ni. Thil tih theih loha lang hi kan CM ho hian mak deuh maiin Pathian
malsawmna kan dawng leh tlat thin a ni. Chuvang chuan, beiseinain kan thlir zui zel

turah ngai ila a tha awm e.

b) College hrang hranga zirtirtu indaihlohna hi phuhruk tum reng a ni. MPSC

advertisement kaltlangin post 19 tunah hian hnawhkhah tum mek a ni.

¢) Mizoram chhung govt. college zingah college pahnih Mizoram Hindi Training
College, Durtlang leh Govt. Kamala Nagar College, Chawngte te chiah hi NAAC

Accreditation la nei lote an ni.
d) NAAC Accreditation la neilo colllege-te hi nei tura hma lak pui mek an ni.

SPEAKER : Zawhbelhna a awm em? Er. H. Lalzirliana member

zahawm tak i lo sawm ang.

Er. H. LALZIRLIANA : Pu Speaker, ka lawm e. Minister zahawm takin
min chhan atan- Mamit District-ah hian college pahnih chiah a la awm a. Mamit
College leh Zawlnuam College an ni. Subject hi Arts stream chiah a la awm a,

chutah chuan famkim lo takin department a la awm a. Mamit District chhung hrim



534

hrimah hian Science emaw, Commerce subject emaw tihbelh ve tumna a awm em,

tih theih a ni em tih ka zawt duh a.

Tin, Mamit-ah khuan Polytechnic building khu sak zawhna a rei tawh a, luah
lohin a la awm a. Nikumah paeh khan ka zawt tawh a, khutia building luah loha a
awm mai mai khuan a rawp zel dawn bawk si a, JINV School, building la sak zawh
lohte luah lailawk atan kan han tihremsak a. Minister zahawm tak hian hma min
lakpui a, kan han luahlum rih a ni. He Polytechnic hi engtikah nge min tih puitlinsak

theih ang tih ka zawt a ni. Ka lawm e.

SPEAKER Member zahawm tak Pu C. Lalsawivunga sawm ila. Chumi

zawhah zawhna neitu Dr. Z.R. Thiamsanga.

PU C. LALSAWIVUNGA : Pu Speaker, ka lawm e. Nichinah khan zawhna
b-na chhanaah khan, Mizoram chhunga college hrang hranga zirtirtu indaihlohna
phuhruk tum zel a nih thuin min chhang a. Ka bial chhungah college pahnih
Pachhunga University College leh Govt. T. Romana College kan nei a. Govt. T.
Romana College-ah hian English Department zirtirtu bik an indaihlo em em a. Head
of Department hi Principal Incharge la tur a ni bawk a. 4™ semester hi section 4-in
then an ni a, 6™ semester-te an la awm a. Chutiang chuan English Department bik hi
an indaihlo em em mai a. Chuvangin, minimum requirement hi English Department

bikah hian zirtirtu 6 (paruk) tal awm thei se la.

Tunah hian period an lak hian pahnih hi a ruak ziah a ni, class la tur awm lovin.
Chutiang chu an dinhmun a nih avangin Govt. T. Romana College-ah zirtirtu kan
mamawh, pahnih tal min dahsak thei turin ka ngen a, min dahsak thei ang em tih ka
zawt a. Min tihhlawhtlinsak se kan duh ngawih ngawih a ni. Zirlai 1200 chuang an
awm a. English class la tur awm lo va a ruak ringawt pawh kha naupang tan pawh a

pawi a. Chu chu ka zawt a ni e.

SPEAKER : Zawhna neitu member zahawm tak Dr. Z.R. Thiamsanga i lo
sawm ang.
Dr. Z.R. THIAMSANGA Pu Speaker, ka lawm e. Kan CM leh Higher &

Technical Education Minister thahnemngaihna avangin Mizoram Southern Campus
kan nei rup ta mai hi Mizoram tan pawh milestone chhinchhiah tlak berte zing ami a
ni a, a lawmawm khawp mai a, kum tam tak kan lo beih tawh kan han hlawhtling hi.
Chutih rual chuan Champhai College khi zirlai 700 chuang kan awm a. Graduate

pawh kum tin 100 vel kan awm thin a. Tin, Champhai khi kan hriat angin a hla a,

Lunglei, Mamit-te tunhmaa kawng chhe thin kha a hnai ta viau mai a, darkar 2/3
lekah an thleng ta zung zung mai a. Champhai erawh khi chu a hla pawl tak a ni a.
Nichin khan kan ngaithla a, University campus pawh tlem a rim nam kan hre thei
kha a lawmawm khawp mai a. Kan CM leh Higher & Technical Education Minister

chungah pawh lawmthu ka sawi a.

Champhai khi kan hriat angin, nichinah khan ka sawi tawh a, zirlai an tam
mai bakah khawchhak lam unaute pawh khian min rawn pan nasa khawp mai a.
Tunah khian kum tin zirlai 100 chuang an chhuak a, Mizoram University-ah seat kan
nei tlem si a, post graduate zir duh tan pawh rethei deuh tan phei chuan zir theih loh
a ni. Chuvang chuan Mizoram University Campus kha chu kan thang kamnaah kan
ngai a, nakin zelah midang kan hmakhalhnate pawh a ni ang chu, master degree-te hi

chu dah a awmin ka hria. Kan campus pawh khian a phu ve a, zirlai kan tam si a.

Tin, NAAC Accreditation-ah pawh hian Champhai College khi Mizoram
pumah 2-na kan ni. Pachhunga University College tih lohah chuan a sang ber kan ni
a. Kan phu ve khawp mai, a campus khian a zo bawk si a. Chuvang chuan master
degree hi chu min tihsak thei dawn lo em ni ka ti a, nichinah khan min chhang chiah
lo na a. A bik takin tunah hian kan college-ah khian History, Education, Geography
leh Commerce subject-ah te hian kan indaihlo a. Amaherawhchu, Higher Education
lamte pawh hi an tang khawp mai a. Nikum lawkah te pawh RUSA hnuaiah
college zirtirtu tur eng emaw zah an han la a, theihtawp hi chu an chhuah a
ni. Chutih rual rual chuan college tin mai hian zirtirtu hi kan mamawh si a,
mahse a bik takin tuna ka han sawi Champhai-ah khian history-te, education-
te, commerce-te, geography-te hi kum 2020 lawkah hian pension tur hi an
awm fur mai a. History phei hi chu a buaithlak dawn khawp mai a, chuvang
chuan NAAC Accreditation tha tak pahnihna kan ni te pawh khi min rawn
enfiah leh hi kan huphurh dawn khawp mai a. Chuvang chuan zirtirtu khi
kan dah belh hunah chuan history, education, geography leh commerce-ah khi
chuan min rawn pek belh ngei thei ang em tih kha Minister zahawm tak

pawh kha ngenngawl takin ka zawt a ni.

Tin, NAAC accreditation hi Mizoram-ah khan pahnih kan la nei lo a.
UGC hian NAAC accreditation hi an ngai pawimawh em em tih kan hre vek
a. Accreditation nei lo chu UGC hian grant pawh an pe thei lo a. College
hrang hrangten grade an hmuh dan a zirin UGC atanga tanpuina hi dawn

theih chinte pawh a inanglo a, chuvangin NAAC Accreditation hi a

pawimawh a ni. Tunah hian kan hriat angin UGC hian Paramarsh an tih
scheme hnuaiah hian Pachhunga University College hi NAAC assessment la ti
lo college ten accreditation an neih theih nan monitoring college-ah UGC-in a
thlang ni te pawhin kan lo hria a, a lawmawm khawp mai a. Heng hi
(Speaker : Han zawt deuh teh a, a thui deuh ta.) Ni e, ka lo tui deuh ta a ni
e. Ka duhtawk dawn mai ang, eng pawh ni se master degree kha Minister
zahawm tak hnenah khan ka han ti a. University kha chu ka sawi tawh ang
khan kan thangkamna mai a nih kha, kan la beisei ngam tak tak lo, kan
mamawh viau na in. Amaherawhchu, college kha chu kan mamawh takzet a
ni tih hi he House zahawm takah hian ka sawilang duh a ni, ka rawn ngen

bawk a, ka zawt bawk a ni. Ka lawm e.

SPEAKER : A theih ang ang chhang turin Minister zahawm

Dr. R. Lalthangliana tak kan sawm e.

Dr. R. LALTHANGLIANA, MINISTER Pu Speaker, kan pakai thui
deuh hlek a. Zawhbelhna kha a awm nual a, pakhatna-ah chuan Pu C.
Lalsawivunga zawhna T.Romana College chungchang kha, zirlai naupang hi
sang chuang an lo awm ve ta der mai a; tin, Aizawl a kan college ho hrim
hrim Govt. College hi sang chuang awmna hi a ni ta deuh fur mai a,
600/700/800 tih bawr vel kha kan ni ta deuh fur mai a. College faculty
chungchangah hian kan elementary education nen a inanlohna chu subject
teaching hi a ni a. Entirnan; English te kha chu a ngai tam hrim hrim a ni,
kha kha chu common taka a tlangpuia kan zirlai naupang tinin kan lak a ni
a. Section-ah te then a lo ngai ta a, a dik chiah a ni, paruk kha chu a
minimum a ni hrim hrim a ni. Kha kha ngaihtuahna kan seng khawp mai a,
T.Romana College bik phei kha chu. Tlem lai deuh pawh khan meeting-te
kha kan koh phah a ni a. Heng bakah hian Hrangbana College tih te a lo
buk leh a, Aizawl Govt. College tih te, Aizawl West Govt. College tih te,
North College tih te an ni deuh vek a ni. Chutah chuan section-ah te an
inthen khan College te deuh hmun thenkhata mi zahnih khat ami nen khan an
inang thei ta lo a ni. Anni hian an va ngah ve han tih khan an enrollment a
buaithlak ta a, chulai takah chuan tunah hian harsatna pakhat hi chu, RUSA
hian 72 hi chu min pe a, kha kha chuan min phuhru zo lo a ni. Tin, tunah
hian PAC atangin 19 vel kan beisei a, chu pawh chuan min phuhru zo dawn
chuang lo a. Uluk deuha kan han en hian session hmasa nikum khan ka

sawi tawhin ka hria a, post 167 vel hi chu kan mamawh a ni. Tin,

permanent post ti mai ang, post nghet create ngai lo filled up zung zung
mamawh bik kan ni ta a ni. Semester system a ni a, semester khat kha a rei
si lo a, chuvang chuan chet ran hi a ngai em em mai a, DP&AR lam pawh
hi kan tibuai a ni. Khang kha a nih avang hian duh angin kan kalchak thei
lo a ni tih min hriatpui ka duh khawp mai. Tunah hian hon’ble C.M hnenah
pawh kan thlen tawh a, ani pawhin a principle phei chuan min phalsak deuh
a, 98 tal hi parttime emaw, guest ang tal hian min phalsak thei lawm maw
ni le tih te kan han thlen a, ani pawhin a thu chuan rem a ti a. Mahse
khang han tih thuai thuai dawn khan a harsa khawp mai a, eng emaw gap
han hnawhkhahna tur tal hi tunah hian nasa takin kan mamawh a ni tih hi a
tlangpuiin ka sawi duh ani, T.Romana College chungchang han sawina karah
khan.

Tin, chumiin a ken tak chu Champhai bialtu MLA zahawm takin a
rawn sawi post graduate class te pawh hi Champhai College mai ni lovin
hmun dangah te pawh a tih theihnaah chuan tih te pawh kha ngaihtuahna
nikum khan kan seng a ni. A chhan chu Mizoram University hian Post
Graduate class hi siam ve thei teh u college thenkhatah chuan min rawn tia
ni. A zahawm ang reng khawp mai a, amaherawhchu, min rawn tilui thei lo
a, advise erawh chu min rawn pe a ni. Chumi avang chuan -chutiang
ngaihtuahna chu kan lo nei a. Amaherawhchu, han tih dawn tak tak khan
zirtirtu indaihlohna khan harsatna min siamsak ta a, chu chu kan kal theih

lohna a ni a.

Engpawh ni se, Champhai bialtuin a zawhna ang chi kha theihtawpa tan
lak kan lo tum ang a. Kan C.M hian zirna min ngaihpawimawh sak khawp
mai a, tikhan ngaihtuahna kan han seng ang a. Khatiang kan han tihna tur
atana kan mamawh tlangpui deuh hi a work-out sa kan nei vek a, khatiang
kha kan inpek belh thei te a nih ngai chuan Post Graduate zirna hi chu awm
se chuan a thain ka hria keipawhin. A chhan chu kan MZU-ah khuan
admission hmu lo tam tak an awm a ni. Tin, NEHU-ah zuk ti dawn ila anni
khu Meghalaya ta ang deuh khuan an kal tawh a, admission hmuh a har em
em mai a. Chuvang chuan helai hi kan sorkar ang pawha post hi kan in fill
up tir theih leh eng emaw tia part time ang tea kan recruit theih chuan a
hlawhtling rang turah beisei ta ila ti khan ka chhang ang a. House-ah meuh
a pawimawhzia theihtawpa memberten an rawn sawi kha chu ngaih pawimawh

chiah ngai ila a tha awm e.

Tin, NAAC accreditation chungchangah hian theihtawpin tan kan la a.
Tunah hian Mizoram Hindi Training College leh Kamalanagar kha la tih loh
a ni ta a. Hei hi theihtawpin tan kan lakpui che u a, vawiin chu mittui tla
lo zawngin thil lawmawm a awm in ka ring a. Pu B.D-a kha Kamalanagar
kha chu lehkha te kan zuk thawn tawh a, a chhanna positive zawng deuh
hlekin a kal ve in ka hria a. NAAC accreditation kan neih chuan thil tam tak
facilitation a ken kha a awm a, chu chu kan sawiseng lovang a, chuvangin
vawiin atang chuan mittui tlak ringawt kha ngaihtuah tawh lo sela a that ka
ring deuh, kawl a eng ang ka ring. Tin, accreditation hi neih vek hi kan tum

a ni sorkar ang pawhin.

Pachhunga University College hi kan lo thawh tawhna te a ni a, a
chhuanawm thlawtin ka hria a. Tunah hian UGC te, India sorkar ang pawhin
hriat kan hlawh ve tawh khawp mai a, khatiang dinhmuna min han dah te
pawh kha Mizoram tan a chenfakawmin ka hria a. Kan sorkar, Mizoram
sorkar enkawl chu ni chiah lo mahse hetianga India ramah pawh University
College, Post Graduate zirna pawh a awm vek tawh a nia tunah tam takah
khuan. Chuvang chuan heng hi House hian kan hriat ve hrim hrim pawh a
thain ka hria a. University chhuanawm tak college kan ni tih kha ka sawi

duh a ni.

Tunah hian Mizoram-ah hian college hi ( Speaker : Ngawi rawh aw,
zawhna leh chhanna hun a tawp a, chhang zo law law rawh se aw.) Pu
Speaker, a pawimawh em mai a, college hi a tam avang hian rin ai hian
post 100 leh tih han tih te pawh kha 28 lai mai kan lo nei a. Chutah
Professional College kan tih kha 5 a lo nia, chuvang chuan a hautak lai kha
tikhan a khaikhawm nan ka han sawi a nih chu. Chutiang chuan vawiinah

theihtawpin tan kan la ang a.

Champhai pawh kha a bialtu khan a rawn sawi thiam bawk si a, tih
hmasakah pawh khan nei ila a tha ngawtin ka ring. Eng pawh ni se, zirtirtu
indaihlohna leh thawktu ruahmanna kan han siam fel chuan helai College hi kei
pawhin a hmunah ngei bialtu MLA nen kan han tlawh tawh a, a zawh pawh a hmun
hian a zo in ka hria, post graduate class nei tur hian. Chuvangin theihtawpin sorkarin
tan kan la mek a ni tih kha ka chhanna ni mai teh se. Ka lawm e. ( Ka pu, ka zawhna
kha han chhang ve sela) Pu Zira zawhna kha a pawimawh khawp mai. ( SPEAKER :
A chhang zawm zelah ila ngai ang) Note hranpain ka lo ziak a ni. ( SPEAKER :

Demand hunah pawh khan a sawi theih dawn a nia, vawiinah khan) A ni tho a,

tawitein a sawi theith mai a.

Polytechnic Institution hi sorkar hmasa khan hmun hrang hrangah khan a in
leh thil dang chu a lo ti nual mai a. A then chu a sa zo a, a then chu a sa zo mang lo
a, thil buaithlak tak mai chu, Polytechnic kan tih dawn hian a tlem berah post 23
create a ngai a ni, pakhat atan khan. Sorkar hmasa hun lai khan post an lo create a,
amaherawhchu cabinet meeting khan 2018 March thla khan a defer ti mai ila, a
remti ta lo va. Chu chu kan sorkar hian ngaihtuahna thar kan han neih leh dawn hian
rin ai hian complications ti mai ila harsatna lian deuh a awm a, ngaihtuahna chu kan
seng mek a ni. A bialtu hian thahnem a ngai khawp mai a, eng pawh ni se temporary
tala tuna kan JNV, khung lai amite hmang tangkaia khati zawnga tih kual dan kha
kan han phuahchawp kual vel rih a. Mahse a nih dan tur dik taka Mizoram
Polytechnic nih dan tur ang, Mamit angah te hi chuan awm thei se a tha khawpin ka
ring a. Tin, khami piah lamah Science stream te, Commerce te, Geography ang te
pawh kha nichina a tlangpui deuh ka rawn sawi khanin a huam deuhin ka hria a.
Teaching faculty recruitment kan tih zawh hunah chuan Mamit-ah te pawh khan
Commerce a ni emaw, Geography a ni emaw, Science lam a ni emaw kha kan hawi

thei turah beisei ta ila tih kha ka chhanna ni mai teh se. Ka lawm e.

SPEAKER Vawiinah hian Home Minister zahawm takin statement siam a
duh a. Kan hnung ni 25™ Feb,2020 Thawhlehnia West Lungdar-a mipa naupang ruk
bo tum chungchang a thu thangah khan statement siam a rawn dil a, kan Dan 60 — na
in a phal angin tunah Home Minister zahawm tak Pu Lalchamliana statement rawn

pe turin i lo sawm ang.

PU LALCHAMLIANA, MINISTER : Pu Speaker, ka lawm e. Ka
statement siam tur hi Pu B.D.Chakma, member zahawm tak sawi ang deuh khan a

lungchhiatthlak hlein ka hria a, ka statement chu hetiang hi a ni e.

Mipa naupang Misael Lalremruatpuia, kum 13, S/o0 Vanlalmawia Chhangte,
West Lungdar, Mamit District rukbo, kidnap tum a nih thu social media-ah nasa
takin ni 24/2/2020 zanah theh darh a ni a. He thuthang avang hian West Lungdar leh
a chhehvel leh YMA te chuan khaw hrang hrangah duty insiamin a rubo tu ni a puh
hnam dang mi pathum Bolero vara chuang te zawn hna nasa takin an thawk a. He
thuthang hi Police ten an hriat velah ni 25/2/2020 zing karah chhui chiang turin
West Lungdar-ah Kulikawn Police Station Officer in-charge hoin staff pathum an
kal nghal a. West Phaileng atangin SDPO West Phaileng leh West Phaileng Police

Station Officer in-charge bakah Dy. Superintendent of Police CID SB ten he thil
chhu zui tur hian West Lungdar an pan nghal bawk a ni. Ni 25/2/2020 zing dar 9:00
AM-ah chuan South Sabual khaw mipuite chuan non- Mizo pathum rinhlelh an man
thu hriat niin a rang thei ang berin Kulikawn Police Station Officer in-charge leh a
hote chuan South Sabual an pan nghal a, thu zawh fiah tura Kulikawn Police

Station-a hruai turin hma lak nghal a ni. Rinhlelh an man te chu-
1. Rahul Chowdury, kum 27 s/o Sunil Chowdury , Nirudh, Uttar Pradesh.
2. Raju Mansouri, kum 38, s/o Jamal Mansouri, Nirudh, Uttar Pradesh.

3. Situ Hussein Mazumdar, kum 21, s/o Sunohar Ali Mazumdar, Silchar, Cachar

District, Assam te an ni a.

Kulikawn Police Station-a hruai tura hma lak ni mahse mipui pungkhawm
ten West Lungdar-a hruai phawt a, naupang rukbo tuma sawi, Misael Remruatpuia
chu enfiahtir an tum tlat avang leh mipuiin police te an tam hneh avangin Kulikawn
Police Station chu tum angin pan mai theih a ni ta lo a. Police chah belh ten a hmun
an rawn thlen hmain West Lungdar panpui luih an ni ta a, naupang hian amah ruk bo
tumtute nia a sawi avangin heng rinhlelh pathum te hi mipui pungkhawmte chuan
kut an thlak nghal a. Police awm chhun chhun ten theihtawp chhuaha chhan an tum
pawhin mipui thinrim hi an dang zo ta lo a. Kut an tawrh nual hnuah rinhlelh mante
hi harsa takin Aizawl panpui an ni ta a, an motor bolero registration number As/11
B-7533, a rawng dum leh a bungraw phurh T.V pariat te erawh chu vaw chhiain an
hal vek a ni. Heng mihliam pathum te hi Civil Hospital Aizawl-ah medical check up
neihpui an ni a, admit an ngaih loh avangin Aizawl Police Station-ah lak an ni ta a
ni. Naupang rukbo tum chungchangah hian Kulikawn Police Station-ah Case No -
0/2020 under section 363/34 IPC, Date.25.2.2020 ziah luh niin motor hal leh kut
inthlak chungchangah hian West Phaileng Police Station-ah Case No.3/2020 under
section 120- B/341/342/323/435/353 IPC ziah luh a ni bawk.

Naupang rukbo tum chungchang hi ngun taka chhui a ni a, naupang rukbo
hun ni a sawi hi ni 24.2.2020 tlai dar 3:00 PM vel a ni. Amah rukbo tumtute nia puh
mi pathum man tak te hi Dt.24.2.2020 vekah Silchar atanga lo chhuakin Vairengte
Police check gate-ah chawhma lam dar 11:27 ah in reportin, ILP pawh an la a.
Aizawl lama rawn tlan zel in, ni 24.2.2020 tlai lam dar 4:45-ah Leela Hotel,
Thuampui Aizawl-ah an in check-in, ni 25.2.2020 zing dar 7:00 AM velah Hotel
Leela hi an chhuahsan a, World Bank road-ah kalin Aibawk-ah an peng a, Darlung,

Sabual lamah an lut thla a. Darlung leh Sabual-ah hian inah lut kualin an T.V ken an
zuar a, Sabual-a an awm lai hian naupang rubotu zawngtu hian chawhma lamah
anmahni ringhlelin an man ta a ni. Misual nia hriatte zawng tura YMA leh
khawtlang mipui ten tha nasa tak an thawh hi a lawmawm ka ti em em a. A lehlamah
erawh chuan he thil thleng hi a vanduaithlak ka ti. Dan leh thupekte hi mimal emaw,
mipui pungkhawm emaw in tharum thawhna hmanga an lekkawh tur a ni lo tih hi
kan hriat nawn leh ka duh ngawt mai. India ram hmun hrang hrangah kan fate, kan
unau te, kan tute hi an awm ve a ni tihte pawh hi kan thinrim nikhua pawh hian kan
hriat chhuah fo hi a tulin ka hria a. Naupang rukbo tum chungchangah hian Police
ten thudik hmuh chhuah a nih theih nan ngawrh takin a chhui hna an kalpui mek a

ni. Ka lawm e.

SPEAKER : Hetiang hi communal issue lian deuh lo thleng thei a ni a, Home

Department in hma a la vat a, a lawmawm tak meuh meuh a ni.

Tunah chuan Financial Business-ah kan kal ang a, Minister zahawm tak tak
pathumte Pu K. Lalrinliana, Pu C. Lalrinsanga leh Dr. R.Lalthangliana te demand
kan sawiho ang a, vawiin la la hian pass kan tum nghal dawn a ni. Kan tih thin angin
a pathuma lak khawm leh a ni ang a, tunah Minister zahawm tak Pu K. Lalrinliana’n

House dawhkanah a demand te :-

1) Demand no. 17 — Foods, Civil Supplies & Consumers Affairs Department,
ii) Demand no. 19 — Local Administration Department,

ii1) Demand no. 35 — Fisheries Department-te submit turin kan sawm e.

PU K. LALRINLIANA, MINISTER : Mr. Speaker, Sir, on the
recommendation of the Governor of Mizoram and with your permission, Sir, I move
the Demand no. 17, 19 and 35 for 419,11, 67,000 for meeting expenses during
2020-21 in respect of the following Departments: -

Demand no. Department Amount %)

Foods, Civil Supplies & | 2,83,22,61,000.00

Consumers Affairs

17

19 Local Administration 1,25,18,32,000.00

35 Fisheries 10,70,74,000.00

TOTAL 4,19,11, 67,000.00

Thank you, Sir.

SPEAKER : Tunah chuan Minister zahawm tak Pu C. Lalrinsanga

House dawhkanah a demand-te: -
1) Demand no. 31 - Agriculture Department,
ii) Demand no. 37 - Cooperation Department,

ii1) Demand no. 47 - Irrigation & Water Resources Department-te submit turin 1

lo sawm ang.

PU C. LALRINSANGA, MINISTER : Mr. Speaker, Sir, on the
recommendation of the Governor of Mizoram and with your permission, Sir, I move
the Demand no.31, 37 and 47 for ¥232,45, 79,000 only for meeting expenses during
2020-21 in respect of the following Departments:

Demand no. Department Amount ()
31 Agriculture 1,76,85,70,000.00
37 Cooperation 15,93,75,000.00
47 Irrigation & Water Resources 39,66,87,000.00
TOTAL 2,32,45,79,000.00
Thank you.
SPEAKER : Tunah chuan Minister zahawmtak Dr. R. Lalthangliana House

dawhkanah a demand-te: -

1) Demand no. 21 — Higher & Technical Education Department,

i1) Demand no. 24 — Health & Family Welfare Deparment,

i) Demand no. 40 — Commerce & Industry Department-te submit turin ilo

sawm ang.
Dr. R. LALTHANGLIANA, MINISTER : Pu Speaker, kan Governor
recommend-na leh i remtihna in ka Demand-te: -

Demand no. | Department Amount (%)

21 Higher & Technical Education 2,74,92,63,000.00

24 Health & Family Welfare 6,26,32,39,000.00

40 Commerce & Industry 84,91,59,000.00

TOTAL 9,86,16,61,000.00

te hi House-ah ngaihtuah turin ka rawn chhawp e.

SPEAKER : Tunah chuan kan Minister zahawm tak takten an department
chana demand te an rawn submit a, kan sawiho ang a, minute engzat nge kan han tih
leh ang, minute 10 ti leh mai ang aw? Vawiin chu a point-ah sawiin thiam deuh
takin ti tawh teh ang u khai. Pu L. Thangmawia, member zahawm tak kan sawm

hmasa ang.

PU L. THANGMA WIA : Pu Speaker, ka lawm e. Demand sawi tur a tam

si a, hun a tlem si a, hun hman dik ka tum ang a.

A hmasa berin Demand no. 17, Food, Civil Supplies & Consumers Affairs-
ah hian lawmthu sawinain tan ila, a mittui tla zawng ni lovin. Keini hi thingtlang
lam bialtu kan ni a, kan lawmna pawh a then tan chuan a ho maithei a, kan bialah
chuan a ho hauh lo a ni tih ka sawi duh a. Mimbung-ah sorkar hmasaah godown an
tihtawp sak ngawt a, amaherawhchu MNF sorkar hunah kan ti nung leh ang kan ti a.
Tunah hian kan Minister zahawm takin min duhsakna leh department-in theihtawp
min chhuahpuinaah kan tinung mai ni loin Store keeper an rawn dah tawh a.

Chuvangin kan Minister leh department chungah pawh lawmthu ka sawi duh a.

Tin, Kawlkulh godown bul retaining wall siam ngai, tihngaihna kan hriatloh
pawh kan Minister zinin hmuin tunah hian kan thawk thei dawn hnai niin ka hre
bawk a, lawmthu ka sawi a. Tin, gas kan hnianghnar chho a, ei leh barah harsatna
em em awm loa kum khat chhung kan han kal hi, a thawkrim ho chu an thawkrim

ngawtin ka ring a, department lamah lawmthu ka sawi a.

Tin, Demand no. 19, LAD hi khaw tin min huap a ni a, ka bial Ngopa-ah
khian thahnemngaihnain VC leh BDO tangkawpin swimming pool te siamin ram tha
tak Ngopa bulah an nei a, Ngopa chheh vela khuate pawhin picnic nan leh
swimming pool vang ringawt pawhin, a ram pawh a tha an ti a, kan Minister ho
pawhin kan en tawh a. A department hian khilai kan area tan Recreation Centre law
law turin min tihsak thei se ka duh hle a. Chu chu he House zahawm tak kaltlangin
ka han ngen a. Tin, VC tha ber lawmman hi Chiahpui VC, ka bial atangin an la ve a,

kan Minister zahawm tak ho in kan han lawm nghe nghe a ni.

Demand no. 27, Fisheries hi kan buaipui ngun ber pawl a nih ka ring a. Ka
bialah chuan NREGA atang tein an lai vak vak mai a, fisheries atan.
Amaherawhchu, kan production la tam theilo lai hi enchian ngaiin ka hria a.
Pakhatah chuan thawktute indaihloh vang niin ka hria a, ka bialah pawh thawktu
mumal an awm lo a, Champhai atangin an lo bial a, kan coordinate thiama,
thawktute pawh a tul anga lak theih a nih chuan kan sangha lakluh tam takte pawh hi
titlem thei khawpin fisheries-ah buaipuina pawh a kal hman a ni, Fisheries
department atang chauh lo pawhin, tih kha ka hmuh dan a ni a. Chutiang tur chuan

department pawhin ngaihtuahna an seng mek turah ka ngai a.

Tin, Demand no. 31, Agriculture-ah hian sawi tur a tam hle a. Kan Minister-
in chak taka hma a lakna zarah Hnahthial Integrated Training Centre, (ITC), basic
agriculture chauh training tir theihna kha, Agriculture Service-ah Diploma thleng zir
theih turin SAS tiin an upgrade a. Kum khat chhung achievement atan chuan a ropui
khawp mai a. Tin, Hnahthial leh West Phaileng te ka lawmpui khawp mai a. Sub-
Divisional Agriculture Officer hmun turin hmanni lawkah upgrade a ni a. Tin, ka
bial chhung Ngopa te pawh hi min tih sak thuai turah ka ngai a, dilna pawh ka rawn

thehlut tawh a. Chuvangin lawmthu te pawh ka rawn sawi lawk bawk a ni.

Tin, tunlaiah chuan khawvelin organic lam hi an ngai pawimawh tawh a.
Mission Organic lian taka kalpui a ni te, tunhnaiah pawh crore 17 lai hmalak nana
nawrchhuah leh te kan han nei leh dawn te hi a ropui ka ti a. Tunah chuan cancer

tam nachhan te hi kan han sawi a. Hmanniah pawh i hoin Pu Speaker, helaiah

workshop te kan han nei a. Organic lo kan ei tam lutuk avang a nih te pawh ring tam
tak an awm a ni, kei pawhin eng emaw chen chu va hre chiang lo mabh ila ka rinpui
tlat a. Chuvangin organic lampa hma nasa taka lak chhoh a ni tur te, Mission
Organic tha taka kalpui a han ni chho tur te hi lawmawm ka ti khawp mai a. Minister

zahawm tak leh department chungah pawh lawmthu kan sawi ni se.

Tin, FOCUS hi kan district Champhai District kan nih laia hawnnaah pawh
ka ngai pawimawh a, ka tel ve a. Hei hi tunah Agriculture tlema uaithla lam tawh
rawn tinungtu an ni a. Ka bialah pawh hian thawktute min han pek belh a, hma te
pawh an rawn la chho a, a lawmawm khawpin ka hria a. Hetah hian kawng siamna
tur te pawh kha a awm in ka hria a, Champhai-a kan han hawnlai khan District-ah.
Chuvang chuan Chhawrtui nul an kawng, a thui pawh a thui vak lo, km 5 pawh a
tling lo va, khang ang chi kha an lifeline ve a ni a, Champhai-ah pawh khan ka sawi
tawh a. Hengte pawh hi min tih tel sak thei se he FOCUS hnuaia kawng an khawih
hunah hian tih kha ka ngen tel bawk ni se.

Sawi tur tam tak a awm a, mahse hun hman dik ka duh si a. Demand no. 37-
na Cooperation-ah han kal ila. Cooperative movement hi kan tih chak chhoh a ngaiin
ka hria a. Tunah hian hemi kaltlang lo hi chuan hlawhtlinna tur tak tak hi a awm lo
chu kan ti dawt ngam lovang a, a harsat ka ring a. Kan harsatna tam tak pawh a awm
ang a, sawi dawn chuan a thui ang a. Amaherawhchu ka bial chhunga
N.E.Khawdungsei te hian hetiang movement ang deuh hi an ti a. Kei pawhin ka pa
hriatreng nan cheng 50,000 ka thawh nghe nghe a nikum khan. Tihian kum tirah
loan an han sem a, vawkte an han vulh tir a, kum tawpah a pung mi rethei tanpui nan
a sumpui pangngai kha kum leh atan an han ti thin a. Tin, thlai tharte pawh tikhan an
rawn zuar a ni Aizawl-ah YMA khan an buaipui a. Khatiang chi deuh khan kan thlai
tharte pawh hi a middle-man ti mai ila, a tharchhuaktute tak leh bazaar-a hralhna tur
inkara kal tam thin hi. Cooperative movement lian se la, a motor te thleng pawh in la
ni se la thlai thar phurhna tur leh thil dang hi. Chutiang chu ka rilru hian a suangtuah

a. Chutiang tur chuan department pawimawh tak niin ka hria a ni.

Demand no. 47-na Irrigation-ah pawh hian Pawlrang-ah te pawh irrigation
hna min thawh sak dawn niin ka hria a. Department lamah lawmthu ka sawi duh a.
Tunah pawh crore 2 an hmuh tawh bakah crore 16 chuang pawh an sawi chhuak leh
mek niin ka hria a. A thawkrim ho chu an thawkrim viauin ka ring a. Hengte hi tuna
buha kan intodelh loh nachhan a ni a. A hunah tui lut thei lo tam tak ka bialah pawh
a la awm a ni. Tunah pawh BADP atang pawhin Zau khat chu kan thawh sak dawn

a. Hetihlai hian kan mamawh tam tak Agriculture Department atangin tractor te,
power tiller te nikumah pawh min pe bawk a, chungahte chuan lawmthu ka sawi ni

sela.

Pu Speaker, Higher-ah pawh hian sawi tur tam tak a awm a. Amaherawhchu
Demand no. 24-na Health & Family Welfare-ah hian ka kal ang a. RIPANS upgrade
a ni te, Minister-in Health & Wellness awm theih nana hma a la te; tin, Zoram
Medical College, sorkar hmasa kih hnawk chu kan ti em lovang a, Medical College
neih te hi chu a ropui a. Amaherawhchu a burden a sang em em mai a ni tih chin
sawi ila. Hetiang an solve chho thei ringawt mai pawh hi eng emaw chen ka hre vein
ka hria a, a lawmawm khawp mai a. Tin, ka bial chhungah hian Health Worker hi
kan indaihlo khawp mai a. Hengte pawh hi chak taka hma lak mek niin ka hria a,
kan nghakhlel khawp mai. Chutih rualin NHM atanga Nurse pakhat leh Health
Worker pakhat min pe erawh chu lawmthu a sawi loh theih loh a. Tin, Health Sub
Centre awm lohna hi Puilo, Vankal, Changzawl leh Hrianghmun an la ni. Hengte hi
Health Clinic Centre-ah tal hian kumin financial year thar lo awm turah hian min tih
sak theih ni se. Changzawl leh Hrianghmun phei chu MLA fund leh SRDC fund-in

Health Worker tunah hian kan ruai tawp mai a ni, an mamawh si a.

A tawp berah chuan Demand no. 40-na Commerce & Industries-ah hian, ka
bial chhungah pawh hna tam tak thawh mek a ni a, kan chhawr tangkai dawn
khawpin ka hria. Tichuan, khimi Sialkal tlangdung khi han thleng chho ila, pen khat
te pen mai hian Burma kan thleng a ni. Tichuan, hetilaiah Pu Speaker, i bial nen
Chiahpui to Daido kawngte a rawn tlang that phei chuan Khawlian to Suangpuilawn
pawh link road-in laih tawh a ni a. hetilaiah hian Border Trade Centre the deuh mai
Manipur thleng pawha an rawn hman theih tur hi a awm thei tlat a ni. Tichuan,
Suangpuilawn atanga Zokhawthar va pan ai kha chuan hetah kawng zang tan kan
sawi fo kha a rawn awm theih hunah phei chuan, khami hmang khan Sialkal
tlangdungah Border Trade Centre tangkai tak hi a hawn theih dawnin ka hria a. Hei
hi department leh Minister te pawhin min lo hriat sak se. A tawp berah chuan Pu
Speaker, sawi tur hi a tam lutuk a. Kum khat chhung achievement-ah chuan kan
hotute, Minister leh department te an thawk nasa in ka hria a. Vawiina Demand kan
sawi tur zawng zawnga thawktu, department ami thawhrimnaah leh Minister ten
luhai nei lo va theihtawp chhuaha department an enkawlnaah hian lawmthu ka sawi
bawk a ni. Demand zawng zawng hi ka rawn thlawp a ni e. Ka lawm e,

Pu Speaker.

SPEAKER : Hun i hmang tha e. Member zahawm tak Pu

Zodintluanga Ralte kan sawm e.

PU ZODINTLUANGA RALTE : Pu Speaker, ka lawm e. Sorkar kum
khat a kal a, an budget vawi hnihna kan han chai chho a ni a. Budget hi Zoram
mipuiten kan enna chu khawiah hian nge pawisa kan dah a, engtin nge ram kal siam
kan tum tih hi a ni a. Congress sorkar hmasaah kha chuan Major Works-ah te nasa
takin pawisa kan dah thin a. Tun sorkarah hi chuan Major Works-ah hian dah a ni
mang ta lo va. Tin, a department wise in kan han chipchho tan a. Department hrang
hrang te Pu Speaker, he sorkarah hian fa chuam bik leh fa chuam lo bik hi an awm

em maw ni chu aw a tih theih a ni.

Nimin lam demand te kan en chuan an mamawh loh te hi dah a va tam awm
em tih khawpin, an mamawh post zirtirtute kha 900 an lak hnuah chuti zat lak tur tih
kha awlsam te khan an la zung zung mai a. Motor 10 kan lei an ti a, tikhan an sawi
zung zung mai a. Chutiang chu a nih laiin vawiinia demand kan han en tur te hi
entirnan — Demand no. 24-na Health & Family Welfare te hi han en ta ila. Congress
sorkar hmasak lai kha chuan Health & Family Welfare-ah hian Major Works-ah sum
tam tak kan dah thin a ni. Sorkar thar a lo piang a, nichina kan sawi ang khan kan
Minister hi a fa chuam zingah a tel ve lo emaw chu aw tih tur hian a awm a. Nikum
budget-ah khan Major Works atan sum pakhatmah an dah lo a, CSS atanga hmuh
beisei nuai 501 an dah a ni. Mahse Minister a lo chak a, hna a thiam a, hmalakna a
ngah a, kum tawpah Revised Estimate a lo chhuah meuh chuan nuai 2597 daih dah a
ngai leh a ni. Khatiang khawpa hnathawk thei lo tura siam an tum pawhin a ni chuan

khatiang zat kha a rawn thawkchhuak leh tlat mai a ni!

Tun kum hi kan han en leh a, hetiang khawpa Health Department-in a
mamawh tam zia hriat reng si tun kumah hian Major Works-ah pakhatmah an han
dah leh lo mai hi chu Pu Speaker, a pawi ka ti a, a lainatawm ka ti tak tak a ni. Tun
sorkarah hian Minister zingah pawh Minister hmingtha ber a nih ka ring. A kalna
apiangah hmasawnna tam tak kan hmu thei. Mahse a department kan en hi chuan a
department chan atang hi chuan rahbeh tumna nge ni, pawh hniam tumna hi a angin
ka hria a. Chuvangin kan budget atang hian sorkar tum hi chu a chiang a ni. Chung
chu ka rawn sawi duh a. Referral Hospital kan tih, kum 2008 Congress sorkar
tantirha a bul Pu Speaker, nangma tan liau liau, khami hmaa sorkar hmasa in sum
zawng zawng, vaibelchhe tam tak a lo tihchingpen vek tawh, kel leh ar vulhna mai

mai atana an lo hman tawh, Pu Speaker, nangman bul i tan a, chumi piah lamah

Hospital tha tak in din tawh hnuah Medical College-ah kan han hlangkai thei a.
Vawiinah chuan state sorkar chuan khang sorkar hmasaa hmingthatna te kha thaibo

a tum ta em ni? Hetiang mai maia budget-a an dah hi ka rawn ti a ni.

Pu Speaker, Demand no. 40-na Commerce & Industries te hi han en leh ila.
Hengte hi hnathawhna tur department a ni a. Nikum lamah khan major works atan
sum cheng khatmah dah a ni lo chungin Minister-in hna a thawh chuan Revised
Estimate-ah nuai 488.88 lai kha hman a ngai leh a ni. Chuti chungin tun kumah
pawh hian pakhatmah major works-ah an dahsak lo leh a. Kum 2020-2021 Revised
Estimate lo chhuak leh ta se engzat nge dahbelh ngai ang le? Chutiang chu kan in
treat dan hi a niin ka hria.

Demand no.21 na Higher & Technical Education te hi nichina ka sawi ang
khan department thenkhat chuan chuti zat kan department-ah hlawh la theilo an awm
tawh lo, hlawh kan pe vek an ti a, awlsam taka an sawi zung zung lain RUSA
hnuaiah Asst. Prof. te hi Oct 31, 2019-ah khan appointment a chhuak a, joining
report pek nan ni 10 hun an pe a. 10™ Nov, 2019 khan an zawm zo vek tawh a ni Pu

Speaker.

Chungte chu vawiinah hian kan Minister zahawm tak hnuai a ni a, engatinge
vawiin thleng hian hlawh an pek theih loh le? Thil engkim hi sorkar atangin a harsa
zawngin a kal a ni. Heng tam takte hi nupui fanau nei, chhungkhat laina nei, mi
chawm ngaite an ni ve a ni. 10™ Nov, 2019-a hna zawm tawh kha vawiin thlenga
hnathawk leh hnathawk theiloa an han sawp te hi chu a pawi ka ti tak tak a ni, Pu
Speaker.

Demand 19-na, Local Administration Department hi sorkar hmasa kha chuan
khawpui chhungah urban development te a awm a, sum te a awm a, thingtlangah
hian hnathawhna tur a tamlo a ni tiin 2017-2018-ah khan nuai 5100 kha major works
atan an dah a ni. Khang pawisa te khan thingtlang khaw hrang hrangah, a kilkhawr
ber berah te hmasawnna a keng tel a ni. 14™ Finance Commission-ah khan Pu
Speaker, rural atan pawisa rawn dah lo mahse state sorkar khan rural area-in hma a

sawn theihna tur atan LAD-ah pawisa a rawn dah a.

14™ Finance Commission in pawisa rural lama a dah loh kha kan sorkar
hmasa khan theihtawp chhuahin hma a la a, VC te 73" Constitution Amendment
dungzuiin tualchhung sorkar anga a pawm theihna tur atan study team a din a.

Chung study team-te chuan Tripura, Sikkim te an tualchhung sorkar kalphungte zirin

VC-te kan tribal kalphung a nih dante central sorkar-ah Ministry of Panchayat-a an

Joint Secretary-te pawh study team hian an zu hmu a ni.

Chung tiang ten theihtawp an chhuahna azarah vawiinah 15™ Finance
Commission-ah chuan sum tam tak vaibelchhe 93 lai mai an rawn pe hi lawmawm
ka ti a. Heng an rawn hmuhnaah pawh kan LAD Minister hi nasa takin hna a thawk

ve a ni tih ka hria a, a chungah pawh hian lawmthu ka sawi duh bawk a ni.

Tin, Pu Speaker, nichina kan sawi tawh ang khan Agriculture Department,
Demand no.31-na hi en ila, hengah hian sorkar hmasaah kha chuan Agriculture
Department te hi kan ngaihpawimawh ber, major works atan pawh state sorkar-in
sum a dah tamna ber a ni thin a ni. MNF sorkar-ah hi chuan ngaihpawimawh a
hlawh ta lo hle mai Pu Speaker! Mau leh rua a khawih ve loh vang em maw ni dawn
le! Rua-te hi a department-ah hian awm se sum te chu a tam ve deuh turah ka ngai a.
Amaherawhchu, vawiinah hian Agriculture Department-ah hian hnathawhna tur sum

hi a awm lo thlawt a ni.

Chuvang chuan nichina kan rawn sawi, sorkar chuan kan budget-a pawisa
kan dahna atangin khawilamah nge sorkar hian kan ram a kaihhruai dawn tih hi a
chiang a ni. Agriculture-ah te, Health-ah te pawisa a dah loh chuan a ngaipawimawh
tawk lo a ni. Engtiang pawhin Health Care Scheme SEDP atangin nuai 2 in dawn
tawh chuan nuai 3 atang khan nuai 2 kan pe tawh che u a, nuai 1 chauh kan ba tih
ang mai maia sawifel chi a ni lo. A nihna tak tak budget-ah hian a lang tur a ni. Kan
sorkar chuan nuai 3 in dawng ang, chhungkaw tinin in dawng ang, NLUP dawng
tawh pawh kan pe vek dawn che an tih laia Health Care Scheme atangin chhungkaw
tinin nuai 2 kan kutah an dah tawh, nuai 2 an dawng tawh a ni min han tihkhumte

kha chu Pu Speaker, kan sorkar kalphung hi khatiang kha a ni.

Demand no.37-na, Co-operation-ah te hian major work tur hi a awm ve thin
a, nikum lamah khan nuai 200 dah a ni a, RE-ah nuai 202-in a chho a. Kumin
budget-ah erawh chuan sum an dah lo thung a ni. Co-operation te hi kan
ngaipawimawh lo hle mai. Budget-a kan dah pawh duhtawkloin Revised Estimate-
ah pawh dah belh ngai a ni a. Tun kum chhung hian hmasawnna tur major works

atan kan dah lo leh tlat mai!

Demand no.47-na Irrigation & Water Resources te hi Pu Speaker, state sum
kan dah lo a, CSS atanga nuai 2500 hmuh kan beisei ringawt mai a ni. Hengah te

hian state-ah CSS-ah te hmu lo ta ila he department hi kum tluan hian a thu ringawt

mai dawn em maw ni le? Buh leh bala kan intodelhna tur atan department
pawimawh tak a ni a, irrigation atangin kan leilet te tui thaa chawmna tura hmalakna
tur a ni a. Tun kum budget-a engmah a lang lo ta mai te hi a pawi ka ti hle a.
Chuvang chuan Pu Speaker, vawiinah budget kan han en hian kan sorkar-in kan

ngaihpawimawhna lam hi chu ngaihtuah chian a ngai khawp mai.

Food, Civil Supplies & Consumer Affairs, Demand no.17-na hi Pu Speaker,
kan Minister hi chu a chak viau a, a fel a, sorkar tirh te khan chini kan sem thu te
kha uang takin an sawi a. Vawiinah chuan chini lam hi kan sawi leh mumal tawh lo
a, khawi khua-ah nge chini an sem tak? Khaw khatah hian zing thingpui lumna tur
khawp pawh hi an pe thei em le? Pu Speaker, vawiinah khaw hrang hrangah buhfai
thur kan dawn thu te kan han ngaithla thin a, chuvang chuan heti lamah hian kan buh
leh bal, buhfai kan ei tur te tha leh zuala kan dawn theihna tur atan kan Minister hi
ka ngen bawk a ni e. Pu Speaker, kei chu i thu ka awih thin a, a hun takah ka zo leh

ang e. Ka lawm e.

SPEAKER : A hmang dik khawp mai. Member zahawm tak Pu Lalrinsanga

Ralte sawm leh ila.

PU LALRINSANGA RALTE : Pu Speaker, ka lawm e. Kan budget
pangngai piah lama sum zawng chhuak ve thiam lote tan chuan kan budget hi
hriatthiam a har deuh a ni maithei a. Amaherawhchu, kan Chief Minister zahawm
tak kaihhruaia, kan Minister te an rintlak a. Kum khat chhung kan hnathawh dan

atang pawh hian a lang a, lo en zel se a thain ka hria.

Tin, department tina kan pawisa dah dan a nih rual rual hian kan pawisa neih
ang te dik tak leh fel taka a nihna tura kan hman hi ram hmasawnna atan a
pawimawh zawk a ni. Kan pawisa dah tam te helicopter chuan nana kan hman zawh
mai mai chuan ram in hma a sawn dawn chuang lo a ni tih ka han sawi tel hmasa
duh a ni. Pu Speaker, sawi tur a tam khawp mai a, kan sawi zo seng dawn lo a,

chuvang chuan ka kal deuh pur pur ang a.

Demand no.17-na, Food, Civil Supplies & Consumer Affairs chungchangah
hian sawi duh ka nei a. AAY tana chini sem a ni hi lawmawm ka ti a. Session hmasa
pawh khan ka sawi tawh a, ka bialah chuan hmeithai pakhat tlema mi phak zan lo
deuh hi, ‘pawisa nei teuh la engnge i lei ang, engnge i duh,” an ti a, ‘chini ka lei ang

a ka bar ang,” a ti a ni. Chutiang khawp chuan miharsa ten thingtlangah hian chini

kan lawm a. Vawiinah chuan AAY, miharsa zawkte tana chini sem a ni hi lawmawm

katia.

Tin, kan Minister chak takin kum khat chhung Supply a enkawl hian gas leh
buhfai-ah hnianghnarna kan hmu a. Tunah chuan gas pawh kan harsa ta lo, buhfai
pawh. Fur lai pawh kan tawng ve tawh a, kudam-ah buhfai nasa takin, hnianghnar

takin kan hmu tih kha kan hre tlangin ka ring a, a lawmawm hlein ka hria a.

Tin, kan Minister chak tak hian ruahmanna te siam in kum khat chhungin
kudam sawm lai mai min sak that sak a. Tin, kudam tam tak hi far leh luah tlak tawh
mang lo, buhfai te pawhin a tawrh theihna dinhmuna ding tam tak a awm a.

Chungte chu siam that tumin hma an la te hi lawmawm ka ti takzet a ni.

Tin, Pu Speaker, ka sawi duh chu Saipum-ah khuan kudam building tha zet
mai, hmun hma tha tak kan nei a. Chu chu sorkar hmasaah khan tihtawp a ni a.
Tinung leh turin ruahmanna nasa takin kan han nei a, kan Minister te nen pawh kan
sawitlang fo a. Hei hi Saipum-ah sorkar building kan neih tlemte zinga pakhat a ni a,
a building a la tha si a. Min tihnun sak leh theih dan awm se ka ti a, ka ngen duh a.
A wind-up-naah hei hi ruahmanna min siam sak thei dawn em tih min chhan sak

thei se.

Tin, Demand no.19-na, LAD-ah pawh hian lawmthu sawina tur tam tak a
awm in ka hria a. VC te hi thingtlang ah phei chuan hmasawnna khawihtu an ni a.
VC ten direct a hmasawnna an khawih theihna tura Excluded Fund, Finance
Commission recommendation anga ruahmanna siama pawisa an han dawng te hi

lawmawm ka ti takzet a.

Tin, helaiah hian ka sawi duh chu kan Minister zahawm tak nen pawh kan
sawi dun a, hma min laksak thei turin ka ring a. Kan Minister te min lo hriatpui
atana ka duh chu Bilkhawthlir-in YMA General Conference kan thleng dawn a.
Chumi ah chuan Bilkhawthlir-ah khuan YMA Park chei tur a awm a, chungte pawh
chu ruahmanna kan rawn siam a. Kan Minister-in chak taka min bawhzui sak turin

ka ngen duh a.

Demand no.35-na Fisheries-ah hian han kai ila. Serlui tuikhuahah khuan
Cage Culture kha Session hmasaah ka sawi tawh a, siam that leh vek a ni tawh a.
Helaiah hian thil ropui deuh mai Minister hnen atangin ka hmu a, lawmthu ka sawi
duh a. Sangha chi supply a ni a, chu sangha chi supply chu a nihna ang tur a supply

turin kan Minister hian order a pe a, kan Minister ngei hi Cage Culture-a sangha chi

chhuah tur chuan kan hruai thla a. Chulai ah chuan sangha chi supply tuin sangha
chi an rawn dah a, chhuah an tum a ni. Engkim programme an duang vek tawh.
Amaherawhchu, kan Minister hian a han en a, ‘he sangha chi hi i chhan anga sangha
chi tha supply tura i rawn insawi ang a nih loh avangin ka chhuah dawn lo. La let la,
a aia tha rawn dah ang che,” tiin kan Minister hi a haw hmak mai a. Khatiang ang

Minister huaisen kan nei kha a lawmawm hlein ka hria a ni.

Tin, kum danga kan harsat em em thin, sangha khawitu ten a chaw an harsat
em em thin kha vawiinah chuan duhtawka lei tur a awm ta te hi a lawmawmin ka
hria a. Sangha kan tharchhuahna kawngah pawh a chaw pek tur a awm tawh chuan

nasa lehzualin hma kan sawn ka ring a ni.

Tin, hemi a nih rual hian ka bial khu Agriculture a ni emaw, Fisheries a ni
emaw, engkimah hian potential area kan tih ang hi a ni a. Sangha dil khu a tam em
em mai a. Chuvang chuan Ice Plant te khu min enkawl thatpui leh deuh se tih kha ka

ngen ve duh a ni.

Tin, Demand no.31-na, Agriculture Department hi lawmthu sawi tur a tam
khawp mai a. Kan sawi tawh ang khan Agriculture potential area tiin kan sawi thin
a. Tin, helai House zahawm taka member te pawh hian min hriatpui ka ring a. Kan
Agriculture Minister hi Agriculture Department changtu tur dik tak a ni in ka hria a,
a tuichilh bawk a. Tin, hmun kilkhawr tak takah te, hmun hrehawm tak takah te a
hmunah a tlawhpui peih avang hian lawmawm ka ti a. Chumi zarah chuan kan bial
thalaite pawh khuan khulai Chemphai leilet, tunhma vaiho in Mizote leilet an
enkawl sak thin khu Mizo thalai intelkhawmin leilet neitute hnenah enkawl an dil a.
Chutah chuan buh te an han ching a, leilet eng emaw zat chu an enkawl a. Tun
kumah chuan leilet eng emaw kha thalai intelkhawmin an han enkawl ve leh a. Kan
Agriculture Minister zahawm tak hian hrethiam in, duhsakna pe in tractor te, power
tiller te a pe a. Tikhuan hlim tak leh phur takin hma kan la a ni tih ka sawi duh a, ka

lawm takzet a ni.

Tin, session hmasaah ka sawi fo a, SDAO Bilkhawthlir ah dah kan dil a, min
dah sak ta a, kan lawm takzet a. Khu khu thuam chak a nih a, staff te pek belh kan
nih theih nan hma min han lakpui leh se tih kha ka ngen tel duh a.

Tin, Bilkhawthlir-ah khuan nikum khan ka sawi tawh a, wind-up-naah
khawngaihin min chhang thei turah ngai ila. Khulai potential area tha lutuk si ah

khuan foreigner te, sapho te leh India ram atang pawhin agriculture lam mithiamte

leh helai kan sorkar hnathawk te an kal hian riahna tlak IB pakhatmah kan nei tawh
lo va. Chuvang chuan Agriculture Department hian hmunhma an nei tha a, a zau tha
si a. Khulaiah khuan Agriculture Rest House hi tun kuma sak ngei theih tur hian
ruahmanna min siam sak thei ang em tih kha min chhan theih chuan ka lawm ngawt

ang.

Tin, Agriculture Link Road kan neih theihna turin hma te min lak sak a.
Tunah chuan kan thlai thar te man man zawka kan hralh theihna turin ruahmanna
kan Minister- in min neihsak a, kan hlim hle a. Kut hnathawktute lam hawia he
sorkar a han kal chhoh takah hian, kan kut hnathawktute pawhin tumna an nei a.
Lawmna neiin, kut hnathawhah pawh nasa lehzuala hna thawkchhuak thei turin

keini mipui lam pawhin tan kan la zel dawn a ni tih ka sawi tel duh bawk a ni.

Tin, Demand no. 47-na Irrigation-ah tawite han sawi tel ve hrim hrim ka duh
chu, he department hi lian lo tak anga lang si, department pawimawh tak a ni a.
Agriculture kan ti emaw, Horticulture ah pawh kan thlai thar te hlawk zawk leh tha

zawka kan thar theihna tur chuan he department hi a pawimawh a.

Kan thlaichin te reng reng hian tui an mamawh a, ka bial pawh khawlum
area kan ni a. Tuilakna tur tha tak tak a awm rual hian duh angin kan zau tam takah
khuan tui lak a tha lo va. Chuvang chuan Irrigation Department hian nasa lehzuala

hma min lakpui turin ka ngen duh a.

Demand no.21-na Higher & Technical Education-ah hian thil lawmawm
deuh deuh kan hmu a. Kum tam tak college zirlai ten study tour an nei thei tawh lo
va, sorkar in ruahmanna a siam sak thei tawh lo va. Tunah hian kan Minister
zahawm takin cheng nuai 50 lai mai a dah hi lawmawm ka ti a. Hemi a nih hi chuan
kan thalai ten an zirlai pui turin hmun pawimawh te tlawh leh theihna tur pawisa an
nei thei dawn a, hei hi lawmawm ka ti takzet a. Hei pawh hi kan Finance Minister
zahawm tak ten min hriatpui tur leh min duhsak thei a nih chuan hei aia tam min dah

sak thei se a thain ka ring a.

Tin, college-ah hnathawktu indaihlohna a nasa em em a. Chutah pawh chuan
RUSA atangin, kha nichinah kan ngaithla a, college Assistant Professor tur mi 72 lai
mai lak a han ni te, tunah 19 lak lehna tura approval hmuh a han ni te lawmawm ka
ti a. He sorkar-in tun aia hma kan sawn theihna tur chuan zirna a pawimawh a ni tih

hriaa, Education department lamah ruahmanna a han siam hi lawmawm ka ti takzet a

ni. Tin, Pu Speaker, MZU Southern Campus chungchangah pawh hian lawmthu

sawina tur tam tak a awm a. Hei hi chu ka sawi tawh lo mai ang a.

Demand no.24-na Health & Family Welfare hi sawi tur a tam khawpin ka
hria a. Kan Minister chak tak mai, mawngzang tak mai hian khawtin mai ah, khawte
tak te ah pawh kan hmunhma te min tlawhchhuah pui peih hi lawmawm ka ti a. Tin,
kan Sub-centre te thuam chak a, health awareness te siama, thawktuah pawh thiamna
sang zawk nei te daha; thingtlang mipuite pawh a tul huna damdawi pawh chawh ve

thei tura rutahmanna a han siam hi a lawmawm hlein ka hria.

Tin, Pu Speaker, kan Minister zahawm tak hnenah hian lawmthu sawi ka duh
chu Bilkhawthlirin kum li chhung X-Ray khawl an lo nei tawh lo va, X-Ray khawl
min pe a. Min pe tha mah mah a, a dahna tur kha kan nei leh si lo a, 50 MA tura kan
ngaih laiin PHC-ah 300 min pe a. Chuvang chuan kan buai em mai a, ‘a dahna tur
min pe tel rawh,” kan ti a, thla khat chhung lekin a sakna min han pe lehnghal a.

Chuvang chuan kan Health Minister lakah hian lawmthu ka sawi duh a ni.

Tin, tunah hian Bilkhawthlir PHC building hlui tawh tak pawh khu sakthat
sak min tum mek niin ka hria a, lawmthu ka sawi duh bawk a. Chulaia ka sawi tel
duh chu Pu Speaker, ka sawi zo tep a, thingthelh khu, helamah Bukpui leh Hlimen
inkarah kms.17 bawr vel ve ve a ni a. Thingthelh kan harsa si a, nau nei te leh damlo
te tan 17 kms han kal chu a buaithlak em em mai a, motor a awm mang si lo a.

Chuvang chuan Sub-Centre kan mamawh hle a ni tih ka sawi duh a.

A tawp nan chuan kan bial chhungah PHC Doctor a bang a rei lo teah doctor
dang min hmuh sak a. Tin, NSM atangin Nurse eng emaw zat leh Health Worker te

min pek avangin lawmthu ka sawi duh bawk a ni. Ka lawm e.

SPEAKER : Hun i hman dik avangin ka lawm e. Tunge sawi leh
ang? Member zahawm tak Pu Nihar Kanti Chakma.

PU NIHAR KANTI CHAKMA : Pu Speaker, ka lawm e. Vawiinah
Minister pathum demand kan sawiho dawn a ni a. A hmasa berah Demand no. 19-
na, Local Administration Department chungchang han sawi hmasak kan duh deuh a
ni. Pu Speaker, he department hi upa tak a ni a, kan cultural institution Village
Council vawng himtu department a ni a. Mizoram-a department awm zawng zawng
zingah he department hi a upa ber a ni. Pu Speaker, hmanni kan discussion-ah pawh
kan sawi chhuak a. Ka biala Serhuan khua hnawhchhuah chungchanga sawi hi a
lungchhiatthlak a ni.

SPEAKER : Vawiin chu lungchhiatthlak thu in va sawi velo em!
lungchhiat thlak lohvin lo ti teh u. Chair kan han inthlak lawk ang e aw. (Deputy
Speaker at the Chair)

DEPUTY SPEAKER : Aw le, sawi tan leh ang le.

PU NIHAR KANTI CHAKMA Pu Dy. Speaker, hun min pek belh ngei
a ngai ang. Hmanniah pawh kan sawi chhuak a, an hnawhchhuah dan hi krismas
hunlai chiahah an hnawt chhuak a, a pawi ka ti em em a, khaw vawh lai a ni a.
Amaherawhchu, eng emaw ti tiin temporaty settlement Nunsury field-ah kan siam
sak a. Tunah chuan ram kan lei sak theiin kan singsa fel thei ta a ni. Pu Dy. Speaker,

dan lova khua ding an sawi te hi ka bialah chuan ka vawi khat hriatna a ni a.

A mak khawp mai Serhuan khua te pawh hi a din tanna hi a rei tawh a nia,
1985 daih a ni. Sorkar atangin harsatna dawn theih ang zawng zawng pawh an
dawng vek a, SSA Primary School a awm a, Anganwady Centre a awm bawk a,
Community Hall a awm bawk a. Chu bakah Missionary te pawh an bawk a. Tunah
chuan bialtu MLA ka nih angin ram te kan lei sakin kan ching fel thei ngei mai a.
Mahse an ei zawnna an tichhia a ni. Tunah hian an harsa em em a, kan tih tur chu
kan ti vek tawh a. Sorkar tih tur chin a awm a- tui thianghlim, electric, facilities
hrang hrang leh School te pawh siam a ngai em em a ni. Pu Dy.Speaker, ka ngen
duh chu a hmun hmasa atanga in hnawtchhuak hi pawi ka ti em em a. Khua a ding a,
‘hei hi dan lo a ni a, hetah ding suh u,” an ti ve tur a nih laiin, tun ka tawng lo haw lo
sela, LAD hian an hna an thawh that loh avangin tunah hian ka bialah hetiang
dinhmunah hian kan ding mek a ni. Tunah pawh an sawi chu Zawngling-ah
chhungkaw 103, mihring awm zat 499-te hi eizawnna remchang apiangah an
inhlawhfa mai a ni. Kan sorkar building SSA Primary School, Upper Primary
School, Community Hall, PMGSY Road te pawh a kal tlang a ni, chu mai bakah
Police Station te pawh a awm bawk a ni. Chuvangin ka biala dan lova khaw ding an
sawi zawng zawngte hi recognise thei se chu ka duh khawp mai. An awmna khua
kha khua pangngai angin min ngaih sak thei se kan duh em em a ni. Tunah hetiang
zat khua hi sawn ta ila, khawiahnge an sawn ang? Hetiang zat mihring hi building,
eizawnna leh engkim kha ngaihtuah sak an ngai a ni. Ka biala hetiang thil a thleng hi
a pawi ka ti khawp mai. Hmannia document rei tawh tak an thehluh chu 1941
document Pu Dy. Speaker, hei hi House property-ah ka pe ang e, hei a thlalak te

pawh ka nei a ni. An khawngaih thlak em em a ni.

Pu Dy. Speaker, i phalnain Chakma sawi ta ila, emaw a awmzia chu sawn
chhuahna leh thil ang a ni mai. Tuna kan Minister chu a fel khawp mai a, a hnenah
pawh vawi eng emaw zat kan thlen ve a. Tunah verification an nei mek a, verify mai
rawh se, a pawi lo. Foreigner chu tumah kan welcome lo a ni tih hi House kaltlangin
ka sawi duh a ni. Tunah verification an frame a Proforma, tu siam nge ni? A mak
ka ti, Proforma for identification and greesentiler within Mizoram and veryfication
of the nationality tih an ziak a. Ka ngaihtuah nasa khawp mai, hei hi LAD perview a
ni em tih te pawh, dan a kalh lo maw tih te pawh a ngaihtuah theih a ni. Report-a an
ziah danah foreigner an awm lo, kan Home Minister pawhin House-ah ngei a sawi
a ni. Foreigner an awm miah lo! Document hlui te pawh an nei vek a, Mizoramah a
nei hmasa ber. Tuna dan loa khua ding an sawi te chu heta hi a awm vek a ni,
British hunlai atangin an ding a ni. Sinlung chhuak Zofate kan ni, he lehkhabuah
hian ...17-ah tuna khua dan loa ding an sawi te chu an awm vek a ni. Engtin nge
tunah dan loa dinga kan sawi theih zawk le. Kei chu mak ka ti em em a ni. Eng
pawh ni se LAD Minister leh official te an awm bawk a, Minister fel tak kan nei a,
tha takin min ngaihtuahsak se ka duh hle a ni.(Dy.Speaker- Minute khat a la awm)
Ngawi rawh Pu Dy. Speaker, Chair in inthlak lai kha hun rei tak min lak sak kha
min hriatpui chuan ka lawm khawp ang. Pu Dy. Speaker, chu zawng chu LAD

chungchanga ka sawi theih ni mai se.

Demand no. 31-na Agriculture ah kal ila. Agriculture Department hi tan lak
nasat viau a ngai a ni. Mizoramah hian ei leh bar hi tun thlengin kan la in todelh
theihlo a ni a, kan economy survey a kan hmuh dan chuan 180000 metric ton
Mizoramah buh kan mamawh a. Kan mamawh zat leh thar chhuah zat kan en
chuan 33.11% chauh Mizoram hian a thar chhuak thei a ni. A dang zawng hi pawn
atanga lakluh ngai vek a ni a, mahse budget kan en a, pawisa pawh an dah miah lo.
A bikin sawi ta ila, ka bialah hian potential area kan nei tam lutuk a, kha kha min
develop thei se, Mizoram pum pui intodelh theih loh pawhin kan Sub Division huam

chhung chauh pawh kan intodelh thei a nia. Aw le, Pu Deputy Speaker, ka lawm e.

DEPUTY SPEAKER : Tunge sawi leh ang, Pu Rintluanga Sailo i lo
sawm ang.
Pu LALRINTLUANGA SAILO : Pu Deputy Speaker, ka lawm e.

Question Hour-ah khan ka zawhna a chhuak dawn chiah tihah member thenkhat
khan kan zawt rei ta mah mah a, a chhuak hman ta lo va. Chuvangin Dr.
B.D.Chakma ang deuhin kei pawh ka lung kha a chhe deuh hlek a ni. Zawhna te hi



557

kan zawt rei mah mah em aw ka ti a, hnung lam hi kan inhriatthiam ve hi Pu Deputy

Speaker, a pawimawh khawpin ka hria.

Hun kan ngah lo va, ka ngaih pawimawh ka han sawi ve deuh zung zung ang
a. Pakhatnaah chuan Demand no. 24-na Health and Family Welfare hi ka sawi duh
a, hei hi hun a kal ta deuh hlek a, Referel Hospital kan tih mai thin Falkawn-a kan
damdawi in neih saw a bul thut atangin kan hriat nawn leh a thain ka hre deuh hlek
a. Nizan lamah te hun kan hman rei avangin ka diary te ka en let, ka keu ka keu
nachungin ka hmu fuh hlei theilo a. Falkawn-a ZMC kan tih lo chhuah na kha kum
1992, 93 opposition nih lai, tuna kan Health Minister zahawm takin a Private
Resolution atanga tun saw lo thleng a ni tih kha kan hriat nawn Pu Deputy Speaker,
a thain ka hria a. Chuvangin a bul idea nei a Private Resolution meuh pulut a
opposition nih laia thahnem ngai taka a lo dawmchhuah chhoh, a bul tantu tak tak, a
founder lo nihna a enkawl zui hi a lawmawm hlein ka hria a. Khati mai khan ka
sawi duh a, inpuhmawhna tam tak awm karah a bul tumtu a ni tih kan hriat nawn leh
a thain ka hria. Chutih rual chuan Health Department bikah hian kan bial chu kan
hria a, kan backward em em a, tunah hian Chakma khaw 6 kan nei a, Tuikuk hi
khaw 2 kan nei bawk a. Khatiangah khan Health Sub Centre te pawh kan la nei
thalo em em a, khaw inkar kawngte a chhiain khaw inkalpawh a harsa a. Kan death

rate te pawh a tam phah em em a ni tih ka sawi duh a.

Tin, Health Worker hi a hminga bialtu ka han nih ve hnu hian training turte
pawh kan han ti a. Pawl 12 pass te leh a chung lam pass te pawh kan han nawr lui
thin a. Helaiah written examte a lo ngai a, screening-ah an tling thei lo a ni.
Chuvangin, khawngaih takin district hnufual kan nih hi min hriatsak se kan Minister
zahawm tak hian. A bika Health Worker te, Nurse emaw a screen lo deuh hleka tih
dan hi min zawn sak se ka duh khawp mai. A nih loh chuan Mizo tawng kan thiam
lo a, tah khuan a takin tumah Mizo appoint mah ila kan awm tha peih leh si lova.
Tin, inentir chungchangah an lo duh lo tumhrang bawk si a, an engkim mai han
ensak kha a rem loh lai kha a awm thin a ni. An hnampui te ngei kha hetianga zir
thei tur hi ngaihtuah bik a thain ka hri a. Chu chu ka han tarlang duh a.

A dawt lehah chuan Demand no. 17-na daihah ka kal ang a, Food, Civil
Supplies and Consumer Affairs-ah hian. Minister zahawm tak hi a chak hlein ka hria
a, 2018 October thla te khan chuan Gas a harsat zia kan hria a, khati khawp khan
gas a harsat avangin mipui kan phun a, chanchinbu thlengin a ni a. Vawiinah a ni

leh kar pawh awm lo va (hetiang khawp hian gas agent te pawhin kan hralh thei lo

tiin an buai tawh zawk a ni a) mipui mamawhte min phuhruk sak hi lawmawm hlein
ka hria a, lawmthu ka sawi duh a. Nichina zawhna ka zawh hman loh kha, nakinah a
wind up pahin min han react se thain ka hria a, ka bialah khuan Food and Civil
Supply kudam hi a bikin a chhe em em hlawm tawh a. Phungdungsei te, Pukzing leh
Marpara te, chuan chung lamah Reiek-ah leh Darlung-ah min siam that sak mek a,
tunah hian, kan lawm hle a. Chutih rual erawh chuan a thlang lam ami hi min sak
sak leh thei ang em tih kha min rawn react se ka duh a, min chhinchiah sak nghe
nghe se tih ka ngen duh a. Chutiang chuan buhfai chungchangah pawh nikum lamte
pawh fur nasa tak kan tuar tawh a, tichung chuan keini ang bial hnufum em em ah
pawh harsatna nei miah loin kan kal tlang a. A bikin Silsuri-ah te pawh inkalpawhna
kawng awmlo, thal lai chauhin tunah khuan border fencing kawng a awm a. Chutah

pawh chuan ei sen loh min stock sak a, Minister chungah lawmthu ka sawi duh a ni.

A dawt lehah chuan Demand no. 31-na Agriculture chungchangah hian kan
Minister hi a lawm hlein ka hria a, keini ho zingah hian Pu Deputy Speaker, i
dinglama awmho zingah hian Agriculture-a tui kan neih hi thlang chhuak dawn ila,
ani lo hi thlan tur kan awmin ka hre lo va. Chuvang chuan term hmasa lamah pawh
khan MNF Ministry Pu Zoramthanga kaihhruai hmasa lamah pawh khan a lo enkawl
tawh a, tun tumah kan han nei nawn leh hi a lawmawm hlein ka hria a. Chutihrual
chuan kan bial thim em em ah pawh hma min laksak a, West Phaileng-ah tunah hian
Sub-Divisional Agriculture Officer thut hmun turte tihfel a lo ni chho ta zel a, hma
lakna zawng zawng hi lawmawm kan ti a, kan lawm tak zet a. Chutih rual chuan ka
bialah khuan 1972 atanga vawiin thlengin ani hma lak loh hi chu hmalakna tak tak
kan la nei lo a ni. Potential kan nei tha a, ka bialah khuan Tlawng lui a luang a, Tut
a luang a, Mar a luang a, Teirei a luang a, Khawthlangtuipui a luang a ni. Chuti
chung chuan he department hian kum 47 chhung hian Pu C.Lalrinsanga hun hmasa
leh vawiina an tih chhoh tih lohah hian, hmalakna tak tak an lo nei hauh lo mai a.
Chuvang chuan ani hi a hming pawh hi kan lawm a ni, kan ti teh ang. Term hmasa
lamah Sunhlu Zau-ah hmalakna min neih sak a, Saithah ah te pawh min neihsak
tawh a. Chuan chung lamah South Sabual-ah te pawh min neih sak tawh a, amahse,
a la famkim lo em em a, hengah hian khawngaihin hma min lak sak leh sela, heng
kan potential neih te hi min hriat sak leh se tiin ka ngen duh a. A hre tlangpui tho
ang a, chungte chu ka han tarlang duh a ni. Vawiinah hian ka bial mipuite pawhin

amahah hian innghahna thui tak kan nei a.

Tin, tunah hian la tlawhpawh loh leilet hmun tha tak tak tur, tun hmaa Mizo

khaw awm Artetuidam-a chi acre eng emaw zat zawl zau neih sa te, Mar lui, Saithah

chhim lamah khuan zau tak a awm a. Underground lai pawhin khu laiah khuan kei
pawh ka hoin kan riak tawh thin a, mau hmun zau em em mai la tlawh pawh loh
ancient Amazon an tih ang deuh hlek, mihringin la tlawhpawh vak loh hmun kan la
nei a, potential hmun tha tak mai. Khungte khu zawng chhuak ila tih ngaihtuahna

kan nei a ni tih min hriatsak se ka duh khawp mai.

A bikin Irrigation-ah hian tan kan lak a ngai zual a, khulai khu tui kan nei
tha a, tui lak awlna ber a nih thu Chief Engineer kal chhuak ta Pu Thana te pawh
khan an sawi thin a. Amaherawhchu, a taka hma latu kan nei ngailo a ni, chu chu

beisei takin kan lo thlir a ni tih he House kaltlang hian ka tarlang duh a ni.

A dawt lehah chuan Pu Deputy Speaker, ka sawi leh duh chu Demand no.
35-na Fisheries chungchangah hian tuna kan sawi ang khan potential kan nei tha a.
Amaherawhchu, tuna kan Minister zahawm tak hmalakna hian hmun hnih hmun
thumah tan kan han la chho tan mek a ni a. Hmalakna hi kan lo nei ngai lo a ni
khulaiah khuan. Local variety kan tih ang chi Mizo lui pangngaia awm tih loh hi
kan ei ngailo tluk a ni a, chuvangin tunah hian sangha te a khawi theih a ni tih hi
khaw tam tak chuan kan hre ve deuh chauh a ni. Chuvang chuan Fisheries Minister
zahawm takin kan bial chhungah hmalakna a rawn nei chho zel te hi lawmawm kan

ti a, kan welcome a ni tih ka sawi duh a.

A dawt lehah chuan Demand no. 40-na Commerce & Industries
chungchangah hian Pu Deputy Speaker, he department ngaihtuah hian ka hnuk a ulh
deuh thin a ni. Pu BD Chakma te ang khan ka mittui a hnai thin a. Commerce
Department han tih hian kan MNF founder President Pu Laldenga kan hrechhuak
thin a. Ani khan duh taka a din ni si kha, ministry hmasain kalpui ngaihna hre vak
loin a han chhungkhawm ta ngawt a. Industry bik pawh a lo collapse, a lo tlachhe
vek tawh mai kha a lo ni a. Chuvang chuan hengte hi kan sorkar ministry in a hranga
a han dah leh turin tunah ngaihtuahna a hmang mek niin ka hria a, a lawmawm ka ti
a. Hei hi kan kalkawng tur a ni ang tih hi ka ngaihtuahnaah a lian hle a ni tih ka
tarlang duh a. Tin, Industry-a hmalakna tur chungchangah pawh kan Minister chak
tak kaltlangin, tunah hian ka bialah pawh sawhthing herna leh aieng herna te pawh
hma min laksak dawn niin ka hria a, helaiah hian crusher felfai tak ka nei dawn niin

kan hria a, kan lawm hle a ni tih ka sawi duh a.

A tawp berah chuan Pu Deputy Speaker, Demand no. 19-na LAD, Local
Administration chungchang hi tawitein ka bial chungchang ka sawi duh . I veilam a

mite an sorkar hmasak khan ka bialah hian Hruiduk te, Hnahva, Pukzing Vengthar,

Marpara North, Silsuri East leh West te hi Village Council paruk lai mai, tunhmain
an lo din a. Amaherawchu, Village Council boundary a awm lo a ni, hei hi kan
Minister in min hriat sak se ka duh khawp mai. Boundary a awm lo a, kan han siam
dawn a, bialtu ML A-in rawtna ka han siam pawhin, helai chu kan lalram a ni tih kha
a ni ta zel mai a. Chuvang chuan administration a kal hlei thei lo a. Helai hi kan lo
pe tawh a, kan lo ngaidam tawh a, kan lo phal tawh a, kum sawmhnih dawn, a then
chu kum sawmthum chuang lo kal tawh te a ni. Khitiang laia rorelna felfai tak an
neih theihna turte, ei leh in an lakna tura ram an nei miah lo kha fel in ka hre lo a.
Hei hi huaisen taka kan kalpui a ngai awm mang e aw ka ti a. A tisualtu kan ni lo a,
an lo pe tawh a, a pe theitu ten, kum sawmthum chuang kan lo admit tawh a nih si
chuan felfai taka kan kalpui mai kha a tha in ka hria a. Ram lo nei hmasatute
hnenah, lo an va nei dawn a, chhungkqaw pakhat tan lo neih manah ¥ 5000 te pek a
ngai thin a ni. Chuvang chuan kan Chakma unaute pawh a nihna takah chuan,
nichina member zahawm tak kan senior member Pu Nihar a sawi ang khan an awm
tawh a, a neitu kha an ni mai a. Kan Remna Thuthlung no. 9-ah pawh chiang deuha
kan neih chu minority-te an chanvo dik tak pek an ni ang tih kha, MNF leh India
inremnaah a awm a ni. Hemi zulzui hian Pu Deputy Speaker, huaisen taka dan anga
kan kalpui tawh hi chu i kalpui ang u tih hi vawiinah demand sawinaah hian ka han

tarlang duh a ni e. Hun min pek belh avangin ka lawm e.

DEPUTY SPEAKER : Hun kan hmang thiam hlawm a, a tha hle mai.
A inkarthlak deuhin kan kal ang a. Pu Zaithanzama, member zahawm tak kan sawm
ang a, chumi hnuah member zahawm tak Dr. Vanlaltanpuia a rawn ding leh dawn a

ni.

PU VL ZAITHANZAMA Pu Deputy Speaker, ka lawm e. Niminah dar
sawm kan thleng a, vawiin chu ka thiante, ka member puite pawh dar sawm em em

thlen ngai loa hun bawh pelh lo turin ka han sawm nghal teh ang.

Agriculture Demand no. 31-naah hian ka han lut ang a, tawite te in, Demand
no. 47-na Irrigation nen hian a insawi pawlh nghal mai theih awm e. Agriculture hi
Mizoram mipuiten kan ei leh in innghahna pui ber a ni a. Mizoram ah hian kan
kham khawp thar chhuahna tur hmun kan nei a ni tih kha Agriculture Department
hoin nikuma lama min chhanna kha a ni a. Amaherawhchu, tunah hian metric tonne
singruk vel chauh mai hi kan Ia thar chhuak a. A tlangpuiin kum hnih, kum thum vel
hi a han tlahniam a, a han sang leh a. Kan thar chhuah en hian tunah hian kan thar

chhuah hi a la ropui lo hle mai a, tan kan lak a ngai hlein ka hria. Ka rilrua lian ber

chu tawite tea ka han sawi duh chu, leileta siam theih hectre 74,644 lai kan nei a.
Chutih lai chuan leileta kan siam tawh hi hectre 17,000 chauh a la ni mai a.
Irrigation-ah hian budget eng emaw zat kan nei ve bawk a, hemi nena tangkawp
hian, Mizoram dung leh vangah kan kal tam lo na a, kan thlenna china kan problem
ber chu tui lak hi a ni. Tui lak a awm that chuan terrace angin emaw, leileta siam
theih tam tak hi luipui dungah kan nei a. Chungte siam tur chuan theihtawp chhuah
turin ka ngen a. Ka rilruah chuan hectre 20,000 tal hi chu tun kan sorkar chhung hian
leilet ah siam hman ila, chu chu hmasawnna ropui tak turah ka ngai a. Tihian
duhtawk mai ila.

Demand no. 37-na Co-operation Department hi ka han sawi leh ang e. Kan
budget-ah khan Co-operative Society ten subsidy awma loan an lak theih te tihpun
zel nan ¥ 1000 lakh zet kan dah a, lawmthu pawh ka sawi tawh. Amaherawhchu,
Co-operation Department bik budget hi nikumah pawh a tlahniam tawh a, kuminah
pawh a tlahniam leh a, kum tin a tlahniam reng mai department hi ka khawngaih
khawp mai a, nakum lamah te chuan Pu Deputy Speaker, tihpun ve hi a va hun tawh
em tiin ka rawn ngen a ni. Tin, Co-operation Department ka han sawi hian, nikumah
pawh ka sawi tawh tho kha ka han sawi nawn leh duh a, RCS chungchang, a
enkawltu hi IAS cadre post a ni chungin MCS te kan dah tho thin a. Hetah hian
mumal mang lo deuha thla hnih, thum lek va awm tur tute emaw dah ai chuan, a
department officer qualified tho te hi dah ta mai ila, he department tan hian
hmasawnna a awm theih zawk ka ring deuh a. Entirnan, Addl. RCS hian RCS
charge hi a full in a la thei tho a. Chumi ka han rawtna chhan chu a awm a. He
Department hi kan enkawl dan a khawngaihthlak khawp mai a, kum 48 chhungin
RCS 48 zet an nei a, an inthlak mawlh mawlh mai a ni. Tunhma deuh khan, tun kum
thum chhung 2017 leh 2020 chhung ringawt pawh hian RCS hi 7 kan nei hman a.
An va awm a, hnathawhte an han tum a, a kalhmang an zir thiam dawn chauh a, an
chhuak leh a, hnathawk hman loin kan siam a. Chung chu department hian a tuar em
em mai a ni. Nichina ka sawi tak ang khan kum 48 chhunga RCS 48 an nei kha
chuan a sawifiah viau awm e. Ka han en thla zel a, kum khat tling loa sawn kual
pawh hi 29 an awm a ni. Hetiang hrim hrima department awmze nei loa enkawl ai
chuan TAS te kum hnih/thum tal awm thei te, an remchan loh chuan tute emaw,
bawlhhlawh bawm anga va dah zawk ang ni loa, a department officer-te lo enkawl
tir mai kha he department kal zelna atan hian a that ka ring . Ka sawi tawh thin na a,

ka sawi nawn leh a ni e.

Demand no. 17-na kan Minister zahawm tak Pu K. Lalrinliana chan lamah
hian han lut leh ta ila. Food, Civil Supplies & Consumer Affairs Department hi tun
dinhmunah chuan a tha thawkhatah ka han ngai a, sawiselna em em tur ka hre lo a.
Kan ngaihthlak tawh ang khan gas te kan hnianghnar thawkhat a, buhfai te pawh kan
buai hran lo a ni. Amaherawhchu, tun hnaiah hian hmanraw thar kan han hmang tan
a, e-POS hmangin ration te kan han la tan a. Nichin khan ka hmaa ding member
zahawm tak Pu Lalrintluanga sawi ang tho khan, Champhai lama kan thian, kan
MLA pui, kan MLA zahawm tak Pu Thiamsanga khan hun a hmang rei deuh a, ka
zawhna pawh kha a chhuak hman ta lo a. Electronic Point of Sale hi tunah hian kan
hmang a ni a, hei hian eng angin nge harsatna min siam dawn ka hre lo a. A
dinhmun ka hriat dan chuan Linkwell company-in he khawl hi a supply a, Supplier
hian kum nga chhung a vil zui dawn ni awmin ka lo hria a. Amaherawhchu, he
khawl hmanga ration kan lak hi a tha viau dawna a lan laiin, Mizoramah chuan
buhfai hi chi hnih kan nei a. FCI atanga kan lak leh open market atanga kan lei hi a
ni a. Ka lo hriat dan chuan he khawl hi FCI kaltlanga kan lakte hmanna tur niawm
taka ka ngaih laiin kan pawh pawlh ta vek mai a. Hei hian a lo chhuahna atanga a
dawngtuin a lak thlenga mumal taka computer-a record-na a ni a. Chumi a nih si
chuan, hei hian buhfai thur kan tih leh hmuar kan tihte hi khawia atanga lo intan nge
tih hi he khawl hmang hian chhui chhuah dan a awm em tih kha ka zawhna ni tel

nghal se, chu chu he department atanga ka sawi theih chu ni ta mai se.

LAD, demand 19-na, Mizoramah hian VC 809 zet kan awm a. VC hlawh hi
a tlem hian ka hre riau mai a, VCP-in %1000, Vice President-in ¥800. Thil dang sawi
vak tur ka hre lo a, hei hi tihpun a va hun tawh em ve aw! Tihpun dan a awm em tih
hi ka sawi duh a. Han inpuang ila, tunhma khan VC-ah te hian ka lo awm ve tawh a,
kan VC lai chuan %150 kha kan lawmman a ni a. Kan House leader zahawm tak hi
Chief Minister a rawn nih khan a letin min tihpun sak a, ¥ 300-ah. Tunah hian ¥1000
chu a ni na a, an buai dante han ngaihtuah hian, LAD demand kan sawi ruala ka
rilrua lo lang ber chu, an lawmman hi heti ngawt lo deuh, tlema han tih pun chu a
hun tawh lawm ni tih kha ka sawi duh a. Tin, an thuneihna pawh hi “The Lushai
Hills Village Council Act, 1953” kha kan la hmang deuh reng mai a, hengte pawh hi
hmanni khan kan ngaithla a, an ennawn mek ni awm tak a ni. Eng pawh ni se, kan
dan hman “The Lushai Hills Village Council Act, 1953 hi chu a hlui deuh hlek

tawh a, siam that chu a va hun tawh em tih ka han sawi lang tel a ni.

A tawp nan Fisheries demand 35-na hi kan Minister zahawm tak

Pu K.Lalrinliana demand-ah chuan a tawpna a ni a. Hetah hi chuan sawi tur ka hre

vak lo a, sangha khawitute ka hriat ang ka kawm ve hi chuan an manganna ber hi
chu an thar chhuah vawn thatna hi a ni. Phai lamah vaiho hnenah an hralh tlangpui a,
Aizawl-ah rawn phur chho rawh u ka ti ve thin a. Aizawl-ah chuan to takin an hralh
thei a, mahse, an rawn phur chho a, a zahve an hralh hmain a rimchhe ta mai thin a.
Chuvangin a vawn thatna hi nei se chuan tun aia hlawk leh zual hian, an thar zat hi
ngai reng pawh ni se he department hian hma a sawn phah hle ang tih ka sawi tel

duh a ni.

Kan Minister zahawm tak Dr.R.Lalthangliana demand-ah han lut dawn ila.
Demand no.24-na, (DEPUTY SPEAKER :Minute khat i la nei e.) a va tlem tawh ve!
Pu Dy.Speaker, bawhpelh loh hram ka tum ang e. Hmanniah damlo pakhatin min
rawn phone a, ka hrethiam lutuk lo a, dialysis tih ngai reng mai an ni a. Dialysis ti
tura an kal hian golden card hmangin damdawi an la thin a. Chutah chuan an
damdawi lak kha ¥ 200-te, ¥450, ¥ 650 mante a ni tlangpui a, a inang lo a. Chuti
chung chuan an golden card-ah khan ¥ 2000 hi a in cut leh thin an ti a. Hei hi
Minister zahawm tak hian min lo en zui sak thei se ka va duh teh Iul em! Damlo
harsa tak an ni a, an damdawi va lei thin aia tam hi a in cut thinin an sawi a. Chu chu
finfiah turin kan Minister zahawm tak hi ka ngen nghal a ni. Nimin piah lawkah
helaiah programme duhawm tak kan nei a, nimina kan ngaihthlak, HIV, AIDS kai
thar Mizoramah, (DEPUTY SPEAKER : i hun a tawp a.) (minute khat lek aw, ka
bawhpelh thui lo ang) 18% zeta kan han pungte, nitin mi pakua kai thar anga kan
han awmte kha a lungchhiat thlak a. Chuvang chuan Health & Family Welfare
Department hmalakna kha tha ka tih rualin, ka rilrua lo awm chu hetiang taka kan
ram hian harsatna a tawh chuan NGO leh kohhran pawh nasa takin an lo tan tawh
rual hian tun aia nasa leh zuala tanga, ka rilrua a lan dan tak phei chuan kum 15
hnuai lam hi chu zana pawn chhuahte hi khap ta ila. A upa lam hi chu kan nih nih
kan lo ni mai ang a, thang leh thar lo kal zel turte tan kan ram hi chenna tlak a nih

theihna tura kan buatsaih a va ngai teh lul em tih kha kn sawi duh a.

Pu Dy Speaker, demand 40-na hi kam hnih khat lek ka sawi ang e. Hmanni
khan ka zawt ve hman ta lo a, Commerce & Industry Department-ah, bazar sak that
kha Minister zahawm tak khan a sawi a. A hmunah pawh kan va en pui kha a ni a,
Krismas hma khan kan thiat hman ta lo a. Fur hi a nang leh mai ang tih ka va hlau
em! Chutih rual chuan, ka sawi leh duh chu hmanni khan kan sawi nual a. Inrinni
bazara thute, Zirtawp zan atangin thutna chan loh hlauin an rawn thu a, tlaivar zakin
a tuk nilengin. Heng ho tan hian inthiarna tha ngaihtuah sak dan hi a awm em aw tih

ka rawn ngen sak a ni. Ka lawm e, Pu Dy.Speaker.

DEPUTY SPEAKER : Member zahawm tak Dr.Vanlaltanpuia i lo sawm ang u.

Dr.VANLALTANPUIA ¢ Pu Dy Speaker, minute sawm chu min pe ve tho

ang chu maw.

Minister zahawm tak pathumte demand sawi theih a lo ni leh ta hi lawmawm
ka ti a. A hmasa berin demand no. 21-na Higher & Technical Education hi, a hnuai
ber atangin han tan ta ila. Thu lawmawm atangin han tan ila. Department-te hun
reilo te chhunga an hmasawnna a ropui hlein ka hria a. Kan hriat theuh angin MZU
Southern Campus lo hlawhtling chho ta hi a lawmawm em em mai a. Mizoram tan
asset ropui tak kan din dawn a ni a. Tin, NIT, kan engineering college neih that hi,
eng emaw chen kha forest riverine area-a a awm avangin hma an sawn hlei thei lo a.
Tunah hian clearance-te tiin hma an lo sawn dawn ta hi lawmawm em emin ka

hria a.

Tin, kan sawi ang khan college zirtirtute indaihlohna avangin RUSA atangin
lak a lo ni tawh bawk a. He department hian hma a sawn nasa hle a, lawmawm ka ti
a ni. Vawiin hian Minister zahawm tak pawhin min lo chhinchhiah sak se ka duh
pakhat a awm a. NIELIT an ti a, sorkar hmasa khan project pakhat hmangin an lo
dah lut a. Chumi bikah chuan Aizawl-ah hian NIELIT pakhat a awm a, Lunglei-ah
hian Pukpui ramah a awm bawk a. Hei hi an mangang khawp mai a, NIELIT hi
tunah hian an contractor ten an hun pek chhungin an sa zo thei dawn lo niin ka hria
a. Hei hi enfel a ngai khawp mai a, a thawktute an mangang khawp mai tih kha
Minister zahawm takin min lo hriat sak se ka duh a ni. Tin, Mizoram hmasawnna tur
pawimawh tak Polytechnic Institute eng emaw zat district capital-a din turte a awm
a. Hei hi a enkawlna a tha lo hle mai a. Tin, a then Pu Thiamsanga bial ami te phei
kha chu a rawih em em a. Tunah hian tan a nih hma in tanna tlaklohin a building te a

awm vek a. Heng te hi enfel thuai thuai a tha khawp mai tih ka sawi duh a ni.

Tin, technical education lamah hian hma kan sawn a ngai em em mai a. Ka
hriat danin kumtin hian IIT-ah te lut tur ho hi, Bihar state atanga lut ringawt hi
North-East pum puia state hian kan zat lo thin tih a ni a. Technical education lamah
Mizote hi kan luh tam loh chuan hna hmuh a har em em tawh avangin helamah te
hian hma la deuh deuh ila tih ka sawi duh a. Demand 24-na Health and Family
Welfare hi.

(DEPUTY SPEAKER : Lo ngawi lawk aw. Kan hun hi a tawp a, i sawi

tlang)zawh tir ang aw?)

Dr. VANLALTANPUIA : Pu Deputy Speaker, minute hnih (2) chiah ka
la sawi a nia. Health care lamah hmasawnna nasa tak mai a lo awm a. Chhungtin
ten, sorkar hnathawk lo pawhin health care tha tak kan lo enjoy thei ta hi lawmawm
ka ti a. Tin, kan official te an fakawm hle a. Tunhnaiah pawh central sorkar-in
project lian tak a approve a ni tih te kan hria a. Doctor eng emaw zat lak a ni a. Tin,
ZMC pawhin hma a sawn hle mai tihte hi a lawmawm ka ti a, thawktute zawng
zawng chungah pawh an inpeknaah lawmthu kan sawi duh a. Kan ram kan hrisel lo
em em a, Cancer-ah te, HIV-ah te chuan kan hriat angin kan sang em em a. Central-
in health care scheme a buatsaih a, a dan preventive, curative, promotive-ah te, a
bik takin preventive-ah kan tan a ngai hlein ka hria a. Cancer te pawh early detection
a nih chuan, hmuh chhuah hma a nih chuan chhan theihna a tam em em a. Chuvang
chuan kan Minister te pawh hian central-in a duhdan anga preventive measures tam

zawkte kalpui theih ni se tih te kha ka han sawi leh zawk duh a ni.

Demand 17-na Food, Civil Supplies and Consumer Affairs-ah hian kan
Minister zahawm tak hi a fakawm hlein ka hria a. October ni 15 khan Delhi-ah kan
kal ho a, a tang hle a. Sorkar tha ah chuan nitin mamawh basic amenities hi a tha tur
a ni tih kha a ni a. Hriat angin buhfai a tam em em a, gas a tam em em a, tunah
chuan petrol leh diesel te, oil a tam em em bawk a, kan ramin hma kan sawn a ni.
Helaiah hian lawmawm ka ti a, fak an phuin ka hria a, thawktu zawng zawng te
chungah pawh lawmthu ka sawi duh a. Amaherawhchu, Bagha-ah te, Silchar-ah te
buai a awm changin kan ramin oil kan stock te a tlem em em thin a. Chuvang chuan
chutiang kawngah pawh chuan oil depot lian nei tura Minister zahawm tak pawhin

hma a la te hi a lawmawm ka ti a ni.

Buhfai phei chu a tam lutuk a, kan bialah phei chuan a hnuai lam hi a chhe
thin a ni. Chulai tak chu kan Minister pawhin min lo chhinchhiah that sak sela. Kan
godown thenkhat ho hi a nih tur angin technical specification kan meet tawk lohna a
awm a, a hnuai buhfai kha a chhe duh em em mai a. Khalai kha Mualthuam-a ka
biala kan godown te, Chhipphir a kan godown te, Pangzawl a kan godown te kha
kan Minister zahawm tak khan tun financial year chhung phei chuan Lunglei North-
a buhfai tam tak in rawn dah kha a chhe thin a. Kan Minister khan a hnuai lam
siamthatna tur, godown siamthatna tur te kha min lo ngaihtuah sak se tih ka duh

bawk a ni.

Tin, LAD, Demand no 19 naah hian V.C. term hi enfel a ngai hlein ka hria a.
Ministry liam taah khan LAD-in V.C. term kum nga an rawn tih kha ka han

enchiang a. Hei hi ramin a ngeih vang nge ni tia ka han enchian hian sorkar leh
hlauh loh vang mai mai a lo niin ka hria a. A chhan a, a cause kha a tam ropui vakin
ka hre lo a. Chuvang chuan kum nga (5) te V.C. an han nih hi chuan a rei lutuk ve
deuh a. Hei hi enfel ni se a tha khawpin ka hria tih te kha ka sawi duh bawk a ni.

Tin, Laldenga Park tih hi LAD hnuai atangin Kawmzawl-ah tha tak mai
ministry liam taah khan siam a ni a. A enkawlzuina kan mamawh hle mai a.

Laldenga Park siamthatna te hi min ngaihtuah sak theih chuan kan lawm khawp ang.

Demand 31-na Agriculture-ah hian kan kal ang a. Kan Minister hi sawi ang
khan Minister fit tak a ni a. Agriculture-ah a tui em em bawk a, a hmunah te a kal
nasa a. Helaiah hian ka sawi duh chu land reform hi a tul khawp mai a. Hei hi kan
SEDP ah pawh khan kan ziak a. Mimal, mihausa ten ram tam tak an nei a,
amaherawhchu enkawl loh ten a awm nasa a. Mirethei ten hak han zauhna turin
agriculture leh land reform hi kan ramah hian a kalkawp ngei ngei ngaiin ka hria a.
A chhan chu milian ten ram an nei nasa lutuk a, miretheite tan han inhnangfak vena
tur a awm lo a. Chuvang chuan land reform system hian min kalpui thei se kan duh
khawp mai tih ka sawi duh a. A theih chuan progressive tax te pawh la in ram neih
zau kha hautak turin sorkar hian kan siam sak a ngaiin ka hria a, enkawl loh a nih
kha chuan. Mimal pakhatin LSC te, periodic patta te tam lutuk an han kawl te hi a
tha lo hrim hrim a. Khawvel ram dangah hetiangin an ti ngai lo. Kan agriculture leh

land reform hi kalpui thei se ka duh hle mai tih ka sawi duh a.

Tin, cluster development hi kalpui a ngai hle a. Tunhnaiah hian kan hotute
duhsakna avangin Public Accounts Committee-ah kan han awm a. Kan sorkar-in
hma kan lo lakna tha em em mai Oil Palm chungchangah hian kan buai a ni.
Hmanniah khan TKP khawmpui hmangin Lunglei MLA ho te Tlabung lamah kan
kal a. Phairuang kaiah te, Lungsen lamah te a awm a, Lawngtlai lamah pawh an
ching teuh a. Oil Palm chingtute hi an khawngaih thlak a ni, a hrechiangtu tan
chuan. A chhan chu darkar 24 chhungin a oil kha a oil tihna hmunah thlen a ngai a.
Chumi rawn ti tur chuan a theih loh a ni. Chuvang chuan cluster anga thil kan kalpui
loh thin hian buaina tam tak a ti chhuak a. Chuvangin tunhnuah kan measure, kan
thil tih ho reng reng hi chu cluster development ni thei tawh se. Kan crop te pawh
crop zone te siam in chutiang chuan kan thar chhuah hi high yielding variety, a thar
hlawk thei tur ang ho high yielding variety seeds te hi lak theih a tha hle mai tih te
kha ka sawi ve duh a, ka hre zau lo khawp nachungin.

Tin, Mizoram chu slope te, steep slope te tamna a nih avangin sloping
agricultural land technology kan tih ang chi te, Philippines-ah te, Vietnam-ah te an
kalpui nasat, Cambodia-ah te an kalpui ang deuh khian kalpui nasat theih a tha
khawp mai tihte kha ka sawi ve duh a. Tin, kan Minister zahawm tak hi ama bial
thin ka rochun a, a hrechiang em em a. Lunglei North-ah hian Charzawl ram tha te,
Chemtum ram tha te, Vanva phai te, Mat phai te, Tlawng phai tih ho te kan nei nual
a. Chungte pawh chu min rawn duhsak rawh se, min rawn facilitate sela production

kan lo tiam ang tih kha ka sawi duh a ni vawiin chu.

Demand 40-na Commerce and Industries ah hian hmanniah pawh khan kan
Minister zahawm tak hnenah zawhna ka pe tawh a. Aizawl bazaar Inrinni a kan
inzawrh dan hi chu en a ngai takzetin ka hria a ni. Zingah Kulikawn atangin

Bawngkawn thleng hian khawlaiah kan inchap dul tak tak mai hi a ni a.
(DEPUTY SPEAKER : Minute khat kan la nei aw.)

Dr. VANLALTANPUIA : Hemi enfiah hi ka vei ve tak tak a. A chhan
chu Mizote hi chu kan intihpalh hnu phawt ah eng emaw tih ching kan nihna chin a
awm a. A prevention lamah hian, motor-a kan han pel tur an lo pho bawk si han chil
hlauhawm lutuk ang chi te. Kan khawlai hi a hnawk em em mai a. Amaherawhchu
kan farmer te ka fak duh a. Hmanni khan ka sawi hman ta lo a, Aizawl-ah zingah te
an inpho a, Zirtawp zanah te an rawn kal a, an khawngaihthlak lutuk mai a. An han
inpho zo a, an han sengfel leh vek mai a. Aizawl khawpui chu anni avang chuan a
tawp ngai miah lo, an fakawm ka ti lutuk. Amaherawhchu sorkar-in kan tih tur hi a

awm a ni. Facilitate hi kan tih tur a ni a, remchanna tha zawk hi kan pek tur a ni a.

Pu Deputy Speaker, kan Minister zahawm takin min lo chhinchhiah sak se ka
duh chu Mizoram-ah puan tah nasa ber bial kan ni. Mualthuam tlangdungah puan
kan tah tha lutuk.

(DEPUTY SPEAKER : Hun a tawp a.)

Dr. VANLALTANPUIA : Pu Deputy Speaker, chu chiah chu min
complete tir la. Mizoram-a kan puan, hmeichhia ten a an bih tam tak hi kan bial
atanga kan tah a ni. Chumi project chu kan rawn thehlut a, central-ah te min thehluh
sak a, kan lawm hle a. Amaherawhchu SEDP atang te pawh hian handloom
development hi min ngaihtuah pui kan duh khawp mai. Skills kan nei a, technical
know how kan nei a, chuvang chuan min facilitate chuan Mizoram production hi kan

tiam che u a ni. Nasa takin in nupui leh in fate ho nalh tak tak kan rawn ven tir zel



568

dawn, kan handloom hi a tha lutuk. Tin, a tawp berah chuan (nimin khan min
chhang ta lo a kan Minister khan) Serkawn-a kan bazaar hi a chhe lutuk, chhiatrupna
a thleng thei reng. Chuvang chuan Serkawn bazaar hi ngei ngeiin a hmasa berah

hian min sak sak rawh se tih te kha ka ngen duh a ni e. Ka lawm e.

DEPUTY SPEAKER : Tunah chuan kan hun a tawp a. Tihian chhunah

kan han chawl ang a, dar 2:00 PM ah rorel turin kan lut khawm leh dawn nia.

RECESS TILL 2:00 PM

2:00 PM

DEPUTY SPEAKER : Tunge sawi leh ang le? Member zahawm tak Pu

Lawmawma Tochhawng i lo sawm ang.

PU LAWMAWMA TOCHHAWNG : Pu Deputy Speaker, ka lawm e. Hming
hi kan inphuah belh zeuh zeuh a, a tha tho e. A lawmawm e. Pu Deputy Speaker,
(DEPUTY SPEAKER : Ka tihpalh a ni) ka han sawi duh hmasakah chuan Demand
no.17-na Food, Civil Supply a ni a. Pathian leh mipui zarah MNF hruai sorkar thar a
lo piang a. Mak ve deuh mai chu nichinah pawh kan ngaihthlak tawh ang khan a
engamah hma hian gas kan hnianghnar nghal ringawt mai hi a ni a. Gas in duh em,
in duh em? tia au au kan hre leh ta hi mipui tan phurrit chhawkna lian pui a ni a.
Thlamuanthlak hlein ka hria. Tin, tunah hian changtlung zawkin eng emaw hleka
kan harsat loh nan gas thunchhawnna Gas Bottling Plant-hi kan Minister zahawm
tak hmalakna karah hian kalpui mek a ni a, thil lawmawm tak a ni. Hei hian
ramngaw chereu zel tur thui tak a veng ngei dawnin a lang a ni. Chutiang bawkin
petrol leh diesel pawh hi gas ang bawk hian kan hnianghnar a, harsatna zualpui a
kiam ta zel a ni. A lawmawm hle mai a, oil depot lian zawk kan neih hunah phei
chuan a thlamuanthlak leh zual ang. Tunah hian oil depot pawh hi kan Minister
zahawm tak hmalaknaah hian kalpui mek a ni a. E-post hmanga buhfai kan teh hi
thil thar a ni a, thil finthlak tak niin a lang, a ngaihtuah chhuaktu fakawm hlein ka
hria. Mipui ten an chanvo leh an chanai dik tak an chang thei dawn a, a tha hlein ka
hria. Kan ngaihthlak tak ang khan ram pumpui, district hrang hrangah godown sak a
ni a, sak mek zel a ni bawk a. A tulna leh a thatna, a tulzia chu kan hre vekin ka ring
a, sawi thui pawh a ngai awm lo e. Sak mek bakah hian sak leh zelna tur ruahmanna
a awm bawk a, hetiang taka ngaihtuahna nei thiam leh ruahman thiam kan Minister-

in a nei hi a lawmawm khawpin ka hria, fak pawh a phu a ni.

Pu Speaker, Demand 19-na LAD-ah hian eng emaw chen han sawi lawk ka
duh a. Dan loa khaw din hi Lunglei district-ah hian a bik takin a tamna ber niin ka
hria a, 15 awm thin ah tunah 14 a lo awm ta a, khawthlang lamah a ni leh zual a.
Nichina member zahawm tak Pu Nihara’n a rawn sawi pawh kha Serhuan kha an
awmna chu lo rei tawh mahse dan ang taka awm an nih loh avangin, dan anga an
chunga thiltih kha a ngai a, a pawi viau mai a. Amaherawhchu hetiangah hian
hetiang dan loa khaw din chungchangah hian dan leh hrai mumal tak kan nei lo niin
a lang a. Chuvang chuan VC Act mai ni lo deuh hlek dan hi ngaihtuah a ngai viauin
ka hria a. Tunah hi chuan NGO-te thahnemngaihna angin kan kal deuh mai mai em
maw ni chu aw tih theih niin a lang a. Hun lo la kal leh zel atan pawh hei hi chu
ngaihtuah a ngai hlein ka hria. Hmanni lawkah kan Minister LAD changtu
hmalaknain a vawi khatna atan a ni hial em aw heng dan lo anga khawsa te, chengte
endika survey hian department lam hotute pawh an lo kal a. Thil lawmawm tak a ni,

rah tha a chhuah ngei kan beisei tlat a ni.

Tin, Lunglei District Park kan tih mai saw tun hnaiah hian kan Minister
zahawm tak leh kan Chief Minister zahawm takin SEDP sumin han chei that lehna
tur ruahmanna min siam sak a, mahse, a la beitham deuh hlek a. Kan lawm em em
rualin hmabak tam tak kan nei a. Chumi kal zel tur pawh chu min lo hriat sak se ka

duh khawp mai.

Fishery-ah hian tlem han sawi leh lawk ila. Mizo ten kan tih ve theih reng,
nachang kan hriat si loh avangin emaw ni, market lamah kan harsat vang nge ni
pawh ka hre chiah lo a, vai kuta kan innghat tlat mai, hnam dang kuta kan innghat
tlat mai hi tunah hian kan tawlhchhuak mek niin a lang a. Hei hi thil chhinchhiah
tlak tak a ni. A enkawltu tura tawnhriat lo nei tawh, a taka lo tawngtu Minister, kan
Chief Minister-in mawhphurtua a dah hi a lawmawm a, a chan tur awm tak niin ka
hria a. Hmanni lawkah kan ngaihthlak tawh ang khan, han en maia sangha note chi
dik leh dik lo, a chi tha leh tha lo te pawh hria, amah ngei pawhin eizawn nan a lo
hman tawh a ni a. Chumi avang chuan sangha chi dik lo a hnawl hmak hmak ngam
mai te kha kan ram tan hun reiloteah chuan thil tha tak a hrinchhuah ka ring, ka
beisei tlat a ni. Kan Minister zahawm takin mit ngei pawha min hmuhpui tawh
Zobawk Fish Seed Farm saw chhim bial tan chhenfakawm tham a ni a. Chhim bial
pum pui lo chawm tawh thintu a ni a. Tunah chuan Chinese Actuary an tih mai
Sangha inthlahchhawnna tur ang te pawh saw cheibawl thara hman nghal mai theih
a ni a, amah ngei pawhin min hmuh sak tawh kha. Chu chu a chhehvel ah sawn

ramngaw chhenfakawm tak mai, nuam tak mai a awm lehnghal a, boruak vawng



570

daitu. A bik takin kan Minister hian min lo hriat sak se, ‘Zobawk Fish Seed Farm
saw chhim bial mipui tan chhenfakawmin kan siam dawn nia’ House-ah hian min
han tih sak thei se ka duh ngawt mai a, ka ngen nghal bawk a ni. Tin, luia sangha te
humhalh nachang kan hre ta tial tial hi a lawmawm a. Sorkar hian hetiang sangha
tichereu zawnga khawsa thin te hi chu a hremna dan emaw, humhalhna dan khauh
zawk hi nei leh ila a tha lehzualin ka ring a. Kan ram sangha te hi humhalhna
hnuaiah vulh pun theih a ni an ti a. Chumi kawngah pawh chuan heng Nghahrah,
Nghavang, Nghatun kan tih ang chi zawng zawng te vulh pun theih a nih ve si chuan
dil sangha ai chuan a tui zawk si a. Kan Minister zahawm tak pawh hian chutiang
zawnga ngaihtuahna nei chuan “The Mizoram Fisheries Rules, 2019” te pawh kha

he House-ah hian a lo lay tawh a, a lawmawm hle a ni.

Pu Speaker, Demand 31-na hi ka sawi leh lawk ang a. Agriculture bikah hian
han sawi lawk ka duh chu kan Minister zahawm tak a tih that tam tak a awm a. Tin,
thil zirin ram dangah te pawh fehchhuakin, ram tana thil tha tur kan hman ve tur nia
a hriat te a rawn hawn a. Chung a hmalakna leh amah ngeiin tawnhriat a neih a, a
han dap vel hi a fakawmin ka hria. Chang awm tak Minister kan nei pawh a ni. Tin,
kan Minister zahawm takin min lo hriat sak turin Lunglei-ah hian potential area a
bik takin Zawlpui ram kan nei a. Saw saw Lunglei khawpui kawng tinrengah buh,
chawhmeh leh thil dang reng rengah chawmtu a ni a. A panna tura ruahmanna neia
hna thawh tan a ni hi Lunglei mipuite tan chuan thil lawmawm tak a ni, a chungah
pawh lawmthu ka sawi a. Tin, Zobawk ramah sawn ram tha tak la daipawh loh
potential area a awm a, chumi panna tur atan te pawh chuan ruahmanna min lo siam
sak se ka duh khawp mai a, min siam sak se ka ti khawp mai. Min siam sak tawhah
hian Link road Lei te, Vaihmun te, Old Ralvawng leh Hliappui panna kawng te

pawh min siam sak tawh a, hna kan tan dawn tawh a, a lawmawm hle a ni.

Tichuan, kan Minister zahawm tak hian vaimim chin a rawn uar a, ram
pumah a ni naa, Lunglei bik kan vannei dawn hle mai a, kan lawm hle a ni. Tichuan
HPC angin ar vulha intodelh kan ti a, chumi rawn chhawmdawl tur chiah chuan a

chaw tur vaimim min chin sak dawn a, kan tan chuan thawk huaina tur a awm a ni.

Tichuan, Pu Speaker, Demand no. 21 Higher & Technical Education ah hian
kan ngaithla tawh a, a thunawn ang maiin, MZU Southern Campus chungchangah
chhim bialin dingdihlipa kan lo thlir a ni a. NGO te, kohhran leh zirlai pawlten an lo
bei tawh thin a. Tunah hian kan Chief Minister zahawm tak remhriatna leh inpekna
leh a thil phalna te leh Pu Thangtea taimak leh thawhrimna zarah a hun takah chhim

bialin kan lo nei dawn ta a.. Pu Speaker, point hnih lek. A hun taka kan nei tur hi
kan lawm hle a ni. Lunglei lam chu hemi neih theihna turin a pa chhuakin kan thawk
e, tth mai tur a ni. A thenin a chi an tuh a, a thenin tuiin an leih a, a thenin an lo thlo
fai a, chutiangin tun dinhmun hi kan lo thleng ta a, beiseina sang tak nen saw saw
kan lo nei ta a, kan lawm em em a ni. Kan sorkar leh kan Minister changtu Pu
Thangte’an JB College-a Commerce Subject zir theihna min han ruahman pui kha

kan lawm hle bawk a ni.

Pu. Dy Speaker, Health & Family-ah hian kan Minister thil min tihsak Lunlei
Hospital chhim bialin kan pan reng mai saw Trauma center sak mek te, thawktu
quarter sak thar te, CMO office tur sak thar mek te, Leite-a Sub-Center sak thar leh
te, ICU Civil Hospital-a kan neih theih ngeina tura min buaipui leh hma min lak sak
te avangin lawmthu ka sawi a. Lunglei Civil Hospital-ah sawn Lift saw a awm a, a
din tirh ata vawikhatmah la hman lohin a awm niin ka hria a, chumi kawngah pawh
chuan hma min lak sak se tih ka han ngen duh a, kumin chhung ngei hian a hman

theih ang tih te hi min han hrilh thei se a lawmawm ngawt ang.

Pu Dy.Speaker, thil dang tam tak karah pakhat chauh a tawp nan ka sawi ve
leh duh a. Commerce & Industry, Demand no. 40-naah hian Lunglei Super Market
saw tunah chuan a lo rei tawh a, a hmantlak tawh loh hle mai a, vertical extension in
kan ti ngam tawh bawk si lo va, kan leng tawh lo a, a tawp bawk si a, endiktu turte
pawh kan tir tawh a, saw saw a bul atanga sak that leh a ngai a, a him tawk tawh lo a
ni. Chuvang chuan kan Minister hian khawngaih takin min lo hriat sak se, a sak
thatna tur atana ruahmanna kal mek hi chak zawka a kal theihna turin ka ngenin ka
sawm a ni. Tin, Lunglei leh a chhehvel zawng zawng chawmtu Saibuchhuah balu
lakna kawng saw a fur a thala kan kal theihna turin ngaihtuah a ngai khawp mai a,
saw saw mipui tan chauh pawh ni loin sorkar tan pawha revenue awm, pawisa
lakluh lehna awm a ni a, chung te chu min lo hriat sak sela. Tin, Geology & Mining
lamah Lunglei lamah sawn office mumal a la awm lo a, sawngte pawh saw

khawngaihtakin min rawn ngaihsak thei se kan lawm khawp ang. Pu. Dy. Speaker,

kalawm e.
DEPUTY SPEAKER : Pu Lalrindik Ralte, member zahawm tak 1 lo
sawm ang.
Pu LALRINDIKA RALTE : Pu Dy. Speaker, ka lawm e. Demand no. 24-

na Health Department hi sawi hmasak ka duh a, nichinah khan Serlui bialtu khan a

sawi a, Xray dahna kha an tih sak bik a, kha kan it ve khawp mai kan bial pawhin.

Xray khawl pahnih tha tak tak mai kan nei a, MLA fund-in tunah hian bul kan tan ve
mek a, a pahnih chuan tih ve kan tum a, min puih ve theih kan beisei a, kan lo nghak

ve a ni tih kha min hriat sak turin ka duh a ni, kan Minister zahawm tak kha.

Tin, Health Department-ah hian Pu Dy, Speaker,hriselna hi a pawimawh a,
Building tha te a pawimawh a, khawl tha neih te a pawimawh a. Doctor tha te,
thawktu tha te an pawimawh em em a, a pawimawh vek a, hengah hian a eng hi nge
pawimawh ber ang tih hi thliarhran theih pawh a ni lo a. Ka rilrua ka ngaih
pawimawh ber chu damlo te kan enkawl dan, a care lai tak hi a pawimawhin ka hria
a. Mihring inenkawl] hi uluk a ngai a, tin, damna hi lang thei damna hi a pawimawh
rual rualin thinlung damna hi a pawimawh ber a, thinlung a dam loh chuan mihring
te hi dam tak tak a har khawp. Chuvang chuan kan Doctor te, kan thawktu te hian
kan damlo te, mi harsa tak tak, mi khawngaihthlak tak tak, thil hre lo tak tak, mawl
tak tak te hi khawngaihtaka, duhsaktaka kan enkawl lai hi a pawimawhin ka hria a.
Chuvang chuan heng kan patient te hi thin lung na lo a kan siam chu damna a ni tih
pawh a hretu kan ni a. Taksa damna piah lamah thinlung damna kan pek a thain ka
hria a, chu chu kan ngaih pawimawh thar a thain ka hria. Kan thawktute pawh chuti
zawng chuan kan mission field a ni tih hi kan pawm thar a tulin ka hria a. Pathian
rawngbawlna a ni tih pawh kan pawm thar a thain ka hria a, chutiang tur chuan

infuih bawk ila a thain ka hria a ni.

Tin, Demand no. 17-na Supply Department chungchang hi tlem han sawi ve
ka duh a. Nikum lamah khan kan sawi tawh a, Mizote chuan buhfai kan ei a, kan
ring a, cancer pawh a tam em em tih kan hria a, sawi kawp pawh a remin ka hria.
Buhfai kan tih kan ei ber hi treated rice a ni. An treatna hi eng nge a nih chiah kan
hre lo a, chemical chu a ni tih a chiang a ni. Chuvang chuan kan hotute hian buhfai
an treat na hi eng chemical nge an hman tih hriat hi a thain ka hria a. Kan ei ber a ni
a, chuvang chuan cancer tam em em nachhan te pawh hi hei hi a lo ni ve thei em tih
te pawh hi kan hriat a thain ka hria. He thil hi kan en chian a thain ka hria a ni. Tin,
nichinah khan an sawi tawh a, thenkhatin tunlai chu buhfai thur a lar ang reng
khawp mai a. Hei hi sorkar tihmualpho hrim hrim lam ai mahin puitling taka kan
dawnsawna kan pawm a thain ka hria a. Kan tlin tawk lohna te, kan that tawk lohna
te pawh hi mi puitling kan nih chuan kan pawm mai turah ka ngai a. Tin, pawm
satliah ni lovin kan insiam tha turah pawh ka ngai a ni. Mi puitling chu kan insiam
tha thei tur pawh a niin ka hria a. Vawiinah hian heng harsatna te pawh hi min
enfiah sak se a thain ka hria a. Buhfai thur hi eng vanga lo awm nge a nih? Tunlaia

buhfai chhe tam tak pawh hi eng nge a chhan tih te pawh hi min chhuichian sak se a

thain ka hria a, kan Minister zahawm tak pawh hian. Tin, kan buhfai lei tam tak
pawh hi tuna FCI atanga kan lei ni lo hi chu rei tak a dah theiloh a ni tih hi kan hriat
a thain ka hria a, thla khat pawh.....(technical problem)....... chutiang anga kal tur
chuan min duang niin a hriat a. Beka thlan tui luanga hna thawk turin Pathian hian

min duang ni hian a hriat a.

Amaherawhchu sorkar kan kal danah hian hetiang lo zawng deuha thawk rim
vak lova hlawhtlin tir hi kan mipuite hi kan tum em maw ni tih tur hian hma kan la
nasa em em a, eng eng emaw a chah te kan siam a, thawk mang lova hlawhtlin tir hi
kan tum ni hian a hriat a. Hei hi chu Pathian tum dan nen chuan a inkalh tlat a ni tih
kan hriat nawn a thain ka hria. Chuvang chuan thawhrimna lo hi khawvelah hian
hlawhtlinna tuman an hriat ka ring lem lova. Lottery te kan man thut te a nih loh
chuan, khatiang zawng kha a nilo tih kan hriat a thain ka hria a. Vawiinah hian
thawkrim turin kan infuih a, kan inzirtir a, chutiang chu kan hawi pawh a thain ka

hria a.

Tin, sawi vak te pawh hi a tha a, thu tha tak tak han sawi te pawh a tha a,
hriat te pawh hi a tha a, amaherawhchu hriat viau avang te, sawi theih viau avang tea
hlawtlinna hi lo awm ni se vawiinah hian mihlawhtling kan tam ngawtin ka ring a.
Engatinge mi hlawhtling kan tam vak loh kan tih chuan taihmakna, inpekna tak tak
tel lo chuan a hlawhtlin theih loh a ni tih hi a chiangin ka hria a. Chuvang chuan
vawiinah kan ram hruaitute pawh hian kan thil sawiah te, kan thiltih ah te hian a tak
taka kan luhchilh a pawimawhin ka hria a. Thu ringawta hlawhtlin theih a ni lo a ni
tih hi kan hriat nawn a tha in ka hria a. Chuvang chuan vawiina kan department sawi
te pawh hi kan Minister te inpeknain a hril thui hle dawnin ka hria a. Engpawh ni se
duhsakna ka hlan a, theihtawp chhuah turin ka duhsakna sang ber ka hlan a ni e. Ka

lawm e.
DEPUTY SPEAKER : PuRamthanmawiailo sawm ang.

PU RAMTHANMAWIA : Pu Deputy Speaker, kalawm e. Ban dawn tepah hian
ka sawi thin a. Vawiinah hian kan demand sawi tur hi a vai chuan kan hawl hman
dawn lova. Kan speed te hi a muang bawk si a, hun te pawh min pek belh a ngai ang.
Pu Deputy Speaker, a hmasa berah chuan Demand no.17-na Food, Civil Supplies &
Consumer Affair hi ka sawi duh a. Kan hriat angin sorkar kum khat awrh kan kal ta
a, chulaiah chuan ka hmaa sawitute khan buhfai thur te kha an sawi a, a khawi mawi

lai te chu a lo awm maithei e.

Amaherawhchu a tlangpuiiin Mizorama buhfai kan dawn te leh gas kan
hnianghnar dan te hi a hrechiangtu vek kan niin ka hria a. Helaiah hian kan Minister
a fakawm hlein ka hria a, tin, a thawhpui department te pawh an tang a, buhfaia
harsatna nei miah lovin furah pawh kumtluanin vawiin thlengin hnianghnar takin
buhfai leh gas-ah hian kan ziaawm hlein ka hria a, lawmthu ka sawi duh a. Tin, East
Tuipui-ah hian kudam 6 kan nei a, Khuangleng kudam hi tunah hian min sak sak
mek a, kan lawm khawp mai a. Khawbung kudam hi min sak sak tum lehin tunah
hma an la niin kan hria a, kan thla a muang a. Tin, heng bakah hian Bungzung

kudam hi sak that ngai a ni tih kha ka report leh duh a.

Tin, heng bakah hianin Store Keeper hi kan indaihlo em em mai a. Kudam 6
hi Store Keeper pahnih leh Sub-inspector pakhatin an vil a ni. Heng hi Store Keeper
kan lak theih hunah chuan min hriat sak turin ka ngen duh a, kha kha Supply

chungchangah chuan ni ta mai sela.

Tin, LAD-ah hian thil lawmawm tak kan hmu a, 15" Finance Commission-in
cheng 9300 lakhs lai keini thingtlang zo khaw lam chan tur kum danga kan hmuh
ngai loh kan han hmu tur hi kan lawm khawp mai a, khaw tinin hmasawnna tha tak
kan neih phah dawnin kan hria a, kan hlim a. He sum lo kal tur hi VC ten tha taka

khawtlang hmasawnna tura an thawh theih kan beisei a, kan lawm hle a ni.

Demand no.35-na Fisheries-ah khan han lut leh ila. Champhai zawl tih lohah
chuan East Tuipui hi luipui phaizawl leh phairuam tamna hmun a ni a. Helaiah hian
buh kara sangha khawi te kalpui a ni a. Sesih tiau phaiah te sangha dil thar leh
Saikhumphai, Sekawt zau, Vaphaiah te hian hectare 5 laia zau sangha khawi theihna
tur hmun kan nei a ni tih ka report duh a. Tin, Tuiaw zau, Khawbunga Blue
Revolution hnuaia sangha dil lo siam tawh kha renovate-a sangha dil kam leh leilet
hmun hi buh inkarah khan sangha khawi theihna turin ...... Leilet bial pawh hi bel
sana hma lak theih a ni a. Kan bialah khian sangha khawi hi kan intthhmuh khawp
mai a, sangha thau tak tak kan ei thin a ni. Kan bialah khian sangha khawi lamah
nasa taka hmalak theih a ni a, chu chu ka thlen duh a. Demand no. 31-na Agriculture
leh Irrigation-ah hian kal leh ila. Ka bial East Tuipui hi an eizawnna bul ber chu lo
neih a ni tih kan hria a. 92% lai hi lo neia eizawng an ni. Governor Speech-ah khan
kan hria a, sorkar-in a ngaih pawimawh thu te, mi te berte innghahna lo neih lam
sorkar-in a ngaih pawimawh thu te, 2030-ah phei chuan Mizoram loneitute
thawhchhuah a leta a pun tur thu leh hmalatu tur committee a din thute kan ngaithla

a, a lawmawm kan ti em em a ni.

WRC-ah potential area hectare 1061 vel kan nei a. A zatve vel chiah hi
developed a la ni a, a zahve dang hi la develop loh a ni a. Hengte pawh hi hma lak
theih ni se, buh tin 2,66,510 thar theihna tur hmun a ni tih vawiinah hian ka sawi duh
bawk a ni. Agriculture lamah chuan duhtawk leh mai ila. Sawi tur tam tak a awm a,
kan Minister zahawm tak hian hma lak nasat a tum a, bialah ngei pawh hian min
luhpui a tum a. Hun remchang kan melh a, ama hovin a hmunah buh thar tam theih
dan turte ngaihtuahin min luhpui a tum hi kan thla a muang a, kan phur a, kan
nghakhlel em em a. Remchang hmasa berah East Tuipui-ah buh tun aia tam, a let
deuhthawa thar theihna tur hmunte min han hmuhpui chuan hmasawnna ropui tak
kan nei dawn niin kan hria a, kan thla a muang a, kan nghakhlel bawk a ni tih ka

sawi duh a.

Demand no. 24-na Health & Family Welfare Department-ah khan lut leh mai
ila. Kan bialah hian, ka hmaa member-te sawi ang khan X-Ray khawl hi kan nei ve
tho a, mahse X-Ray technician hi kan nei tlat lo a ni. A khawl neih ringawt hian
awmzia a nei lo tlat mai a. Chuvang chuan X-Ray technician neihna tur kawng kan
Minister zahawm tak hian a ngaihtuah a ngaiin ka hria a. Ka hmaa sawitute pawh
khan technician an neih ka ring chiah lo va, khawl chu kan nei mai a, a khawl
enkawltu technician a ngai si a. Chu chu a pawimawh hlein ka hria a, ka sawi lang
duh a.

PHC hi 4 nei angin kan inngai a. Khawbung, Farkawn, Bungzung-ah te hian
doctor pakhat theuh kan nei a. Sesih-ah kan la nei lo va. Amaherawhchu, beiseina
sang tak nen kan nghak mek a, kan thlir mek a ni. Tin, a building pawh a hlui tawh
hlawm a, Farkawn, Bungzung leh Sesih-te hi building thar sa turin kan Minister-te,
Social Welfare atangte leh Health Department atangtein min sak sak dawn niin kan

hria a, kan lawm hle a ni.

Sub-Centre dinhmun ka sawi leh ang a. Sub-Centre 14 kan nei a. Health
Worker 3 awmna hi 1 kan nei a, Health Worker 2 awmna 6 kan nei bawk a ni.
Health Worker 1 awmna khaw 7 kan nei a. Hetah hian thil pawimawh em em chu
mipa leh hmeichhia awm tura ngaih a nih laiin mipa hi kan nei hlawm lo va, chulai

chu min hriat sak se ka duh a.

Tin, kan bial chhungah hian clinic 6 Zawngtetui, Leisenzo, Leithum,
Vangchhia, Thekte, Zawlsei-ah a awm a. Hengte hi Health & Wellness-a min
hlankai a, he project hi min tihsak turin ka ngen duh a. Tin, Thekpui leh Chawngtui

East-ah hian inenkawlna pakhatmah kan nei lo va. Clinic centre kan mamawh em

em a. Hengte pawh hi min lo chhinchhiah sak turin ka duh a ni. East Chawngtui leh
Thekpui-ah hian sub-centre chu sawi loh clinic centre pawh kan nei lo. Chu chu kan

dinhmun a ni.

Pu Dy. Speaker, ram pum angin SEDP State Health Care kan nei a. He
sorkar thar hian a siam leh a, Zokhaw lam chuan lawmawm kan ti a, kan thla a
muang em em a ni. A chhan chu Aizawl-ah an neih zawng zawng sengin an rawn
liam thla a, inenkawl lehna tur hi an harsat em em a ni. Puk chawpte pawhin an rawn
thleng thla a, helaia lo ngaihtuahpui nawk nawkte an ngai a. Chutianga inenkawl
lehna tur neilote tan he Health Care Scheme thar lo awm ta hian min tithlamuang a,
kan lawm em em a, Zokhaw mipuite kan lawm a ni. Chhungkaw khat tan kum
khatah 2 lakhs a ni a. MNF sorkar chhung kha kum 1i la awm ta se 8 lakhs a nei
dawn tihna a nih chu. Inenkawl mamawh tan 8 lakhs a bill theih dawn tihna a ni.
Chu aia ropui chu a awm thei lo reng rengin ka hria. Sorkar hmasaah khan kan hria
a, bill theih chin a tlem em em a. Ni khatah limit a awm a chuvang chuan harsatna
kan tawk nasa a. Vawiinah erawh chuan 2 lakhs chu damlo pangngai tan chuan a
thahnem em em a, 2 lakhs tling loa inenkawl dam theihna tur a ni a. Cancer leh thil
dang bik a nih loh chuan damlo pangngai tan chuan 2 lakhs hi a thahnem tawk em
em in ka hria a. Chuvang chuan he sorkar thara kan Chief Minister zahawm tak leh
kan Health Minister zahawm tak ten buaipui a, thingtlanga miretheite inenkawlna tur
a ruahmanna tha an rawn siam leh damdawi in zawng zawng deuhthawa inenkawl
thei tura an ruahman hi kan lawm tak meuh meuh a. Vawiinah hian heng Bill kan
han sawi takte pass pui hi kei chuan tha ka ti a. Hun a tlem si a, sawi tur tam tak
karah heng mirethei thleng phak, mirethei ban phak sorkar lo piang hi a lawmawm

tak meuhin ka hria a, sorkar chungah pawh hian lawmthu ka sawi a ni.

Pu Speaker, hun ka hmang tam tawh lo ang a, khangho bakah khan ka
hmaa sawitute khan an sawi thin a. Hen kan sum vawiina kan pass tur te hi
dik taka kan hman a, a nihna dik taka kan hman chuan thatpui tham a ni.
Sum hi eng anga tam pawh ni se a hmanna a dik loh chuan a daihzai thei
lo a, chuvang chuan heng sum kan pass tur te pawh hi tha taka, dik taka
kan hman chuan kan ram hmasawnna tur hian sum hi a awm a, sum hian a
daih a ni tih hi ka hmuh ve dan a ni a, chung chu vawiinah hian ka rawn

sawi ve duh a ni e. Ka lawm e.

DEPUTY SPEAKER : Member zahawm tak Pu K.T. Rokhaw kan

sawm ang a, ani hian a sawi zawhah FEr. H. Lalzirliana.

PU K.T. ROKHAW : Pu Deputy Speaker, dar 2:30 minute 3-in a pel

tawh a, min lo hriat sak dawn nia.

Pu Deputy Speaker, ka lawm e. Demand no. 24-na Health ka sawi
phawt ang a. Siaha District Hospital hi sak zawh a ni tawh a, mipuiin hawn
thuai thuai hi an nghakhlel khawp mai a, mahse tun thleng hian hawn ala ni
lo va. A chhan chu a fencing la siam loh vang a ni a, chuvangin kan
Minister hian fencing hi a rang lama min tih saka, he Siaha District Hospital

hi hawn thuai tura min tih sak turin ka ngen duh a.

Pahnihna ah chuan Siaha District Hospital-ah hian khum 100 awmna a
ni a, nurse kan nei tlem em em a, 10 leh tih vel chauh kan nei a ni. Nurse
hi kan la thar dawn a, tah hian Siaha Hospital-ah hian min lo pek belh turin
ka lo ngen lawk a. Tin, Siaha Nursing School khi sak zawh tun thleng hian
ala ni lova, an sakna a rei tawh khawp mai a. Chuvangin khawngaiha hma
min lak sak turin ka ngen duh a. Tin, nursing hostel hi sak tura tih a nia, a
hmun te pawh tihfel vek tawh a ni a. Mahse sak turin ka ngen duh a. Tin,
Siaha Hospital-ah hian Doctor specialist kan nei nual a, kan lawm khawp a, a
bik taka kan pawimawh em em chu pathologist leh ortho specialist hi kan
pawimawh em em a, hei hi a hnawhkhah theih dan a awm chuan khawngaih

taka min pek belh turin ka ngen duh a.

Tin, Siaha-ah khian opthalmologist, Eye specialist thiam tak kan nei a,
min lo pe a, kan lawm khawp mai a. Mahse surgery tihna tura hmanrua,
equipment pakhatmah kan nei lo a, chumi avang chuan Siaha Hospital atang
khian a equiptment-te leina turin tunah hian an rawn dil mek a, khawngaih
takin a pawimawh anga pawisa te min pek sak turin ka ngen duh a. A
equipment-te kan nei a nih chuan cataract surgery an ti ve thei dawn a ni.
Chutiang a nih chuan Lunglei leh Aizawl a kal ngai lovin Siaha-ah an ti ve

thei dawnta a ni tih kha ka’n sawi duh a.

Tin, thil pakhat he House-ah hian han sawi ve reng reng tha ka tih
chu, Siaha D.C thahnemngaihnain kan district-ah khian GAIL Indian Ltd.
atangin mobile team in khawtinah clinic-te min neih sak a. Vehicle leh man-
power leh medicine zawng zawng an tum vek a, mipuiin kan hlawkpui hle a

ni tih ka sawi ve duh a ni.

Tin, Pu Deputy Speaker, Tuipang hi ka bialah chuan khaw lian ber a
ni a, thingtlang atangin damloten an pan ber ani a. Khi PHC khi sak that tur
tih a ni a, tun thleng khian sak that ala ni lo va. Hei hi khawngaih takin a

rang lamin kan Minister hian hma min lo lak sak se tih ka lo ngen duh a.

Tin, Tipa PHC hi a rei tawh khawp mai a, Siaha District-ah chuan
khaw lian ber pahnihna a ni a. Chumi avang chuan tunah hian PHC-ah ni
lovin CHC-ah khawngaih takin min up-grade sak thei se tih ka lo ngen duh

bawk a ni.

Pariatnaah chuan Tipa PHC hi X-Ray khawl tha tak min pe a, kan
lawm em em a, mahse Lab Technician kan neih loh avangin a khawl khi a
hlutha a awm reng reng lo a ni. Chumi avang chuan Lab Technician
khawngaihin min pe turin ka ngen duh a. Tin, ka bial khi a bik takin Clinic
Centre-ah hian Mipu te, Chheihlu te, Theihri te; tin, Health Sub Centre-ah
hian New Laty leh Tisi-ah Health Worker kan nei lo a. Heng pangaah hian
khawngaih taka Health Worker min pe turin ka ngen duh bawk a ni.

Tin, Chakhei PHC-ah hian Medical Officer, Doctor kan nei a, quarter
a nei lo a, mi inah a awm a, a hrehawm em em mai a ni. Chuvang chuan
quarter min sak sak turin ka ngen duh a. Tin, nurse 3 nei thin kha pahnih
min sawn sak a, pakhat chauh kan nei a, khawngaihin nurse min pek belh
turin ka ngen a. Tin, Lab Technician kan nei lo a, khawngaih taka min pe

turin ka ngen nghal bawk a ni.

Tin, Phura PHC khi sak that tur tih a ni a, VC-te hnenah pawh a
ramte pek belh turin an ti a, VC lam pawhin a ramte an tifel tawhin ka hria
a, mahse a building sa turin tunah hian hmalakna engmah a awm leh si lo a,

hei hi khawngaihin hma min lak sak turin ka ngen duh bawk a ni.

Pu Deputy Speaker, Higher & Technical Education No. 21-naah hian,
Govt. High School hi Constituents College Status under University Grant
Commission, Mizoram University lamah min up-grade sak turin kan Speaker
hlui Pu Hiphei leh kan NGO-te khan Vice Chancellor, MZU leh Ex-RD
Ministry, central lam te an dil a. Kan CM hlui Pu Lal Thanhawla pawh khan
HSRD lamah min lo recommend tawh bawk a, hei hi kan Minister chak tak
hian khawngaih takin hma min lak sak sela, min tihhlawhtlin sak turin ka

ngen duh bawk a ni.

Pu Deputy Speaker, Demand no. 40-na Trade & Commerce-ah hian
Mizoram sorkar leh sorkar laipui pawhin ramdangte nen a kan
insumdawntawnna tur Border Trade leh Border Haat-ah hian hma an la nasa a, a
lawmawm ka ti a. Tun hnai khan Myanmar leh Bangladesh nena insumdawn tawnna
tur hmun thenkhat bridge siamna tur a concern department PWD te nen an enin ka
hria a, a lawmawm ka ti khawp mai. Chutih rual chuan chakkhai, India leh
Ngiahphiah, Myanmar inkarah bridge dawh turin hmalakna a awm tawh em tih hi
khawngaihin min hrilh se ka ti khawp mai. A chhan chu hei hi ka hriat sual loh
chuan Trade & Commerce Department in kum 2011 velah border haats tura a lo
pawm tawh kha a ni tih kan Minister ka lo hrilh duh a. Kha kha khawngaihin min

hrilh fiah turin ka ngen bawk a ni.

Tin, Demand no 17-na, Supply changtu Minister hnenah hian lawmthu sawi
ka ba in ka hria a, a chhan chu tunah kum khat chauh a la ni a, ka bialah Amubua ah
khian kudam min sak sak tawh a, quarter pawh min sak sak tawh a, kan lawm hle a
ni tih ka sawi duh a. Chutih rualin ka bial khi a kilkhawr em avang khian a bik takin
Chakhi kudam leh Chapi leh Siata kudam khi a chhe tawh em em a ni. Khi khi
khawngaiha fur hmain a rang lamin min siam sak thei se kan lawm hle ang tih ka

han sawi duh a ni.

Tin, Agriculture Demand no 31-na, Siaha District chhungah ( SPEAKER :
Minute khat lek kan la nei e) tractor leh power tiller te kuminah pakhat mah min la
pe lo va, hei hi district dangah chuan bialtu thenkhat te chuan lawmthu an lo sawi
tawh hlawm a. Keini hi he financial year tharah hian khawngaihin kan district hi min
duh sak thei se kan lawm viau dawn a ni. Tin, Tipa hi SDAO awmna hmun a ni a,
hetah hian staff, AEO leh Grade — IV pakhat chauh kan nei a, khawngaihin staff
dang a tul anga min pek belh turin kan Minister zahawm tak hi ka ngen a ni e. Pu

Dy.Speaker, ka lawm e.

DEPUTY SPEAKER : A hmang tawk chiah chiah ve. Member
zahawm tak Pu H. Lalzirliana kan sawm anga , a sawi zawh hian Pu B.D.Chakma

kha i lo inring mai dawn nia.

Er. HLALZIRLIANA : Pu Dy. Speaker, ka lawm e. Vawiinah Demand
pathum kan sawi leh dawn a, a tam a, sawi vek sen a ni dawn lo a, chuvang chuan ka

ngaih pawimawh zual te ka rawn thlur ve dawn a ni.

Supply-ah hian ka bung ve chawt mai ang e. Kan Supply Minister hi a
fakawm ka ti hle a, a hmalakna a ropui a, hmun hrang hrang Mizoram chhungah leh
Mizoram pawna central lama a hmalaknate a fak tlak hlein ka hria a. Tin, a chan ho
hi essential commodities kan tih ho te an ni a, a bik takin tun hma hunte kan
ngaihtuahin Mizoram mipuiten harsatna tam tak, a bik takin petroleum product-ah te
kan tawk nasa a, hei pawh hi essential commodities te zing ami a ni a. North East-ah
hian Assam state hian refinery 4 NRL te, BRPL te, Noonmati te, Digboi te a nei a.
North East-ah hian product hi kan surplus a ni. Chu chu India ram khawpui hrang
hrangah te pawh pipeline hmangten kan thawn chhuak zawk a ni a. Chutih mek laia
North East-a awm ve reng siin petrol, diesel te leh LPG te kan han tlachham thin te
kha, company a lo awm ve thin te tan chuan rilru te pawh a na duh khawp mai a, a
lungchhiatthlak ka ti thin a. Mahse hei tun dinhmunah chuan Minister chak takin
hma a lakna avangin kan han hnianghnar chho te hi a lawmawm ka ti hle a. Tin, kan
hmalam hun zel atana thil pawimawh leh eng harsatna pawh lo tawk ila, Mizoram
mipui ten harsatna kan tawh tawhlohna turin tiin MOP & NG Minister hnenah pawh
Mizoram chhunga LPG bottling plant emaw, depot han din vena tur te hma chak
takin a la a. Thla hmasa maiah khan Delhi-a ka kalin thian hluite awmna te a nih
avangin Shastri Bhavan-ah MOP & NG office-ah te ka va leng lut ve a, chutah
chuan kan thian hlui te pawh an awm a. A Minister tak chu ka hmu thei lo a, a right
hand man ka hmu a, kan Minister hmalaknate kha engchen nge tih te ka zawt ve a.
Anni pawhin phur takin hma an lakpui a ni tih te min lo hrilh a, a lawmawm ka ti

khawp a ni.

Tin, LAD hi hmanni lawkah a hovin Mamit ah LAD park te kan hawng a,
LAD park an siam thin tih pawh hi ka lo hre vak lo a, Tourism hnuaiah emaw park
te an siam thin ka ti a, mahse LAD park hi a lo ni deuh fur mai a. Chungte chu
thuam that ngai tak mai kan la ni a, min lo hriat sak se ka duh a, thil hrang hrang dah

tur tam tak a la awm a ni.

Tin, Fisheries lamah Mamit District leh Kolasib District sangha hi a tui bik
an ti lehnghal a Mizo mipuite hian. Khulam khu luite kan ngah a, potential area kan
ni tih hi amah pawhin a hria a. Lui lian tak kan nei a, kan Sports Minister pawh hian
khu lam Mamit District-ah khuan dil tha tak tak a nei a ni. Chuvangin kan bial
lamah te pawh nasa taka hma min lakpui turin ka chah duh a. Tin, Agri., Co-
operation leh Irrigation pawh hi hlawm khatin ka sawi ve leh mai ang a. Agriculture
lam pawh hi Mizoram mipuite hian ‘Teirei phai antam hi a tui bik a ni,” an ti leh

mauh mai a nih chu maw le! Hei pawh hi khulai kan bial chhunga awm a ni a,

agriculture potential kan nih zia pawh hria a, hmanni lawkah pawh Darlak phaiah
farmers hlawhtling tak a hmunah a zuk tlawh chilh a. Chutiang chuan hma lak dan
tur te pawh nasa takin an sawi niin ka hria a, a lawmawm ka ti a. Tin, Co-operation
hi chhan loh ai ah Luka tih ang deuhin Mamit District capital-ah khuan mi in chhete
luahin an awm ve a ni. Hmun hma pawh an la nei mumal lo a, hengte hi ngaihtuah
pui kan ngai khawp mai tih te min lo hriat sak se ka duh a. Tin, Irrigation
Department pawh hi a district-ah khuan a district thelhin kan thleh a ni, eng mah
thawktu an awmlo a, office pawh kan la nei hek lo tih te pawh hi min lo hriat sak ka
duh bawk a ni. A zualzapui vaihlenhlo tih ang deuhin Minister zahawm tak Dr. R.
Lalthangliana chanah hian kan bial tana mamawh tam tak han sawi ve ka duh a.
Zoram pum huapa a hmalakna kan hria a, tam tak an rawn sawi tawh a, khang kha
chu sawi ve kher ngaiin ka hre lo a. Health & Family Welfare hnuaiah hian Mamit
District Hospital puitling nei turin ruahmanna kalpui mup mup a ni a. Company PFC
atang khan crore 17 Mamit District 100 bedded siamna tur sanction kan hmu tawh a,
12.5 crores min rawn release tawh nghe nghe a, an hmalakna a ni a. Tin, district
level atangin hma nasa takin kan lo la ve a. REC Foundation atang hian an CSR
project-ah 12 crores vel hi Mamit District-a Hospital te leh medical lam Sub-Centre
te, PHC te thuam thatna tur kha kan lo hmu ve bawk a ni. Chutiang chuan nasa takin
hma min lak sak a, kan lawm hle a. Hmun hrang hrangah Health & Wellness Centre
te min tih sak dawn ni te in kan hria a, a then chu an thuam tha mek bawk a. Hengah

te hian lawmawm Kkan ti a, lawmthu kan sawi bawk a.

Tin, Lengpui PHC a ni leh tawh a, a hmain CHC a ni a. A hming pawh khu
an thlak chhen mai a ni. A changin CHC an ti a, a chang leh PHC an ti a. A khaw
mite pawhin eng ber nge kan vuah dawn an hre lo. Chu chu kan dinhmun a ni a. Ka
sawi thin a, Lengpui Airport hi a pawimawh em em a. Mizo ten kan kawtchhuah a ni
a. VIP te, foreigners te thlenga an rawn luhna hmasa ber a ni. Hetilaiah hian
thlawhnaah miin heart attack an nei dawn nge, nau an rawn cheh dawn nge, eng
harsatna nge an tawh dawn kan hre lo. An belh hmasak ber tur chu Lengpui Airport,
Lengpui-a kan CHC, kan PHC hi a ni. Chuvang chuan thuam that hi a ngai hle a ni
tih Minister pawhin min hriatpui niin ka hria a. Hengah te pawh hian changtlung
taka CHC status nei leh tura facilities te leh manpower te nen min han thuam tha leh

turin ka ngen nawn leh a ni a.

Chutiang chuan Higher & Technical lamah chuan College chawhma lamah

zawhna te kan zawt tawh a. A theih ang angin hma min lak pui turah ka ngai a ni.

Tin, Commerce & Industries hi a pawimawh khawp mai a, building pawh kan la nei
lo va. Tin, kan market te reng reng khu a tawih tawh hle a, kan tawt tawh a.
Chuvang chuan, district khawpui kan ni ve a, mi hnungah chak takin kan tlan ve a.
Mi ak ruala ak ve te pawh kan chak ve a ni tih te pawh kha min lo hriat sak sela.
Bazaar te leh a enkawltu tur office te pawh hi mumal tak min han siam sak ve se tih

hi ka han sawi duh a ni e. Ka lawm e.

DEPUTY SPEAKER : Pu B.D. Chakma, member zahawm tak ilo
sawm ang u. Ani sawi zawh hian member zahawm tak Pu Zothantluanga a lo inring
dawn nia.

PUB.D. CHAKMA :  Pu Deputy Speaker, ka lawm e. Niminah discussion-

ah minute 5 chauh ka hmang a. Chuvangin, vawiinah minute 5 chu min pek belh la
ka duh khawp mai. A chhan chu vawiinah Minister chak tak, thiam tak tak, taima tak
tak pathum demand kan sawiho dawn a ni a. Chuvangin, vawiinah hun tlem berah
minute 15 kan hmang teh ang tih kha ka sawi duh a ni. Introductory speech a ni a, he

hun hi chhiar miah loh tur a ni Pu Deputy Speaker.

Demand no. 17 Food, Civil Supplies & Consumer Affairs chungchang sawi
ka duh a. A hmasa berin Minister chak tak hnenah lawmthu sawi ka duh a. Tun
tumah hian buhfai supply hi a tha em em a. Buhfai supply a that rual rualin ngenna
pakhat Borapansuri Supply Godown chungchangah ka siam duh a. Hmanlai
Pu Lalbiaka? hunlaia an siam a ni a, a bang leh chung rangva vek in, a chhe vek
tawh a. Tin, SK quarter pawh hi a luah tlak loh hrim hrim. Member zahawm tak Pu
Rokhaw bial ami a sak sak tawh a. Chuvangin, ka bialah hian godown pakhat leh SK

riahna tur quarter pakhat chu min sak sak thei se ka duh khawp mai.

Chu mai bakah Parva hi a hla lutuk, international border a ni a, Bangladesh,
India leh Myanmar, a hla lutuk Damdep hi Supply godown awmna hnai ber a ni a.
Chuta tangin Parva hi a hla lutuk. Hman atangin demand hi kan nei ve tawh a,
Parva-ah khian additional Supply godown pakhat, full time a nih loh pawhin
monsoon stock tal chu dah thei turin temporary godown sak ni thei se kan duh a.
Chu mai bakah security lam pawh a tha a, Assam Rifles te, BSF te pawh an awm a.
Chuvangin Supply Department atangin hnathawktu an awm loh pawhin him takin

buhfai hi dah theih a ni a, a hnai vaia godown hi kan sak theih chuan.

Chini chungchang tlem sawi ka duh a. Chini sem chungchang tha ka tih rual

rualin tha lo pawh ka ti a. A chhan chu chini hi taksa tan a him vak lo, a tha lo a ni.

Ruling lama kan mithiam Dr. ZR. Thiamsanga pawhin a hria a. Chini chu taksa tan a
tha vak lo, BP sang te, lung te tan chuan a tha lo a ni. Chuvangin Supply Minister
zahawm tak hnena ka ngen duh chu nationalism pawh hi a tha tho ka ti a. Chuvangin
chini ni lovin kurtai hi supply thei se, fiamthu a ni lo, Pu Deputy Speaker, hei chu
serious tak a ni. Fu enkawltute tan pawh a tha khawp ang. Nakin zelah pawh kurtai
hi supply theih chuan taksa tan pawh a tha lutuk. Thingpui sen hang leh kurtai hi ei
kawp chuan a tha lutuk. Chuvang chuan, chini ni lovin kurtai hi supply thei se tha ka
ti khawp mai a. SEDP hnuaiah Development of Sugarcane Farm, tih ang te a awm
theih chuan chini, vai chini, a dik tak chuan hei hi chu Mizo tawng dik tak a ni lo,
chithlum a ni a ka hriat sual loh chuan. Chithlum ei miah lovin kurtai kan ei mai ang

tih kha pledge kan siam theih chuan a tha khawp ang tih ka ring.

Demand no. 19 na Local Administration-ah ka lut ang a. Pu Dy. Speaker,
nichin lawkah pawh member zahawm tak Pu Nihara sawi angin Lunglei South, Pu
K. Pachhunga bialah niin ka hria a, unauthorised village a nih avangin tunah pawh
chhuah tir vek an ni tawh a, tunah hian Chawngte velah an awm a, an khawngaithlak
em em a, khaw 15 vel ami riahna pawh neiloin an awm a, silpaulin pawh an nei lo a,
open field ah an awm tawp a, tunah hian. Nimin piah khan putar pakhat a thi a,
mobile-ah a thlalak pawh ka nei a, Pu Dy. Speaker, kha thil kha ngaipawimawh ni se

a thain ka hria.

Fisheries-ah hian Chief Minister chu ni ila Vety Department hi thiatin
Fisheries Department hnuaiah ka dah ang tih te ka ngaituahnaah a awm a. A chhan
chu sa aiin sangha hi a him zawk a, taksa hriselna atan. Sangha hi kan ei duh vek ka
ring a, chuvangin fisheries development hi ka ngaipawimawh khawp mai. Reilote
Fisheries changtu Minister-ah ka awm tawh a, ka hria a, staff an indaihlo hle a.
School Education Department-a 800 chuang zirtirtu an lak laiin Fisheries
Department hnuaiah staff 20 tal chu dah theih a ni lawm ni tih kha Pu Dy. Speaker,
ka ngen duh a. Staff indaihlohna avangin a department pawh hian hma a sawn thei lo

a, chuvangin Fisheries-ah hian staff dah belh ka ngen a ni.

Demand no. 31 Agriculture-ah. Kan Chief Minister zahawm takin election
manifesto-ah pawh a dah a, ‘Vai buhfai kan ei dawn lo hrim hrim’ tih kha a sawi
telin ka hria a. Chuvangin agriculture-ah hian SEDP sum tam tak dah ni se ka ti hle
a. Chu sum chu hmun dangah hmang lovin CADC area-ah dah ni se, agriculture
hnuaia SEDP sum zawng zawng hmangin JCB emaw, Hitachi emaw hmangin leilet

siam ila ‘Rice Bowl of Mizoram’-ah kan din thei a ni. Chutiang dinhmun atang

chuan vai buhfai hi kan ei ngai dawn lo a ni. Chuvangin, sum tam tawk agriculture-
ah dah tha ka ti a. Tin, WRC chungchangah, tun tumah RKVY hnuaiah sum tlem
dah a ni thin a, khatiang sum tlem tham hmang chuan development a har lutuk.
Chuvangin, SEDP hnuaiah sum tam thei ang ber dah ni se, chu sum pawh chu

CADC hnuaiah hman ni se ‘Rice Bowl of Mizoram’ kan siam thei a ni.

Demand no. 21, Higher & Technical Education ah hian thil serious tak,
Kamalanagar College chungchang kha Question Hour-ah pawi sawi a ni a,
infrastructure neih tawk loh avangin NAAC accreditation pawh kan nei theilo a. He
college-ah hian class room pawh a chep hle a, primary school ang mai a ni.
Chuvangin additional building grant min pe thei se. Tin, college bus pawh hi term
hmasaah ka MLA fund atangin grant ka pe a, (Dy. Speaker: Minute khat i la nei e)
Pu Dy. Speaker, bell hi a kal chak mah mah a, warning bell pawh hi. Kamalanagar
College-a bus khalh turin full-time driver an awm lo a, driver tal chu min pe thei se.
Tin, water connection erawh chu term hmasa khan min pe a, mahse building
infrastructure hi kan ngaipawimawh hle a. Chu bakah college zirtirtu professor pawh
an indaihlo a, tun hma khan kan college lecturer pali hmun dangah min sawn sak a,

an aiawh tur pakhat chauh dah let a ni a, kha kha min lo hriat sak bawk se.

Pu Dy. Speaker, minute khat lek Health & Family Welfare chungchangah
Borapansuri PHC chungchang hi, tun thlengin CADC hnuaiah PPP mode-a kalpui
mek a ni a, hei hi Mizoram sorkar hnuaiah dah dan a awm lawm ni? CADC hnuaia
dah chu sum a hek mai mai a. Tin, PHC pawh hi sak zawh tawh a ni a, engtika hawn
tur nge hei hi? Tin, Parva-ah pawh hian PHC pakhat chu kan mamawh khawp mai, a
hla lutuk. Lawngpuighat-ah pawh a awm lo a, khitah Chawngte, Bungtlang emaw,
Lawngtlai emaw pan loh chuan damlo tan tihngaihna a awm lo a ni. Chuvangin
Parva-ah hian PHC pakhat min dah sak thei se. Tin, Chawngte CHC-ah hian
Ambulance kan nei lo a, Borapansuri-ah pawh a awm lo a, hei hi kan mamawh hle

bawk a ni.

A tawp ber atan Demand no. 40, Commerce & Industries ah hian, Commerce
hi Industries Department hnuaiah a awm leh awm loh ka hre lo a, Kamalanagar-ah
ITI building sak zawh tawh a ni a, staff quarter nen, mahse tunah hman loh avangin
a chhe hle tawh a. Eng pawh ni se, hetah I'TI hi hawn theih dan a awm lawm ni? Hei
hi kan Minister chak tak hnenah ka ngen duh a, a function theih dan a awm em tih

kha. Pu Dy. Speaker, ka lawm e.

Dy. SPEAKER : A lawmawm e. Tunah chuan member zahawm tak Pu
Zothantluanga kan sawm ang a. Ani in a sawi zawh hian Pu C. Lalsawivunga

Aizawl ‘S’ I bialtu zahawm tak a lo inring dawn nia.

PU ZOTHANTLUANGA : Pu Dy. Speaker, ka lawm e. Vawiinah hian
Minister 3 demand 9 lai mai minute 10 chhunga sawi zawh hi a huphurhawm hle

mai a, ka sawi zung zung ang a.

Demand no.17-na Food, Civil Supplies & Consumer Affairs Department
chungchangah hian sorkar hmasa hun lai khan fur laiin kawng a chhe em em a, FCI
kudam Ramrikawn ami khuan University kal laite a dang a motor tangin kan buai
kan buai reng a. Vawiinah hian kan Minister chak tak hmalakna avangin Sairang
Dinthar Vengah FCI kudam sak tumna a awm niin ka hria a, a lawmawm ka ti a.
Khulaia kan harsatna pawh chu chuan a rawn solve chho turah ngai ila. 2022 hian
rail head lo thleng tura ngaih a ni a, chuvang chuan rail head-ah khan kan supply te
lo thleng tur a nih avangin a bul hnaia go-down ropui tak, lian tak kan neih a tul zia

te kan hria a, tuna hma lo lak hi a ropui ka ti a.

Tin, automation e-post device hmanga ration kan ti thar te hi a ropuiin ka
hria a. Mizoram-ah ration card lem a awm, chumi zat, khami zat, kan demand hi,
kan allotment hi a ngai tam lutuk a ni tih zawng zawngte a rawn solve dawnin ka
hria a. Chu chuan thil tha tak, kan ram mamawh tak takte min hriatchhuah tir ang a,

tichuan kan harsatna tam tak a in solve turah ka ngai a, a lawmawm ka ti a.

Tin, a inkaihhnawih vek tho mai a, kan ramah hian fur a na thin a, kan
kawngte a chhiatna ber pakhat chu weigh-bridge tha kan nei lo a, motor-ten an phur
theih zat aia tam an phurh avang hian kan kawng hi a chhe thin a ni. Chuvang chuan
kan weigh bridge-te hi a tha reng lo a, chuvangin motor ke 6 neiin chumi zat a phur
ang, ke 10 neiin chumi zat a phur ang tih ang chi kha kan control thei lo a. Chu chu
Supply Department hian a aia nasain weigh-bridge, kan rama lo lut leh ram chhunga
motor veivakin an phurh zat te an lo hriat chhuah theih thuai hi a pawimawh hlein ka

hria a. Chungte chu ka sawi duh a.

Tin, thil tam tak kan sawi tawh a, buhfaia harsatna kan neih loh dan te, gas
chungchanga kan lo awlsam tak dan te, thil chi hrang hrang kha chu ka sawi ve lo
mai ang a. Petrol black leh diesel black pawlh dal chungchangah pawh hian kan
Minister hian hma chak taka a lak chhoh zel beisei chungin vawiinah hian ka han

sawi lang duh bawk a.

Demand no.19-na Local Administration Department chungchangah hian han
sawi duh ka nei bawk a. Mihring, mi ang lo, taksa thang chak si lo, lu ringawt thang
kan tih ang deuh hlekin khawpui kan thang a, khawpuiah hmasawnna nasa takin a
kal a, thingtlanga kan u leh nau ten hmasawnna an nei lo a. Vawiinah erawh chuan
LAD hmangin thingtlanga kan VC ten an khawtlang hmasawnna an thawhna tur 93
crore lai leh LAD budget atanga thingtlangte hmasawnna tur thawh theia a lo awm
tur hi a ropui ka ti a, a lawmawm hle a. Thingtlang lama kan unaute pawh an lawm

hle ang tih ka ring a.

Khawpuiah chuan UD&PA-te kan nei a, PWD te leh department hrang
hrangin hmasawnna min thawh sak thei a. Chutih laiin thingtlang lamah erawh
chuan hmasawnna tur sum, fund a harsa thin a, hetia a lo awm ta hi LAD ten hma
tha taka an lak chhoh a, thingtlangte nena a rual dial diala kan than chhoh theihna tur

hmanrua a nih avang hian a lawmawm ka ti.

Demand no.35 Fisheries chungchangah hian kan thian ten an sawi teuh tawh
a, kei pawh tuikhuah 2 ka nei a, ka buaipui ve em em thin a, nuam pawh ka ti a.
Amaherawhchu thingtlang mite tana harsa em em chu a chaw hi a ni a, subsidized
chung pawh hian a chaw hi a to a. Chuvang chuan hei aia tlawm zawk hian
department hian tuikhuah neitute, sangha khawitute hnenah hian a chaw man hi min
tihtlawm sak theiin min supply thei se chuan hei ai hian kan thar chhuak tam bawk

ang.

Tin, potential kan neihna hmun tam takah hian sum leh pai harsatna avang
hian tui kan khuap thei lo a, chuvang chuan harsatna kan tawk a. Tunah hian hnam
fing zawk vai kan tihte keini aia sangha ei tam zawkte pawhin vur sangha an ei duh
tawh lo a ni. Local ngaihsanna te, local hrisel ziate an hria a, formalin, sangha uih
theih lohna pawh a ni chuang lo ang chu, uih theih lohna thil an hman avanga
mihringte hriselna tihchhiat theih a nih dan kan hriat atang phei kha chuan mi tam

tak hian sangha kan ei tawh lo a.

Chutih laiin kan ramah kan la thar chhuak tam tawk lo a, kan duh zawng
chawah kan intodelhloh phah hi a pawi ka ti a. Chuvangin sangha khawi lamah hian
kan Minister-in min lo hriat sak se, hei aia nasain a harsa zawkte, a hmun neite tih
hlawhtlinsak theihna turte, an chawm puitlinna tur leh sangha chi tha an pek a
hlawhtlin, a chi diklo kan dah a hlawhchham a ni tawp mai a ni. Chuvang chuan a
chaw chungchangah hian a aia tlawma min pe thei turin hma min lak sak se tih ka
duh a.

Tin, Agriculture, Demand no. 31-na chungchangah hian tlem han sawi leh ka
duh a. Kan bialah hian Sairang ruam khu a awm a, fertile ram lei tha reng reng hi
luipui kamah a awm a, Aizawl chawhmeh thlai hring thara min chawmtu tam ber hi
Sairang an ni a. Henga an chin tur a chi dik min pe tur leh a hun a min pek thei turin
kan Agriculture Minister zahawm tak pawhin min hriat sak a. Tin, a hnaivai a,
potential tam tak kha chu a hla a, a fresh-a a lo thlen hman loh chang te pawh a awm

thei a. Keini Aizawl West I ah hi chuan chutiang hmun tha tam tak chu kan nei a.

Irrigation han tihna tur pawh Tanhril lamah te, Sihhmui-ah te,
Sakawrtuichhun-ah te pawh khuan hmalak tur tam tak a awm a ni tih min lo hriat
sak se ka duh bawk a a ni.

Demand no.21, Higher & Technical Education-ah hian kan college te rei tak
hmasawn hleitheiloa an awm hnuah RUSA project avangin vawiinah chuan kan
college building te siamthatin a lo awm a. School leh college building thaah chuan
zirtirtu leh naupang te pawh an lo phur a, hma kan sawn chho zel a. RUSA hmang
hian a aia nasaa hma kan sawn chhoh zel theihna tur pawhin hma lak zel ni se a

thain ka hria.

Health & Family Welfare chungchang ah hian Pu Deputy Speaker, tawite
tunhma chuan central pool kan nei a, doctor zirna chungchangah te hian. Tunah
chuan ZMC kan nei a, central pool kan nei tawh lo va. Tichuan, kan thiamna
innghahna chu ZMC chauh a ni tawh a. Chuvang chuan kan sorkar hian a ngaih
pawimawh leh zual a ngai a, Zoram Medical College saw a hlawhtlina, a phuisui loh
chuan sawlaiah sawn doctor degree nei si, thiam si lo kan produce teuh chuan a
tuartu tur kha kan ni dawn a. Chuvangin kan Minister chak tak ten helaiah hian a aia

nasaa hma chak zawka min lak sak a pawimawh hlein ka hria.

A department chanah nimin lawkah te pawh Sensitization Programme ah te
kan awm a, kan hriselna a lo chhiat chhoh tawh dan te ngaihtuah hian tan kan lak a
ngai nasa khawp mai; HIV chungchangah te, cancer chungchangah te.
Amaherawhchu, hmeichhiat mipatna hmanna atang khan a tam ber an ti a, ruihtheih
thil kan tih avangin kan fimkhur tawk lo a, insum theihlohna te a awm a. Chumi
avang chuan kan kai tam pawh a ni ang a. Amaherawhchu, kan Chief Minister
zahawm tak hoa zu zawrh tihtawp a lo nih takah hian chung kawngah te pawh chuan
kan tlahniam ang a. Hmeichhiat mipat hmannaah te, ruihhlo lamah te kan tlakhniam
chuan tehna dik taka han chhut hian hei ai hian kan tlahniam chho ang tih beiseina

nen, a aia nasaa kan tih chuan kan awm ang tih a rinawm a.

Tin, MLA te pawhin HIV chungchanga hmalakna tur atan kan fund thawhte
pawh kha kan inhuam vek niin ka hria a. Chuvangin kan programme neih angah te
pawh tunhma atang khan eng emaw chen HIV positive kan tam zia te, cancer kan
tam zia te chungchang ah hian kan thusawi ah te pawh kan theih ang ang chuan kan

lo tang ve thin a ni tih min hriat sak ka duh a.

Tin, a tawpna ber ah chuan Commerce & Industries chungchangah hian,
Central Jail hnuaiah khuan Industrial Growth Centre kan nei a. Amaherawhchu, ram
kan lak hian tihfel loh kan nei thin a. Kan lak chhungah khan mimal ten ram nei
anga an rawn insawi avangin dispute tam tak kan nei a. Chutih lai chuan khu
Industries rama hma la te avang khuan hmasawnna tam tak, a bik takin keini bialah
phei chuan Industry hmanga hlawhfa nei lehchhawng te tam tak an awm a. A lo
tangkai khawp mai a, an production te pawh a rintlak a, a lawmawm a. Chutih lai
chuan Commerce chungchangah hian Vaivakawn khu Aizawl West lam chu kan
bazarna hmunpui ber a ni a. Hmanni khan an Local Council te nen kan thlir a, kan
market building khu a derthawng riau in kan hria a. Disaster lam te pawhin min en
sak loh chuan engemaw thut ah chhiatrupna thleng thei niin kan hria a. Khungte khu
kan Minister-in min lo chhinchhiah saka min lo en saka, sakthat tul ngei nia kan

hmuh hi min rawn chian sak se kan duh khawp mai. Pu Deputy Speaker, ka lawm e.

DEPUTY SPEAKER : A lawmawm e. Tunah chuan Pu C.
Lalsawivunga, member zahawm tak kan sawm ang a. A niin a sawi zawh hunah Pu

H. Biakzauva a lo inralring dawn nia.

Pu C. LALSAWIVUNGA Pu Deputy Speaker, ka lawm e. Vawiinah
Minister zahawm tak Pu K.Lalrinliana, Pu C.Lalrinsanga leh Dr. R.Lalthangliana te
demand kan sawi a ni a. Kan budget hrim hrim hi a tir atangin sawi a chakawm rual
hian a phurawm lo ka ti a. A chhan chu keimahni dehchhuah leh kan tharchhuah
atang te, revenue kan hmuhchhuah atang tea budget siam ve hlan hi a
nghahhlelhawm ka ti a. Eng kawngah mah intodelhna nei loin budget hetia kan han
sawi thin hi a loh theih bawk si loh a, a tul bawk si a. Chu chuan min ti phur lo thin

a, engpawh ni se a tul a kan sawi lo thei lo a ni a.

Demand no.17-naah hian han lut nghal ta mai ila. Tah hian AAY te hnenah
chini thla khatah kg khat kan pe a, hei hi a lawmawm a. Tin, gas home delivery te
buaipui a ni a; ka bial chhungah College Veng-ah te pawh han tan a ni a, a

lawmawm a. Hei hi tih tak zeta chhunzawma beih ngei pawh a tul in ka hria a.

Food & Civil Supplies hnuaiah tho hian Zoram pumah Supply godown te
kan nei a. Hengah hian thawktu mi engemaw zat kan nei bawk a. Heng godown sak
that ngai te, hnathawktute quarter chhe tak tak thuam that te hi a pawimawh hle a.
Kan budget atanga han en hian a tlem deuh em aw? Dah belh theih dan a awm chuan

a lawmawm ngawtin ka ring.

Tin, Fisheries-ah hian han lut leh ta ila. Phai lam atangin sangha, kaikuang te
kan la lut a, damdawi hmanga vawn a ni a. Kan hriselna atan a tha lo va, kan
intodelh miah lo a ni. Chuvang chuan Fisheries-ah hian kan ram kan intodelhna tur
atana lui remchang tak tak min pek atang hian intodelh tura tan lak dan dap ni se,

hengah hian pawisa pawh dah uar deuh deuh ni se.

Tin, LAD-ah hian tawi te sawi ka duh chu kan V/C term te hi a sei lutuk a tih
tlem deuh dan awm se; tin, a lawmman te pawh hi tihpun deuh dan awm se tih kha

tawitein ka sawi duh a ni.

Tin, Dr. R. Lalthangliana demand 21,24 leh 40-ah hian han lut leh ila. Health
and Family-ah hian ka sawi duh chu Cancer dinhmun saw kan ngaihthah ti ta ila,
tawng mawi lo a ni em lo ang chu maw. Tuna kan enkawlna khawl chhul hemna te,
cobalt therapy te saw a chhe reng mai a, siam ngai rengin a awm a, hnathawktute an
khawngaihthlak em em a ni. Tin, chumi piah lamah chuan hnathawktu Nurse te an
indaihlo em em a, IV Grade pawh an indaihlo. Cancer an tih chuan dam thei lo,
natna tihbaiawm anga kan ngaih a ni a. An awmna khum te saw a nih hian a ni tawh
lo lutuk! Chuvangin kan sorkar chak tak hian nasa takin beihpui thlak a ngai a ni, i
bei vat vat teh ang. Hma kan la mek tihah hian i innghat lo ang u a takin i la ang.
Tin, radiation khawl nikum kumtira lo thleng te pawh saw rangva in sak hnan tawp a
ni, a install-na tur in awm tawh, vawiin thlenga install la ni lo te pawh saw
mualphona chi khatah chuan ka ngai a ni. Electric lam transformer leh generator te
a ngai a nih pawhin hma lak thuai thuaia, hman theiha dah hlan hi a nghahhlelh

awm hle a ni.

Commerse and Industries-ah hian tawi te ka luhchilh leh duh chu industry
lian pakhat mah sawi tur kan nei lo. Source lian pawh sawi tur kan nei lo. State kan
nih hnuah kum 30 chuang kan ram hi a kal tawh, hetih chhung hian thalaite
hmakhua thlira, kan tu kan fa ten tih tur, thawh tur an neih theihna atana
industry/factory mi state ten an neih ang kan la nei ve lo fo pawh hi tan kan lakna tur
a ni. Ngaihtuahna tak tak kan hman a ngai. Thua sawi ringawt a ni lo, a takin i ti ang

u, hei hi a pawimawh lutuk a ni. Tin, a technical laiah hi chuan sawi tehchiam tur ka

hrethiam lo a. Tukin zingah ka bial chungchangah zawhna ka zawt tawh a. Kan
Minister-in nakin a windup hunah in mamawh kan rawn pe ang che u tih kha min

rawn chhanna a nih ka ring a, min rawn react sela.

Tin, Demand 37-na Cooperation-ah hian ka Iut leh ang e. German te,
England te ram hausa an nihna bul chu Cooperation-ah hian a ni. India ramah state
zawng zawngah cooperation movement hi an ngai pawimawh em em a ni. Mirethei
leh miharsa dawmkan ngai te dawmkanna hmanrua cooperation hi kan ngaih
pawimawha pawisa pawh tam zawk kan dah a ngai. Chuvangin kuthnathawktute mi
harsa zawkte dawmkanna hmanrua cooperation-ah kan tlahniam lutuk a, kan House
Leader zahawm takin central atanga pawisa lo kal tur tam tak min hrilh kha

hengahte hian bel ni se tih kh rawt a ni.

Agriculture leh Irrigation, Demand no. 31-na leh 47-na hi a sawi kawp
theihah ka ngai a. District Council-ah kan awm a, UT-ah kan awm a, tunah state
puitlingah kan awm tawh a. State kan nih hnuah pawh hian vaibuhfai bawk a ni kan
la rin! Chu chu vawiina demand kan sawi pawh hian ka ngaihtuah vang vang thin a,
a dik hian ka hre thei lo! Chuvangin ei leh barah kan intodelhna turin Pathianin
phaizawl ram tha tak buh chinna tur min pe. Lei awihtlan pang tha tak, terrace-a
insiam a, buh leh thlai chinna tur tha tak min pe. Tui lakna tur lui tha tak tak min pe.
Vawiinah hian kan ngaihtuahna khati zawng khan kal hram hram se. Buh thar
chhuak tur chuan tui lak a ngai. Tuilak kan neih loh chuan eng thlai/buh mah a chin
tak tak theih loh, a hlawhtlin tak tak theih loh. Chumi rual chuan kan buh leh thlai
chin te hian awmzia a neiha, kut hnathawktuten an thawh rah an seng theihna tur
chuan transport system hi kan ngaih pawimawh a ngai. Agriculture link road hmun
tin, kil tin, ram tinah kan neih a ngai. Tuna a awmsa kan neihte hi maintain tha ila, a
kawng chhuat te hi duhtawka motor kal theih turin, tlan theih turin siam ila.
Nghawngkawl leh hnamte hmanga kan thar chhuahte kan phurh chhuah chhung
chuan kan thlai thar te hian awmzia a nei tak tak dawn lo. (Dy. Speaker : Minute
khat i Ia nei e) Chuvang chuan Pu Dy. Speaker, kan budget pum pui a tir atanga ka
ngaihtuah vang vang hian engtikah nge state intodelh, hnam intodelh kan nih theihna
tur hi kan budget ka en hian hmuh tur hi a awmloin ka hria. 2030 vision min
kawhhmuh a, mahse kuthnathawktute thar chhuah, an thawh chhuah a leta tihpunna
tur pawhin kan budget-ah hian scheme emaw, plan emaw, project emaw tarlan
engmah a awm lo. Pu Dy. Speaker, heti ringawta kal hi chu a dikin ka hre lo.
Vawiinah hian ka ang emaw min ti mai thei, ka ang emaw in ti a nih pawhin pawi ka

ti lo. Kan ram dinhmun en hian kan harh a hun tawh. Thu ringawta inhruai lovin a

taka kan inhruai a hun tawh a ni. Chuvangin tih tak takna thinlung nei, Pu Dy.
Speaker, vawiinah hian i dinglam ami emaw, i veilam ami emaw hi inen a tul tawh
lo. Kan zavai hian inlungrual in kan ram tan, kan hnam tan vawiinah hian ke i pen
ang u. Heng kan sawi te hi ngaihtuahna tak takin min hruaitu ni se, tih tak takin ke i

pen teh ang tih kha Pu Dy. Speaker, ka ngenna leh ka sawmna a ni e. Ka lawm e.

DEPUTY SPEAKER : Hun i hmang tawk hle mai, a lawmawm e. Pu
H.Biakzaua, member zahawm tak kan sawm ang a. Ani sawi zawhah hian Dr.
Vanlalthlana.

PU H. BIAKZAUA Pu Deputy Speaker, ka lawm e. Demand 9 a awm a,
Minister pathum chan a ni a, hmanhmawh leh hle a ngai dawn a, rang deuh hleka

sawite pawh ka tum dawn a ni.

Pu Deputy Speaker, a hmasa berah Demand no. 17-na Food, Civil Supply
and Consumer Affairs hi a changtu Minister hnenah lawmthu sawi ka duh a.
Hmannia ka sawi ang deuhin kan venga au thawm tam ber chu gas lak tur a ni,
chumi point-ah, khami point ah, chumi hunah sem a ni dawn tih hi an au reng a,
veng dang au thawm nen ka hriat pawlh nge ninawm khawp deuh thaw hian an au
emaw tih turin a awm a. Chuvangin gas-ah kan hnianghnar hle niin ka hria a, a
lawmawm ka ti a. Buhfai leh oil lamah te pawh kan hnianghnar niin ka hria a,
lawmthu ka sawi a ni. Chutiang a nih lai chuan (hmanah pawh ka sawi tawh a)
Lawngtlai District hi Lunglei DCSO te, Saiha DCSO ten an rawn awp thup mai a,
DCSO pathumin district pakhatah ro an rel a, supply lamah hian. Hei hi a district
neitu Lawngtlai-ah hian restructuring tih a, thuneihna hi a dah theih vek mai lawm
ni? Mahni district chu mahniin awp ni thei se, hei hi kan Minister zahawm tak
pawhin min react se ka lawm khawp ang. Tin, Store Keeper a indaihlo hle bawk a
ni. Tin, Lawngtlai-ah Legal Metrology Department tunah hian kan nei lo va, office
building sak a ni tawh a, hei hi ziak pawhin kan Minister zahawm tak hnenah ka
thlen tawh a, ani pawhin hma min lakpui a tum niin ka hre deuh a. Hei pawh hi min

react sak se ka duh khawp mai.

Tin, tunah hian PDC godown, Lawngtlai-ah sak tum mek a ni a, a lawmawm
hlein ka hria. Lungtian leh Lungpher godown te hi a chhe em em mai a. Monsoon
stock pawh dahna tlak lohvin a awm tawh a, hei hi sak tumna a awm em tih min

hriat sak bawk se, min react thei bawk se ka lawm hle ang.

Demand no. 35-na Fisheries-ah hian kan intodelh vak rih lo va, mahse kan
Minister chak tak hmalaknain fish pond te, fingerling lam te, Fisherman House te
tunah hian kan sorkar-in a buaipui tlut tlut mek a. Chuvang chuan hma kan sawn
chho dawn niin ka hria a, lawmawm ka ti. Sangha chi sem chungchangah nikumah
khan ka bial khaw thenkhatin an chang lova, an rawn vui deuh a, kan rawn sem leh
dawn an ti a, an sem leh si lo va, chuvang chuan sangha chi sem a nih hunah chuan

kim taka sem ni thei se tih ka ngen duh bawk a.

Demand no. 31-na Agriculture hi, department pawimawh ber te zing ami a
ni a, kan hriat angin kan innghahna ber pawh a ni a. Bible-in min hrilh danin
thlantui fara thawka ei hmu tur kan ni a. Chuvangin hna thawka mahnia inchawm
tur kan nihna min hrilh a. Mizoram-ah hian 70% vel hi kut hnathawka ei zawng
kan nih a rinawm a. Chuvangin Agriculture hi kan ngaih pawimawh ber a tul hlein
ka hria, a department ah kan House Leader, kan C.M. zahawm takin min dah ve

avangin kha lam chu kan Minister zahawm takin a sawi turah ka ngai a.

Ka ngaih pawimawh leh chu Chamdur Project hi WRC hmun tha kan neih a
ni a, tihpuitlin ngei a ngaiin ka hria a. Chu lo lehah chuan link road, all weather
road kan tih hi Mizoram hmun hrang hrangah hian nasa taka kan laih loh chuan kan
ram tha potential area te, kalkawngin a chhun lo va, kan neih chhun pawh furah a
pawimawh laiah chirhdiak avangin kawngte a lo tha lo va, leimin te a awm a, a tlan
theih thin lova. Chuvangin kan link road te hi all weather road anga kan siama,
boulder te kan phaha, chutianga hmantlaka kan siam vek a tul hlein ka hria. Tin,
kalkawng awm lohnaah thil hluin hlutna a nei lo va, ka sawi tawh a department ah
phei chuan ka sawi tawh a, thil hlu tak pawh hi a lak chhuahna a awm loh chuan
engmah awmzia a neilo hrim hrim a. Chuvangin a hlutna anga kan potential area,
kan ram tha te hmang tangkai tur leh chumi atanga thil lak chhuah/product nei tur
chuan transportation a awm phawt a ngai a ni. Chuvangin thil hlu tam tak awmna
pawh hi a lakna tur kalkawng a awm chuanloh chuan awmzia a awm lo a ni.
Eldorado-ah lunghlu tam tak sawi ni mahse, tumahin an phur chuanglo, a kawng kan
hre lo va, a awmna pawh kan hre chuanglo. Chutiang deuh hlek chuan all weather
road, link road hi kan laih vek loh chuan eng project pawh tih tum ta ila,
nghawngkawl leh hnam ringawt chuan engmah a tih theih tak tak lo va, kalkawng a

awm phawt a ngai tih ka sawi duh bawk a ni.

Demand no. 37-na Co-operative Society lam hi thil pawimawh tak a ni a, a
mala thil kan tih theih loh hi society hmang chuan tam tak a tih theih a ni. Chutiang

tihna tur kuminah kan budget-ah crore 10 lai society ten subsidy-a loan an lak tur

dah a ni hi alawmawm takzet a ni.

Tin, Demand no. 47-na Irrigation hi WRC nena inkawp tlat niin a lang a, hei
hi a pawimawh tak zet a. Kan ram a fe deuh avangin hmun tam takah tui lak a nih
loh chuan WRC hmun te, kan nul siamna te, kan thlai hrang hrang te hi thalah kan

nei lo fo mai a, chuvangin tui lak hi a pawimawh em em bawkin ka hria a ni.

Demand no. 21 Higher and Technical Education chungchangah kan Chief
Minister zahawm tak leh a changtu Minister hnenah lawmthu sawi a ngaiin ka hria
a. Kan sawi fo tawh nain vawiinah hian sawi nawn leh a ngaiin ka hria a, MZU
hnuaia Southern Campus Lunglei-a bun tur hi asset lian tak leh thil puitling tak tur a
nih avangin, Mizoram chhung zirna nasa takin hei hian a ti hmasawn ngei dawnin a
lang a, a lawmawm tak zetin ka hria a. Employment tam tak a generate ang a,

mithiam tam tak an chhuah phah dawn niin a lang a, a lawmawm hle a ni.

Tin, Lawngtlai College ah hian thil pawimawh tarlan ka duh chu History
subject-ah tunah hian Lecturer an indaihlova, dah belh an ngai khawp mai. Tin,
Librarian an nei lo bawk a, Driver an nei lo bawk a, IV Grade pawh nikumah a
pension a, a dang lak a ni lo va, naktukah pakhat a pension leh dawn a, chutiang
chuan indaih ohna deuh hlir a lo awm ta a. Minister zahawm takin helai hi a theih
chin chin min react a, an indaih theihna tura Lecturer te pawh hi min dah sak theih

chuan a lawmawm hle ang.

Demand no. 24-na Health and Family Welfare Department hi kan hriat angin
ZMC leh RIPANS ten hma an sawn chho mek zel a. Tin, district hospital
changtlung taka enkawl tum chhoh mek a nih thu te kan hria a. Khawl leh thil tul
hrang hrang dah tumna te pawh a awm niin kan hria a, a lawmawm ka ti. Sangau
PHC building chhe tawh tak mai chu kan Minister hmalakna zarah tunah hian sak
tan mek a ni a, a lawmawm tak zetin ka hria a. Hei hi sak zawh a nih chuan CHC-ah
min hlankai sak thei se tih ka ngen duh bawk a. A hmun pawhin a zir a, population
pawhin a phak niin ka hria a, chuvangin CHC-ah hian hlankai a tul khawp mai,

building tha te an neih chuan.

Tin, Lawngtlai District Hospital ah hian nurse a indaihlo hle bawk a, tin, X-
Ray Technician te pawh NHM ami chiah rin a ni a, indaihlo takin an kal mek a ni.
Tin, Bualpui PHC-ah Lab Technician a awm lo a, doctor ten hna thawh ngaihna an
hre lo khawp mai. Khawsik an lo awm pawhin (DEPUTY SPEAKER : Minute khat

kan la nei), typhoid nge, malaria nge, natna dang nge tih kha, thisen test leh entu an
awm loh avangin, harsatna tam tak an tawk mek a. Chuvangin, heng kan harsatna,
nurse indaihloin Lungpher PHC-ah te, Sangau PHC-ah te, Bualpui PHC-ah te an
awm mek bawk a. Tin, Sub-Centre-ah Health Worker indaihlohna a nasa em em
bawk a ni. Hna lak hi a harsa bawk si a, hna lak a nih loh chuan a hniam lam
thawktu an awm bawk si lo a. A thawktu an awm loh chuan a harsa bawk si a.

Chuvangin, helai hi ngun taka ngaihtuah a tul hlein ka hre nghe nghe a ni.

Demand no. 40-na Commerce & Industries-ah hian Pu Deputy Speaker, han
sawi belh leh ka duh chu Saisihchhuah hi engtikahnge border trade tih puitlin a nih
dawn tih hi kan Minister zahawm takin react ngei se a thain ka hria a. Kan hnung
lamah khan helai hmunah hian bungrua tam tak tak an phur a, sipai an duty a,
tichuan an bungraw phurh te pawh kalpui theiloin, kuhva rah, Burma kuhva rah phei
chu bag sangkhat lai, rei tak tuipui kamah te an dah a. Tin, bungraw dangte pawh
chutiang chuan (DEPUTY SPEAKER : I hun a tawp a) harsatna tam tak an tawk
thin a. Helai hmun hi border trade tur atana thlan leh lo ruahman tawh a ni a, hna a

chak vak lo niin a lang a, chuvangin hma chak zawka lak a pawimawh hlein ka hria.

Pu Deputy Speaker, point khat chiah han sawi leh lawk ka duh a, Village
Council term hi kum 5-ah dah a ni a. Hei hi dan amend that a ngaiin ka hria. A
chhan chu kan VC term a sei hian Panchayati Raj zulzuia kal angin kan han lang ta
a. Hei hian sum leh pai central ah dil chhuah leh an zulzui anga kan kal avanga
hmuh tumna kan nei ni pawhin a lang a. Kan hmuh nachhan hi a term sei avang ni
ber pawhin a lang lo a. Tunhmaa kan kalphung pangngai, kum thum term kha a tawk
viauin a lang a. Chuvangin kum thum ni leh zawk se a tha hle dawnin ka hria a. Tin,
kan ngaihthlak tak angin VC honorarium hi, an hlawh tih ang zawngin a kal chiah lo
a, an lawmman hi a beitham ve lutuk a. Chuvangin VC lawmman te pawh hi tihpun

leh tihtam hi a tul hle bawkin ka hria a ni. Pu Deputy Speaker, ka lawm e.

DEPUTY SPREAKER : Dr. Vanlalthlana, member zahawm tak 1 lo
sawm ang u. Ani sawi zawh hian Pu Z.R Thiamsanga, member zahawm tak kan

sawm dawn nia.

Dr. VANLALTHLANA : Pu Deputy Speaker, ka lawm e. Tun tum chu
ka inchap parh hnem deuh hlek a, tlemin hun kha ka dil belh nghal ni se. Ka bul ami
hi nichinah a rawn dak zawk a, a lu a hai a, Pu Chhuana phei chu a la rawn lut thei
lo a, ka thai kawi nasa viau a ni. A hmasain Dr. R. Lalthangliana, Minister zahawm

tak demand kha han sawi nghal ila. Kan Minister te an fakawm hlawm hle mai a, an

demand pawh sawi a chakawm hlawm a. Nikum khan kan Finance Ministe, Chief
Minister zahawm takin, hnathawhna tur ¥ 25 ka han pek belh ang che, a ti a.
Kuminah erawh chuan a mark a tha vak lo nge ni X 11 vel hi a pek belh ta a, Budget
pawh tlem chuan a pung ve chu a ni a. Tin, Mizoram budget pum pui atangin

15.74/100 ani hian a chang pha a, department pathumah hian.

Demand 24-na Health & Family Welfare-ah khan ka lung a chhe viau dawn
a, amaherawhchu, Session neih hmain ka lawm leh tan a. Mizoram State Health
Care Scheme a kalpui danah a tirah khan ka lungawilo khawp mai a. Department-ah
pawh zawhna 20 chuang ka thehlut a. Ka tehkhin dan chuan 2 star hotel leh 5 star
hotel te kha rate ngai kha hman tir an tum a, an la vau zui a. Tin, Health & Family
Welfare Vice Chairman hriatpui lo te khan hma an lo la a, ka vuipui khawp mai a.
Amaherawhchu kan Minister zahawm tak a rawn haw a, a rawn ching fel thei a, a
lawmawm khawp mai. Hetah hian tuna kan tih bakah hian cashless te hian kal dan
awm ta se a lawmawmin ka ring a, tihdan te pawh an ngaihtuah chho zelin ka ring a.
Tin, he thilah hian ACDP sawi tel a ni a, ACDP-ah nuai hnih a awm a ni an ti a.
Khati zawng kha chuan mipui i bum lo ang. ACDP-ah in tinah nuai hnih in tih te
chuan 2011 census-ah mipui 2,20,000 kan awm a, in pe vek dawn a nih chuan vbc
4,400 in pek a ngai a. Central atanga kan sum hmuh pawhin a daih lo hrim hrim.
Chuvang chuan ACDP-ah in tinah nuai hnih a awm tih kha chu sawi a chi tawhloin
ka hria. Tin, Golden Card chungchangah te, (Golden Card han ti mai ila a chiang
berin ka hria a) hmanniah a siam turin in admit te a lo ngai a, hei hi enfel ngai ka ti

khawp mai.

Sustainable development goal, UNO-in kum 2030 atana target a neih ah khan
Mizoram hi kan economic survey-ah health-ah khan India average 52 a nih laiin 53
kan ni a. Tlemin average aiin kan sang a, a lawmawm lam a ni a. Tin, Food Safety
Standard Licensing Registration of Food Business Regulation, 2011 kan nei a, hemi
hmang hian record mumal tak neih a chakawm ka ti a. Ei tur chi hrang hrang kan
siam chhuak ve tawh a, FSSAI licence te, Myanmar lam atang te pawh a ni ang chu,

arawn lut a. Hengte hi chinfela enfel a ngai ka ti khawp mai.

ZMC kan nei a, a lawmawm. Medical College kan nei ve ta te hi a lawm
berte zing ami pawh ka ni ve in ka ring a. Amaherawhchu, tunah hian hotu nih
inchuh te hi a awm deuh em aw, ka ti a. Hetiang karah hian kan thil hlu tak mai hi
kan chan ang tih ka hlau a, tan lak a ngai. HIV/AIDS chungchangah a zahthlak lam

te pawh a ni kan ti a, he thil hi education nen convergence scheme emaw, project-a

kan tih a ngai a ni. Kan nau te, kan fa te, rawn thang leh zel tur te kan zirtir a ngai a

ni.

Demand no.21-na Higher & Technical Education-ah ka kal ang a. Nikum
khan an thawk tha dawn e, cheng 29 hi ka’n pek belh ang che kan inti a. Kuminah
hian mark a tha lo leh ta deuh nge ni, cheng 7 a pek belh ta chauh mai a. Budget
punna pawh nikum ai chuan a kiam leh deuh a, post thar advertise a ni a, mahse
Higher & Technical Education lam College hlawh kha a tlem thung si a. Kha kha
Finance lam atanga pawh belh dante awm ta se a lawmawmin ka ring. Tin, nichinah
English department kan sawi a, Commerce department lam kha sawi ve ka chak a.
Commerce department hi stream hran a ni a, department khat angin an en thin a.
Commerce department an indaihlo ve hle thin a, college lamah hian. English ang
deuh hian a hrana kal an nih avang hian, college hrang hrang Commerce department

ho pawh kha post enhance dan te awm thei thin se a lawmawm khawpin ka ring.

Nichinah kan group leader pakhat Pu Zodintluanga’n a rawn sawi tawh a.
RUSA hnuaia Asst. Professor lak te hlawh la pek an ni lo kha a pawi ka ti khawp
mai a, mi 68 lai an ni a, Minister-in rawn react se ka ti khawp mai, engtikahnge
hlawh pek an nih ang? Chubakah chuan Aizawl North College hi ka bialah a awm a,
kan Chief Minister zahawm tak bialah sawn chhuah an tum te an ti a. Mahse, saw
lampangah a extend-na turte a lo ni dawn zawk a. Anni hian engtikahnge class an

tan theih ang, engtinnge hma an lak zel tih kha ka hre chak a.

Demand 40-na Commerce & Industry-ah han lut ila. Business Reform
Action Plan hi hetah pawh hian ka sawi fo tawh thin a. Industry leh business lamah
kan san loh zia a hriat a. Endikna khaidiat 419 dah a ni a, chutah chuan India ram
state zingah a hnuai lampangah kan awm a, midang zawng zawng deuhthaw kha kan
chhoh en a ni. Hetah hian tan lak kan ngai a ni. Tin, Industrial Estate, Zuangtui ami
leh Luangmual lama IGC kan neih khu kan enkawl that a ngai, hmanniah pawh ka
sawi tawh. Hetah hian inrawlh lo tur an lo inrawlh a, hetiang hi thleng tawh lo se ka

ti khawp mai.

Website lamah ka han lut a, “The Mizoram Industrial Area (Management,
Regulation & Control)”, Act leh Rules kha download ka tum a, engmah hmuh tur a
lo awm lo a. Dah chhuak leh se ka ti khawp mai a, ka neih sa kha ka lo hmu tawh si
lo a. Website-ah hian sorkar hmasa khan an la ngaisang deuh nge ni, NLUP a lo la
lang vung ve reng a. Industrial Enterprise pawh kum 2014 ami kha a la ni a, update a

tul hlein ka hria a. Industrial policy pawh a thar an han draft ta a. Hei hi budget-ah

hian subsidy a hrana han dah a, hmuh theih kha ka lo beisei khawp mai a, a dang an

dah nge ka hre lo a.

Tin, trade chungchangah hian, Sittwe lampang Mizoram chhim lam atanga
tih bakah hian Tlabung lam atanga Bangladesh-a trade neih hi a pawimawhin ka hria
a. Nakinah phei chuan khaw lum zelah tui a rawn sang ang a, khu lamah a rawn tam
dawn a. Khu lam pawh khu keini tan market tha tak a la ni thei dawn a ni tih ka sawi
duh a. Thalaiten phai atangin tlawhtu an rawn nei a, meeting pui an mamawh a,
hotel-ah, mahni inah an lo tih pui a. Hetiang center tur hi kan mamawh a, a hma
pawh khan ka sawi tawh he thil hi chu. Mizoramah mi panga inhmuh khawm
theihna, mi sawm, mi sawm panga, mi sawm ngate pawh a ni ang, a lian deuhte
pawh a awm ang a. Hall lianpuite pawh awm ta se, chutiang chuan hma lak a tha ka
ti a. Nalh tak, zahawm taka state pawn ami te, sumdawng te, an lo thlen ve theihna

tur, kan sumdawngten an lo titi pui theihna tur center hi kan mamawh a ni.

Pu Lalrinsanga demand ho kha ka han sawi ve leh ang a. Demand no.31-na
Agriculture Department, nikum khan anni kha an vanduai deuh a. Nikum lamah
cheng 100 i dawng a, cheng 23 hi kan la ang a, cheng 77 vel hian hna lo thawk teh
tih ang kha a ni a. Amaherawhchu kuminah hian i thawk tha dawn e, cheng 2 ka pek
belh ang che tih ang a ni a. Cheng 2 a neih belh a ni, cheng 100 atangin. GIA lamah
te hnathawhna tur vaibelchhe 120 a awm a, a lawmawm khawp mai. Kan farming
system, lo kan neih dan hi kan thlak a ngai ka ti a. Chumi thlak tur chuan zir chianna
kan neih a ngai a. Nikum budget session-ah ka sawi tawh a, research-ah nuai 2 dah a
ni a, kuminah pawh nuai 2 tho a ni a. Hma engtin nge kan lak dawn, sawi a ngai
khawpin ka hria. Kan GSDP ka han chhut a, kum kaw kalta khan 10.45% kha a hauh
pha a,crop atanga kan lak luh hi. Tunah chuan 5.65 % a lo ni ta daih mai a ni. Kan
thar chhuak tam lote pawh a ni ang a, thil dang an rawn liante pawh a ni ang. 60%
chuang kha kan innghat bawk si a, kan thar chhuah hi kum 9 chhungin 20% velin a
tam chauh mai bawk si a. Helamah hian tan lak a ngai khawp mai tih kha ka sawi

duh a ni.

Irrigation, Water Resources Department-ah hian hmalakna tur budget-ah
hian 65% lai mai a awm a, a lawmawm ka ti a. Co-Operation hi chu lut lutuk tawh lo
mai ila. Pu Speaker, tlem ka’n tih belh lawk ang e, i phalnain. Van Dhan Mission-ah,
CSS Scheme-ah hma lak tum a ni a, SHG te, Kendra te siam chhoh a nih ka beisei

khawp mai a.

Pu K.Lalrinliana chanah hian ka Iut ve leh tawh ang a. Food, Civil Supplies
& Comsumer Affairs, nikum khan cheng 15 pek belh a ni a, kuminah chuan hma la
tha viau dawn turah ka ngai a, cheng 1 pek belh a ni ve ta thung a. Consumer Union
hruaitu a ni a, a thlamuan thlak ka ti a, a hmalaknate pawh a fakawm thin khawp
mai. LPG home delivery-ah pawh theihtawpin hma a la a, a lawmawm ka ti a.
MIZOFED leh Zothan Gas Agency ten home delivery an ti a, midang ten an la ti ve
duh lo a. Hmanni lawkah agency pakhat phei chuan uvalau takin black-in,Aizawl
khaw laili berah gas a hralh ngam a ni. Hetah hian action pawh an la dawnin ka hria
a, hetianga gas agency ten mipuite min zah lo hi a fuh lo ka ti a. Chuvang chuan kan
Minister hian react ngei se ka duh chu, MLA te leh gas agency te inhmuh khawmna

nei ila, ML A-te hian mipui aiawhin titi pui ang u tih hi rawtna ka siam duh a ni.

Pu Speaker, a tawp ber nan, post-ah hian OTP system hi telh thei ila a

lawmawm khawpin ka ring. Ka lawm e.

SPEAKER : Minute 20 pawh inpe ila kan kham tak tak dawn chuang lo, hun in
hmang tha a a lawmawm hle a ni. Member zahawm tak Dr. Z.R Thiamsanga i lo

Sawm ang.

Dr. Z.R THIAMSANGA Pu, Speaker, ka lawm e. LAD, Food, Civil
Supplies & Consumer Affairs hi ka sawi hmasa ang e. Kan hria a, ka hmaa an sawi
tawh ang khan gas kan hnianghnar a, buhfai kan hnianghnar a, kan kudam te pawh a
khat tel tul mai a. Chuvang chuan kan Minister hi eng ang mi nge a nih tih chu
tikhan a chiang mai awm e. A lawmawm khawp mai a, chini te pawh hi nichinah
khan kan han sawisel thin tak na a, mahse Mizote hian chini hi kan ngaisang a,
mirethei te tan phei chuan a chhenfakawm a, rial chini kan ti ngat a ni. Chutiang
khawp chuan chini te pawh hi AAY ho in an han dawng te hi a lawmawm khawp
mai a ni. Tichuan Food and Civil Supplies-ah khan post machine hmangin bukna dik
tak hmanga kan han ti te hi a lawmawm khawp mai a, hetianga hma an han la te hi a
lawmawm em em a ni. Amaherawhchu, tunah hian weigh bridge erawh chu kan nei
tha tawk lo tih kan hria a. Tunah hian Zuangtui-ah leh Serchhip-ah a tha kan nei a,
chu pawh chu a tha lutuk lo a. Champhai-ah ngei pawh hian weigh bridge te pawh hi
kan mamawh a, district tinah hengte hi chu hma la thei ila a duhawm khawp mai.
Tunhma kha chuan Champhai-ah ngei pawh khian kan hria a, kum khatah gas hi kan
dawng tam lo hle mai a. A chang hi chuan kum khatah vawi hnih te kan dawng
chauh thin a ni. Tunah erawh chuan kan hnianghnar ta, sawi tam a ngai tawh awm lo

e. Supply Department-ah chuan kan duhtawk tawh dawn mai ang a. Amaherawhchu

kan bialah khian Rabung leh Tualcheng kudam khi a hlui tawh a. Khi erawh khi chu

Minister zahawm tak hian min rawn sak sak theih ngei ka beisei a ni.

Fisheries chungchangah hian Champhai khi potential area tha tak mai a ni a,
sangha ah khian. Mamit leh Kolasib lam sangha hi a tui tth kha a dik ang,
amaherawhchu Champhai-ah khian sangha tui ber chi Nghachik an tih hi hmun
dangah hian a tam lo khawp ang. Khing khi kan tihlen a ngai khawp mai a. Tin,
Champhai khi sangha lamah khian potential area kan nih theihna kan sawi chu a
lanna sawi tam ngai loin Best Fisherman in North-Eastern state-ah khan kum 2009
awards kha Champhai pa Pu F. Laldingliana’n Delhi-ah a zuk dawng a ni. Chutiang
khawp chuan National Fishery Development Board, Hyderabad hnen atangin
lawmman, award kan dawng a. Kha kha kan Minister zahawm tak pawh khan i hriat
kha. Chutiang chuan Champhai-ah khian sangha chi sem chhuahna hmun tur te,
sangha khawina hmun tur te hi min rawn tihpuitlin sak kan beisei a ni. Kha kha

Food and Civil Supply chungchang leh Fishery-ah chuan ni mai sela.

LAD chungchangah khan thil pakhat nichinah khan ka hma ami khan a rawn
sawi tawh a. Kan hria a, V.C. term kum 5 kha chu kan cabinet pawh khan a
ngaihtuah dawn khan ka hria a, sawi a ngai lo a. Kum 5 hi chu a tam mah mabh a,
kum 3-a han tih te kha a tha awm mang e tih te kha ka rawn support a, ka hma ami
MLA zahawm takin a rawn sawi kha. Tin, hmeichhe quota kan tih kher te hi a tha
em maw ni? Hmeichhia hi kan dah hnuaihnung a ni zawk lo maw? Hmeichhia te
hian a hranpa ngat pawhin an contest ve thei tho si a, hengte pawh hi tihbo dan awm
zawk se, hmeichhia hi an hlu zawk ang a ka ti zawk a ni. Chuvang chuan hei hi a tul
kher lo ka ti a. Tin, an lawmman kha a tlem tham khawp mai a, an honorarium
tihtam theih ngei kha ka support ve bawk a ni. Tin, agriculture lamah hian kan
Agriculture Minister hi nichina kan ngaihthlak tak ang khan land developing
chungchangah te mechanization hi tunah hian an kal chhohpui mek a. A department
hmalakna te, Minister chak takin hma a lakna te avangin tunah hian kan hriat angin
custom hiring centre atan tractor pawh 27 lai Mizoram tan an han sem chhuak a,
tunah hian an bung chur chur tawh mai a. Tin, lai tunah hian 50 lai an tifel leh thaw
tawh niin ka hria a, sem chhuah tur kha. Chuvang chuan saw lam pawh khan an chan

ngei ka ring a ni.

Mission organic value chain development ang te, organic state-a Mizoram
siam tuma hmalakna te hi a lawmawm khawp mai a. Kan Agriculture Minister hi a

inpe zo khawp mai a, kan hria a, amah ngei hian nichina kan ngaihthlak ang khan

Mizo iptepui ngei ak khan hman deuha vaimim ei chhetu Fall Army worm an len lai
te pawh khan department mi leh sa te nen ramhnuaiah an kal a, reilote ah an tichimit
vek mai a ni. Chuvang chuan a hmun ngeia kala, a hmun ngeia hmutu, a peih mi
kan nei hi Mizoram hi buh leh balah kan la intodelh dawn a ni. Nichinah khan
veilam amite khan Mizo buh hlir kan ei tawh ang in tih te pawh kha hun han pe teh
u. Mizo buhfai chu kan la ei ngei ngei ang, kan la ei dawn a ni. Champhai-ah te
khian potential area a tam khawp mai a, khingte khi min rawn hmuh pui se. Lali phai
te, Tuisa phai te kan han leh zawh vek chuan Champhai district te khi chu kan
chawm zo em em ang. Chutiang khawp chuan Champhai-ah khian potential area kan
nei tha a. Heng hi amah pawh hian a hmu a, la rawn kal ngei pawh a tum a ni.
Khawthlang lamah te, chhim lamah te, hmar lamah te, khawchhak lamah te potential
area kan neih zawng zawng hi hmalak tumin an bei mek a ni tih ka sawi duh a. A
lawmawm ka ti a, an hnathawhnaah kan Minister leh department te thawhrimnaah

lawmthu ka sawi a ni.

Health and Family Welfare chungchang kha ka hmaa MLA zahawm tak
khan a rawn sawi a, ni e, Health Department-ah hian a hmingin, kan hotute
duhsaknain Board-ah Vice-Chairman-in ka awm a. Kan telna department-in thil an
tih hi ka hre lo a, kha kha pawi ka ti khawp mai a. Khatiang thu diklo House
zahawm takah an han sawi hi diklo ka ti a. Tin, SEDP Board-ah Vice — Chairman ka
ni ve mai a, department thiltih zawng zawng hre tur pawh hi ka ni lo. Kha kha min
lo hriat sak se, min lo ngai ropui lutuk a ni ang e. Lungrual takin kan department hi
kan Minister hoin kan department hian hna kan thawk a ni tih min hriat pui ang a, ka

duh a ni.

Tin, ka sawi duh pakhatah chuan Health Department-ah khan health care hi
kan CM zahawm tak fahrin tak tak hi a ni a. Sawi nawn a ngai fo thin, kan sawi
tawh a, sawi nawn leh a ngai fo thin, hei hi mirethei te tan a hlu a ni. Tunah hian
mirethei te kan thlamuang tawh a ni. Kan dam loha kan nat hlekin tunah chuan
inngahfakna tha tak health care kan nei a, hei hi a lawmawm a ni. APPJMY kan tih
tuna golden card kan tih ang chi kha chu a tha, nuai 5 thleng dil theih a ni.
Amaherawhchu, natna zawng zawng a bill theih loh a. Tin, package system a nih
avangin khang zawng zawng in enkawlna tur pawh khan Mizoram Health Care tha
tak tunah hian kan rawn siam chhuak hi a lawmawm hle a ni tih hi i hre tlang teh
ang u. Tin, ZMC-te pawh theihtawpin an han chhuah a, tunah hian hmana AMC-in
inspection an rawn neiha 20% deficiency kan neih kha tunah chuan 10%-ah a tla

tawh a ni. Chuvangin, kan CM te, kan Health Minister-te, Health Department

hmalakna te hi a ropui a ni tih hi vawiinah hian min han hriatpui teh u, chu chu ka

sawi duh a ni.

Tin, RIPANS te pawh tunah hian vaibelchhe 480 mai staff te, infrastructure
te, thil dang dang tihna tura kan Minister zahawm tak ten an han sual chhuak te; tin,
Civil Hospital, Zemabawk-a sakna tura vaibelchhe 500 an han sual chhuak te hi a
ropui a ni. Hna hi an thawk tak tak a. Tin, Cobalt Therapy-te pawh kha a hlui tawh
kan ti. Tunah hian vaibelchhe 11 kha engkim sanction peih fel vek tawh a ni a.
Reiloteah hengte pawh hi kan replace tawh ang an ti a. Tin, District Hospital tam tak
tunah hian upgrade chhoh mek a ni a. District Hospital tinah Trauma Centre-a bik
takin chu Pu Speaker, minute 1 (SPEAKER : I hun a tawp tawh e aw) Champhai
Hospital-ah Trauma Centre mai bakah dialysis-te min han pe a. Tunhmaa kan la neih
ngaih loh kha miin an chhawr tawh a ni. Tin, chuloah chuan HD-te min han pe a,
kan Minister leh Department chungah hian lawmthu sawi tur tam tak kan nei a ni.
Vawiina ka sawi duh pakhat leh chu Sub-Centre zawng zawng kum 2022 chhungin
upgrade tumna hi a ni. B.Sc Nursing-te pawh tunah hian 40/50 a ni tawh a. Tunah
hian 50 an training leh mek a, kan Sub-Centre zawng zawngah hian B.Sc Nursing te

pawh nakinah chuan kan la dah dawn a ni. Pu Speaker, ka lawm e.

SPEAKER : A lawmawm e. Dar 4 a ni a, kan ti tlang lawk ang a.
Dar 5-a chawlh nge in duh tuna chawlh zawk le? A nih dar 5-a chawlh kan tum

dawn nia. Dr. K. Pachhunga, member zahawm tak kan sawm e.
Dr. K. PACHHUNGA : Pu Speaker, ka lawm e.

Minister 3 demand kan sawi tur hi a tam hle a, hun a chep bawk nen. Thil
lawmawm deuh chu kan sorkar kum 1 leh tih lekah, lawmthu sawina tur a tam hle
mai a. Veilam ami te pawh an sorkar laia an tih theih loh te kha kan hotute hnenah
tithei a ni tih hriain, beiseina sang tak kan nei te hi a lawmawm ka ti a. Demand
17-na Food & Civil Supply-ah lawmthu sawina tur tam tak a awm a. Ei kan
hnianghnar dan te, chutih lai chuan tuten emaw buhfai thur tihte pawh an sawi ve
bawk a. Quintal a sing tel ah chuan eng emaw te chu a awm ve bawk ang a. Pu
Speaker, a thurna chhan hi zir tham a niin ka hria a. Global Warming avangin acid
rain-te pawh a awm a. Tin, a chingtute lam pawh a ni thei a, inpuh chhiatna tur niin
ka hrelo. Tin, kan hriat angin Lunglei godown, Lunglei khawpui leh Lunglei
District-in kan rin ber, Luangmual-ah Lunglei South bialah a awm a. A kawtkai te a
chhe em em a, a tawp tawh a. Tin, a far nasa bawk a. Tin, a thlang hi nikum leiminin

a timin bawk a. Heng hi min hriat sak ka duh hle mai.

Demand 19-na LAD-ah excluded fund kan hmang tha hle mai, kan lawm tak
zet a. Hmasawnna nasa tak kan hmu a ni tih ka sawi duh a. Tin, Lunglei District-ah
District Park kan neih chhun kum10 lai a ram tawh a, kan hlut em em a, min chei
sak dawn a. Chutih lai chuan a chhak lawkah catchment area hi Sairep tlang, Reiek
tlang ang maia thengthaw nuam kan nei a, thalai te hawi thawvenna turte pawh a
awm a. Chutah chuan Lunglei DLAO-in proposal-te rawn siamin ruahmanna a
siamte kha min lo chhinchhiah sakin min tih hlawhtlin sak pawh ka duh a. Tin,
member zahawm tak Pu Nihara leh Pu B.D.Chakma te sawi kha a dik a. Ka
bialah/Ngiau tlangah pawh dan loa khaw din a awm a, a buaithlak khawp mai a. Dik
taka sawi chuan 1980 hnulamah dan loa khaw din a awm nual a. Khang laia sorkar-
ten dan an lo ngaih pawimawh loh avangin tunah kan buai ta a. Chu chu theihtawp

kan chhuah a, an khawngaihthlak tak zet a ni tih min lo hriat sak ve bawk se.

Demand 31-na Agriculture hi kan hre vek a, a changtu Minister a zahawmin
a fakawm ka ti a. A inpe tak zet a, harsatna tam tak karah theihtawp a chhuah zel a.
Kan bial lamah te pawh potential kan nei tha a. Mizoram-a lui lian Chhimtuipui
luanna te, Mat leh Ruangte, Ngengrual leh Ngenpui luite luanna a ni a. Tin, lui 6
ngawt luanna area kan ni a, potential tha kan nei. Min lo hre ve rengin, hma te pawh

an la zel dawn niin kan hria a, kan lawm tak zet a.

Tin, Commerce & Industry Demand 40-na hi kan hre vek a, nasa takin kan
hotuten hma an la a, an fakawm ka ti a. Nasa takin a takin kan hmu zel a. Mizoram
hmasawnna tur border trade chungchang hi kan sawi a, kan au hla te pawh a ni a.
Nimahsela, border trade-hi a pe theitu state government kan ni lo a. Central sorkar
Delhi leh Dhaka Dhaka leh Delhi inbiakrem a ngai a. Chutah chuan, harsatna tam
tak a awm ka ring a. Chuvangin tawngtaina nen theihtawp chhuahin he border trade
hi hlawhtling se kan duh tak zet a. Sumdawnna zawng zawngah motor-a phurh ai
chuan lawng-a phurh hi a tlawm a. Khawvel hmun tinah, chhim leh hmar, chhak leh
thlanga kan thil thar te, kan thawnchhuak dawn a. Hmasawnna rahbi leh kawngka

tha tak a nihzia ka sawi lang duh a.

Tin, Health Department-hi an fakawm ka ti tak zet a. Kan hriat angin Nurse
leh Doctor-te hi an lo thinchhe deuh a nih pawhin, ka naute chu ka hrilh thin a,
‘Chhang ve suh u, an hah lutuk a, 24 hours service an ni a, heng hi chhan chhan ve
tur a ni lo,” te ka ti a. An fakawm ka ti a, a changtu Minister pawh a fakawm ka ti a.
A thawktute zawng zawng chungah a lawmthu ka sawi a. Mizo-te hian talent tha

deuh mai kan nei a. Medical Science-ah leh Nursing-ah hian kan tha thlawt a, kan

hmel hmuh a nuam a. Hmangaihna nen Pathian thu leh tlawmngaihna nen damlo kan
enkawl thin a. Kan nursing care-hi international-a hralh tlak a nih avangin
theihtawpin tan lak ngai ka ti a. Tin, kan Medical Science lam kan mithiamte pawh
an thluak a tha a, an thiam a. Khawvel hmun tinreng ah, hmun dang dangah pawh
export tlak an ni a. Chuvang chuan, Medical Science and Studies lamah te pawh tan
lak a ngaiin ka hria. Kan talent hi tihpun thain ka hria a ni. Chutih lai chuan ka bial
Tawipui South-ah PHC kan nei ve a. A rei tawhin a tlabal hle mai a, tanpui kan
ngaihnate in hre vekin ka ring a. Department leh kan hotu kan Minister-te pawhin

min lo chhinchhiah sak ka duh a ni.

Tin, Higher & Technical Education-ah lawmthu sawina tur tam tak a awm a.
A bikin Lunglei-ah College 3 kan nei a. Lunglei Government College-ah student
sang dawn an awm a. College tha tak a ni a, Science subject ah an ti tha em em a,
performance pawh a tha a. Science department-ah Lab bearer kan tih Botany,
Chemistry, Physics leh Zoology department-ah tirkah tur pakhat mah kan nei lo a,
hei hi chu ngaituah thain ka hria a. Tin, JB College hi hmun chep takah student tam
tak neiin an awm a, tunah hian Serkawn lam Melte-ah ram tin 10 hmun lai leiin, a
fencing an mamawh hle a, min lo chhinchhiah sak bawk se.Tin, Lunglei-ah sorkar
College ni lo HATIM a awm a, kohhran din a ni a, a college a tha em em a, a
campus ah english vek hmanna college a ni a, residential college a ni bawk a.
Subject pali awmin an performance a tha em em a. An awmna te a chep a, hei hi a
theih hram chuan UGC dan angin 12F leh 12B status tanpuina dawng thei an ni a,
Planning department ten tha an tih chuan RUSA funding pawh an dawng thei a, an
mamawh khawp mai tih kha min lo chhinchhiah sak se ka duh bawk a ni. Tin, ka
bial chhung Hrangchalkawn-ah Mizorama Politechnic hmasa ber a awm a, a tlabal
ang reng tawh viaunain tuna an mamawh zualpui zingah chuan water reservoir an
nei tha lo a, zun leh ek thiarna a tha lo a, an harsatna hi min hriat sak ka duh tak

zet a.

Pu Speaker, khawngaih takin hun min pek belh hlek la ka lawm hle ang.
Mizoramah malsawmna ropui tak kan dawng a, chu chu kan hriat angin Tuikuk
resettlement te hi Mizoram history-a ziak tlak a ni a, chutiang chuan Mizorama kan
University Campus ropui tak, kan chhawr em em, employment nasa tak generate
khu a ropui ka ti a, India rama Defence Research Organization te pawh nuai zaruk
sengin an rawn in established tawh a, North East-a DRO-NE-a awm chhun tur a ni.
MZU khu India rama University tha a rawn ni tan a. Chu chuan Mizoramah, a bikin

chhim lamah, kum eng emaw kalta atang khan mi thahnemngai ten an lo vei tawh

thin a. Kum 2008-ah chhim lama YMA Conference lian berah agenda no. 1 niin,
Southern Campus hi din ni rawh se, an ti a, theihtawp an chhuah a. Tin, sorkar te
kan inthlang a, kan inthlak thin a. Tin, 2009-ah Zirlai Pawl te leh YMA te nen bawk,
Lt Governor Lakhera hmuin, President of India hnenah mamawhna te thlenin, ziakin
kan sawi pui a. Pu Speaker, kan sawi pui ka han tih nachhan chu, NGO’s Chairman
ka nih thin vang a ni. Theihtawpin NGO te nen, Zirlai Pawl te nen kan bei zel a. Kan
Governor kha a lo tha khawp a. Ani chuan min phurpuiin University Committee
sang ber MZU EC-ah thlenin, anni chuan vawi tam tak an lo rel a. Ni 24 August,
2009-ah a thuphung/principle in a tha an ti a. Chumi hnu lawk chuan Lunglei-ah
Study Team/Professor pasarih tirin an han endik a, feasibilty survey an rawn nei a.
Chutah chuan YMA hi an fakawm ka ti a, Zirlai Pawlte an fakawm a, NGO zawng
zawng ten theihtawp chhuahin lo dawngsawngin anlo pui a. An report pekte chu
University Dev-Programme priority no. 1-a dahin, Union Government-ah MRHD
leh UGC-ah discussion neih tur a ni a. Hmu tawh tura kan inngaih laiin kan hmu ta
lo a, kan beidawng ang reng khawp mai a. Tihian, Pathian ruat tak pawh a lo ni ang
e, kan sorkar a inthlak a, kan Chief Minister zahawm tak, kan House Leader in
theihtawp a chhuah a, Delhi-ah te vawi tam a sawi a, Tin, University kan neih dawn
chuan ram kan pek phal zia te, sorkar angin theihtawp min chhuahpui a. A changtu
Minister a ngaihna hria Pu Thangtea’n theihtawp a chhuah a. Ani in tih tak zeta a
nawr avangin kan beisei tawh loh lamah Pathian malsawmna vawiinah kan dawng a,
kan hotute kut Pathianin mal a sawm a. Hei hi ram pum tan malsawmna a ni a,
chhim lam tan chauh a ni bik lo. A chhan chu he University Campus hi a lo
hlawhtling chho zel a nih chuan, Look East Policy kan tih, Act East Policy te a lo
puitlin hunah, foreign thenawm te leh saw laiah sawn Campus chauh ni lo-in
University a lo ding tak tak ang a. Tin, University hi state government pek theih a ni
lo a, a diltu chauh kan ni tihte pawh hi kan hriat a thain ka hria a. Chutah chuan,
malsawmna namenlo, employment a generate ang a, IV Grade atanga Professor
thlengin hna a awm dawn a. India rama mithiam ten kan kawtkaiah min zirtir ang a,
mi harsa leh rethei te te ten education tha kan nei ang a. Tin, MZU Campus Aizawl
ami in subject an pek loh te, kan mithiam ten ruahmanin an pe ang a. Zoram mipui
tan, chhim leh hmar; tin, North East tan pawh a tangkai dawn a ni tih kha he House

hian min hriat sak ka duh a ni e. Ka lawm e.

SPEAKER Ka titawp dawn che a, thaw i la duh der si lo a. Tunge ding
leh ang le? Nimin khan Pu Dy. Speaker khan i vei lama thute kha minute thum te,

minute li-te ka pe fai vek che u a nia. Vawiin record-ah pawh a tam zawk a ni. Aw

le, member zahawm tak Pu Vanlalhlana i lo sawm ang.

PU VANLALHLANA : Pu Speaker, ka lawm e. Tawitein ka sawi ang
a, kei chu hun pek belh pawh ka ngai lo ang. Tin, sawi teuh hi awmzia awm lutuk

pawhin ka hre lo a, eng emaw point tlemte ka rawn sawi ang e.

A hmasa berah chuan Agriculture chungchangah hian ei leh barah kan
intodelhlo em em a, intodelh tura ke kan pen tan hi a tulin ka hria a. Governor khan
farmer income 2030-ah a leta tihpun a sawi a, a hla lutuk ka ti a, tuna kan farmer te
production hi a letin ti pung ta ila Mizoram mipui hian kan la kham chuang lo a ni.
Statistic-ah khan kal vak lo ila, amaherawhchu engangin nge ei leh bara intodelh tur

hian hma lak a tum tih kan Minister hian House hi hrilh se tih ka ngen duh mai a ni.

A dawt lehah chuan Pu K.Lalrinliana Demand LAD hi ka ngaimawh em em
mai point chu an rawn sawi nual tawh a, VC dan kan nei a, democracy kan tanna leh
kan zir tanna a ni a. Kan VC rules te kha a pawimawh em em a, a term hi kum 5-ah
amendment siamin thlak a ni ta daih mai a. Kum 5 hi kan zo lo a ni, a rei lutuk ka ti
kei pawhin, thian thenkhatin an sawi ang khan. Tin, hmeichhe reservation awm hi
Mizo culture a ni lo a, hei hian min tibuai em em in ka hria a, tunah pawh VC te,
Local Council thlang tur ten kan han inbuatsaih chho a, hmeichhe reservation awm
hian mi hi a tibuai a. Hmeichhe candidate tur hi khaw tin ah hian an vang viau a ni.
Reservation lo pawhin a tur mi hi chu an rawn chawr chhuak mai, chuvangin VC
term rei lutuk leh hmeichhia te reservation awm hi kan culture a ni lo a, thlak
danglam ni se ka duh khawp mai. Tin, gas chungchang kha tarlan a ni a. Tunlaiin
gas kan hnianghnar a, hetiang reng hi ni thei se a lawmawm ngawt ang. Hnianghnar
tur kan ni, hnianghnar Ioh chang a awm thin hi a pawi khawp mai. Amaherawhchu
hnianghnar taka gas kan neih hi i duh tawk mai lovang u. A nihna takah chuan home
delivery tur a ni a, gas kan lo hnianghnar a nih chuan a next step chu home delivery
a ni. Chumi tihlawhtling tur chuan kan Minister hi tang se, a theih ang tawkin MLA-
in kan pui turah te pawh ka ngai a, consumer te dinhmun tichangtlung tur hian kan

vaia kan thawh tlan hi a tul tak meuhin ka hria a ni.

Tin, tunah rural local body-in fund Finance Commission atangin vaibelchhe
93 te kan lo hmu a, hetiang hi thingtlangah hman tur a ni tih kha kan House Leader
pawhin a sawi tawh a. Amaherawhchu kan Village Council te hi hetianga pawisa la

handle ngai lo an ni a, eng ang takin nge heng hi thingtlangah thlen tir a tum, kan

Village Council te hman tir a tum ? Project base-in nge ni a, cash in a pe dawn nge,

population base-in a sem dawn nge tih lai kha min hrilh se ka duh deuh bawk a ni.

A dawt lehah chuan Minister zahawm tak Dr R.Lalthangliana demand hi han
sawi ve ta ila, a vanneiin ka hria a, a hming kan lam mawlh mawlh a, Mizoram
University Campus chungchangah lawmthu te kan sawi a, kei pawhin lawmthu ka
sawi ve a ni. Chu mai bakah vawiin budget chang ni lovin kan Minister zawng
zawng demand hi minus a awm deuh vek a. Department thenkhatah nikum budget
phak lohna a awm a. Ani hi chu a department chan ah hianin plus a ni vek mai a,
nikum a khum vek mai a, ani budget hi a danglam deuh hlek a ni e tih kha kan
tarlang hmasa duh a. Demand no.21-naa ka sawi lan duh chu niminah khan skill
development chungchangah khan ITI chungchang te, School Education hnuaiah
Labour & Employment chungchangah te kan sawi a. Vawiinah hian Higher
Education chungchangah hian skill development ka sawi duh a. Skill development hi
a pawimawh em em a. Polytechnic institution pahnih kan nei a, Women Polytechnic,

Durtlang-ah kan nei a, Mizoram Polytechnic, Lunglei ah kan nei a.

Mahse, Principal nghet kan nei lo a ni. Women polytechnic, Durtlang-ah
khian a din tirh atangin principal nghet hi kan la nei ngai lo a ni. Tin, Lunglei-ah
pawh sawn Principal nghet hi 1997 atang khan an la awm lo hrim hrim a, chuvangin
Principal nghetin an awp loh avangin kawng tam tak ah an hnufum a ni. Chuvangin
Principal nghet, mawhphurhna la thei khan enkawl ta se tun aiin a that lehzual te
pawh ka ring a. Tin, polytechnic pahnih chauh kan neih te hi a tawk lo, skill
development kan thalai te ah a tul em em a, an eizawnna tur te, an inchher hriamna
tur a ni. Kolasib-ah te, Mamit-ah te, Champhai-ah te a building ringawt sak tawl lek
lek tawh te hi luah lum vat a tul a ni. Chungah chuan kan thalaite mahni kea ding
thei tura kan chher chhuahna tur hmun a nih avangin. Tin, Durtlang-ah vek khian
Hindi Training College kan nei a, chu pawh chu a tlabal hle mai a, a building te
repair a ngai a. Tin, chu chang ni lovin post 11 a awm a, 4 dah ngheh an ni a, a dang
zawng chu an nghet lo a ni. Chutiang chu kan dinhmun a ni a. Class room te an
indaihlo em em a, smart class room te an mamawh a, chung te pawh chu an neilo a,
Library an neilo bawk a. Tha taka zirna an kalpui theihna turin leh mihring hmantlak
an chher chhuah theihna turin chung facilities te chu an mamawh a ni tih ka tarlang
duh a.

Demand no. 40-naah hian nikum budget session-ah pawh kan tarlang tawh a.

Tin, kan Minister zahawm tak pawh khan ‘kan lo ngaihtuah dawn nia, ka lo en ang’

a ti a. Durtlang-ah te, Leitan-ah te, bazar kha vertical extension te pawh tih theih a ni
tih te kan sawi lang tawh a, ‘kan lo en ang a, kan bawhzui dawn nia’ tiin kan inthlah
a ni a. Leitan bazaar te pawh khi thawm that leh siam that a ngai em em a, chungte
pawh chu kan Minister hi min hriat sak turin ka duh bawk a ni. Khang kha ka

duhtawk mai ang e Pu Speaker, ka lawm e.

SPEAKER Member zahawm tak Pu Lalchhuanthanga i lo sawm ang.

PU LALCHHUANTHANGA : Pu Speaker, ka lawm e. Demand no.17
na Food Civil Supply & Consumer Affairs Department-ah hian pawisa hman tur hi
cheng 28322 lakhs a ni a, a tam fu mai a, he department-ah hian pawisa luang ral a
tam thin hlein a lang a. Inkaihhruaina mumal tak an mamawh viau a ni. Chhungkaw
awm zat leh ration card inmillo lutuk te, Retailer bukna diklo lutuk te, gas
tihchingpen nasa lutuk te leh man chhuah te pawh hremna mumal loa inchhuah mai
mai te a nih vang te pawh a ni maithei a. Gas tihchingpen hi a awm reng a ni. Kei
pawhin ka hmu hnem tawh khawp mai, kan huan kawngah khuan. Hengte hi kan ti

thei dawn em tih ka zawt duh a.

Tin, petrol M/S leh high speed diesel pawlh dal tam lutuk te, tunlaiah chuan
kan khawl te, kan motor te a changkang tawh a. Kan fuel hman te pawh uluk a ngai
em em a ni. Amaherawhchu kan fuel hman te hi pawlh dal a ni a. A then phei chu
hmantlakloh khawpa pawlh dal a ni a. Chu bakah a unit of measurement hi a diklo,
petrol pump hrang hrangah hian jerigan hian petrol leh diesel te hi la ula a inzat lo
vek a ni. Hengte hi kan ngaih pawimawh a ngai khawp mai. Hetiang mai maia mipui
mamawh, essential commodities kan kalpui hi chuan a diklo a ni. Tin, buhfai
chungchangah pawh hian buhfai hi kg-ah I25 velin kan lei niin ka hria a, kg-ah ¥15
velin mipui hnenah hralh a ni a. Henga kan hralhna pawisa te hi kan hmu mumal em
le tih hi ngaihtuah tham tak a ni a. Chuvang chuan he department, Food, Civil
Supplies & Consumer Affairs hi kan Minister viak tha tak hian hei ai hian a enkawl

the thei deuh lo em ni tih ka sawi duh a.

Demand no. 24-na Health & Family Welfare Department-ah hian pawisa
hman tur hi nuai 62432 a ni a, nikum aia a sanna hi 10.57% a ni. Health
chungchangah hian sawi tur a tam khawp mai. Kan bialah sawn Kulikawn Hospital
kan nei a, sorkar hian min ngaihsak lo angreng viau mai a. Doctor pawh kan

indaihlo a, kan doctor neih sate pawh min sawn chhuah sak a. Sawlai hospital-ah

sawn Health Worker Training Centre a awm a. An building leh an hmunhma tih fel
that a ngai khawp mai a. Ka LADS fund pawh bathroom leh water storage tank siam
nan ka hmang nghe nghe a ni. Kan Minister zahawm tak pawh khan min hriatpui
niin ka hria a. Tin, an doctor quarter leh quarter hrim hrim saw Assam type a ni a, a
chhe hlawm khawp mai a, luah tlak loh a ni a. Sawngte pawh saw min sak that sak

thei se a lawmawm khawp ang.

Medical Specialist, ICTC, ART, Counselling Room, Medical Record
Technician-te kan mamawh em em a. Hengte hi min ngaihtuahsak sela. Aizawl Civil
Hospital-ah hmun kan nei tawh lo va, sawlaiah sawn hmun zau deuh mai kan nei a.
A hmun rem tha lai saw kan la hmang lo zawk a ni. Chuvang chuan, Health &
Family Welfare Department hian quarter leh thil tul dang tam tak rawn inbun nan te

pawh rawn hmang se kan ti a. Sorkar tan pawh a tha viauin kan ring a ni.

Demand no. 35-na Fisheries Department hi a pawimawh khawp mai a,
nichinah khan an sawi nual tawh hlawm a. Fishery atan hian cold storage hi
mamawh a ni a. Kan neih dan ka hre chiah lo va, Rangvamual-ah cold storage kan
han siam a, an siam zo chiah a, mahse leiminin a tichhia a. Hmantlaklohin a awm ta
a, a pawi khawp mai a. Khu khu central project atanga sak niin ka hria a, tikhuan
hluihlawn khuan a awm ta ringawt mai a. Engtia bawhzui chi nge ni ang aw ka ti a.
Sangha thawn chhuaka phur kual tur khan motor pawh lei a ni tawh a, chungte pawh
chu tunah khuan a tawp titih ta a. Kan ministry chak tak hian a tihdan a hria ang a tih

ka sawi tel duh bawk a.

Demand no. 31-na Agriculture-ah hian sawi tur a tam a. Major department ni
si ei leh barah ka intodelh thei der lo hi a lungchhiatthlak khawp mai. Kan intodelh
lo tulh tulh em ni chu aw tih tur a ni a. Chuvangin, major department a nihna ang

hian he department hi ngaihsak lehzual tulin ka hria a.

Tin, he department-ah hian thil pawimawh tak pakhat ka sawi duh chu link
road hi a ni. Kan link road neih hi kan enkawl tha lo va, link road tawngtawl kan
ngah em em mai a. Link road kan neihchhunte pawh hi dik tak chuan fur laia zawh
theih loh a ni a. Chuvang chuan, link road kan neih ang ang te hi chu maintain tha
deuh ila chuan kan farmer-te pawh hian an chhawr deuh ka ring a ni. Pu Speaker,

chu chu ka duh tawk mai ang. Ka lawm e.

SPEAKER Member zahawm tak Pu C. Ngunlianchunga i lo sawm ang.

PU C. NGUNLIANCHUNGA : Pu Speaker, ka lawm e. Demand no.
17-na Food, Civil Supplies & Consumer Affairs atang hian tan mai ila. He
department hian hma an la chak a, a lawmawm khawp mai a. Lunglei South bialtuin
buhfai thur chungchang a rawn sawi kha ruah thur a sur avang pawh a ni mai thei a.
Engpawh ni se, khalai kha kan Minister chak tak hian a hriain ka hria a. Buhfai

supplier-te lakah hian fimkhur ni se, buhfai tha min pe se tih hi kan duh a ni.

He House-ah hian a dik lo lam kha sawi chhuah ngawr ngawr emaw a dik lo
sawi dik talh kha kan sawi dan ni lo se a tha ka ti a. A diklo chu a dikloin kal mai se,
hmalamah kan fimkhur tlan a thain ka hria. Tin, gas chungchangah te leh buhfai
chungchangah pawh sorkar hmasain tha taka a lo tih kha hneh tak maiin a rawn tizui
a. Vawiinah hian he sorkar thar chauhin a tih a ni lo, a hma sorkar-in hma a lo
chhawp tawh a rawn umzui a ni tih kan hre tlangin ka ring a. Hmalamah kan la kal
chho ang a, harsat hun hi thil reng rengah hian awm ve a ni, khawvel hi a mum a nih

avangin tih ka sawi duh a.

Tin, vawiinah hian min react ngei se tih ka duh pakhat chu sorkar hmasain
kan tih a ni a. Diklo chu diklo a ni mai a, dik chu dik ni mai se tih hi ka ngaihdan a
ni thin a. MDC, Ex-MDC, MLA leh EX-MLA-te buhfai, khawnvartui, chini leh gas
quota kan neih ve thin kha tihtawp a ni a. A thalo ka ti a. Vawiina a dinglaite chuan
kan la lo a nih pawhin kan Ex-MLA-te, kan Ex-MDC-te tal hi chuan quota hi nei leh
thei hram se. Mihring dinhmun kan inang lo em em a. Thenkhat chu MDC vawi khat
lo ni ve, engmah income dang nei lo, MLA-te pawh vawi khat rawn ni ve a MLA ni
ta lo, an fate sorkar hnathawk awm lem lo, harsa tak takte kan awm a. Khang khan
bazar-a buhfai man to tak taka an lei ai chuan godown atanga quota an lo neih ve a,
thla khatah quintal 2 emaw lek an lo neih khan sorkar-in pakhatmahin hloh a nei
chuang lo. Permit an nei ve a ni mai a. Ration Card siam thin kha khawngaih takin
kan Minister chak tak hian siam sak leh theih dan zawn sak hram se tih ka sawi
duh a.

Chutih rual chuan kan bial lamah sawn fur-a motor thlen lohna a tam khawp
mai a. Retailer-ten buhfai an khul a, godown kawtah an sem mai thin a. Thala an han
khul ve pawhin kawng a lo chhia a, chungah chuan carrying charge hi a lo harsa
tlangpui a. Retailer bill hi anmahniin an nghah chuan kum 1 a chhe berah
nghah a ngai a. Amaherawhchu, kha retailer bill kha tute emaw hnena 50%
vela an han hralh chuan an la mai thei zel a, helai hi enzui deuh a tha

khawpin ka hria. Retailer-te, a thawktu dik tak te hian an bill, carrying bill

hi la ve thei se, seniority-a a kal a nih pawhin seniority-in kal mai se tih

kha ka sawi duh a ni.

Demand no. 35-na Fisheries chungchangah hian, sorkar thar a lo piang
a, Lawngtlai-ah sawn Fisheries Officer kan nei ve a, chu chuan Lawngtlai
District saw min cover a. Tun sorkar tharah hian SEDP kan tih te leh BLU
revolution kan tih ang chi ah hian Lawngtlai West lam hi helai House
tawngkam takin Pu Thiamsanga, member zahawm tak tawngkam ang takin a
potential lai kha Lawngtlai West lam saw a ni. A chhan chu tun kum
kaltaah khan khang tanpuina kha 80% hi East lamah a chho tlat mai a.
Engpawh ni se a hmu tur dik takten hmu se, sangha khawituten. East lamah
chuan ka tawng huatthu ni lo se, tlangbawka JCB-a han kherkual mai mai
lian tham tak a awm thei lo a, a thlang lamah chuan ram zawl tha, dil tha
tak tak awmna te a nih avangin khalai kha rualkhai deuha sem, kalpui dan

awm thei se tih ka sawi duh a ni.

Pathumnaah chuan Pu C. Lalrinsanga, Agriculture Minister Demand no.
31-na. Agriculture hi nikum lamah khan nasa takin ka sawi tawh a. Hei kum
1 chauh ala kal a, han sawisel em em tur emaw, han fak em em tur emaw
pawh a awm chiah chuan ka hre lo a. Keini bial saw Pu B.D. Chakma,
MLA zahawm tak Tuichawng bialtuin a tih ang khan, ani bial leh ka bial hi
inri kan ni a, leilet tur hmun tha tak tak nei kan ni. Mahse sorkar anga hma
kan han lak hian mipakhat tan darkar 10 te emaw, darkar 15 emaw te chauh
leilet an han laih sak hi chuan buh eikhawp, zo buh ei tura thar chhuak tur
chuan tihngaihna a awm lo a ni. Chuvangin a thei sema insem lovin
hmalakna bik, zau bik nei hian kal ila, a potential area-ah in concentrate ta
ila, leilet ram nei tha ten chang se, chutiang chuan hma la ta ila. Lawngtlai
West te, Tuichawng dung vel zawng zawng saw leilet tur hmun tha tak tak
mahse dinhmun harsa an nih avanga leilet NLUP kan han pekte tlemte tea
han zauh tih deuh mai loh kha chu hma han lak tak tak a harsa a. Chuvang
chuan he kan sorkar hian zo buh ei turin, Mizoram mipuiin zo buh kan ei
vek ang tih kha Pu Thiamsanga’n Champhai lam ringawt ti lo khan kan MLA
zahawm takin a sawi ang khan sawlamah pawh sawn buh tharna tur hmun

tha tak tak kan nei a ni tih ka sawi duh a.

Chutiang bawkin Demand no. 47-na Irrigation & Water Resources-ah

pawh hian Tuichawng khuap ta ila emaw, Chikhurlui te, Chinrang lui te,

Mualbu lui te saw khuap ta ila. Saw lamah sawn Irrigation-in hma la ila,
leilet tam tak pek theih tur, chawm thei tur hmun tha tak kan nei a ni.
Chutiang chuan Tuichawng ral leh lam Pu B.D. Chakam, MLA zahawm tak

bialah te pawh sawn a awm tha a ni tih ka sawi leh duh a.

Ka kal zung zung mai ang a hun a tawi si a. Dr. R. Lalthangliana,
Minister zahawm tak Demand no. 21 Higher & Technical Education. Hetah
hian pakhat chauh sawi ka duh chu Assistant Professor/Lecturer kan tih ho
kha, khawngaih takin aikal hi chu eng emaw exceptional case a nih loh
chuan tirh loh hram ni se, rawih phal loh hram ni se tih hi kan Minister
zahawm tak hian min hriat sak se, tihpuitlin ngei pawh a thain ka hria.
Lehkhathiam an ni a, hna an duh a, keini Lawngtlai te phei chu kan
kilkhawr a. Lawngtlaia hna rawn hmuh saw an duh mai a, mahse a thawh
saw an duh ta lo nge ni chhuanlam hrang hrang hmangin Lawngtlai College-
ah te sawn aikal an awm nual a ni. Unstarred zawhna ka zawt a, a la
chhuak tlat lo a, Mizoram pumah engzat nge aikal chhawr awm tih ka zawt
a, a la chhuak lo nain khawngaih takin kan Minister zahawm tak hian min

hriat sak se ka duh a ni.

Demand no. 24-na Health & Family Welfare, hetah hian Pu B.D.
Chakma, MLA zahawm takin a sawi tawh a. Ani nena kan bial intawma
Lawngpuighat, NRHM hnuaia sorkar hmasain damdawi in a sak kha an zo
thawkhat tawhin ka hria a, hawn thuai thuai ni se tih kan nghakhlel khawp
mai. A chhan chu kan damdawi in hnai ber chu Parva atangin Chawngte a
ni a. Tin, kan bial lamah Bungtlang South a ni a, Lawngpuighat-a a awm
chuan khaw 50/60 damdawi in khan a cover dawn a. Tin, malaria prone area
a ni a, khulai khu, Lawngpuighat ami khu a hmanhmawhthlak khawp a ni tih
kha khawngaih takin kan Minister-in min hriatsak se.

Tin, chutih rual chuan kan bial bikah Sub-Center kha MLA zahawm
tak Pu Thiamsanga khan 2022-ah chuan Sub-Center zawng zawng up-grade
tur a tih lai khan Pu Speaker, nangmah Health Minister i nih laia building
sak ho kha luah Iohin a chhe zo dawn takngial. Ka sawi zing khawp a, kan
sorkar hmasaah pawh, tun sorkarah pawh ka sawi tho a. Keini lam saw kan
khawngaihthlak khawp mai a, a nghahhlehawm ka ti a, naktukah hian kum
2022 kha thleng mai se ka duh khawp mai. Chutiang a nih loh chuan tuna
Health Care kan tih ang chi te, golden card kan tih ang chi te pawh hi

Health Worker tel lo in a tih hleih theih si lo a. Hmannia report kan biala
ka dawnah chuan tute emaw mifel deuh khan ‘health care ka lo register sak
ang che u” an ti a, I30 chawi turah ¥ 80-in thla an lo lak sak a, an lo la
vak mai a, a card chhuak leh si lo khan. Khangte kha Health Worker kan
neih loh vang a ni a. Chuvangin khatiang ang facilities tha tak tak, kan
MLA zahawm tak tak ten an chhuan em em Mizoram Health Care, a ni lah
tak a, mirethei leh chanhaite natna tuar te tan hlu em em mai hi keini bial
ang ah, bial kilkhawr leh hnufualah chuan kan hmang ve hlei thei lo a ni.
Chumi a chhan leh avang chu Health Worker kan neih loh vang a ni a.
Health Worker pakhatin khaw 10 dawn te an enkawl a, an indaihloem em a,
chumi avang chuan khawngaih takin kan Minister-in min hriat sak se ka’'n
duh a.

Tin, Pu Speaker, a laklawh lawk khawngaih takin, Bungtlang South
PHC building hi a rei tawh khawp maia, khi khi sak that dan awm thei se.
Tin, a thawktute pawh nurse 3 leh doctor 1 vel khi an awm a, a enkawl
area khi an khawngaihthlak si a, dinhmun a lo harsa a. Tin, chu mai chu ni
lovin a enkawl area a lo zau si a. Bungtlang South PHC khi khawngaih taka

a bik tak pawha min hriat sak ka duh a ni.

Tin, pakhat leh chauh kan sawi duh chu, Mizoram sorkar chak tak kan nei a,
khawvel a changkang zel a, natna te pawh a lo changkang zel a, MRI khawl te pawh
hi kan neih ve a ngai a ni. MRI private pawhin an nei thei a, Mizoram sorka-in kan
han nei lo tlat mai hi chu a fel lo a ni. Tin, CT Scan te pawh , a theih chuan District
Headquarters ah te hi chuan dah ve ta ila, chu chuan nasa takin tuna kan harsatna, eg
chuan Lawngtlai vel atangin, kan bial atang chuan Lawngtlai thlen nan chuan
< 1000/- vel a ngai a. Lawngtlai an rawn thleng a, ‘CT Scan tih a ngai, Aizawl-ah
kal rawh,” Lawngtlai atanga Aizawl thleng leh tur chuan I 1500/- vel ei man a ngai
a. (Pu Speaker, lawk a laklawh lawk, tawng laklawh hi a awm ve a, min hrethiam
hram hram rawh, inbat laklawh te hi a awm a nia.) Hemi ah hian kan mite natnaah
hian an dinhmun leh harsat piah lamah helai Aizawla kan khawtuala kan taxi fare
% 50/- a kan in entir theih lai khan kan bial atang chuan ¥ 2000 - ¥ 3000 or a
% 10000/- dawnin an rawn in entir a. Chuvang chuan kan sorkar chak tak hian
district headquarter tinah a theih loh pawhin entirnan, chhim lam tan Lunglei-ah tal
dah theih nita se la. Tin, Aizawl khawpuiah te pawh hian MRI te pawh hi han nei ve
ila, ZMC kan han tih tak, (sorkar tharin hming thar an phuah ah, keini chuan kan

lam thiam chiah lo deuh a) khing ah te pawh khian awm thei ta se, natna tuartu

dinhmun harsa te leh phai kal ve thei lo te tan a hlu hle ang tih hi

Pu Speaker, ka sawi duh a ni e. Kalawm e.

SPEAKER : Tu nge sawi leh ang le, kan wind up tir thei mai em ni? Pu
Duha i sawi dawn em? Sawi la, tikhan a wind up theih mai lo maw? A nih Pu

Lalduhoma, member zahawm tak i lo sawm ang.

PU LALDUHOMA : Pu Speaker, Irrigation & Water Resources atang hian
ka tan ang a, a changtu Minister zahawm tak hian ka bial chhung phai leilet hmunte
a hmunah min tlawh sak a, kan lawm khawp mai a, beiseina sang tak pawh kan nei
a. Mat phai ah sawn zau chi hrang hrang a awm a, sawng zauah sawn tui lak tur a
that loh avangin solar emaw, electric power hmangin emaw ground water irrigation
project siam tum a ni a. DPR hi nikum lamah NABARD-ah thehluh a ni a, mahsea
tlang ta lo a. Kuminah hian DoNER-ah X 257. 41 lakhs man tur project thehluh leh a
ni a, chu chu submersible pump atanga leilet chawmna tur a ni a. Hei hi hlawhtling
se kan duh khawp mai a, mi tam takin eizawnna an hmuh phah dawn a, buh a thar
tam dawn a, kan ngaihthlak chamchi angin buhfai leina atana kan sum sen so hi a
hautak em em a khatiang han tihtlemnate pawh kha a ni nghal dawn a. Tin,
Chamdur chawmtu Saphai lui a awm a, chu chu a valve a chhia a, a herh phui theih
Ioh a, a luang chhuak reng mai a. Chu chuan tui a pe theilo a, mi tam tak buh thar a
tlem phah a, kan Minister zahawm tak hnenah hian kan thlen thin a, valve chhia
repair ringawt pawh hi a lo har em em mai hi a lo ni a. Anin theihtawp min chhuah
sak chung pawhin tunah sawn an siam tha tawh nge tawh lo ka hre lo a. Hetiang thil
te tham lutuk Minister hial hnena thlen a han ngai hi chu, Minister-in a sawi tawh hi
chuan department te pawh hian tih tak zeta bawhzuia tih vat vat awm hi a ni a.
Sawlai Saphai lui irrigation saw 2014-ah khan survey zawh vek tawh a ni a, saw saw
tihthat a nih chuan 84 hectares-a zau leilet leh thlasik thlai chin nan kan hmang thei
dawn a, a pawimawh lutuk a hei hi, a hmun ngeiah min han hmuh sak tawh bawk a,
min ngaih pawimawh sak se ka duh khawp mai. Tin, Zawlpui chawmtu tur saw
Lumtui lui khuaha, tui kawng siam a ngai bawk a. Tin, link road hi kan nei chhe em
em mai a. Saw lai leiletah sawn Serchhip lam mi hian Bungtlang lam ramah te khian
an han nei a, Bungtlang in Serchhip lamah te pawh an rawn nei a, a inkar saw a
inpawh tha hlei thei lo a, han inpawh se chuan kan Minister zahawm tak Pu Chama
bial leh ka bial a inkalpawh theih dawn a, a remchang em em a. Saw lai link road te
pawh saw kan ngai pawimawh hle a ni. Kan duh tawk zung zung mai loh chuan sawi

tur a tam si a.

Demand no-40-na Commerce & Industries-ah hian ka kal leh dawrh ang a.
Tun hma khan industry kan han din ve a, hlamzuih ta a tam hle mai a. Khawzawlah
vaimin herna khawl Brig.T.Sailova’n dah a tum a, Ngaizawl VCP nen an inchuh a
nuihza siam nan kan hmang fo a. Brig.T Sailova’n hei hi a pawimawh a ni tih hriain
a lo han ti a, a hnu amiten kan chhuih zui lo va, a ram tawh hi pawi ka ti a.
Chutiangin Sairang-ah sawhthing sawngbawlna khawl ropui tak a din a, khawl lian
pui pui a la lut a, kan chhun zawm tha duh lo a, a hnu a miten, tikhuan a ram leh a, a
pawi ka ti thin khawp a ni hetiang hi. Tin, Sairang-ah bawk tun hnaiah tuna rorel
tute an sorkar lai khan sawhthing sawngbawlna an zuk din leh a, a ram leh vek bawk
a, Seling rama kan tung herna khawl te, Thingdawl-a pangbal herna khawl te, khang
ang kha vawiinah hian hmuh tur a awm leh tawh lo a. Sum tam tak tak senga thiltih
a hlawkna chiah duh a, mipui tana hamthatna a thlen tur lam ngaihtuah leh si loa kan
hlamchhiah zui nghal ang chi hi tun sorkar thar atang hi chuan awm tawh lo thei

hram se ka duh takzet a, chuvangin thil hluite kha ka sawi chhuak duh a ni.

Tin, cluster approach hmangin ginger processing industry siamna tur project
hi siam a ni tih kan hria a, a hmun hi S.Vanlaiphai leh Muallianpui leh Tarpho a ni a,
a kilkhawr ang reng a. Hmun dangah te pawh hian siamna tur a tamin ka ring a,
heng te pawh hi hlawhting se ka duhsak ngawih ngawih a. Tin, Mission Organic
Value Chain Development for Norh East Region Scheme hnuaiah hian Lunglei
Organic Ginger Producer Society an awm a, khaw tam tak an cover tawh a.
Amaherawhchu organic certification tak tak nei tur hian kum tam a lo ngai ve a, an
la nei lo deuh hlek a, thui tak an kal tawh a, tunah hian sawhthing hi kg-ah I 35/- in
an hralh mek a. Kan Minister zahawm tak pawhin a va flag off khan ka hria a. Tin,
chutiang chuan MANSOL ho hian khaw 31-ah Primary Agriculture Produce Society
hi dinin sawhthing an lei reng a ¥ 35 bawkin, sawhthing hi kg-ah ¥ 35/- in tunah
hian an la thei reng a. MANSOL hian Sairang-ah khuan a silfaina khawl an din
dawn a, Sairang leh Bairabi-ah processing unit an din dawn bawk a. Hengte hi pui
thei ila a tha hlein ka hria a, SEDP atang te pawhin. Private-in emaw, company-in
emaw hetiang an lo ti thei a nih hi chuan a tha em em a. MAMSOL hmalakna hi
Social Welfare hnuai a lo ni leh daih mai a, chuvangin convergence-a kan kalpui hi a
ngai a, Agriculture leh Horticulture te, Commerce & industries, Social Welfare,
heng zawng zawng hi a hranga kal lo hian convergence-in kan House Leader
enkawlna hnuaiah hian kal thei se a puitlin ka ring a. Chu chu thahnemngaihnain ka

han sawi chhuak a ni.

Tin, North East state pariatte tana hman tur bik, North-East Industrial
Development Scheme hi 2017 atang khan introduce a lo ni tawh a, hei hi kan thalaite
hian an hmelhriat tawk loin ka hria a, awareness a la awm tawk lo niin ka hria a.
Industry din duh tan chuan he scheme hnuaiah hian a aia tha leh chance tha hi a
vang em em a ni. Kan entrepreneurs te hian hei hi bawh sela, department pawh hian
kan thalaite hi fuih bawk se a thain ka hria. Kan GSDP hi industry sector, production
sector kan tih mai thin atang hian 25% chauh a la ni reng a, heng policy leh scheme
tha hnuaiah hi chuan kan tisang thei dawn lawm ni tih hi ka duh dan leh beisei dan a

ni a.

Tin, handloom hnuaiah hian keini Serchhip district saw India rama District
pariat thlan chhuah zingah kan lang pha ve tawh a ni. Chuti khawp chuan India
ramah pawh kan lansarh ve theihna awmchhunte zing ami a ni a. Tunah hian
handloom kan tih pangngai ngawr ngawr ni lo hian Towel siam chhuahna ‘loose
reed motion machine’ te, thosilen tahna ‘fast reed and left off motion machine te,
pan tuamna ‘cause loom te leh silk tahna te thleng hian introduce ve thei tawh sela,
kan Minister hian heti zawng hian hma min lak sak se, ram chhungah a market tam
tak a awm nghal dawn a ni. Pan tuamna leh thosilen te pawh kan mamawh a, hei hi
hma kan sawnna tur, step pakhat kan kai lehna tur niin ka hria a, chu chu ka han

sawi duh bawk a.

Demand no.17-na Food & Civil Supplies-ah hian kal leh ila. Ration card
siamnaa Adhaar Card kan hmang tlat mai hi tul lo hlein ka hria a. Adhaar card chu
India citizen lo pawhin an nei thei a, kan hre vek a, foreigner lo tawm ru pawhin an
nei thei a, private pawhin an pe thei a ni a.Hei hi a proof-naa kan hmang tlat mai hi
dikloin ka hria a, kan hotute’n ngaihtuah teh u. Voters ID zawk hi a ni kan hman tur
ni. Hei hi India khua leh tui nilo tan chuan neih theih a ni lo a, India khua leh tui ni
ve lo ten Adhaar card hmangin ration card an nei teuh dawn; kan buhfai min eipui
dawn. Hei hi a rang thei ang bera tih danglam chak takin ka han rawt a nih chu. Tin,
kan buhfai leina hi a tam hle mai a, ka zawhnaah khan nikum April-December, thla
9 chhung leka buhfai kan leina hi crore 109 a ni a, chuta tanga kan hmuhchhuah chu
thla 9 chhungin crore 95 a ni a, 14 crore kan hloh nghal der mai a. National Food
Security Act hnuaia a man tlawma kan lei hian beneficiaries 53% a cover a, heta kan
senso pumpui, buhfai leinaa kan hman hi 17% chauh a ni, mi rethei chanpual buhfai
kan leina hi. Non-NSFA a tova economic cost leh open market atanga kan senso hi
82% a kai daih mai a ni. Hei hi Pu Speaker, tihtlem theih niin ka hria a. Non NSFA

zingah hian ration la ngai lo, ration mamawh lo an tam a ni. Hengho hi a tihtlem

theih a, heta kan senzo hi a zahve hian kan reduce thei awm mang e aw, ka ti a ni.
Chu chu kan Minister zahawm tak hian rawn zir se, chhui zui tlak niin ka hria.
Chutiang chuan non-NSFA atang hian saving lo nei thei ta ila, chu chuan kan Mizo
buhfai lei ta thung ila, kan thar zawng zawng deuhthaw hi kan lei sak thei dawn a ni.
Dik tak chuan kan buh thar chhuahah hian tlangram loneitute thar hi kan chhiar tel
ve ziah a, tlangram loneitute hi enkawltu eng department mah nei miah lo an ni a,
tihtawp tuma kan beih reng an ni, mahse an thar chhuah chu kan statistic atan kan
duh em em a ni. Hengte hi tihtawp duh mah ila a tawp ngawt thei lo tih kan hre vek
a. Chuvang chuan an tharchhuah hi lei sak ila, leilet kan neih thatna hmunahte rice
mill hung ila, a favai kha system fel takin kalpui bawk ila, ran vulhna lamah hma
kan sawn pui nan a tha dawn bawk a. Ka rilru te te ah chuan, idea mai mai ni a, a lak
tlak ka ti lo a, mahse zir chian atan ka duh chu, miin buhfaia a intodelh chuan,
ration card nei ve thoin ration la lo mai rawh se. Amaherawhchu thla tina a chanai
tura kha pawisain dawng mai se, tichuan kan ration kan save teuh thei ang a, anni
tan incentive hlu tak a lo ni bawk ang a, tichuan buh tharah kan intodelh chhoh mai
theih hi ka beisei a, transportation cost kan save vek dawn bawk a. Hei hi zir tlak
niin ka hria. Tunah hian godown 150 vel kan neiin ka hria a, khaw 17 vel ami hi
hmantlakloh niin ka hria a, hmantlaklohte pawh hi endik tulin ka hria.

Tin, tun thlenga oil depot kan la nei lo hi a pawi hle a, Brig. T. Sailo bawk
khan hei hi vei nachang a lo hria a, bul a lo tan a ni. Chu chu tunah hian hma kan la
sawnpui chuang reng reng lo. Oil depot lian i nei teh ang u, gas bottling plant lian
tham te pawh i nei thuai thuai teh ang u, rei tak hi i hel i hel lo ang u, ti ve mai ang
u, ti ve thuai ila a ni mai, rang deuhin priority-ah nei ila, eng emaw kan tuipui bik hi
chu kan tih theih zel hi maw le! Tuipui ve ila, priority-a kan hotute thinlunga awm hi
chu a hlawhtling ve mai zel a nia. Kawng a ping dek dek a, vai hlauin kan awm a,
reiloteah kan ram pawh chhan ngam mang loin kan awm a, hengte hi nei ila kan

huaisen ve ngei ang tih ka ring a ni.

Tin, Agriculture-ah hian han lut zuai ila. Farmers’ Pension Scheme hi mi 178
chauhin an la chhawr niin ka hria a, awareness an neilo a ni. Kan farmers te hi
pension mamawh vek an ni. Chu chu awareness pe tha ila pension an hmuh ve

theihna hi rawn tih nachang hria se, ti sup sup se tih hi ka duhsak em em a ni.

Health & Fmily Welfare-ah han kal ve zawk ila. Reliance General Insurance
Company nena tuna kan hotute an sorkar hmasak tuma agreement an siamah khan

nuai 741 an la ba a ni. Nazareth Hospital-ah hian nuai 216, Civil Hospital-ah nuai

169, Presbyterian Hospital, Durtlang-ah nuai 86. Hei hi an ba hlen ringawt mai dawn
em ni ? Thubuaite kha a awm a. Hengahte hian kan tang tha tawk lo em ni ? A hrim
hrimin heng company nena agreement kan han sign hian in a tirah, engamah hmain
pawisa 95% kha in han pe ringawt mai a. Tih that duhna hi a awm lo alawm mawle,

a thinur thlak ka ti a. Ba ral lo hram se tih hi ka sawi duh a ni.

Tin, a tawp berah LAD-ah ka lut ang a. Nimin lamah Panchayati Raj kan
sawi. Kan sawinachhan ber chu sum kan hmuh loh vang a ni a. Kuminah 15"
Finance Commission-in crore 93 min pe tawh a, min pe zel dawn tih hi a chiang
tawh a. Panchayati Raj hi sawi rik sawi rik pawh a tul tawh em ni le? Kan Village
Council tha tak hi funding kan neih tawh chuan a kal mai ang a. Kei chu a hming
pawh hi ka ngainat zawng a ni vak lo. Village Council kan nei a, khatihlaia
Panchayati Raj tih tuma a draft te lo siam a, lo committee vak vak mai kha a tul lo
hle a ni. Party tin kan rawn e, min han ti a. In han ti zuai a, a remchang chang kan
Secretary te kan tir mai mai a ni. Kan ti tak tak dawn a nih chuan senior leader te hi
min teltir rawh u. Ngun takin i ngaihtuah ang u. Panchayati Raj hi kan tana an siam
a ni lo, kan hman ve tur pawh a ni lo. Kan hmang ve duh a nih chuan keimahni
milin, exception leh exemption telin, hming pawh kan duh duh vuahin kan duang
law law ang a. Chu chu ngun takin kan ngaihtuah ang a. Hetah hian hmun thum a
then a hmun hnihin kan remti a nih chauhin min hmantir ve thei a ni. Kan hman tur
atana an siam hi a ni lo hrim hrim. Tunah hian Panchayati Raj ni ang reng, ni chiah
si lo, ni nel nualin pawisa kan duh avangin kum 3 term thin kum 5 kan han ti a,
hmeichhe reservation te kan han ti ve ngawt a, engmah kan nihpui chuang si lo va.
Rawn ngaihtuah that leh a tha hlein ka hria a, thahnemngaihna thilah ka thawh ve a
nih chu. Kan sorkar lam hotute pawhin rilru thianghlim takin, tih tak zetin kawng

rawn zawng se a lawmawm hle ang. Ka lawm e.

SPEAKER : Wind-up theih der tawh mai. Mahse pathum lai a ni si
a, kan chawl mai dawn em ni ? Chawl ila, dar 5:30-ah lut leh ila, tichuan kan zo hma

tho awm e a. Chawl lawk ang aw.
RECESS TILL 5:30 PM
5:30 PM

SPEAKER : Tunah chuan kan sawi khawmna te kan zo chho tawh

a. Minister zahawm tak Pu K. Lalrinliana kan sawm ang a. Kan sawihona te han

wind-up se, sawi fiah ngai a tih te pawh han sawi fiah se. Tin, demand te hi House-

ah pass rawn dil nghal se, i lo sawm ang.

PU K. LALRINLIANA, MINISTER : Pu Speaker, ka lawm e.
Vawiinah ka demand, department pathum te tan thahnemngai takin member zahawm
tak tak ten kan sawi tlang a. Kan sawinaah a lawmawm lam a tam ber a.
Hmalaknaah te kan phu lohin tunah rih chuan a tha rih e ti te kha kan awm a, a
lawmawm tak zet zetin ka hria a. Engkim hi duhthusam hi a awm thei lo a. Tihsual
tam tak in sawi loh pawh, in sawi pawh ka nei ang tih ka ring a. Vawiinah
thahnemngai taka ka department chante member zahawm tak takin in sawi kha

lawmawm ka ti tak zet zet a ni.

Demand no. 17-na — Food, Civil Supplies & Consumer Affairs hi member
ten an sawi atanga han sawi fiah leh min zawhte han chhan duh deuh ka nei a. Pu L.
Thangmawia, member zahawm takin Kawlkulh godown bula retaining wall siam a
sawi kha, a pawimawh em em mai a. Hei hi sum kan neih hmasakah siamthat tura
ngaih a ni. Rin aiin a ngai hnem deuh hlek a. Chulai chu kan harsatna lai pawh a ni

a. Kan neih hmasakah ngaihtuahna hman tumin kan lo ti ang e tih ka sawi duh a.

Tin, Pu Zodintluanga, member zahawm takin buhfai thur chungchang a sawi
leh member dang tam tak eng emaw zatin buhfai thur chungchang an sawi kha ka
hriatah chuan Lungpho leh Kanghmun-ah hian buhfai thur a awm a ni tih nikum
khan report kan dawng a. Department lam te pawhin an lo hriatin a rang lamin
sample te an la a, engvanga thur nge a nih ? Eng zah nge buhfai thur awm tih te
pawh hriat a tha e tiin kan han intir a, an han en a. Tin, an han sil chhin a, sil hnuah
te an han chum a. Chutiang chuan Directorate Office-ah eng nge a chhan tih te

ngaihtuahna hmangin theihtawpin tan kan han la a.

Tin, Health Department-in laboratory a test an neihnaahte pawh kan va tih tir
a. Chutiang chuan mihring tan a hlauhawm a, a eitlak loh em tih te endik a ni. Kan ei
duh lo a nih pawhin ran talin a ei thei ang tihte thlengin kan entir a. Tin, member
zahawm tak tak ten in sawi loh pawh kha Hunthar Vengah buhfai uih sem a awm
bawk a ni. Chu chu zan ka office bang min hrilh a, a tuk zingah MIZOFED lam,
FCI-te leh department-te nen zingah kan kal a, zing dar 7-ah inkhelh zawhin
Bawngkawn atangin kan tlan thla nghal a.

A dawngtu engzah nge awm tihte lo chhuichhuak vek rawh u kan ti a, in 2-in

an lo dawng a, a buara ip pawh an lo la dah a, chu chu mak kan ti khawp mai a.

FCI-in kan ta a ni lo an ti a, MIZOFED in kan ta a ni lo an ti bawk si a, kan awm
khawm vek lai khan tu ta ber nge tih kan hre thei lo, an lakna buara kha an ta lo ve
ve a lo ni bawk si. A retailer kha kan ko tel ve a, ani khan hei hi min pekna a ni a ti
bawk si a, kalkawng lakah driver ten an thlak nge eng nge? Engpawh ni se, a
dawngtu kan tam lo a, a dawng hi chuan return leh ula kan ti a, a tha, ei tlak pe ila

kan ti a ni. Keimah ngei pawh ka zu kal a ni.

Tin, hmun dangah pawh sawi a awm thin a, amaherawhchu keimah tak min
hrilh an awm lo a. Hmanniah Pu C. Lalrinsanga, kan Agriculture Minister zahawm
takin a bial a fannaah Buarpuiah ‘buhfai chhia ration retailer ten an sem dawn a, sem
ka lo phal lo a. Inspector in sem tur a ti a, a chhia hi chu sem Ioh tur in ti bawk si a,
engatinge in sem te pawh ka ti a’ tiin min rawn hrilh vat a ka lawm khawp mai a min

han hrilh kha. Directorate lam atangin action lak vat a ni.

Thenzawl-a kan Inspector, Thenzawl kudam atanga an pek a lo ni a, mahse
bag tam kha a lo ni lo a. Department pawhin ‘Engtizia nge a va mak ve an ti. Chumi
buhfai chhia chu a lung a ni, mak tak a ni’ thlalak pawh ka nei a. Mahse a dang kha
a awm chuang lo a. Khatiang khan hetiang buhfai thlatina quintal nuai tel han lei
chuan a lo awm thei dawn khawp a. Tin, thla hmasa lawk pawh khan surprise visit
pawh Zuangtui kudamah sawn ka va nei a, Buhfai tha ngei sem hi ka duh ber a ni,
Serlui bialtu MLA zahawm tak Pu Rinsanga pawh hi ka sawm a, mi dang dang
pawh. Pu Muanpuia nen pawh kan va kal tawh a, MIZOFED lamte nen pawh sawi
lawk loa kal hi kan nei zauh zauh a ni. Buhfai an khawih lai mek emaw, an rem lai
mekte pawh han viha, han en pawh hi ka hote pawhin kan nei a. Tin, department
hian buhfai Quality Control Board an indin a, chu chuan ngawrh takin an vil ve reng
bawk a. Tin, MIZOFED supplytute pawh hian local purchase hi MIZOFED supply,
MIZOFED through vek a nih avangin anni pawhin Quality Control Board hi an din
ve bawk a. Chutiang chuan theihtawpin kan invil a. Kar hmasa hmasa leh pawh khan

trip 4 ngawt kan reject a, an reject chhan kha buhfai kha a lo huh a ni.

Kan weigh-bridge saw a tha lo a, a that lohna a rei tawh a, siamthat kan tum
thin a, a tha hleithei lo a. Tin, weigh-bridge hi kan nei nual a, tunah hian nichina
member zahawm tak ten an sawi ang khan Zuangtui leh Serchhip-ah a tha tih theih a
ni a, mahse chu pawh chu a hmantlakloh a, Driver ten sawta buk saw an hlau em em
mai a ni. Hmanni ami pawh chu a bukah khan a tling lo ang tih hlauin tui an lo leih
ni tur a ni, handyman velin an leih ngeiin kan ring a. Kan kir tir a Silchar-ah truck

trip 4 chu tui leih vang nge ni eng vanga uih thei nge eng vanga thur thei nge tih kha

en uluk a ngai a ni. Chungte pawh chu tunah hian a supply tu leh driver an inhnial
deuh niawm tak a ni. Thil awm mek a ni a. Engpawh ni se, khangte kha chu kudam a

dah pawh kan phal lo a ni.

Tin, chu lo pawh chu reject hi kan nei nual mai, zeuh zeuhin. Chutiang chu a
awm nual, theihtawp chuan kan han strict ve a. Amaherawhchu loh theih lohin
monsoon stock kan han ti a, thla 6 atan te, thla 5 atan te, thla 4 atan te, thla 2 atan te
kan stock a, kawng that lohna laiah fur a lo ni a, leilawn a lo chak loh chuan nakinah
a kal thei dawn si lo a, kawng min thei hmun a la ni a, helai hi stock tam a ngai tih
ang chi kudam 60 chuangah kan stock a ni. Tunah pawh hian monsoon lo awm tur
atan hian tun thal chhung kan han in stock char char a. Treated rice ho hi kan han
stock a, FCI atanga kan lak hi. Local purchase MIZOFED through-a kan lei ho hi
kan han sem deuh tlangpui a. Chutiang chuan kan stock pawh kha a then chu
Zuangtui kudam-ah sawn treated rice FCI-in a supply an dah zingah khan local
purchase-a kan lei kha bag 2/3 lo lak palh te pawh hi a lo awm thei tho dawn a nih hi

katia.

Chung karah chuan quintal eng emaw zat an han remah te khan a chhia bag
2/3 lo awm palh theih thil hi a lo tam khawp mai. Hengte hi engtin nge kan tih reh
ang tih hi ngaihtuah tham a ni a. Bag tin an load apiang bag lo check kha a lo har em
em mai a, an unload tan tirha tih kha chuan a tha vek tho si a, a huh a rei hnuah a lo
ro leh a a lo zawp a, a lo hmuar a, a lo uih thei, a lo thur thei. Chutiang chu thil awm
thei a ni khawp mai a. Thahnem kan ngai a, mipuite dawn tur atan a tlak lohna
member zahawm tak tak ten in han sawi chhuak a, ka tan pawh a lawmawm a, tan

kan la lehzual ang.

Tin, buhfai chhiat thuah hian mipui ten complain an neih chuan a theih hram
chuan keimah min hrilh loh pawhin department lam talah te pawh hian inhrilh hre
vat ta ila. En vat thin ila, eng nge a chhan, tu dah nge, engtia awm thei nge tih zawng
tlang thei ila chuan ka lawm ngawt ang. Chu chu member-te ka ngen duh che u a ni.
Heng kawngah hian kan fimkhur a, mipui ten buhfai tha an ei theihna turin
theihtawp chhuah tlang ila, keini pawhin department-te nen theihtawp kan lo chhuah

ang tih ka sawi duh a ni.

Tin, Saipum godown, member zahawm tak Pu Rinsanga’n a sawi kha,
kudam kan sa a, hman lohin a awm a. Furah te mipui an lo thlaphang thin, hei hi tih
sak hram chu kan duh a, kan sawi thin a. Amaherawhchu tunah hian carrying routes

hi kawngpui that dan te a lo danglam tawh a. Tunhma chuan Silchar tlangdung

Aizawl, Zanlawn paltlangin a tlan thin a. Tunah chuan Sairang Road tihian a lo tlan
ve theih ta a, Zuangtui kudam lo thleng tur chuan emaw, FCI godown Tanhril han
thleng tur chuan a route kha a lo danglam thei tawh a, kawng nuam zawk te a lo
awm tawh a.Tin, Serkhan to Bagha Road te pawh tunah hi chuan truck full load tan

pawh a kal tlak ve viau tawh a ni.

Khatiang khan supply kalkawng pawh hi a route hi tihdanglam deuh a ngai
niin kan hria a. Tun hnuah pawh zir chiang ila tiin department lam pawh kan inhrilh
a. Tunah hian a route carrying contract te pawh hi tender a lo hun leh chuan a route
tih danglam te pawh kan nei mai thei a. Chutiang chuan ngaihtuahna te kan

hmang a.

Saipum te pawh kha stock nan a hman tlak chuan khang hunah khan Saiphai-
ah te, tunah North Hlimen-ah te kudam kan sa mek bawk si a, khang kha fur chhung
pawha a lo tangkaina tur kan han dap ang a, chutiang chuan ngaihtuahna kan lo

hmang dawn nia.

Tin, member zahawm tak Pu Lalrintluanga Sailo-in a rawn sawi Pukzing
godown, Phuldungsei leh Marpara kha project te kan han siam a, kan Chief
Minister-in thahnem min ngaihpui em em mai a, Godown kan mamawh zia te min
hriatpui a. Tunah hian godown chhia 61 kan neih zing ah 10 kan sa mek a, kan dil
belh ah NABARD-ah hian kudam hi a theih anga tam hi chu sak sak ila an ti a, min
han recommend a. NABARD lam atangin 21 vel chu min sak sak thei dawn niin a

lang a, tunah hian kan finance dinhmun chiah ka chiang lo va.

Amaherawhchu, beiseina sang tak ka nei a, chu chu Pukzing-ah hian awm
thei turah ka ngai a. Tin, Phuldungsei leh Marpara hi chu NEC atangin hmuhtheih

kan inbeisei a, project kan siam a ni tih kha ka chhan theih ni mai se.

Tin, Pu VL Zaithanzaman a rawn sawi E-Pos machine hman chungchang,
vawiina ration card la tur ten E-Pos machine an han hman tura kutzungpui nem ngai
chungchang kha. Public Distribution System chungchangah hian a kaldan hi kan
hriattlan a pawimawh khawp mai a. FCI atanga kan lak kha a langtlang ta vek a, tute
pawhin a hmuh theih a, Supply godown a thlen thlengin a phurh zat leh a unload zat
a hriat theih vek a. Tin, kan supply godown lian Zuangtui atanga a chhuah lehna a
lang a, a luh lehna godown thleng khan, buhfai bo a awm em tih thleng khan lang

theiin he system hi vawiinah hian kan kalpui tawh a ni.

Chu chu tunah hian E-Pos machine hman tan a ni a, retailer te hnen a thlen a,
mipui ten buhfai buk dik tak an lakna tur a ni. Godown lian atanga godown tenau
deuh leh retailer a thlenna, godown atanga a lakchhuah leh mipui hnenah a
semchhuah zat lang vek a, buhfai bo thlau awm lo va a awm theih nan central
sorkar-in uluk deuha a duan a ni a. Chuvang chuan, he thil hi tha tak, kan tih
hleihtheih loh, ti tura min tihna pawh a rei tawh a, Food Security Act, 2013 atanga
he ruahmanna hi kalchho mek; vawiin 2020 kan thleng tawh a, kan la sawi laih laih
a. Amaherawhchu, tunah actual, a practical-a kan han tih theih chin 55% bawr vel
retailer te hmangtheia kan han siam pawh hi central sorkar an lawm viau a ni tih te
pawh department hotute hnen atangin kan hria a. Niminah video conferencing an
tihnaah pawh lawmthu te pawh an rawn hrilh niin ka hria, kan directorate lam
atangin, a lawmawm hle in ka hria a.Hei hi a sawitu zawng zawngin member

zahawm tak te han sawiah pawh khan a tha tih kha a ni vek a, a lawmawm hle a ni.

Han sawisel awm leh deuh chu Aadhar Card hmang kher lo hian Voters ID
card hmang hian ration card te hi a siamtheih mai lawm ni tih kha Opposition
Leader zahawm tak Pu lalduhoma khan a sawi a, a dik khawp mai a. Amaherawchu,
Aadhar Card hi hemi atana siamna a ni lo va, a in link tawnna tur a ni a, kan va
hman tak chu Voters ID Card a ni a. Mahse Aadhar Card-a link a ngaih avanga
Aadhar Card sawi tel kha a ni a, tangkai tawn ve ve a hman tura central-in a rawn

duan a ni a.

Central Food Minister a office-a kan zu hmuh pawhin kan sawi hmasak ber
tur chu Public Distribution System a ti a, a bak kha chu a hnu lamah a ti a, a ngai
pawimawh em em a ni. Chuvang chuan keini pawh hian he system hi chu.. ..(Pu
LALDUHOMA : Hmannia tihtir ka tum kha chuan Voters ID chu an demand lo reng
reng , Aadhar Card chauh a ni a. Voters ID nei te tan khan a link nan Aadhar Card
min dil chu ni se a safe ka ti tho a. Mahse Voters ID demand awm si loa Aadhar
Card demand zawk tlat lai kha a safe lo e ka ti a ni.) Chu chu khawi retailer ah nge?
(Pu LALDUHOMA : DCSO West-ah) DCSO West-ah maw? Kan lo en ang a, a link
zawmna mai tura tih a ni si a, chumi harsatna lo awm chu DCSO te pawh kan lo
brief leh ang a. Tihsual palh te pawh awm thei tho a ni a, kan lo enfiah ang e, Pu

Speaker.

Tikhan thahnemngaihna thilah kan han sawi tlang zel a. Mipuite pawhin an
hriat a ngai khawp a. Social media-ah te pawh hian ration la tur, ngaihtuahna

hmangthiam lo pitar ten an va la a. Kutzungpui nem turah kezungpui te an lo nem tir



623

a, heng te hi social media-ah a lo lang a. A nuihzathlak viau na a, a tha lutuk loin ka

hria a, thenkhat chuan fiamthu thawh nan an lo hmang a.

Chutiang te pawh chu vawiinah keini Legislators kalkhawm te pawh hian
public hmaah pawh hian heng thilah hian thahnem kan ngaihzia hi zirtir tlang ila. He
E-Pos machine hi buk dik taka mipuiten buhfai an lak theihna tur atana tih a ni a.
Tin, buhfai bo thlau a lo tlem tawhna tur atana tih a ni a, sorkarin sum tam tak kan
save phahna tur atana tih a nih avang hian hemi kawngah hian tan la theuh turin kan

inngen nawn ni se.

Pu Speaker, kan monsoon stock chungchang te kan sawi a, kan stock deuh
mah mah thin em tih te a awm a. A dikna lai chin a awm khawp mai. Ka zinnaah
Serchhip District-ah buhfai stock, thal tawh hnuah kan en a, thal tawh hnu
December thlaah thla li ei tur te an lo la nei a, godown thenkhatah chuan, kha kha
chu an lo stock chak bik lutuk deuh em maw ni chu aw ka ti a. Tin, Khawbung-ah te
pawh a ni tho mai a. Thal lai khan a thal chhung zawng ei tur kha thenkhatah chuan
an lo stock deuh fur tawh mai a. Hengte pawh hi uluk deuh zawka en a ngai a nih hi
tih te pawh kan sawi tawh a. Thenkhatah chuan buhfai chhia a 1o awm tam phah

thin a ni.

Sawi tur chu tam tak a awmin ka ring a, member zahawm tak tak ten kan
sawi teuh mai a, 21 laiin kan sawi a ni Supply bik hi. Khang kha kan sawi tlangpui
deuh a ni em aw ka ti a, buhfai bikah chuan. Pu Lalrindika Ralte khan sawi a neih
pakhat treated rice hi cancer titamtu a ni thei ang em? Enchian tir deuh a tha lo
maw, damdawi an hmang si a tih a sawi kha thil ni thei tak a ni a, social media-ah te
kan lo hmu ang a, an rinhlelh chungchang te pawh hi. Amaherawhchu, hei hi India
rama tihdan tha bera an neih a la ni a, dan hmanga an thil tih a ni. Engpawh ni se,

chulai chu fimkhur deuh zawka kan lo thlithlai erawh hi chu a tul khawpin ka ring.

Tin, rice mill lei kha opposition leader zahawm takin a sawi a. A dik khawp
a, rice mill neih tui deuh deuh te pawh hi an awm a. Kal pui lai mek te pawh an
awm a, Agriculture department-in tanpuina an pek, vawiina a hmun an buatsaih te
pawh an awm. Kan ram thar ngei hera an kal pui theih hi chu duhthusam a ni a.
Kan ram thar ngei buhfai lei hi kan han sorkar hnuah hian kan hotute remtihnain,
‘local purchase rate I27.50 hian lei tur nei chuan min hrilh rawh u, kan lei ang e, kan
agent te kal tlangin,” kan han ti a, an awm mang lo a Bilkhawthlir-ah Agro Farmer
Society-in kan nei e, an ti a. An neih theih zat min han hrilh khan 23 qtl. nikum khan
MIZOFED kaltlangin kan lei sak a. Tun kum hian 500 qtl kan nei thei ang an ti a.

An society kum 10 tlinnaah min rawn sawm a, ka zuk kal nghe nghe a. Anmahni chu
member tlem te an ni a. A van lawmawm em, 500 qtl tal in nei thei tur chu ka ti a.
An tih dan system pawh a thain ka hria. Vai leileta an daha, a thar an insem thin hi,
‘keimahnin kan lo ti ang a, a thar insem ang u,’ tiin leilet neitute hnenah an dil a.
Agriculture department-in power tiller leh tractor te subsidy-in an lo pe a, mi leilet
tam tak kha an leh saka, an seng sak a. Khamia an chanvo tur an lak kha an dah
khawl a, chu chu tunah hian an her tluk tluk a. Hmannia kan in phone-ah chuan 500
qtl chu kan nei thei dawn lo, 300 qtl chu kan nei thei ang, an ti leh chauh a. Rice mill
te hi nei thei ta ila, kum khatah vawi hnih vawi thum thar chi te pawh ching ila. Kum
khata buhfai vawi hnih thar thei chi te pawh Agriculture department te pawh hian,
ICAR ten research-a an hmuh chhuah chi ang te pawh hi a zir tur an intirin ka hria a.
Chutiang chuan a buhfai te pawh hi ching ila tih te pawh hi an sawi tawh a.
Engpawh ni se, hengte hi kan la kalpui thei turah ka ngai a. Thlakhatah 50,000 qtl
central sorkarin subsidy-a min rawn pek bak Mizofed kaltlanga kan lei thin te pawh
hi a lo tlem phaha anga, 10,000 qtl tal pawh hian lo tlahniam thei se chuan lo to deuh
hret pawh ni se kan ram chuan kan hlawkpui hrim hrim dawn hian a lang a. Kha kha
buhfai lamah chuan duh tawk mai ila, eng emaw sawi kim loh ka neih leh thu dang

nise. La inzawh belh thei turah ngai ila.

Pu Speaker, gas chungchangah hian a lawmawmin ka hria a. Tunlai chu gas
kan hnianghnar a, a hnianghnar vanglaiin session kan nei hlauh a, a vanneihthlak a.
Kawng a chhiat chuan kan harsa leh ang tih pawh a hlauhawm a, leimin hun tur te
hriat a ni lo a. Puja te a lo ni leh ang a, khang hun kha lo thleng Ieh thei reng a ni.
Department lam in kan ngaihtuahnaah chuan, fur hun lai pawha stock neih lawk dan

te pawh hi i ngaihtuah teh ang u kan ti a.

Mualkhang bottling plant khu an tehna atangin gas bottling plant dahna tlak a
ni tawh lo a, tihtawp an duh reng tawh a ni. Khung te pawh khu IOCL lam atang tein
kan distibutor te nen stock dan ngaihtuah ila, fur hun chhunga inven nan tih te kan
ngaihtuah a. Chung chu vawiinah hian kan kalpui mek a. Tunhma khan nitin truck
15 vel kan dawng thin a. Petroleum Minister kan zuk hmu a, tin, central-a Home
Minister Amit Shah a lo kal tumin kan Chief Minister zahawm takin ziakin a thlen a,
tawngkam pawhin gas-a kan harsatna te min thlen sak a. Central-a a zuk kal te
pawhin a zuk thlen a, kan harsatna min hriatpui a kan lawm takzet a ni. Ni khata trip
15 kan dawn thu leh kan population neih dan kan han sawi khan, in dinhmun in
rawn sawi hi a dik a ni tiin nitin truck trip 22, agent ten an tlin phawt chuan pek in ni

ang tiin assurance min pe a ni. Nitin chuan trip 22 hi kan la seng lo zawk a kan

distributor te hian, amaherawhchu, a changa trip 15 kan lak pawhin, gas an phurh
dan nitin hian kan mobile-ah dawng reng a. Sum leh pai deposit a lo ngai a, kha kha
harsat chang a lo awm a, lak tlem chang awm mahse a tukah chuan trip 30 min pek
chang te pawh a awm ve tho bawk a ni. Khatiang kha a nih avangin tunah hian kan

ziaawm chho viau a, kan lawm hle a ni.

Amaherawhchu, hemi ringawt hi kan innghahna tur a ni lo vc tiin kan Chief
Minister hovin kan ngaihtuah a. Oil depot leh gas bottling plant lian zawk, rail fed a
neih kan tum a ni. Budget session hmasaah pawh ka sawi tawh kha. Kan Chief
Minister ho pawhin company mite nen meeting a office-ah kan nei ho tawh a. Tin, a
ram pawh direct purchase phalna min pe tawh a. A ram neitute nena inbiakrem felna
hi a lo buaithlak khawp a, sorkarin a lei dawn chuan hmun hi a lo hlu a niang, a
neitu pawh an lo tam zel a, a buaithlak khawp mai. A tirah a neitu tlem te emaw an
awm kan tih lai khan a neitu an lo pung leh hluai tawh mai a, thenkhat ram an
inchuh leh a, chutiangte chu a ni. PWD ram emaw kan tih, sorkar ram a nia kan nei
thei mai ang kan tih te pawh kha mi pahnih pass lo nei reng te kha an lo awm a.
Kan han chhuichhuak a, a then chu an in withdraw leh a, chutiang velah chuan tunah
hian kan la buai a. Acre 30 atanga 35 vel an mamawh a nih si avangin vawiinah hian
chu thil chu Kolasib DC hovin a rang lama tifel tura tih a ni a. Tin, I & PR
Department pawhin ram neitute chutah chuan in report tur, Food and Civil Supply
Secretariat-ah in report tur tih te pawh chanchinbuah min chhuah sak a. Chutiang
chuan a rang thei ang bera gas bottling plant kan neih theih nan hma lak a ni.
Roadfed chauhin kan nei phawt ang a, chumi kan han operate zawh hnu chuan
muangchangin railfed tih leh turin. Tin, railfed tur anga ruahman theih ram pawh
an duh a ni. Tin, oil depot kha khulai hmunah khuan a ruala gas bottling plant nen
han tih nghal dawn khan a la buaithlak hrih a. Tuna Vairengte ami khu tlemin tilian
deuh hlek ila chei tha ila, ta tang khuan oil pawh kan han stock leh phawt ang an ti a
ni. Gas bottling plant tih zawh hnuah oil depot te pawh Bairabi-ah tihdan kawng

kan ngaihtuah ang tih a ni bawk a ni.

Tunhma atangin oil depot leh gas bottling plant tur hi Sihhmui-ah pawh
khuan an lo zawng tawh thin a, ram hi an hmu hleitheilo thin a ni Pu Speaker.
Tunah pawh hetia mawhphurhna kan han lak china kan zawh pawh hian per square
feet-ah ¥ 700 ang vel ten a rate hi a lo ni tawh a. Tin, a ram tlang rawt ngai tam tak
a awm avangin a harsa em em a, zawlsa a nih loh chuan thil harsa tak pawh niin a
lang a. Chutiang a nih avang chuan Bairabi khu zawl lo ni sa a ni nen IOCL ten ram

an lo neisa nen, (Brig T. Sailo, Chief Minister hun lai khan ram an lo pe a, 10 bigha

bawr vel kha) Chung denchhen chuan a chhehvel ami kha han lei zelin kalpui tum
kan ni a, chak takin kan buaipui mek a ni. Kha kha ni ta se, oil chungchang chu

sawi tam lo ila.

(PU LALCHHUANTHANGA : Pu Speaker, petrol pawlh dal loh te, gas
khawihchingpen loh tih te, bukna dik leh tehna dik tih te min tiam thei em?)

PU K.LALRINLIANA, MINISTER : Pu Speaker, bukna diklo chungchang
kha chu, nichin khan weigh bridge kan neih a ngai kan ti a, weigh bridge kha kan lo

sawi nual hlawm a. Financial year tharah hian a leina tur kan neih theih kan beisei.

(PU LALCHHUANTHANGA : Kan petrol lak te, retailer hnen atanga

buhfai kan lak ang chi kha a ni ka sawi chu.)

PU K.LALRINLIANA, MINISTER : Kan buhfai lak kha weigh
bridge-a buk a ngai a, chumi hnuah weighing scale kudam te-ah pawh kan dah a
ngai a. Chung chu tunah hian department-in kan buaipui mek a ni, theihtawp kan lo
chhuah ang tih kha ka sawi duh a.

Tin, oil pawlh dal chungchang hi kan buaipui viau a, YMA te leh khawtlang
hruaitu hrang hrangte pawh hian hmun hrang hrangah min ngaihven pui khawp mai
a, department pawh kan lawm a. Tin, Home Department te pawhin min pui nasa,
Vairengte-ah an pawlh dalna te, gas rukna hmun ni awma lang kan hriat te pawh kan
vil ve reng a, kan SP ho in Kolasib atangin an vil reng a ni, kan Home Minister hoin
meeting te pawh nikumah neih a ni. Chutiang chuan hma kan la a, theihtawp kan lo

chhuah zel ang e.

(PU K.T. ROKHAW: Pu Speaker, zawhna, nichina kan sawi MDC leh MLA

pension tawhte quota kha siam leh hram ni se kan tih kha eng nge Pu Speaker?)

PU K. LALRINLIANA, MINISTER : Ka sawi tum lai chiah a ni e,
kan ex MLA te leh kan ex MDC te tan buhfai require quota pek ni sse tiin an rawn
sawi thin a, meeting-ah pawh kan sawi chhuak tawh a. Engtinnge kan tih ang tih lai
kha Ex chin kha kan ti dawn nge ni ang, engtinnge ni ang tihte chu kan lo ngaihtuah
nawn leh phawt ang. Kan ti ngei ang tih erawh chu ka sawi ngam rih lo va, a chhan
chu inrenchem te kha kan sawi a, khatih lai khan tih theih hram hi chu a tha khawpin

ka hria, kan lo en ho leh ang e.

Tin, migration of ration card software chungchanga kan hmalaknaah hi han

sawi lawk a thain ka hria a. Food security hnuaiah hian ration card details zawng

zawng dahkhawmna ERCMS software kan nei thin a, chu chu RCMS-ah sawn a ni
tawh a. Heta tang hian ration card-ah kan tel em? Tute nge tel tih hi engtik lai
pawhin he software-ah hian a awm reng a ni. Kan tel ve leh ve loh te pawh a tul leh

en duh tan en theih reng tura a awlsam zawk nan ruahmanna kalpui a ni.

Tin, gas home delivery chungchang kha kan sawi hnem ang reng a, kha kha
tlem han sawi lan leh tulin ka hria a. Home delivery hi kan han kalpui chhin a, hei
hi dan awmsa a ni a, IOCL te distributor te hian home delivery an ti tur a ni tih a ni
thin a. Kum 30 chuang lai chu Mizoram ah gas distributor te kan nei a, kan ti
hleitheilo thin hi chu a ni a, tun hi kan thleng a. Tunah hian kan han kalpui chhin a,
state dangte hian engtinnge an tih bik tihte pawh kan han zawt kual ve a, chutiang
zawng chuan tunah hian kan han kalpui chhin a ni. Aizawl-ah hian kan gas
distributor te hian veng pakhat zelah pilot project hmangin han tichhin teh ang kan
ti a. Amaherawhchu, chu pawh chu distributor panga/paruk vel bak lo hi chuan an
la ti hleitheilo a. Thenkhatah chuan an veng thlan te khan an lo duhlo ve leh bawk a,
insawi hlauh te, insawithaih te a lo awm ve leh a. Home delivery hi, keimahni in gas
kan lak awlsamna hi chu thuhran ni se, thil pawimawh em em, mipuite kan zirtirna
tur atana sawi ngei ngei ngaia ka hriat chu, gas connection hi home delivery kan tih
loh avangin duh hun hunah, gas kan nghei dawnah kan book thei lo thin a. Home
delivery kan tih loh thin avang hian nghei kan hlau a, connection panga/paruk kan
nei a, a then chuan sawm te pawh an neih ka ring. Chutah chuan gas bur khat in
panga te, sawm te mimal in an kawl thin a. Thla hmasa khan Kolasib-ah in a kang a,
in thum a kang a ni. Chumiah chuan thelh turin mipui a bul hnaiah an kal ngam lo
reng reng. Gas bur engzat nge an neih, an inti a, an inzawt a. Chumi a puah kim hma
chuan an kal ngam lo reng reng a ni. Hmun dangah pawh a ni tho ang. In a kan
chuan gas bur a awm em? Engzah nge? Kha kha a nih avangin a hlauhawm em em,
in kan avanga gas bur puak hi. Tunah chuan kan him zawk nan pawh hian home

delivery kan neih hi a ngai a ni.

Pahnihnaah chuan home delivery kan neih chuan vawiina gas connection
changlo ten connection an lo neih tam phah ang a. Kan thing leh mau, kan
environment hi kan ti chereu lo ang, gas kan hmang tam ang. Keimahni hrisel zawk
nan, kan boruak a lo thianghlim zawk nan a pawimawh em em a ni. Tin, home
delivery kan tih khan gas cylinder kha delivery boy in a lo keng ang a, ‘hei in gas
bur tur ka rawn keng e,” a ti ang a. Gas cylinder kha a buk a dik em tih hriat nan a
bukna te a rawn keng ang a, ‘hei aw, 14.5 kg ani em?’ A neitu in a en ang a, ‘a dik,’

a ti ang a. A buk dik thlapin gas kha a dawng ang a. Tin, a valve ah leak a awm em

tih a en leh ang a. Chung zawng zawng chu distributor-a an delivery boy te khan an
tih tur a ni. Chung chu heng distributor zawng zawng pawh hian an hria a, hrilhhriat
vek an ni tawh a, IOCL te nen, High School tlangah practical-in kan tichhin ho tawh
a ni. Chutiang chu a nih avangin home delivery hi kan mamawh hunah kan va book
mai ang a, an rawn dah mai ang a. Mitin kan him zawk nan te, duh hun hun a kan

lak theih nan te a pawimawh a ni.

Tin, Pu Speaker, tun kum chhungah hian kan department chhungah lawmna
tur tam tak kan nei a. Kudam 10 kan sa a, sak leh mek te pawh kan tum tih kan sawi
a. Direct recruitment Sub-Inspector panga tihfel kan nei tawh a, kan lawm hle a, kan
indaihlohna tlem azawng min phuhruk thei a. Tin, Inspector 10 lak thar kan nei tawh
bawk a. Store Keeper atanga Sub-Inspector-ah promotion pariat kan nei a. Tin, MR
regularise, Regularisation Scheme-ah mi pahnih an kal bawk a. Chutiang chuan
puitling taka pension thei pariat kan nei a. Tin, MR LDC-a a ngheta lak pakhat kan
nei bawk a ni. Tunah hian Store Keeper sawm lak mek an ni a, written test an ti mek
a, an written test tihte endik mek a ni. Hengte hian kan indaihlohna engemaw chen
min phuhruk theiin kan ring. Ka bialah kudam a awm a, Store Keeper kan nei lo a,
Store Keeper pakhatin kudam paruk a vil a tihte kha member zahawm tak takte sawi
atang khan kan hria a. Khangte kha kan hre reng a ni. Hengte hian min tihziaawm

phah ang tih pawh kan ring a ni. Kha kha Food & Civil Supply-ah chuan ni mai se.

(DR. VANLALTHLLANA : MLA te, mipui aiawh te leh gas agency te kha

inhmuhkhawm hun kha min tihsak thei ang em le tih ka han zawt a ni.)

PU K. LALRINLIANA, MINISTER : A tul khawp mai a. Kan lo en
ang a, tih theih a nih chuan tih theih ngei pawh a tul khawp mai. Tan tlan a ngai a,

distributor te pawh.

(SPEAKER MLA te khan in bial a mite kha ko khawm ula a ni mai

alawm. A tha mai lawm ni?)

PU K. LALRINLIANA, MINISTER : Pu Speaker, tih theih dan kawng

kan lo dap ang e. A lo theih hlauh chuan kan inhriattir dawn nia.

Local Administration Department-ah kal ila. Kan budget en chuan a
lawmawm a, nikum ai chuan hma kan sawn deuh dawn a. Crore 93 laiin, nidanga
kan neih ngai loh kan nei pha a. LAD-ah hian 14™ Finance Commission khan
Panchayati Raj institution-a kan awm loh avangin sum pawh min pe lo thak a.

Amaherawhchu, an recommendation-ah khan central sorkar-ah fund an dil thei ang

tih a ni a. Sorkar hmasain an lo dilnaah khan 45 crore vel kan hmuh belh a. Chu chu
chak takin kan kalpui a, Village Council tin in an dawng a, thlei bik a awm lo a ni.
Chutiang zawng chuan tha takin kan kalpuiin ka hria. Amaherawhchu, an hmalakna
hi kan vilpui hi chu a ngaiin ka hria, kan enpui hi chu a tul khawpin ka hria. A chhan
chu engineer te kan nei kim tawk lo a, an vil hneh lo a. DLAO bial pakhat hi
constituency pathum te a lo ni a, chutah chuan JE pakhat te kan nei a. Village
Council tin ten an hnathawh hi an vil tha hman lo ang tih hi ka hlau thin a. Chu chu
keini ho te pawhin thahnem kan ngaih a, kan vilpui te hi chu a ngai khawpin ka ring
a. Tunah hian excluded area fund atanga pawisa kan neih bakah hian 150 crore kan
zuk dil belh a. Khulai Ministry-ah pawh a awm min tihpui viau mai a. Nagaland te
leh Sikkim te pawh, keini aia state te zawk te pawhin heti zat hi an hmu si te pawh
kan ti a. Kan Chief Minister Delhi kal pawh kan chah a, tunah hian earmarked
deuhte chu an nei ni te in kan hria a, kan lawm viau a. Engzah nge kan neih theih
dawn, tun financial year chhung hian kan la nei thei mai ang em tihte kan rilrua a

awm lai mek a ni a. Heng kawngah te pawh hian kan lawm ve viau a.

Village Council hi kan kal that a pawimawh khawp mai a. Vawiina village hi
nakina sub-town la ni tur, tuna sub-town ni mek hi nakina town la ni tur a ni.
Nakinah phei chuan city pawh a la ni ve mai thei, vawiina town kan neih te pawh hi.
Chuvang chuan, khawvel thang zelah plan mumal neihpui hi an ngai a, an tui dawn
thleng a tha em, an ram neih dan a tha em, kawng kal dan tur, vawiina sum tlemte
pawh an lo hmachhawpna tur atana plan thui tak an neih a ngai a ni. Department-ah
pawh meeting-ah kan sawi thin a. Hengah te pawh hian tan lak pui hi an ngaiin ka
hria a. Heng sum atangte pawh hian khawilaiah emaw kawng laih an han tih ve
ringawt, la tangkai manglo tur lo laih ngawt ang chi kha thil awm thei a ni a, tuikhur
chungchang a ni emaw, eng emaw asset kan siamna tur chungchangah pawh a ni

ang. Hei hi kan la vil chhoh a ngai ang.

Tin, nichina zawhna pakhat awm kha Rural Area Development-na tura
pawisa 93 crore vawiina kan neih tur hi a hmanna tur engtin nge in kalpui dawn tih a
ni a. Hei hi kan nei thar chauh a ni a, Finance changtu kan Chief Minister zahawm
takin ruahmanna a tul angin a la rawn siam pui ang a. Chutah chuan kalpui dan tur hi
kan la chhang thei dawn chauh a ni. ( PU NGUNLIANCHUNGA : Pu Speaker, kha
kha ADC min pe ve dawn em le?) Pu Speaker, Autonomous District Council lam
chu kan hriat theuh angin a hranpain sum pek an ni a, tuna excluded area fund pawh
kha inchuhna a awm thin a nih kha. Pu Speaker, kan hriat theuh angin a hranpain an

lo neih tawh avangin, a hranpa pawha an pek leh pawh a rinawm a, Sixth Schedule

hnuai lam chin kha chu. Chutiang chu a kal dan a nih avangin hemiah hi chuan a

huam lo ang.

Pu Speaker, First Mizoram Finance Commission Recommendation, 2015-
2020 inkara kan sum hman pawh hi 1* instalment kan kalpui zo a, tunah hian o
instalment kan kalpui mek a ni. Hei hi ‘Peoples Plan’ kan ti a, VC ten mipui an ko
khawm a, an village-ah engtin nge hma lak dan tur tih an rel ang a. Chumi an rel chu
an khawih tur a ni dawn a, chu chu DLAO-ah an thehlut ang a, DLAO-in
Directorate-ah. Chutianga an hmalakna tur chu tunah pawh hian 2" instalment an la
kal pui dawn a, an hnathawh hi uluk zawka kan enpui tlan hi a tulin ka ring a, kha
kha ka sawi tel duh lawk a.

Tin, RGSA (Rashtriya Gram Swaraj Abhiyan) scheme hi thil thar em em ni
si lo, vawiina kan la kal pui tak tak si loh a ni a. Hemi scheme hnuaiah hian
hmasawnna ngelnghet a thlen theih nan Village Council-te training neih pui te,
workshop neih pui te, hmun danga zin pui te, kawng hrang hranga an theihna tihpun

sak tura ruahmanna kalpuite kha a tih tur a ni a.

Tin, tualchhunga kan hmanraw neih local resources kan han tih ho te
hmasawnna atana hman tangkai puite kha kha scheme khan a tum a ni a.
Tualchhung hmasawnna atana sum hman tur leh hmanrua ngaihtuah thei tur Village
Council te, chumi atana an theihna tihpun te, mipui tel theihna langtlang leh
mawhphurhna la thei vantlang rorel inkhawm (Gram Sabha) tihchakte a ni ang a.
Tin, tunlai electronic khawl hmanga thiamna leh hmanraw tha hmanga mipuite
rawngbawl theih nante leh an Village Council record te pawh computer-a an dah luh
theina tur atan inzirtir tura kalpui tum a ni a. Computer pawh hi Village Council

tinah pek tum a ni a, Village Council za chuangah tunah hian pek mek a ni.

Ministry of Panchayat atang hian hemi atan hian sum hi kum 2019-2020-ah
7.34 crore kan hmu tawh a. Supplementary plan-ah 2.54 crore kan hmu tawh bawk
a. Tunah tak hian 2.54 crore tak hi kan la hmu lo a, a takin kan hmu dawn a ni tih
min rawn approve sak tawh a. Chu chu he scheme kal laiah hian tihchak tumin
kalpui mek a ni a. Nichina kan sawi ang kha training-ah hian sustainable
development goals, gram panchayat development plan kan tih ang te, village Village
Council house thar sakna chite pawh a rawn awm ang a. Tin, VC-te hnena computer
set pek kan sawi tawh ang khan. Common Service Center hi kan han tichhin dawn a,
internet facilities thatna deuh thingtlang khua si kan han thlang chhin a. East
Phaileng, Mualthuam North, Khuangleng, Ngopa, Saiphai te kha kan han thlang

chhin a. Tah khan a vawi khatna atan han tichhin ta ila eng nge kan an ang tih kan
han rel chhin a. Chutiang chuan a dang lo kal zel turah pawh a tul angin kan hmang
ang a. Nichina kan han sawi supply lam pawhin kan hman tangkai pui theih turte
pawh a awm thei pawhin a rinawm tho a ni. Chutiang chuan heng e-Government
Support Group ang chi, Village Council level-a tunlai electronic khawl hmanga
thiamna zirtirtu tur te, tin, DLAO office-a tangkai tur ang chi hna lakte pawh kan
kalpui mek a. District tinah pahnih kan la thar dawn a, he scheme hnuaiah hian
District Project Manager te, Technical Assistant te ka LA dawn a. District thar lo
awm leh zel tur atan pawh hian la turin ruahmanna kan kalpui a ni. Chutiang chuan

hmasawnna kalpui kan tum a.

Tin, Economic Development and Income EnhAncement atan project-te kan
han siam chhin a, central sorkarin a tlem rem rawm naa min rawn phal sak a.
Bilkhawthlir-ah khuan kuhva kawr atanga thlengte siam nan hian 49 lakhs min rawn
pe a, tunah hian kalpui dan tur kan ruahman mek a. Rural Homestay and Agro
Tourism-ah Tuipui, Darzokai-ah sangha humhalhna ennawm tur an ngah a, a entu te
tana chawlhbuk sak sak ila kan ti a. Enchhin nan hemi pahnih hi kalpui tum chhin

ani.

Tin, LAD hian Park hi kan nei nual a, hmanni lawkah Vaisam Park, Mamit-
ah kan hawng tih bialtu zahawm tak Pu Zira’n a sawi a. Sorkar tan hian heng park
atang hian revenue a lut ve tur a ni tiin kan han tang a, chuti chung chuan tuna kan
record-ah hian Thenzawl Park hi revenue-ah an la nil a. Lunglei park, Chanmari hi a
la nil bawk a, Mamit District Park pawh kan hawng thar chauh a, a la nil bawk a ni.
A dangah hian Brig. T.Sailo Park Lengpui-ah chuan 40,000 chuang kumin
chhungin kan hmu a. Hmuifang Park pawh 40,000 tling lo hret kan hmu a,
Lalsavunga Park hi kan hmu tha ang reng khawp mai a, I 12,52,535 lai revenue kan
hmu a. Muthi Park-ahte ¥ 1,50,000 chuang kan hmu thei a, Lunglei District Park-ah
< 20,000 chuangte kan hmu a. Laldenga Park-ah ¥ 21,000 te, Champhai Park-ah ¥
47,000 te, Serchhip Park-ah ¥ 22,000 te, Kolasib Park-ah ¥ 55,000 bawr velte kan
hmu a ni. Revenue hi ¥ 18,50,105 lai kan chhung lut ve thei a ni,

Kan park te hi la chei that zel a revenue tam zawk earn nana hman theih hi
kan tum a, kan han infuih sauh sauh a. Heng kan hmuh tlemna te pawh hi eng nge a
chhan tih insawifiah a ngai a ni te pawh ka inti ve deuh a. Sum tam tak sengin park
kan siam a, mipuiten an va hmang tangkai ang a, tlem te tea lo tlingkhawm kha

revenue kan earn nan hman i tum hram ang u tiin chutiang chuan kan kalpui a. Heng

park Laldenga Park, Lunglei te pawh han chei that kan tum a, sum te pawh kan
inruahman a. Lunglei District Park te pawh sum te pawh kan nei thei turah kan han
inngai a. Chutiang chuan tunah hian hmun dang dang te pawh chei turin tan kan la

chho mek a ni.

Tin, Village Council thlan chungchang hi sawi lang pakhat mah kan awm lo
a. In sawi ka ring a, sawi lang kan awm miah lo a. Tlem sawi tulin ka hria a. Dan
ang chuan kan inthlan hun hi kan hriat theuh angin April thla a ni mai a. State
Election Commission-in inthlan hun hi a rawn ruahman fel tur a ni a. Tin, chumi
bakah chuan kum 5 zet roll hi ennawn lohin a awm a, Village Council roll hi
ennawn a tha e tiin SEC-ah chuan kan thlen a. Chung chu vawiina kan dinhmun kal

ani.

Tin, kan sawi tam ve tho Panchayati Raj system institution-a luh duh lohna,
women’s reservation chungchangah leh 5 years Village Council term tih te kan
duhlo tlang hle a. Sorkar hmasa khan a lo ruahmannaah pawh hian heng Village
Council te tihchangtlunna tur atan hian tiin hetiang hian heti chin hi kal chhin teh
ang tia an lo kalpui tawhna chin kha vawiinah hian kalpui chhunzawm zel rih a ni a.
Five years term tih te, women’s reservation tih te, State Election Commission hnuaia

inthlan tih te, State Finance Commission tih te kha vawiina kan neih a ni a.

Amaherawhchu Zila Parishad an tih, District Development Council tih te,
Village Development Council tih te hi kan la neih lohna chiah hi Panchayati Raj kan
va luh lohna a ni deuh mai a. Village Development Council tih te, District
Development Council tih te nei ta ila, sum duh zawng angin sawi ta ila, tuna 93
crore let thum/let 1i deuh thaw hi chu kan nei thei chuan a rinawm a ni, kan
department lamin an chhuina ah chuan, state dangte kalpui dan en in.
Amaherawhchu khang khan keini society te nena inmil lo zawnga kalpui a, kan
hriatthiam loh zawng leh kan hnam nun kan hloh phahna tur atan emaw kan lo kalna
tur a nih dawn ai chuan tiin vawiinah pawh hian uluk tak leh fimkhur taka kalpui
zawk a tha e tihna avangin Council of Ministers thukhawm pawhin, ‘i la
hmanhmawh lo deuh ang u, i la ennawn leh deuh ang u’, tiin vawiina thutlukna siam
pawh hi a ngaia la inthlan tur a ni dawnin a lang. Insiamthatna hun pawh a awm em

em tawh lo.

Tin, Fisheries Department-ah hian Pu Speaker, sawi duh tlem ka neih chu,
(tam sawi tur ka nei lo a) Mizoram-ah hian sangha khawi theihna hmun hi 24,000

hectares hi ram awm nia chhut a ni a. Lui dungah 6,000 hectares vel awm thei tur a

ni a. Tin, dila siam tawh hi 5477.04 hectares vel vawiinah hian siam tawh a ni a.
Chutiang chuan farmer 16,263 Fisheries Department-a in register kan nei a ni. Kan
farmers te hi a tlangpui thu hian an active a, eizawn nana hmang hi an tam tawh em
em a ni a. Sanghaah hian kan intodelh tawh ang a tih te hi kan ngaihtuahnaah te a
tel a ni. Tin, farmers pawh an phur a, eizawn nan em ema hmanglo sangha dil nei te
pawh tam tak an awm rual hian tih tak zeta eizawn nana hmanga chhungkuaa

buaipui hi tam tak kan ramah hian farmers kan nei tawh a ni.

Tin, Fisheries Department hian state atang hian pawisa hmu tam em em thin
lo mah ila, Blue Revolution atang te hian kan hmu thin a. Heng te hi sangha dil thar
khuahna tur te, repair-na tur te, sangha chi han laka khawina tur hmun atan te; tin,
sangha chi siamna hmun, hatchery siamna hmun atan te, khatiang khan dil thar han
siamna te, farmers te han chawlh hahdamna tur farmhouse sakna tur chi te pawh
Blue Revolution atang hian a awm thin bawk a. Tin, RKVY te pawh hi nodal
department chu Agriculture department an ni a. Anni hnen atang hian pawisa pawh
tlemazawng kan dawng ve thin bawk a ni. Tin, tunah hian SEDP atangin pawisa
cheng nuai zahnih leh tih bawr vel lai kan nei a, Planning Department through-in
tunah hian kan nei a. Chungte pawh chu hman turin kan buatsaih a, kan hmang chho
mek zel bawk a. Tin, hmachhawp kan nei a, eng eng emaw central government
action plan atanga kan hmuh tur CSS Blue Revolution atangin kan siam a. Project
kan siamte chu nuai sang thum leh za 1i (3,400) leh tih lai te, National Fisheries
Development Board-ah nuai za nga (500,00,000) leh tih te, RKVY-ah nuai sang li
leh za leh sawmhnih pahnih (4,122) te pawh kan thehlut ve a ni a. Tin, tun kumah
kan beisei aia tam sum kan hmun belh a ni. Kan zuk zin a, Secretary kan zuk hmu a,
in lo kal man hrim hrimah a ti a, nuai za nga (500) kan hawn thei tura kan ngaihah
khan nuai za sawm pakhat (111) chawp leh chilhin min belh a. Nuai za nga (500)
hawn thei tur kha nuai za ruk leh sawm pakhat (611) min lo pe ringawt a, kan vannei
angreng viau a. Khatiang khan central-ah DPR approve tawh thenkhat te kan nei a,
nuai za nga leh sawmli paruk (546). Tin, central atanga DPR approve tawh tlem te te
te pawh kan han nei a, nuai sawm ruk (60) leh tih bawr vel te. Tin, state
government-ah concept paper kan han thehluha project kan han siam te,
beneficiaries sang khat leh za hnih (1,200) tan nuai sang nga leh za (5,100) han
thehluh te pawh kan nei a. Sangha dil thar siamna turte leh kaikuang nena khawi
pawlhna tur atan nuai 580 thehluh te kan nei bawk a. Hengte hi kan hmuh theih
chuan kan ziaawm sawt turah kan han ngai a. Tin, state sorkar sum atangin kan

Chief Minister thahnemngaihnain kan han siam chhin, en chhin ila kan ti a, chakai in

tinin kan ei a. Khawi chhin tum teh ang, i en chhin teh ang kan ti a. Project kan siam
tir a, chu chu kan Chief Minister kan dil a, anin han tichhin ula a ti a,, nuai 57,
mithiam kan neihte nen an han tichhin ang a. Tin, hmana kan kal khan Ministry-ah
kan sawi a, min lo tuipui em em mai a. Project lian tham deuhin rawn siam rawh u
an ti a, kan han siam a. Private firm-te nen tang tlangin kan siam a. Tunah hian nuai
795 chakai khawina tihna turte pawh kan siam a. Rin aiin an lo ngai pawimawh a,
tunah hian Hyderabad National Fish Development Board-ah endikna nei turin an
thawn thla, tun financial year chhung hian tun kar 2/1 chhung vel hian mi pek
hmante pawh an tum niin kan hria a, min pe hman ang em kan hre chiah lo a. Tin,
sangha dil han neih a, a kam vela ran han vulha kalpui te pawh tihchhin kan tum a.
Chutiang te pawh chu DPR siamte pawh kan nei a. Khatiang khan scheme hrang
hrang hmun hrang hrang atangin, JAN SHAKTTI atanga hmuh tur chi te pawn project
kan siam a, kan kalpui mek a. Amaherawhchu hei hi a tak ram la ni lo kan hmalak
chhawp chhoh mek beisei taka kan thlir a ni. Member zahawm tak Pu
Zodintluanga’n, “in vuak dup tawh enge a an?” a tih lai, a vuakdup tawh kha a lo
chawr chho zel ni hian kan hria a, Kkan lawm zel a ni. Vuakdup kha a ei theih tan
mek a ni tih kha ka sawi tel duh hrim hrim a. Zuk kal te pawh hi a nuam a, min lo
welcome tha a. E...a tha e, a tha e an ti a. Kan department building sakna turte pawh
tha min tihpui a, hengte pawh hi kan la hmuh ngei kan ring a. District tinah
department-ho office tur la sak lohna te kan nei a, quarter la sak lohna te. Chung
pawh chu DPR kan siam a ni. Khatiang khan kan kalpui a. Sawi dawn ila sawi tur a
tam dawn a, Pu Speaker, a tlangpui thuin member ten an han sawite kan chhang kim
lo viau pawhin ka ring a. Amaherawhchu, khangah te khan min hrethiam ula hun

hmang sei lo ila, kha kha Pu Speaker, ka duhtawk dawn mai ang a.

Vawiina ka Demand-te thahnemngai taka min sawipuitu zawng zawng
chungah lawmthu ka sawi nawn leh a. Pu Speaker, i phalnain Demand no.17-na
Food, Civil Supplies & Consumer Affairs Department I 2,83,22,61,000.00;
Demand no.19-na Local Administration Department I 1,25,18,32,000.00; Demand
no.35-na Fisheries 310,70,74,000.00; A vaiin ¥ 4,19,11,67,000.00 te hi House

zahawm tak hian min pawmpui turin ka rawn ngen a ni e. Ka lawm e.

SPEAKER : Tunah chuan Minister zahawm tak Pu K. Lalrinliana’n a
Demand no.17-na Food, Civil Supplies & Consumer Affairs Department
32,83,22,61,000.00; Demand no.19-na Local Administration Department
$1,25,18,32,000.00; Demand no.35-na Fisheries 310,70,74,000.00 ; A vaia
belhkhawm %4,19,11,67,000.00 te hi House-ah pass a rawn dil a, remti apiangin

‘Remti’ ti ru le (MEMBERS : Remti). Remtilo kan awm em? Kan awm loh chuan
Minister zahawm tak Pu K. Lalrinliana Department-te Demand no.17, 19, 35 te
hman tur a vaiin 34,19,11,67,000.00 te hi House-in lungrual takin a pass ta a ni.

Pu K. LALRINLIANA, MINISTER : Pu Speaker, ka lawm e.

SPEAKER : Tunah chuan Minister zahawm tak Pu C.
Lalrinsanga kan sawihona te rawn wind-up a, sawi fiah ngai a tihte rawn sawi fiah a,

a Demand te House-a pass rawn dil nghal turin kan sawm e.

Pu C. LALRINSANGA, MINISTER : Pu Speaker, ka lawm e.
Vawiinah ka Demand-te bakah kan Minister duhawm tak 3 te Demand Budget
sawihona hun a vawihnihna atan kan han nei ve leh thei ta a, lawmawm ka ti a, a
hmasain lawmthu ka sawi duh a. Tin, nizan lam kha kan bei rei deuh a, darkar 2
dawn kha an sawi a. Zanin chu darkar 1 vel emaw, a aia tlem deuhte pawh a tha mai
ang chu maw ka ti a. Tawi deuh zawng te pawhin tih ka rawn tum ve ang a. Sawi
duh hi Pu Speaker, ka ngah mai a, amaherawhchu, han sawi hian kan ngaithlak liam
mai chin hi chu a awm a. Mahse, kan hriat awm ka tih ang ang te ka rawn tarlang ve
ang a. Chumi rual chuan pawimawh ka tih chu member zahawm tak tak ten mahni
biala harsatna in neih te leh duhthawh thil in han sawi rik te han react hi a
pawimawh hlein ka hria a. A solution kan han siam te hi helaia kan wind-up chhante
pawh hi a nih pahfawmna chen awmin ka hria a. Kha kha a theih ang chen chen chu

react hmasak ka duh a.

A hmasa berin member zahawm Pu L. Thangmawia’n Chhawrtui Nul-an
kawng a rawn sawi FOCUS hmang hian min laih ula a tih kha FOCUS atang hi
chuan a laih lam kan ti thei mai lo a, pavement hi FOCUS hmanga kan hma theih
chu a ni mai a, Member zahawm takin ngaih pawimawha a neih hi kan lo en zui ang
e tih kha ka chhanna ni sela. Tin, Serlui bialtu zahawm tak Pu Lalrinsanga Ralte,
(ani hi ka hming ang pu mi kha a ni ve tlat mai a, a duh pawh hi ka duhsak ang reng
viau a) khan SDAO thuam chak kha a rawn ngiat kha a ni a. Tun hnaiah Mizoram
Agriculture Service (MAS) lak thar kan nei a, a qualified atanga fel ber tura kan
ngaih Laltluanpuii dah thar sak a ni a, khang te kha a hre turah chuan ka ngai a. Tin,
chu bakah chuan Agri- Rest House hi khulaiah khuan kan nei thin a, hei hi a ngaih
pawimawh thu a rawn sawi chamchi a, hei pawh hi ruahmanna neih kal mek a ni tih

kha ka chhanna ni bawk sela.

Tin, Pu Nihar Kanti, member zahawm tak leh Pu B.D. Chakma te khan
Chawngte bial leh Tlabung bial potential area..an rawn sawi kha Chawngte bial hi,
Chawngte hmun leh a surrounding area khu a potential chu a tha khawp mai, tui lak
emaw, tui pump zawng pawhin khu laiah khuan han pump chho ila, gravity-a leilet
chawm theihna tur kha tam tak a awm a ni. Khati a nih kha chuan Chawngte leh a
chheh vel, khulai bawr vel khu chu intodelh chu har lo tak tur a ni. Chuvang chuan
helai ngaih pawimawhna an han sawi hi department pawhin Pu Speaker, kan ngaih

pawimawh kan thlir chhoh mek a ni tih ka sawi duh a.

Tin, Pu Rintluanga Sailo-in a han sawi Artetuidam a ti em maw ni (amah hi a
awm lo nghe nghe a, a lunglenthlak khawp mai a) kha term hmasa Agri ka chelh ve
zawk laia hma kan lo laknate kha a rawn sawi chhuak a. Khulai Dampa bial hi
ngaihsak a hlawh lo angreng khawp mai a, term hmasa leh a hun hma lam te pawh a
ni thei tho a. Tun tumah hian bialtu hian thahnem a ngai a, a thahnemngaihna hi kan

um zui zel ang tih ka sawi duh a.

Chu lo lehah chuan member zahawm tak Pu VL Zaithanzama khan RCS
chungchang a rawn sawi kha lawmawm ka ti khawp mai a, term hmasa thoah khan
Coopration Department hi ka lo enkawl tawh thin a ni a. Lehlamah chuan IAS cadre
post a nih avang hian dumping post ang deuha ngaihna chen kan nei deuh em ni ka ti
a, kan inthlak chhen mai lah tak a, tun hun kan chelh chhung pawh hian eng emaw
chen chu an inthlak nual ve a ni. Amaherawhchu tun atang chuan rem ka ti lo tih hi
ka sawi duh. Coopration Department pawimawh zia hi Zoram mipui ten kan hriat a
tul a. Tun tumah pawh hian kan House Leader zahawm tak hian min ngaih
pawimawhpui a, a bikin eng emaw han pholan kan Budget-ah pawh, taima fal deuh
chanvo tur a sa hrang lian ang reng tak min dah sak a ni tih kan sawi tawh kha.
Chutih mek lai chuan tun tumah hian mihring mihrinna pawha mi fel tak mai leh
thian ang zawng pawha ka thian pawh a tih theih tho a, unau te pawh a tih theih tho
a, Pu Xothanmawia RCS thar kan nei ta a. A lehlamah chuan kan kal zelna turah Co-
operative movement hi kan kristianna nen hian in relate tak mai, thawhhona boruak
atanga thil tha puak chhuahna pawimawh tak a ni tlat mai a. Co-operation hian zar
tam tak a nei a, MULCO te, MIZOFED leh Zofish FED te chi hrang hrang, khang
kha development society, apex society federation a ni vek a ni. Chung zawng zawng
bearer, kengtu an nih hria se ka duh thin a, Department ka hrilh mawlh mawlh thin
a, ‘Deptt pawimawh in ni. Nangmahniah hlawkna in tel lo a nih pawhin in rah
chhuah, kan Pathian thu pawhin rah chhuah a ngaih pawimawh em avangin, kan rah
chhuah MIZOFED-ah te, MULCO-ah te mi tam takin eizawnna an lo neih theih

phahna te kha a hlu a, chuvang chuan Co-operation Department pawh hian indah te

lo se,’ tiin ka duhna hi ka sawi chamchi reng a ni.

Chu lo lehah chuan Lunglei East bialtu zahawm tak khan Zawlpui ram rawn
sawi chhuah a nei a, khulai khu Lunglei mipui tan chuan kan chaw bel a ni a,
potential area tha tak a ni a, tun tumah hian thahnem ngaih thilah a kawng tlang
theihna tur in, Vanhne bulah sawn Chhum liam Kawn an ti a, chumi atanga khutah
Zawlpui zu panna kal zelah De lui leia chhuaka hnaite, Phairuangkai lama kal kual
tawh lo va link road laihna tur hi ruahmanna kan siam a, hei hi rei lo teah kan hma

thuai kan beisei chu a ni a.

A dawt lehah chuan member zahawm tak Pu KT Rokhaw kha amah hi a
awm lo naa ka chhang tho ang a.. chhan sak lo mai ang maw, ka tih nachhan chu
staff an indaihlohna te leh tractor te kan pe in power tiller pawh pakua lai kan pe a,
khang kha a lo hre lo a, kha kha chu a fel vak lo a ni. Engpawh ni se kan duhsak a

khatiang zah kha kan pe ani tih kha ka sawi ni se.

Tin, Mamit bialah hian Irrigation hian hmunhma kan nei a, Zawlnuam-ah
khuan Sub-Division kan neih kha member thenkhat te khan an hre lo niin ka hria a.
Zawlnuam-ah khuan Sub-Division hmun hma tha tak neiin Irrigation Sub-Division
mawhphurh na keng kan dah a ni. Tin, member zahawm tak Pu Vanlalhlana hian
intodelh tura hmalak tum dan tih lai hi zawhna a rawn siam a, hei hi chhan nghal
mai theih pawh niin ka hria a. Helai hi kawng chi hrang hrangin sawi theih niin ka
hria a. Ka rilru pakhata awm ah chuan leilet leh tlangram buh kan thar hmanga
intodelh tih a nih tho rual hian ti lo zawng pawhin cash crop kan tih thei leh thil
dang pawha intodelh a, purchasing power nei zawnga kal pui theih ang chi kawng

pawh kha sawi tel theih niin ka hria a.

Tun tumah hian Horti. lama thahnemngai tena hma an lakna zarah
Dragonfruit atang hian eng emaw chen sum lakna an nei a. Khatiang khan hun kal
zel turah phei chuan, a nihna takah phei chuan buh kan thar chhuah te hi man man
tak nih lutuk lohna chen te a awm a. Mahse tuna kan intodelhlohna thlirna zawn
atang phei chuan kan sum leh pai phai lama kan va subsidize-na tur ngaihtuah phei
hi chuan buh hmanga intodelhna hi chu kawng hnai tak chu a ni tho tho tih ka sawi
tel ang a. Engpawh ni se, ka sawi tum lai taka chu hemi a buh lawng lawng lo zawng
pawh hian intodelh theihna hi a awm a ni. Chumi rual chuan a kengtu Agriculture
department zawn atanga ka thlirnaah chuan hemi behchhan hian tunah hian kan

DAO, district tina kan potential area neih hrang hrang te tuna command area

development kan kalpui mek leh chumi expand theih dan ang chin eng zat nge la

awm tih ang chi te a ni a.

Tin, chumi piah lamah chuan a dang thar reclaim theih tur ang chi kha engzat
nge kan neih tih zawng zawng kha bial tina an potential area neih te rawn report
turin Directorate level atangin ruahmanna kan siam a. Chu chu tunah hian Serlui bial
leh Kolasib bial hi chuan an rawn thehlut tawh a. Hmun dang erawh hi chu eng nge
ni a chin ka hre chiah lo va, an rawn thehlut zui zel turah ngai ta ila. Chumi
behchhan chuan chumi atang chuan kan han hisap ang a, land reclamation leh kan
han nawr zau belhna tur leh land leveling, mechanization a kan luh dawn avangin
chung zawng zawng chu ruahmanna kan neih fel hnu ah kan image, kan hlimthla lo
lang thei tur a awm dawn a, chung chuan a theih ang zawng zawngin tan kan lakna
tur kawng kha a inhawng dawn a ni. Chuti zawng chuan tun dinhmun ah chuan a
grassroot level-ah tuna kan neih mekna ang chin hi chu dikna chen hi chu a awm

thova.

Assessment kan neih chinah pawh hian intodelh thei tur ang chuan kan lang
ruak ruak chu a ni. Amaherawhchu kha mai ni lovin tuna kan neih ang zawng zawng
hi han vaihma vek phawt ila; tin, WRC 2 thleng pawhin chumi ang a vaia kan thar
theihna tur hisap mil khan a lo surplus deuh a nih pawhin, a lo luang liam deuh a nih
pawhin pawiloah ngai ta ila tih kha ngaihtuahnaah hian a awm a ni. Chuvang chuan
chumi ruahmanna chu tunah hian kan kalpui mek a. Engpawh ni se chung mil chuan
tunah hian a mechanization lam, transplanter tih te, harvester tih te leh a her

chhuahna thlengin Agriculture department chuan ngaihtuahna kan hmang mek a.

Chumi zawnah chuan kan House Leader pawh hian min phur pui a. Chulai
chu min tin zawn pui a nih avang in tunah pawh hian NABARD RIDF Scheme

atang pawh hian 7.2 crore tih vel chu land development atan kan chang a ni.

Tin, nichin khan opposition group leader zahawm tak Pu Lalduhoma khan
Saphai lui valve thlak chungchang a rawn sawi kha, kan inhrilhna kha a rei tawh ang
reng khawp mai. A lehlam ah chuan ngaihdam pawh ka dil duh a. Chumi rual chuan
a valve thlakna tur kha a tuikhuah pawn lamah ni lovin a chhung lamah khan a awm
a. Khami zu siamtha tur chuan a tui paih ruah vek a ngai si a, tui han paih ruak vek
ta ila, farmers tan tui mamawhna a na si a, chuvang chuan duh angin kan thlak rang
mai thei lo a ni. Kan ngaih pawimawh loh vang pawh a ni miah lo va,
amaherawhchu duh ang taka a la phui lo a nih pawhin a phui theih ang chin china a

la kal theih kha paih ruah vek ai chuan a tha mai lawm ni tih ngaihtuahnaah a awm

a. Engpawh ni se, khalaiah khan thil inhriat sual palh a awm te pawh a ni ang a,

khang kha ka rawn sawi fiahna ni sela.

A dang lehah chuan farmers pension scheme kha a rawn sawi lang a. Hei hi
kan ngai pawimawh khawp mai. Tun tumah pawh hian theihtawpin hma kan la a,
common service centre-ah pawh helai hi chak zawka hma lo la turin kan ti a,
chutiang chuan district level, kan DAO level-ah pawh a theihna chin chinah
awareness kan nei a, amaherawhchu farmers lam tan hian premium pek ve ngai a
awm avangin helaiah hian compulsory-a han intihluih har vena chin chu a awm ve
maithei a. Engpawh ni se, a hre chiang te chuan enrollment hi an rawn ti mek zel e
tih kha ka chhanna ni se. Tun dinhmunah hian mi 80 chuang chu ti an awm tawh ni
awm tak a ni a, an lo la belhchhah zel turah pawh ngai ila a tha ang e. Kha kha

member te han sawina eng atanga ka react chin ni ta sela.

Tun tumah hian ka department chan Agriculture, Irrigation leh Co-operation
atangte hian project eng emaw zat duan sa kan nei a. Ka hriat sual loh chuan a vaiin
20 niin ka hria, mahse ka enchiang a 19 vel a lo ni a. A then hi chu concept paper leh
DPR pangngaia lutte pawh a awm tho a, chung chu DoNER Ministry bakah
Agriculture Ministry hnuaia lutte a ni bawk a. Heng ho hi a then chu kar hmasa
hmasa leh khan eng emaw zat chu rawn hmin a awm a, nuai 1000 vel chu. Nimin
mai khan nuai 1600 bawr vel kha a hmin leh thu message kan dawng leh a. Pathian
malsawmna ropui tak kan chang a ni.Tin, a dang pawh hi sanction a la rawn kal zel

ka beisei a. Chu chu kan dinhmun a ni.

Tin, SEDP chungchangah hian member i veilam amite hian SEDP hi engtin
nge in tih dawn, in va sem har ve min han ti leh thin a, a dikna chen chu a awm tho
a. Amaherawhchu, kan CM hian a ngai pawimawh a, kan department pawh hian
nuai 529 kan hmu der tawh a ni. Amaherawhchu nuai 3-a pek tih lam emaw, a sem a
sem lam hi kan hmuh dan a ni rih lo va. A lehlamah chuan kal hmasate thawm kan
hria a, an khuang vuak dan kha a fuh chiah lo a ni tih hriat chin kan neih ang khan
engti zawnga vuak tur nge, a rang nge a muangin tih kan inzir hre ve tawh a ni.
Chuvang chuan, tunah hian SEDP kan sem reng a ni tih ka sawi duh a. Infrastructure
develop nan te, in sak nan te, rice mill atana transformer lei nan te. Tin, tun tumah
hian vaimim chin beihpui kan thlak dawn a, a be ang chi te pawh a ni a. Vaimim kan
chin tur kan tih dan pawh hi min rawn phone nawk nawk mai a. Pu Chhantea MR la
ang deuh a ni a, engatinge kan party mi leh sate kha an rawn ti ta mai hlawm a.

Chumi awmzia chu tumah thliar bik kan nei lo, a ching duh turte kha tunge tih kan

dap a ni mai a. Fekfawn takin kan ti ve lo va, kan sezawl chhuah mai a. Kawng
lehlamah chuan kan naute hrilh kan tih hai chin a o awm a nih pawhin a ti tak tak

ten an tih kha he sorkar hi chuan a duh chin a awm tlat a ni.

Tichuan, Vety Department ten ran chaw mamawhna an nei sang em em a.
Phai atangin an chah a, sum tam tak phaiah luangliam a. Chumi dan dinna tur chuan
vaimim a hmalak hi tha kan han ti a. Amaherawhchu, nikum lam boruak en chuan
fall armyworm hi a la rawn awm tura ngaih a ni tih kha kan sawi kan sawi bawk si a,
eng em kan ti lovang a. Tun dinhmunah chuan, nikum lamah Pathian khawngaihna a
zarah Pathian venna leh kaihhruaina kan dawng a, kha kha kan chanvoah kan dah
leh mai kha a tha mai turah ngai ta ila. Chutih rual chuan, mihringte taimakna hi
Pathianin mal a sawm zel a. Nikum lamah pawh kan taimakna rah, kan thawhrim rah
kan seng a ni. Chutiang takin vaimim pawh hi kan han ti chho ang a, a hlawhtlinna
hmel kan hmu chho turah ngai ila. Chumi rual chuan, SEDP atang thoin Neibawih-
ah Bio-fertilizer Unit, OP 12 kan ti kher a, Bio- Fertilizer Production Unit for
Sustainable Agri in Mizoram building sakna atan 1.25 crore kan hmu a. Tunah hian
hma lak chhoh mek a ni a. Chutiang chuan SEDP hi a hranpain sem lo mah ila kan

kalpui mek a ni tih ka sawi duh a ni.

A dawt lehah chuan nichina ka tarlan ang khan WRC hmalakna neiin,
assessment-te kan nei chho a. A hlimthla dik tak kan hriat chhoh theih hunah uluk
takin hmalakna tur a road map ngaihtuah dan kawng kan dap dawn a ni. Tin, hemi

ruala ka sawi duh chu tun tumah hian mechanisation-a kalpui kan tum avangin

kan thalai tam tak ten phur taka hmala an rawn awm chho a. Serlui bialah
khuan Kanan Farming Society indinin thalai 10 rual an ni a. Nikum khan buh a vawi
khatna atan an thar a, an ching leh a, tunah hian an thar leh tawh ni awm tak a ni.
Double cropping-te pawh tuna kan thalai phur taka che hote hmalakna rah duhawm
tak kan hmuhin a lawmawm ka ti a. Midang pawh infuih zui zela, thalai dangte
pawh tih hmuha, hma laa, tuna khulaia kan tawng hmang ve chiah lo te nen pawh
thawhhona tha neih a, by force ni lo, khawl hmanga innek chhuah dante pawh a
awm em tih an ngaihtuahnaah a awm tihte min hrilh thin a. Engpawh ni se, kan
thalaiteah chutiang zawng chuan phurna nasa tak a awm a. Chu chuan Agri
hmasawnna kawng pawh hi min hai hawn belh zel dawn niin kan ngai a, kan lawm

khawp mai.

Tin, SMAM, Sub-Mission on Agriculture Mechanisation hnuai atang hian

khatiang land development kan kalpui mek te hma zui nan nikum khan tractor 27

farmer-te hnenah kan pe tawh a. Tun tumah hian 50 pek tur kan neih belh leh a.
Tractor mai bakah harvester kan te leh a mechanisation-in a ken tel ang chi zawng
zawng hi chu ruahmanna SMAM hnuaia a lei theih chin ang ang bak piahlamah, a
aia khawl lian deuh zawkte lei a ngai a nih pawhin khang kha chu
ruahmanna a kal zel thei turah pawh kan ngai a. Chutiang chuan hmalakna

hemi scheme hnuaiah hian kan kalpui mek a ni.

Chu lo lehah chuan FOCUS hmalakna hi nikum lamah khan ka lo
sawi lang lem lo va, a chhan chu hun rei tak han hman kha a tim awm a.
Chuvang chuan ka sawilang chiah lo va, tawite han telh ka duh lai a awm a.
FOCUS hi Fostering Climate Resilient Upland Farming System tih a ni a.
IFAD, International Funding for Agriculture Development hnuai atanga
funding kan neih, nikum kum bul lama kan lo launch tawh kha a ni a, tun
tumah hian FOCUS hmang hian kawng chi hrang hrangin hma kan la a. Tin,
heng FOCUS te leh Agriculture Department-te bakah ATMA (Agriculture
Technology Management Agency) ho nen khan convergent mode-in, thawhhona
tha neiin development awm thei tur ang ah te thahrui inpeizawn tawnin
ruahmanna kan kalpui a. Tin, chumi piah lamah chuan chulram kan tih
fallow land kan han tih te pawh kan tihtui leh theihna turin hemi Arahar Dal
leh kuhva te pawh eng emaw zat a nuai bi kan ching a. Chuiang chuan

FOCUS hnuaiah hian farmer tam tak benefit an awm a ni.

FOCUS hnuaiah hian village 272 kan cover a, chuta tang chuan
family 64500 kan cover a, chung ami ten hamthatna an han chang hi kan
lawmpui a. Tin, FOCUS-in a tum lian ber a hna kal zelna turah hian
sustainable agriculture farm ang te pawh tun tum financial year thar kum kal
chho turah hi chuan ruahmanna neih kan tum a. Entirnan, pilot project angin
district 4 kan cover-na hmun Champhai, Serchhip, Mamit, Kolasib district
atangte hian mi pahnih vel thlang chhuakin beneficiary khat chhungah khan
integrated approach in department 3/4 vel mimal pakhat kan va develop-na
turah khan Horti department atang te, Vety department atang te, Agri
department bakah Soil atang te pawhin khami activity kan neih, kan inpuih
theihna tur ang kha integrated approach-in hma lak kan tum a ni. Chumi
awmzia chu he hmalakna hi water shed management anga kan lo kalpui tawh
thin khaa ni a. Lowest lying area-ah Bench Terrace a ni ang a, a dawtah
cash crop chinna tur, tah chuan dragonfruit te emaw kan ti ang a, a chung

ber chu ngaw (forest) ani ngei ngei tur a ni, tah chuan coffee-te emaw kan

ching leh ang a. Tichuan department 3/4 hma lakpuina tur puihna kha
beneficiary khat kutah khan a lut khawm anga, tiang khan, khang department
hrang hrang atanga puihna sum kha a luh khawm tak tak chuan a nuai bi a
inhawng chho mai dawn a ni. Chungtiang ruahmanna te pawh chu i en chhin

ang tiin kalpui kan tum a ni.

A dawt lehah chuan tun tumah hian FAO hnuaiah GEF-6 kan ti mai
a, Global Environmental Facility a ni a. India ramah hian Rajasthan-ah te,
Madhya Pradesh-ah te, Odisha, Uttarakhand-ah te an lo tikal mek a, Mizoram
hi a parukna kan ni a, chuvang chuan GEF-6 ti a koh kan ni a. Chu chu
tunah hian a hmun atan sanctuary bik deuh hi a cover area a ni a. Tunah
hian Thorang Wildlife Sanctuary leh Dampa Tiger Reserve area bulhnai, a
suburb area a khua 15 ve ve thlan chhuah te hnenah khan hemi agriculture
development kawng chi hrang hrang development hi kalpui tum a ni a. Thla
kal ta ti mai ang, kan hnung kar hnih vel liam ta khan recruitment leh tul ang
angte te pawh kan tikal a. SPMU kan tih State Project Management Unit leh
Green Landscape Implementing Unit (GLIU) te pawh tunah hian lak fel a ni
tawh a. Hei hi a lawmawm em emna chu Pu Speaker, cent percent direct
funding a ni a, crore 293.4 hmanna tur a ni a, hei hi kum 6 chhunga hman
tur a ni. Hemi chhung hian helaia sanctuary behchhana miharsa te te kan
neih pawhin sanctuary behchhana eng emaw ei lakna tura harsatna an neih,
lo vah ilo fahranah pawh an harsatna phuhru tur a nihna hi a lawmawm
rualin thil tam tak development activity awm thei tur kha a lawmawm hle a,
khang kha ka han tarlang tel duh bawk a.

Tin, district thar a lo piang a, district thar piang ah hian keini
department pawh a theih ang angin a inrem khawm dante kan han dap a,
order-te kan han chhuah a, Agriculture Department atang te, Irrigation atang
te, Cooperation atang ten eng emaw chen, a thawktu kan indaihlo hle
chungin district set-up anga kan kal chhohpui dan tur kha ruahmanna te kan

kalpui ve mek a ni tih te kha ka tarlang duh a.

Chulo lehah chuan thil lawmawm angreng deuh chu ITC kan tih thin,
Hnahthial-a Agriculture zirna BAT kan ti mai a, Basic Agriculture Training
kha khati ngawta kan kal chuan awmzia a nei lo e kan ti a, tunah hian up-
grade chhoh a nitaa, School of Agriculture Science-ah hlang chhovin diploma

course te pawh keng chho thei turin ruahmanna kan siam a. Kum 2 course a ni



643

ang a, syllabus pawh uluk taka thlan chhoh a ni a. Council of Minister-in a remtih
hnuah chak takin kan kalpui a. Rules te duan a ni a, chumi rual chuan a building sak
leh eng eng emaw ngai tur kha a tam mai dawn a. Chuvang chuan tuna kan building
neih te saw a awngrawp tawh a. Chumi atan chuan DPR te pawh siamin DoNER-ah

thehluh a ni tawh nghe nghe a.

Chutiang chuan development thar, tun Ministry hun reilote ah hian kan neih
hi a awm nual mai a. Tin, ka tarlan fo tawh angin biological laboratory atan pawh
hian vanneihthlak takin Biological Control Laboratory thar dinna turin NABARD
atangin I 2.73 crores kan House Leader zahawm tak duhsakna kan chang a. A
building bakah khawl pawimawh tak tak dah tur kan nei nual a. He biological
control hi ka sawi fo tawh thin angin eichhetu rannung, rannung vek hmanga thahna
tur khawina laboratory kha a ni a. A mother culture pawh kan neihsa diam tawh kha
a ni a. Amaherawhchu kan building-te duhthusam a nih loh avangin duh ang erawh
chuan kan inzar pharh zau hleithei lo a ni chauh a. Engpawh ni se, hetianga thil thar

kan han nei chho hi a lawmawm khawp mai.

A dawt lehah chuan research programme-ah hian ICAR North Eastern
Region, Mizoram Centre, Kolasib-a awm te, Director of Agriculture (Research &
Extension) tangkawpin tualto crops kan tih mai hi la khawmin kan tualto thlai te
state variety-a hlankai chhoh kha kan rilruah a lian khawp mai a. Kan thlai tam tak
hi hun kal zel turah kan hloh thei a ni. Chung hria chuan thiamna thang zelah KVK,
ICAR-te nena tangkawpin kan tualto, a bik takin bean hi kan thlur bing ta a. French
Bean kan han tih hian a lehlamah chuan a hming put chhan hi a pu a ni ve mai a,
France ta a ni vek chuang lo a. Tualto kan neih ve tho ah pawh a DNA fingerprint
kha hmun dang ami nen a inang chuang lo a ni. Chuvang chuan kan bean neih pawh
hi kan tualto bean a nih ve tlat avangin, a bikin tuna Zorin Bean tia kan han chhal
tak phei hi chu bean variety 50 lakhawmin, thlur bingna kal zelin 20-ah, 10-ah kan ti
a. Chumi a variety tha ber nia kan hriat chu heng mithiamte nen hian an thlurbing
chho ta a, an ching chho a. Kum 3 vel an chin hnuah mithiamte nen kha variety kha

a bika en chhoh turin thlurbing a ni chho ta a.

Tun tumah pawh hian chumi bean kan thlurbing chu hming nei lo a nih
avangin Zorin Bean kan han phuah kha a ni a. Chemphai-ah khuan chin pun zelna
tur, a chi chhuah nan ruahmanna kan kalpui a. Chutiang chuan heng kan variety neih
ho hi humhalh an ngai a. Tun dinhmunah chuan kan Bird’s Eye Chilli pawh hi kan

GI tawh a, patent kan ti tawh a, a neitu nihna kha tuma chhuhsak theih loh kan ni

chho ta te hi agriculture science hmanga hmasawnna rahbi kan rah chhoh a ni tih he

House-ah hian ka han tarlang hrim hrim duh a.

Chu lo lehah chuan district thar te a lo pian tak avangin KVK-te pawh kan
neih belh a lo ngai a. Champhai, Lunglei leh Saitual te pawhin a bika KVK hran kan
neih a ngaih avangin kan foreign zin haw Delhi-a kan cham chhung khan hotulute
nen pawh kan inbia a, ‘min lo ngaichang rih ula, a rang lamin ruahmanna kan la
rawn siam ang e,” an ti a. Chu chu ka han report tel ni bawk se. Ka sawi chin kha ka
hre chiang vak lo a, ka bei rei viau tawh em? A bak kha a la tam riau a nia. A tlang

ka han chep hnai tawh mai ang e aw.

Agriculture bikah hian MOVCD hi han sawi leh hram ka duh a. A chhan chu
sawi hi a tam angreng khawp mai a. Mission Organic Value Chain Development in
North Eastern Region tih a ni a. Hei hi central sorkar hian a ngaipawimawh khawp
mai a. North-East bik fertile land, virgin land bikah hian kan farmer-te hian man
man zawk leh man to zawka foreign countries thleng pawha kan thlai tharte hralh
theihna tur hi min rawn thlirpui ve ni hian ka hria a. Chumi dung zui chuan hma kan
han la a, a lehlamah chuan buaithlak ve deuh mai chu, hmannia Pu Duha zawhna
pawh kha, tuna MOVCD chhana kan inzirtirnaah chuan dry battery hi mahni
kawmthlanga paih loh tur. A chhan chu nakin zelah chemical trace a lo neih palh

takin tih thlenga fimkhur taka kalpui ngai thil a ni a.

Engpawh ni se, hei hi chak takin hma kan la a, (FPO) te kan indah a. Chungho
hmang chuan farmer/producer organization kan neih chhoh te atang khan FPC-ah
kan han inhlang chho a. ROPKO kan tih, Reiek Organic Producing Company-ah kal
chho zelin nakinah chuan organic logo te pawh an tar ang a, an bel ang a. Kha kha
foreign countries-ah man man taka kan hralh chhoh theihna tur kha a ni dawn a.
Chungte chu a ni a, engpawh ni se Pu Speaker, Irrigation leh Co-Operation hi ka la
nei a. Certification nei tur hian kum thum chhung a leilunga fertilizer trace kha a
him em? A fertilizer mai ni lo in, a pesticide leh insecticide kan tih pawh kha trace
awm lo tura ngaih a ni a, khatiang free a nih theih chuan certification hi chu pek a ni
a, rin aiin helai hi a hautak ang reng khawp mai a. Amaherawhchu a ti fuh vek vekin

an tih fuhna zawnah chuan hlawkpui nana hmang state te pawh an awm tho mai.

Engpawh ni se, Irrigation-ah hian point 2 lek ka tar lan duh awm a ve tlat
mai a. Pu Speaker, a rei tawh hle na in kan ti hram hram ang e. Minor Irrigation ah

hian hma lakna hma chhawp kan neih hi a awm nual a, ground water irrigation

project kan han tih te, National Hydrology Project te pawh hi thui deuh sawi tham a

awm a, heng te hi a ngathnawm khawp mai a.

Kan ram tana pawimawh, kan hun lo kal zel tura tuna kan ram kan enkawl
mek dan ang zawng zawng min rawn control theitu tur ang ruahmanna hi National
Hydrology Project hnuaiah te hian a awm a. Kan ram tui luang te leh tui hna a kang
chah zel dan leh kan tui dinhmun hrim hrim chhinchhiahna ang te pawh hi hmun
hrang hranga dah a, kan rain guage, ruah sur tehna tur dah a remote hmanga report
pe a, hmun khat atanga monitor theih tura ruahmanna te pawh kha a tel a. Thil tam
tak Irrigation Department-ah hian thil thar kan neih a awm a. Tin, heng hi World
Bank Project Funded hmanga hmalakna tur a ni a, khatiang khan thil tam tak khami
chhung ah khan a kal a ni. Kan hma hun kal zel turah kan ram dinhmun leh kan
ngaw chereu lutuk tur venna tur atan te pawh a ni zel a. Khang lo inven lawkna tur
atan hmanrua kan hman theihna tur ang te a ni a. Tin, Mizoram State Water Policy
te pawh a leh lamah chuan PHE chan tur ni awm tak a nih laiin Irrigation
Department in kan han chang a. Hemi hnuaiah hian sik leh sa danglam zel avanga
ram ngaw chereu zel avangin tuihna a tlem telh telh a, khawsak dan leh nun phung
danglam zel avang leh chhan dang dang avangin, tui indaihlohna a nasa ta tulh tulh
a. Chuvang chuan water policy te pawh hi kan neih a ngai a ni, kan ti a, chumi
policy ziak leh duang tur chuan German Development Agency, GIZ puihnain
Mizoram State Water Policy duang turin IORA Ecological Solutions rawih a ni a.
State department hrang hrang te nen thawk hoin Mizoram State Water Policy chu
peih fel a lo ni ta a. Hetia peih fel a lo nih takah hian Cabinet approval te pawh lak
chhoha, kha kha hman chhoh tura kal pui tum a ni. Tin, chutih rual chuan State
Specific Action Plan for Water Sector tih te pawh a awm a, khami chhung ah khan a
action plan hma lakna tur ang te pawh kha duan a ni zel bawk a. Engpawh ni se, kha

kha Irrigation Department-a ka tih rik ve leh ni ta se.

Co-operation hi tawitein ka ti ri ve leh ang a, an department hi nichina ka
sawi ang khan an pawimawh a, chumi rual chuan a chhungah hian State Level
Society kan tih Federation level-a hlawhtling hi kan awm chho nual mai a. Tin, a
funding thu ah pawh hian central lam atang pawh khuan anni chanah hi chuan tlemin
an kut hi a zum lemlo a ni, an thil phal deuh. MAHFED te ngei pawhin eng emaw
lai khan funding an zuk dil khan mi dang te pawh hlawhtling an awm awm nual mai.
Tin, credit society bikah hian MCAB hmasawnna hi kan hmu chho belh zelin tun
dinhmunah an profit turn over pawh ¥ 10 crores chuang a lo ni chho ta a, chumi rual

chuan anni credit society an nih anga society pangngai, primary society tana

chhenfakawm taka loan te pea an kal chhoh theihna tur khan anni pawh an inhawng
chho a, chumi atan chuan loan pek theih dan tur chiu provision te pawh siamin

ruahmanna kalpui a ni.

Tin, credit society hnuaia Primary Agriculture Credit Society kan tih hi hun
hmasaah pawh khan ka tarlang tawh a, anni hi an operate na hmun apiangah
hlawkna hmel kan hmu a. Luangmual te phei chu naupang te te ten an pocket
money aiah deposit atan an pe e kan tih tawh kha. Khatiang kha a ni a, chuvangin
naupang te te atanga PACS kaltlang hian inzirtirna tha kan hman theihna hmanraw
pawimawh tak niin ka hria a. Tin, chutih rual chuan hei federation level-ah hian
MIZOFED te pawh hi tun dinhmunah profit earning an nih piah lamah tax lamah
pawh sorkar sum bawma a chhun luh an lo ngah hle mai a. Hengte hi lawmawm ka
ti a, vaibelchhe tel fe mai society mai emaw kan tih te khan sorkar zemah chhiah an
lo pe thei a lo ni a. Khang te te te kha heng kan society level-ah hian awmze neia ke

kan penna a awm nual a ni.

Heng MULCO te leh ZoFish Fed te, MIZOFED te profit earning an nih piah
lamah mi tam tak employee/chhawr an nei a, chung chuan eizawn nan, chhungkaw
chhawm nan an lo hmang thei kha a lo ni a, a hlawk thlak hle a ni. Chu chu Co-
operation Department hian kan rah a ni tih kan hriat a pawimawh ka ti thin. Co-
operation Department hi a chang chuan indah tet chin an nei ang tih te ka hlauhpui
thin a. Amaherawhchu an rah chhuah hi tam tak a awm a ni tih tun hunah pawh hian
ka sawi leh duh bawk a.

Pu Speaker, a tawp bera ka sawi duh chu Agriculture Growth Centre hi ka la
tarlang ngai miah lo a. Tuna Agriculture Directorate building khu sak that tura
ruahman a ni a. He mi chhungah hian thil tam tak khung khawm a ni a. Farmers ho
inzawrhna tur te leh tul dang Agriculture Department a nih angin farmers te nena
kan inzawmtawnna thil te pawh kha dah a awm nual a ni. Hmun hla atangin an neih
ang ang te an rawn phur khawm a. Khulai kawngdungah te an inzap dul mai , thlai
thar zuartute an khawngaihthlak hle thin a. Chungho in an luah theih tur hmun zau,
awl zawl zau tak kha he Agriculture Growth Centre chhungah hian dah tel a ni a.
Amaherawhchu tun dinhmunah a sak kan la tan lo a. A building pawh kan la vaw
thiat mai rih lo naa, he mi chhungah hian farmers te tana ruahmanna kan dah tel a ni,
an inzawrhna tur kan dah tel a ni tih kha ka tarlang ve hrim hrim ni se. Engpawh ni
se Pu Speaker, tun tuma kan budget, a bikin Agriculture leh ka department chan

dang budget sum neihte hi duhthu a sam tawk lo zawnga min sawipui te pawh an

awm bawk a. Engpawh ni se, tuna kan chan ang ang te hi tangkai taka, dik taka kan
hmang a nih chuan hlawk takin a kal thei a ni. Tin, nichina ka sawi ang khan project
chi hrang hrang duan kan nei a. Hengte hi lo la hmin chho turah pawh ngai ila.
Chung hmang leh Finance Minister zahawm tak, Chief Minister ni bawkin duhsakna
min hlan thinna zawn atang pawhin kan lak lawhna leh kan mamawhna, chawpchilh
a han hman ngaihna angah pawh pawh theih tur kan nei a ni tih te kan budget atang

khan a lo lang a. Chuvang chuan a thlamuanthlak hlein ka hria a ni.

Kan rei zel loh nan ka department chan — Demand no. 31 — Agriculture
Department <1,76,85,17,000.00 Demand no. 37 — Co-operation ¥15,93,75,000.00
leh Demand no. 47 — Irrigation & Water Resources 339,66,87,000.00. A vaiin
32,32,45,79,000.00 hi he House zahawm taka member zahawm tak ten min pass pui

turin ka han ngen che uani e. Ka lawm e.

SPEAKER : Tunah chuan Minister zahawm tak Pu C. Lalrinsangan a
department chan te sawi fiah ngai te a rawn sawi fiah a, a rawn wind-up ta a.
Tichuan, Demand no. 31 — Agriculture Department hman atan 1,76,85,17,000.00
te, Demand no. 37 — Co-operation Department atan 15,93,75,000.00, Demand no.
47 — Irrigation & Water Resources Department hman atan ¥39,66,87,000.00. A vaiin
32,32,45,79,000.00 te hi House-ah pass a rawn dil ta a. Remti apiang in ‘Remti’ ti
rawh u le (Members : Remti). Remtilo in awm em ? In awm chuan ‘Remti lo’ ti
u la. Tunah chuan Pu C. Lalrinsanga, Minister zahawm tak hna chanpual Demand
no. 31, 37, 47 a vaia belhkhawm 32,32,45,79,000.00 te hi House-in lungrual takin a

pass a ni. (Pu C. Lalrinsanga, Minister : Pu Speaker, ka lawm e)

Tunah chuan a hnuhnung ber atan Minister zahawm tak Dr. R.
Lalthanglianan kan sawihona te rawn wind-up leh se. Tin, sawi fiah ngai a tih te
rawn sawi fiah se. Tin, a demand te House-ah pass rawn dil nghal bawk se, i lo

sawm ang.

Dr. R. LALTHANGLIANA, MINISTER Pu Speaker, ka lawm e. Zan
hmasa khan kan rei deuh hlek a, dar 10 dawnah kan bang a. Vawiin chu hun kan
hmang thiam riau mai a, a lawmawm ka ti khawp mai. A hmasain he House-a CM
te, hotu pawimawh tak tak te duhsakna avang te pawh niin ka hria a. He House-a
department pawimawh tak tak pathum ka chan ho vawiina kan sawiho leh thei te hi
a lawmawm ka ti khawp mai a. Vawiinah hian lawmthu ka sawi hmasa duh a. Tin,
he rorelna inah hian term 6-na kan lut ve chu a lo ni ta der mai a. Kawng leh lamah

chuan nichinah proceeding pakhat ka hai chhuak a, kum 1990 leh tih bawr vela he

House-a ka private members’ resolution, (ZMC chu a ni chiah lo a khatihlai chuan)
“State hian hospital kan nei ve tur a ni”, tih tawngkam hmanga ka private members’
resolution te kha kan hai chhuak mai mai a. Vawiinah kha lam hawi zawng
department kan ha chang leh te hi Pathian remruatte pawh niin ka hria a, a

lawmawm ka ti khawp mai.

Pu Speaker, vawiinah hian i chungah pawh lawmthu sawi hmasa lawk duh
a, a chhan chu i remruatna fel tak avangin niminah khan khawvelin kan hriat, kan
buaipui em em, Mizoram pawhin kan buaipui natna tihbaiawm tak mai Covid-19
chungchangte leh cancer-in Mizoram min suat nasat zia te kan hria a. Chubakah kan
ram mualphona lian tak mai HIV AIDS natnain nasa tak maia Mizo fate min suat
nasat lutuk avanga thahnemngaihna nangpawhin tun hmaa Health i lo channa
zawnah pawh i lo hriat chian em em heng awareness-te hi keimahni MLA leh
Minister-te zingah hian han pho lan leh a tha ang a tia i remruatna kha a lawmawm

ka ti khawp mai a.

Niminah khan kan kal tha hlein ka hria a. Tin, official kan han sawm bikte
pawh mi eng emaw zat nimin khan kan kal a, a lawmawm ka ti khawp mai a. India
ramah hian Parliamentary Forum on HIV AIDS tih hi din a ni a, state sorkar-ah
pawh hian Legislator-ho zingah hian din ve ni se tih duhna lian tak a lo awm a.
Mizoram tun dinhmuna kan hmelchhiatna ber, kan hmingchhiatna ber a lo nihna
kara nimina kan han en ho theite leh ngaihtuahna kan han hmang ho thei kha a ropui
ka ti khawp mai a, lawmthu he House kaltlang hian rawn tel zawng zawngte

chungah pawh khan ka sawi duh hrim hrim a ni.

Tin, hemi chungchangah hian a bik takin HIV leh AIDS chungchangah hian
lawmthu sawi tur tam tak kan neiin ka hria a. Kan Synod OM-te nidangah kan la
kim ngai miah lo an ti a, 8 nikum khan an kim a. Chubakah Mizoram kohhran
hruaitu committee kan tihte nen kan sawiho tawh bawk a, Central YMA-te kan
sawipui a. Tin, heng bakah hian MZP-te pawh kan sawipui bawk a, student dangte
pawhin la sawiho kan duh hle mai, kan hre duh e tih te; tin, Mizoram Journalist

Association te nen pawh programme la nei turte kan ni a.

Chuvang chuan he kan ram min ei chhetu kan do a beihpui kan thlakna
kawngah hian Pu Speaker, Health Department kut ringawt chuan kan che thei miah
lo tih hi a chiang em em mai a. Chuvang chuan niminah pawh MLA thenkhat ten
kan fund atangin eng emaw zat hi chu heng atan hian kan pek chhuah ve a ngai

dawn a ni tih in han sawite kha ropui ka ti khawp mai a. Heng bakah hian vawiinah

hian Mizoram Govt. Doctor Association-te leh IMA ten thahnem an ngai em em mai

a, sum an thawh ve ve a, chutiang chuan beihpui min thlak pui a ni.

Tin, tunhnaiah hian Govt. Employees Association thenkhat ten tan kan la ve
duh a ni theihtawpin an ti a. Damdawi zuar association ten engtikah emaw hemi
chungchangah hian thil hriatchian kan duh a ni, tan lak ve kan duh a ni tiin, kil tin
atang khan thahnemngaihna a rawn luang khawm hi a ropui ka ti a. Englai pawha
bang loa kan ram tana tihbaiawm tak, singhnih chuangin vawiinah vei mek tia kan
han puan chhuah mek laia tawngtainate nena theihtawp chhuaha min ngaihsaktute
zawng zawng chungah pawh hian he House kaltlang hian lawmthu ka sawi duh hrim

hrim a ni tih Pu Speaker, ka han sawi hmasa a ni.

Kan sorkar hi tunah hian ka chhut sual loh chuan thla 14 leh ni 14-na chiah
niin ka hria a, a la rei lo khawp mai a. Pu Speaker, ka ngaihtuah let thin a, kan Chief
Minister hian kawng tinreng hian a ngaihtuahna hi a seng a, ka department chan
ngatte phei chu kawng lehlamah chuan sum lo chuan a chet theih si lo a. Budget bu-
a lang lo hi kan hmang tam a ni. Chuvang chuan a lawmawm ka ti khawp mai a,
hetiang hian kan kal chho thei a. Health Care Scheme leh ZMC kan han kalpuinaah
hian kan CM hian hriatthiamna thui tak nen thil hi min ngaihtuah sak thin a, a ropui
ka ti em em mai a. Chuvangin vawiin thleng hian mualpho lo in heti hian kan kal

thei hi a lawmawm ka ti khawp mai.

Kum 1 leh thla 2 leh ni 12 chauh kan la sorkar mek lai pawh hian ka
ngaihtuah a Pu Speaker, kan han sorkar hlim a, rin ai chuan mipui beisei ai te pawh
a ni ve in ka hria a, kei ka beisei ai bak cabinet meeting kan CM-in a ko a. Zu
chungchang in Mizoram min tihbuai zia kan hria a, agenda kha a rawn pulut dawn
tih kan hre lawk miah lo. Mahse lungrual tak khan thuthlukna kan han siam ta mai a.
A hnu lawkah ka department chanah blood processing fee tihtawp a tul a ni a ti a,
amah zawk hian min rawn phone a. Dik tak chuan department khan agenda mumal

tehchiam pawh kha kan ziak hman lo a ni, kan han titawp ve leh mai a.

Tin, kan department angah phei chuan midang hian min thik ang aw te ka ti
a, doctor-te an service kum 60 pension hun tur kha nikum eng emaw lai khan kum
62 ni rawh se tih kha cabinet-in thutlukna kan siam leh ta mai te kha, an
pawimawhna kan CM leh a bik takin ka cabinet colleagues-te pawhin min hriatpui
tih ka hria a, a lawmawm ka ti em em a. Vawiinah hian he House-ah tumahin khalai

service extension kha member ten kan lo hre thui lutuk lo a nih ka ring a, sawi

pakhatmah a awm lo a. Mahse kan CM-hoa achievement ropui tak mai health sector

bika thleng a nih avang khan ka sawi chak ve hrim hrim a.

Tin, Pu Chhantea chan lamah sikul timing kan buaipui nasa em em a,
opposition kan nih lai khan. Lunglei nuho phei kha chu buai tak an ni. Rei lo teah
timing kan han herh dik leh ta mai te kha han ngaihtuah let ta ila a ropui ve riau a.
Ka bial phei chu telephone-in district kha 15" August-ah kan rawn hawng dawn a
nia ka va tia, an awih thei lo reng reng! A chhan chu sorkar hmasa hun lai khan an lo
chei rei ve tawh a, kum 10 vel kha, a harsa a nih ka ring a. Mahse thla 8 cham a
nihna chiah chiah 15" Dec 2019-ah sorkarna siam a ni a, Ministry-a lakluh kan ni a,
khami cham chiah 15™ Aug kha thla 8 a tlinna chiahah khan district 3- Khawzawl,
Saitual, Hnahthial-ah a rualin tikhan kan han function tir ta a. Kan bial chuan
mumang emaw an ti a, an awih lo lek lek a, a ni miau si a, mak ve deuh a ni.
Khatiang khan thil danglam tak tak a thleng a, ka department-ah phei chuan Health
Care Scheme kan han kalpui a. Kan Chief Minister hlui ama remhriatna atanga kan
rin kha a ni a, 2007 niin ka hria a, sorkar tawp dawn lamah Asian Development
Bank atangte khan hmanhmawh takin loan-te kan pawt chhuak a, kan han kal chho
a, tun tumah sorkar kan han siam a, October ni 1-ah a launching, kum khat pawh kan

sorkar hma khan hautak zetin kan han nei ve leh ta mai a, a ropui ka ti hle a.

Tukin zingah zawhna thenkhat a lo lut a, Zoram University, Southern
Campus-te pawh hi dik tak chuan kum 20 dawn lai kha, sorkar hmasa hun, kan hun
laite pawh a ni ve tho, boruak a kal loh chuan a hlawhtling thei mang tlat lo. Mahse
kum khat emaw che che kan han sorkar a, a hautak em em a ni, university campus
neihte hi. A chhan chu, tunah hian temporary campus angin engineering a, chu tihlai
chuan vaibelchhe sawm chuang a ngai a, chu pawh chu kan CM-in kan titlang tur a

ni, a ti a, July, August velah chuan kan function thei mai thei a ni.

Tin, chu mai chu a ni lo a, kar hnih kal taa Delhi-a HRD Ministry-a helam
ngaituahtute nena kan sawiho chuan, ‘a ram rawn ti fel ula, in tihfel rual rualin
master plan kan siam ang a, sum hi ruahmanna kan pe nghal ang che u,” min ti a, a
lawmawm hi ka ti em em a ni. Chuvang chuan kan sorkar hi Pathian kaihruainaa
zarah kan kal tluang ve hrim hrim ni te hian ka hria a, a ropui ka ti a. Vawiinah hian

chu chu thuhma angin ka han sawi ve hrim hrim a ni.

Aw le, Demand-ah kal ila. Member zahawm tak tak ten an sawi tam viau mai
a, a nawi te te kha rawn tihkual a buaithlak a, hre chiang duh chuan office-ah

thingpui in turin lo kal ula, a hlawhtling duh mah mai mai thei, in chhuahchhal buai

ai chuan. Tlbung chungchang te pawh, Borapansuri PHC chungchangte pawh kha.
Dr. B.D. Chakma bialte pawh kha mittui tlak lohna tur hlir a ni tawh ang. House-a
han tih vak ai khan lo kal ta mai u la, remchangah kan ti thliah thliah ang a, a tha
maiin ka ring a. Khati zawng te khan wind up ta mai zawk ila, ni danga tih ang loh

te pawhin ti ila a tha zawk em aw te ka ti a.

Engpawh ni se, Higher & Technical-ah hian thil thenkhat sawi ve ngai
awmin ka hria a, tumahin an sawi lo a. Higher & Technical-ah hian Mizoram
scholarship board hi a awm a ni tih kan hriat a tha a. Tumahin Assembly-ah hian an
sawi ngai lo a, Scholarship la ringawt pawh hi kan lo ngah ve tawh zia chu, post-
graduate scholarship la hi 42,330 kan awm a; tin, pre-matric scholarship for
schedule tribe studying in class IX and X-ah te hian 13,262 an awm a, post-matric
scholarship for student belonging to minority community tih ah hian 5,877 an awm
a, merit-cum-scholarship for student belonging to minority community tho ah 4,036
an awm a, hei lo hi tam tham deuh, pre-matric scholarship for student belonging to
minority community tihah hian 78,230 in an dawng bawk a ni. Hei hi vawiin thleng

hian tluang taka kalpui a ni tih ka sawi duh a.

Tin, RUSA  Asst. Professor-te  hlawh lak loh chungchang
Dr. Mathlantea khan a rawn raise in ka hria a, member dangin an sawi em ka hre lo
a. A pawi khawp mai a, pawisa a awm lo tihna lam ni lo in, Planning-a eng eng
emaw query an han raised te leh finance-a query raised kual neuh neuh awm, tun
hmaa Asst. Proffessor UGC scale anga la ngai si lo kan han la kha kan state Finance
leh Planning pawhin thil an han chhui uluk ve deuh hlek a, kha mi kual rei deuh hlek
kha a ni ve deuh a. Amaherawhchu kan tifel ta a ni tih ka sawi duh a. Pawisa erawh

chu thla thar chho velah khian la thei turah kan inbeisei a, a fel tawh e.

Thil lawmawm deuh chu RUSA-II kan tih hi thla leh March ni 11-a tawp tur
hi a ni a, a tawp chuan a buaithlak awm mang e aw kan ti a. Mahse RUSA-III an ti a,
chu chu April ni 1 atanga tan kan beisei a. Central sorkar pawh kha an lo vuaicha
khawp mai a, thla hmasa lawka ka kal khan a guideline thar tur starting stage-ah a la
awm an ti a, an buai hle a, rawtna te pawh kan han siam ve ngawt a. Hetianga
chiangkuang mangloa kan kalpui dawn ai chuan RUSA-II awm saa scheme tam tak
min la tih hlawhtlin loh leh, remchangah la ula official ho hian, in Minister hi a
ngaihtuah thui vakin ka ring lo, khatiang zawng khan thawn chho u la, keini pawhin
kan lo sawi ang a, chhunzawm theih dan tur kawng a awm mai lawm ni tiin ka han
rawt a. Vanneihthlak takin thla hmasa ni 21 khan RUSA-II kha nakum 2021, March

ni 31 thleng extension an phal ta a ni, a lawmawm ve khawp mai. Chutichuan,
RUSA zirtirtu kan lak mekte leh kan scheme kal chho hrim hrim hi tluang taka kal
turah ka ngai a. Chuvangin RUSA-in a ken scheme tam tak, hei hi thil lawmawm tak
Higher & Technical Deptt.-ah, Mizoram chauh pawh ni lo India ramah a thleng mek
a ni tih kha hre leh ta ila.

Southern campus chungchang kha chu tukin lamah kan sawi nasa tawh a,
sawi nawn ngai turah ngai lo ila. Tunah hian ram min pe thei turte kan nei a,
amaherawhchu tlemin ziaka uluk deuha Revenue-te nena thil kan en fela, free from
all incumbency an tih kha a ni tak tak em tih kha a document nen HRD Ministry-in
an duh avangin kha kha kan han ching fel ang a, hun reilo te chhungin kan chingfel
theiin ka ring a. Chung kan chinfel hunah chuan kumin chawhnu lam hretah hi
chuan he campus tharah hian tan ve theih hi chu kan duh khawp mai. Tin, a
approach road tur leh tuna kan temporary campus-a a approach road tur te,
electrification tih ngai te, tui tih ngai te leh faculty quarter pahnih/pathum vel sak
ngai ang chi te kan CM-in chiang deuhin file-ah financial year tharah tih turin a lo
ziak tawh bawk a. Chuvang chuan kan hlawhtlin kan beisei khawp mai a. A lawma
lawm hut hut ang chi ni lovin, lawmthu sawi ang chiin tlem lai deuh khan kan nei
tawh bawk a. Tichuan vawiinah hian chhim lam tan chauh ni lovin tukin zinga kan
ngaihthlak tawh ang khan Mizoram hmun tin tan hei hi thil chhenfakawm tak turah

kan ngai a ni.

He department-a thil thleng thenkhat ka sawi leh lawk duh chu he House-a a
tam zawk kan la thut hma pawha kan sawi kan sawi thin chu Mizoram-a kan Govt.
College-ah hian Principal nghet an awm ngai lo va, hei hian zirna kawngah nasa
takin a khawih pawi thei a ni tih a ni a. Vanneihthlak takin nikum lam khan (a thla
leh ni ka hre chiah tawh lo a) Mizoram-a kan Govt. College tam takah regular
Principal MNF sorkarin kan post nghet thei ta a ni tih hi ka puang ve hrim hrim duh
a ni. Thil danglam tak a ni, hei hi. Chuvang chuan a lawmawm ka ti a. Tin,
Polytechnic-a Principal nghet lo awm tih Pu Hlana rawn sawi te pawh kha a
pawimawh khawpin ka ring a. Khang kha zawi zawiin kan kalpui chho turah ngai ta
ila. Tin, College thenkhatah Principal nghet lo pahnih/pathum a la awm tih kan hria
a, khang te pawh kha kan la hma chho zel turah ngai ila a tha awm e. Hei hi Higher
and Technical-ah thil danglam deuh a ni a, ka han sawi lang duh a ni.

Commerce & Industries-ah hian member zahawm tak tak ten thil pawimawh

tak tak kha in rawn sawi nual mai a. A pawimawh viau nachungin a mal te tea chhan

kha a buaithlakna lai a awm deuh a. Chuvang chuan ti zawng te hian han sawi dawn
ta ila. Khi lam Sialkal tlangdung lamah khian Border Trade an ti vak lo va, a lian lo
chi hi chu Border Haat an ti mai a. Sialkal tlangdung bakah Saisih khua (Pangkhua
thlang kha a nih ka ring a) leh Marpara lamah leh Bairabi lamah te khatiang chi kha
remchang a tih theih turah chuan kan ngai, hei hi hmalakna kan kalpui mek a ni tiin

a tawi zawngin ka rawn khaikhawm deuh a nih chu.

Tin, kan market hi tukin zingah khan zawhnaah a lo lut tho a, eng emaw
chen khalaiah khan hun kan hmang tawh a. A bik takin kan Aizawl khawpui, kan
Inrinni zing bazar hi chu a buaithlak khawp mai. Ngaihtuahna kan sen chu a ngai
khawp mai. Kan New Market hi tunah ka sawi nawn leh ang a, a hlauhawm a, a safe
tawh lo a ni tih min hmuh chhuah sakna kha a rei tawh a. Kum hnih kaltaah khan a
rang thei ang bera thiat turin kan Chief Secretary hova thukhawm khan thutlukna an
siam ta a. Tichuan, foreign lane te kha tunah hian kan tiruak chho mek a. Building
thar lo sak zawh tawhah kan hnawh a, an leng dawn lo a. Tichuan Bawngkawn-ah te
leh Industries Directorate opposite-ah te khan kan insem kual a. Thiah ngei ngei kha
a ngai tawh a. Thiah hi engtikah nge kan tih ang tih kan ngaihtuahna a rei tawh mai
a. Amaherawhchu, sawlaia eizawnna tam tak nei intel khawm te khan, ‘khawngaih
takin krismas leh kumthar hma hi chuan min tih sak suh u,” tiin ngenna an rawn
siam a, a awm kan ti a, kan thiat ta lo a. Amaherawhchu, sawtia kan dah reng chuan
vanduaimangkhawng, eng emaw hlauhawm tak thil thleng thei tur a nih avang hian a
rang thei ang bera kan thiah a ngai dawn a. Saw saw kan tum anga kan kal thei a nih
chuan kan CM leh kan Deputy CM, UD&PA lam changtu an lo ni bawk a. Anni
pawhin ngaihtuahna min senpui nasa a, a tirah chuan vaibelchhe 34 bawr vel kan
han dah phawt a. A hmun a tha a, a chhawng pawh sang deuhin, room awm deuhin,
tuna a lan dan ang lo tak sawn modern market, mall tak tak anga kan beih theih
chuan tiin ngaihtuahna kan seng a. Chutiang kan peih tak tak hunah chuan Aizawl
khawpuia Dr.Tanpuia ngaihmawh em em ang chi pawh hi kan inseng lut thei nual

chuan ka ring.

Amaherawhchu, Aizawl khawpui hi mi tam tak luhkhawmna a nih avang
hian, a tlem lam aiin a tam lamin kan pung zel si a, kan Aizawl khawpui laili kan
chan loh pawhin a bulhnai khawi khawiah emaw, Vaivakawn te pawh a tul em em ta
a. Hla deuh hlek pawh ni se plan-a, uluk taka a bika market tura duan ang chi hi
hmun li/hmun nga ah Aizawl chhehvel ah hian kan tih theih chuan, Aizawl
khawpuia kan market, kawnglaia sa kan sat nawk nawk te, kan han pal nawk nawk

ang chi te, kan han zuar ang chi te pawh hi a reh thei turah chuan han beisei dawn ta

ila. Mahse hei hi vawilehkhata tih thut theih a ni lo a. Chutiang ngaihtuahna chu
member zahawm tak tak ten kan nei pha niin ka hria a, chu chu kan hriat a

pawimawhin ka hria a ni.

Industry-ah hian thil pawimawh tak mai chu policy kan neih mek thin ang
kha kan ngaihtuah thata, kan review-a, kan ennawn leh a tul kan ti a. Chuvangin
Industrial Board meeting-in hemi chungchang hi kan ngaihtuah a. Industrial Board
meeting hmasa berah siam that ni se tia lo rawt tawh chu tunah hian kan final thei
tepin ka hria a. Hei hi kan final theiha, kan kalpui thei a nih chuan member zahawm
tak tak ten vawiina House-a in han sawi, in ngaihpawimawh ang chi hi a
tihhlawhtlinna tur kawng helamah hian a inkhung tam hle dawn tih kha a tawi
zawngin ka sawi a nih chu. Mumal taka industrial policy kan neih hi a ngai hle mai.

Chu chu vawiinah hian kan hmalakna pawimawh tak a ni tih kha ka han sawi duh a.

Pu Duha khan Thenzawl bawr ah khan handloom puantah tia kan han hriat
piah lamah pawh khan ban tuamna tih ang chi te, silk tih te, eng eng emaw thil dang
dang te; tin, Dr.Tanpuia bial lamah khan handloom kha beihpui an lo thlak nasa dun
hle mai a, project te an siam a. Sawlai bawr, Lunglei leh Aizawl inkar bawr vel hi a
potential-na hi a ang ta riau mai a. (Dr.Vanlaltanpuia: Pu Speaker, silk ah pawh

record kan siam mek a ni a!)

Khatianga beihpui kan thlak chho tak tak a nih chuan kawng lehlamah chuan
thar rang ang reng deuh hi a nia. Serthlum chin te hi chu dik tak chuan kum 7-8 ah
te, rubber te hi a rei a nia. Chuvang chuan kan nghak hlei theilo a, chuvangin
awlsam zawka tunhma kan pi leh pu hunlaia kan lo tuina ang zawng hi kan luh
thiam chuan industry-ah hian a fuh awm mang e aw tih ngaihtuahna hi board
meeting-ah pawh hian kan sawi thin a. Engpawh ni se, Pu Duha han sawi ang chi
khawi khawiah emaw, tun hmain Industrial Unit sorkarin a han kalpui ang chi, a
hnua kan abandon leh ang chi, sum tam tak kan hloh ang chi thil hi kalpui kan tum
tawhlo a ni. A theih chuan hei hi chu kan kalpui loh a tha, a theih hram chuan
private party te, PPP mode ang chia sorkar chu facilitator anga kala, an mamawh
phuhrukna tur kawnga kawhhmuhtu nia kan kal thiam chuan, sorkar sum tam tak,
engemaw zawnga kei nin tih kher tum lova, a ti duh te promote-na tur atana

theihtawp chhuahna ang kawng hi Industry-a kan kal dan tur kawngah ka ngai a.

Member pakhatin factory liantham te, industry liantham te a awmlo a ni a
han tih lai pawh kha a dik reng mai a. Sorkar ang chuan factory han din luah te,

industry han din luah ang chi kha a hlawk vaklo mai thei. Amaherawhchu, ti duh lo

awm ta se employment nasa takin a generate ang a, private-a thil an tih chuan kawng
leh lamah thahnem ngaihna tak tak nen tih a lo awlsam bawk a. Khatiang zawng
kha kan kal dan turah ka ngai a. Chuvangin kan industry kal dan tur pawh hi ti vut
vut lovin uluk taka kan kalphung kan ennawna kan kal a ngai dawn a ni tih ka sawi

duh a ni.

Health lamah hian kan lut leh lawk ang a, kan member tam takte khanin kan
bial chhungah Sub-Centre kan mamawh hle mai tihte, PHC kan mamawh tihte CHC
ni tawh se tih ang chi te sawi kha an awm thin a. Amaherawhchu, dik tak chuan
strict deuh a kan ham dawn chuan qualified nei kan tlem duh khawp mai a, entirnan
IPHC an ti a, IPHSH dan chuanin strict thei ang ber a Hilly Area an ti a. Mizoram
ang te pawh a niang chu tlang ram ang a CHC awmna tur atana a tihah hi chuan,
population, mihring kha sing riat tal a tlem berah an ni tur a ni a ti. Qualified kha a
har riau mai a, PHC qualified tur chuan sing hnih tal a lo ti leh a, Sub-Centre ni tur
chuan sangthum tal alo ti leh a. Tuna kan neih mekah pawh hian qualified hi kan
awm lova, mahse kan ham strict vaklo a, kan la kal zel a ni. A tharzel han tih dawn
khan tlem khan a buaithlak deuh a. Amaherawhchu ngaihdan department pawhin
kan neih ve deuh awmah chuan, tuna kan lo neihsa anga pawh hi a nih dan tur dik
taka Doctor an mamawh zat turte, Nurse an mamawhzat turte, thawktu dang an
mamawhzat turte, PHC leh CHC in a ken khawl leh equiptment leh khatiang thil kan
dah tak tak anih hi chuan, a sang zel hi an mamawhlo hian, a hminga ropui taka

lang, a tak ram nilo ang chi kha kha thalo in kan hre deuh hlek a ni.

Entirnan, Lengpui pawh kha dik tak chuan kum 2008 MNF sorkar tawp
dawn tep khan CHC a ni der a nia! A ni lo tih kha a theih miah loh, a ni tlat!
Notification fel tak kha March thla khan a awm a ni, kan hai chhuak a ni.
Amaherawhchu, CHC ang khan kan han function dawn ta a, kan ti hleithei mang ta
tlatlo a nih ka ring, sorkar hmasa pawh khan. NHM atangin a nih ka ring a PHC
ang velin a cheibawl ta ringawt a ni. Engpawh ni se, PHC a lo ni emaw, CHC a lo ni
emaw, a nih dan tur ang dik taka a thawktu turte kan dah a, hmanrua kan lo dah a
nih chuan tha takin a kal thei ang tih ka ring a. Khatiang zawng khan kan
ngaihtuahna seng ta ila. Amaherawhchu hmar tlang dungah khian khaw lian deuh
mai a bialtu Pu Chhantean a vei em em Darlawn kher kher khi chu a ti deuh a, khi
erawh khi chu a dang deuh mai thei ka hrelo. Engpawhnise ngaihtuahna kan han
seng chho ang a, awm ve deuh tak tak kha chu an awm a, khang kha kan en thiam a
ngai a ni. A lian ringawt kha a pawimawh ber lo va, a quality lai tak kha a

pawimawh a ni tih kha hria ila a tha awm e. Engpawh ni se, vawiinah hian tuna kan

neih mek kan bialah Sub-Centre a lo awm a nih pawhin, PHC a lo awm a nih
pawhin, CHC a lo awm a ni pawhin kan neih ang ang hi a nih dan tur ang taka kan
kal theihna tur hian funding source hmun dang atangin ngaihtuahna kan seng ta a.
Mizoram sorkar ti mai ila, State Finance lam pawhin min han phalsak hlauh mai a,
World Bank Project a zat chu ka sawi ve kher lo ang a, a tha leihlawih viauin ka ring
a. Kan Sub-Centre te leh PHC health infrustrusture strengthening atan tunah hian
liantham tak mai World Bank lam atangte pawhin hmuh tur kan nei dawn ta a.
Ministry of Economic Affairs te leh Enternal Affairs te pawhin approval min pe
thlap tawh a, hun reilo teah hian hemi hmang hian nasa takin Borapansury te pawh
kha a thlenglo ang tih a sawi theih miah loh, mittui tlak reng tur a ni miahlo! A
kilkhawr kha a thleng vek ang, kha kha kalpui theih dan tur kawng kan ngaihtuah
turah ka ngai a. Tizawng khan theihtawp kan chhuah ang. Tin, khatiang building leh
khatiang thil ringawt ni lovin thil dang tam tak Hospital te, Sub-Centre te, PHC-in a
ken ang chi thil kha, kha project khan vawiinah hian a keng tel dawn a ni tih te pawh

hre ta ila a tha awm e.

Tin, Health and Wellness Centre kan han tih maiah hian hmalakna tur hi a lo
ta khawp mai a. Tunah hian Sub-Centre 300 chuang zet kan nei a, PHC
engemawzat kan nei bawk a, heng hi kan thuamthatna tur atan a ni dawn ta a.
Entirnan Sub-Centre hi tun hma chuan Nurse-ho emaw an awm lo thei lo va, a bak
kha kan dah lo. Tuna Health and Wellness-a kan upgrade chhoh hi chuan BSc
Nursing kan dah dawn ta a. BSCcNursing an awm chuan kan va dah tawp kha a ni
lo, thla ruk tal an training ang a, damdawi tlanglawn deuh phei chu a chawh ve thei
tur a ni tih zawng zawng te kha a awm vek a. Tin, medical equiptment kha Health
and Wellness kan upgrade naah chuan kan provide ang a. Tun hmaa damdawi
awmlo an tih an tih thin, kha a tlanglawn deuh chu kan dah vek dawn tlat ta a ni. A
danglam em em mai a ni hei hi. Chutah chuan India sorkar hian a thawhpui
pawimawh tak mai International Counterpart Funding Agency a neih JALPAIGO an
ti mai a, Baltimore amite pawh kumin January thla khan kan han titi pui a, an fel
khawp mai a, he lamah hian kan han kal chho ang a, sorkar nawn leh huna
chhunzawm ngailo turin tun term khatnaah hian kan Sub-Centre zawng zawng hi
Health and Wellness-ah hlankai vek hman kan tum a ni tih ka beisei thu ka sawi a
nih chu. Chuvang chuan kan MLA te pawhin in bialah a hmasa deuh hlek turin Sub-
Centre, Health and Wellness-a hlankai in duh hmasak deuh turte phei chu proposalte
pawh rawn siam rawh u, kan lo en dawn nia. Kum tin 50/60 hi chu hlankai a ngai

dawn a, 300 vel bawr kha kum nga chhunga hlankai fel kan tum a. Kumin financial

year-ah hian 50 vel bawr niin ka hria a, kan han upgrade chho ta a. Hei hi a
pawimawh dawn khawp mai a, a chhan chu a grass root level-a kan Health Care hi a
fuh chuan District Hospital kan neih te, Civil Hospital kan neih te, ZMC, Falkawn-a
kan hospital neih te tihchangtlun nan ringawt ni lo hian, PHC-ah te, Sub-Centre-ah
te, kan Health Care kha kan kalpui that chuan helam kha nasa takin kan inchhawk

zangkhai thei ang tih kan beisei a ni.

District Hospital chungchangah hian han lut lawk ila. Mamit hi an vannei hle
dawn mai a, aspirational district an ni tih awmzia chu, tlema district dawmkan deuh
bik ngai ah khan, India ram hian za bawr vel a thlan chhuahah Mamit hi an lo tel
hlauh mai a. Power Finance Corporation ho hian vaibelchhe 17 leh tlem ruahmanna
kan neih atangin vbc 13 deuh thaw min pe thei dawn ta a. Kan CM in PFC ho te
pawh an hmu duh deuh bawk a, appointment a siam sak dawn niin ka hria a. Hei hi
kan tihhlawhtlin chuan Mamit District Hospital khu a chhe lulai bawk a, tha deuh
kan nei thar thei dawnin ka hria a. Tin, hemi bakah hian district dang hospital Siaha
te pawh kha nichinah kan sawi a, hawn mai theih tawh tur chu a ni a. Dr. Beichhua,
a bialtu hian a vei khawp mai a, kan la hawng turah te pawh ngai ila. District dang
dang hospital — Kolasib a ni emaw, Champhai a ni emaw, Lunglei lam a ni emaw,
hmalakna tur ang chi, tunah hian DPR leh eng emaw, a theih dan kawng kawnga
sum kan hmuh theih a kan hmanna tur, Pu Duhoma’n a sawi fo a, a bialte pawh kha,
lian tham takin ruahmanna chu kan siam a ni. Tun financial year-ah hian beihpui kan
thlak ang a, kan hlawhtlin theih chuan district dangte pawh thil thar kan hmu thei

turah chuan kan beisei a ni tih ka han tarlang a nih chu.

Tin, hemi piah lamah hian ka han sawi leh duh chu, kan Health Care
chungchang hi a tawi zawngin sawi ta mai ila. Heti zawng hian a fiah maiin ka ring
a, central sorkar-in a rawn kalpui Health Care chi dang, Golden Card kan tih ang chi
kha dahtha ta ila. SEDP Health Care Scheme kan tih nachhan kher hi (in thikthu lo
tichhe lo ula) kan SEDP kan duan hian kan Chief Minister hoa kan han en kan han
ena kan han duan hian, NLUP nen a inang ve tlat lo. Kan SEDP chuan kawng
tinrengah sorkar anga kan hmalakna kha saptawngin comprehensive an ti a, a huam
zau em em mai a, kawngpui tha kan neihte pawh kha kan SEDP lehkhabu ah kan
telh tlat a ni! Chuvangin a danglam tlat mai a. Kan Health Care Scheme te hi chu
kan state-in kan flagship programme pawimawh berte zinga kan CM in a dah a ni a.
Chuvang chuan ani phei chuan, ‘kan mamawh dawn chuan kum khatah vaibelchhe
100 pawh kan dah mai ang chu maw le,” a ti a. Hei hi chu Mizoram state, kan

sorkar-in Health Care Scheme a kalpui ve hrim hrim a ni. Damlo nih loh kha chuan

va hman ngawt tur thu chu a awm miah lo, damlo tan a ni a, kha erawh chu kan
chian a ngai. NLUP te kha chu damlo pawh a huam ang a, dam pawh a huam ang,
mahse kan state Health Care Scheme-ah chuan chhungkaw tin tan kum khatah ¥
2,00,000 ruahmanna kan siamsak a. Registration an tih dawn pawhin BPL family a
nih chuan X 100-in kan consider a, non-BPL family a nih erawh chuan ¥ 1000 in kan
han ti a. Family zawng zawng khan an dawng dawn tihna a kawk lo a. An damlo a
nih loh chuan kha facility kha dawn ngawt thu chu a awm lo. Amamerawhchu,
damlo regular tak chhungkua lo ni ta ang sela, a zawnin kum nga lo damlo ta char
char sela, MNF sorkarah erawh chuan nuai sawm chu a tlem berah, an Health Care
atan ruahmanna kan siam tihna a ni, tikhan a fiah maiin ka ring. Chu chu a
danglamna a ni. Damloh kha a lawmawm lo a, tumahin kan duh lo a, mahse, damlo

tan a ni.

MLA tam tak pawh hian kan biala kan buaipui tam tak te hi, (o sawi zau ula
ka duh em em chu, he House kaltlang hian, Pu Speaker, sawmna pawh, ngenna
pawh ka siam duh nghal a) an damloh hnuah hian he card hi siamchawp an tum thin
a, a buaithlak lutuk a. Department leh Health Care Society chuan theihtawp kan
chhuah, hriat pawh kan hriattir nasa, kan District Office-ah te, CMO te leh Medical
Superintendent te, PHC-ah te, kan Sub-Centre-ah te kan hriattir thin a. Mahse, a
bikin, thingtlang hla deuha chengte hian eng emaw ti zawng hian vawiinah hian he
kan card an hmanna tur hi an la nei thei lo hi a pawi ka ti khawp mai. Ka bial ngei
ngeiah pawh chutiang chu pahnih/pathum vel, helai lo thlen hnua nei si lo, MLA-in
lo buaipui ngai hrep, khatiang kha an awm a ni, singhnih/singthum pek ngai kha.
Chuvangin ka chah duh che u chu kan bial chhungah Health Care-a lut vek tur hian,
keimahni bial theuhah keini mi 40 hian tan la ila chu a sawt ngawtin ka ring. Tin,
kan pawisa kha dik tak chuan kan hmang nasa ve a ni, zep thu a awm lo a. Ruang

thawn a lo ngai bawk nen, thil kha a buaithlak a.

PU C. NGUNLIANCHUNGA : Kha lai tak kha, registration ti tur khan
keini bial angah chuan Health Worker an awm si lo a, Lawngtlai kal turin a sang tel
an sen a ngai a, an dam reng chuan va tih kha a har tlat mai a. Kha lai tak kha a ni a,
a kal harsa chu. Nikum lamah phei chuan MDC hoin pawisa an thawh a, an bialah
an va kal tir a, kha pawh kha fur lai te a ni a. Chuvangin, special taka min tihsak

theih chuan.

DR. R. LALTHANGLIANA, MINISTER :  Tunkar chhung hian tih vek kan

tum dawn nia. Tin, District Council te nen pawh kan tan tlan a that ka ring, a har si

lo a. Facility tha lutuk awm si, avail loha Mizoram mipui hmun hrang hranga tam
tak an awm kha a fel lo kan ti a. Chuvang chuan hei hi a pawimawh ka ti a,
theihtawp kan chhuah ang. Tlabung lam pawh ka zu kal a, tam takin kha kha an la
hre lo tlat! Chuvangin, Lunglei District a kan Health ho pawh, ‘zu kal ula, Health
Camp awareness zuk ti ula, eng eng nge sorkar atanga facility awm te pawh hi
(tawng te a lo danglam nen) in hrilhhre rawh u,’ te kan ti a ni. Chuvang chuan a bik
takin kha lamah khan tan lak a ngai dawn a. A zau thei ang berin he facility hi an
dawn theihna tur leh an chhawr theihna tur atan hian theihtawpin tan i la ho ang u

tiin House kaltlang hian ngenna ka han siam a nih chu.

PU LALDUHOMA : Pu Speaker, zawhfiahna. MLLA te pawhin kan chenpui
chhungkua te ngei, kum lo over tawh kan bill kep theih loh a lo awm ta a. Khangte
khan an ti ve thei dawn em tih leh Prime Minister Health Care Scheme-ah nuai 5
thleng lak theih kha a awm a, kha lam kha chu a do letna kan neih loh vang nge kan

sawi 11 ta lo riau a. Khalai kha kan zuam lo deuh tihna em ni?

Dr.R.LALTHANGLIANA, MINISTER : Khalai pawh kha a kal reng tho.
Engpawh ni se thil pakhat ka sawi belh duh chu State Health Care Scheme-ah hian
extreme case hi a awm ve leh thei a ni. Entirnan, khami pawisain a daih loh thleng
kha a awm ve thei a ni. Chuvangin Helath Care chi dang pawh kha a theihna zawnah
chuan an lo tih kha harsatna kan siam loin ka hria a. Hriat chiana a tih dan kawng
kha Health Care office-ah pawh kan inzawt ang a, vawiin hian chipchiar taka kan
sawi thei lo a nih pawhin a zau thei ang ber, tam thei ang berin he facilities hi

chhawr turin state sorkarin kan duh che u a ni tih ka sawi duh a ni.

Tunlaia min runtu coronavirus chungchangah hian information hi House
pawh kan pek ve thain ka hria a, hemi chungchanga kan hriat tur hi a awm a, ka
tarlang lawk duh a. (SPEAKER : Pu Duhoma zawhna tak kha i la chhang lo a nia,
MLA ten fate an ti ve thei em tih lai kha) Tih theih loh a awm hlei nem, leaflet kha
kan nei a, chiangkuang deuhin a inziak a. Kan session lai hian Health Care lam khan
House-ah pawh hian rawn pe ula, bill theih loh ho zawng kha a tih leh theih vek a
nia. Kan lo hre chiang viau turah ka ngai a, kan lo hre chiang lo ve deuh a ni
maw.(PU NGUNLIANCHUNGA : Tunah Civil Hospital-ah pumpui cancer an zai a,
a nupuiin min lo phone a. Kan Health Care pawisa a zo tawh min ti a, a ti ngawt mai
a. Kha kha kar khat vel an awma zo mai thei a ni em ni tih lai kha ka la zawt chiang
chiah lo a, khalai kha eng nge thil awm dan kan chiang lo khawp mai!) Kan lo enzui

dawn nia, khatiang eng emaw case kha chu. Covid-19-ah hian hriat tur thenkhat

awm vein ka hria a, information atan ka han sawi ang a. Tukin chawhma lama
update, khawvel huap angin hetiang hian report min rawn pe a. Clinical case awm
tawh zawng zawng, case awm zawng zawng hi, 82152 khawvel pum puiah a ni ta a.
Thi hi 2799 an tling tawh a, recover leh hi 32814 an ni a. India ramah hian Covid-19
case nei hi 3 an awm a, thi erawh chu kan la awm lo a ni. A tirah India sorkar khan
Health Minister ho hialte pawhin committee lo nei rawh u a tih avang khan kan han
nei chuk chuk a. Tin, khami ni vek khan committee secretary hoa state level task
force committee din a ni a. Video conference hi vawi duailo neih a ni tawh bawk a.
Janpan embassy pawhin an lo thlir a nih ka ring a, ‘in video conference chu a tha hle
mai’ tiin comment an rawn pe ve ni awm tak a ni a. District level-ah, Task Force,

DC chairman-na hnuaiah din a ni a, district chhungah hma an la sang sang a.

Hospital kan inbuatsaih dan pawh hi Pu Speaker, kan hriat a thain ka hria a.
Isolation ward hi ZMC-ah khum 32, district hospital-ah khum 5 theuh, ICU 3 a
awm bawk a. Laboratory Sample Collection Center, Lengpui CHC-ah te, Civil
Hospital Aizawl-ah te leh ZMC-ah te kan nei a. Tunah hian Guwahati-ah sample hi
thawn theih tura tih a ni tih kha hre leh ta ila. Sample test tawh Mizoram bikin kan
neih zat hi pathum a ni a, vanneihthlak takin a negative vek a ni. Chu chu a tawi

zawngin report ka han pe lawk a nih chu.

HIV chungchangah hian theihtawpa tan kan lak a ngai nasa dawn a.
Opposition group leader Pu Lalduhoma khan tlemin heti lai hi engtin nge ni ang a
tih lai pawh kha, he lehkhabu hi tam tak siam a ngai dawn em tih ka hre lo a. Anni
hian an siam uluk khawp mai a. Thenkhatin pawisa duh vangin Mizoram-a a vei
number hi an ti tam a ni ang tih hi a ni ngawt lo a ni. Rin ai hian an uluk khawp mai
a, tawitein kan hriat thiam zawng tur angin hetiang hian ka han sawi lawk ang a, Pu
Speaker. HIV, AIDS awm zat chhut dan, (HIV estimation ti zawngin) HIV
estimation hi National Working Group on HIV Estimate chhut chhuah a ni a. Indian
Council of Medical Research(ICMR), National Institute of Medical Statistic leh
National AIDS Control Organisation(NACO) mithiam, expert rual intel khawm
kaihhruainain hma lak a ni a. Trues and Method hi UN, AIDS Referring Groups on
HIV Estimate-in a recommend, modelling leh projection in build estimation leh
projection package (EPP) component nei, spectrum software hman a ni. HIV
estimation atan hian spectrum hian data tam tak a mamawh a, chungte chu hlawm
thumin a then theih a ni. Pakhatnaah chuan mihring awm zat hre turin democratic

data, chu chu state wise-in kum bithliah tetea then hrana, age te, sex group te, total

fertility rate te, mortality, life expectancy, at board tih te, migration pattern leh thil

dang dang te kha hlawm khatin an dah a ni.

Pahnihnaah chuan Anti Retroviral Therapy (ART) data, HIV positive nuin
naute a kaichhawn loh nan hmalakna data, prevention of mother to child
transmission an ti mai a. Under National AIDS Control Programme (NACP) data hi

a pawimawh hle bawk a.

A dang lehah chuan HIV Sentinel Surveillance (HSS) data, chumi rual chuan
Integrated Biological and Behaviour Survey an ti a, community base survey to
access risk behaviour privilege on HIV, etc. tiin an dah a. A dang lehah chuan
population based survey an ti a, chumi awmzia chu national family health survey
data an ti a, khang zawng zawng kha tih a ngai a. Helai Mizoram-a keini hoin kan lo
khawih hi a ni lo hrim hrim a. Uluk takin tikhan a ngaihtuah a, heng data hrang
hrang atang hian modeling tools an ti a, spectrum version 5.63 chuan HIV
estimation chu a rawn chhut chhuak ta a, estimation rintlak tak a ni lo thei lo a ni tih
a ni tlat a ni. India rama state hrang hrangte pawh he spectrum version 5.63 hmanga
chhut vek hi a ni. Chuvang chuan HIV estimation 2017 kha a hnuhnung ber a ni a,
khami han en khan Mizoram kha, (age group an lak bik hetah hian a awm ta a ni)
kum 15 atanga kum 49 inkarah Mizoram hi 2.04% kan lo ni a. Manipur 1.34%,
Nagaland 1.15%, India ram pum puiah 0.22% an chhut chhuak a. Hei hi han
challenge vak hleitheih pawh a ni si lo a. Engpawh ni se in sang ber min tih miau
chuan kan pawm ve mai kha a ngai ang. Engtin nge hma kan lak ang tih hi ngaihtuah
ila, inhnial buai vak dawn chuan chhang thiam tak tak kha, kei phei chu ka ni lo
khawpin ka ring a, pawm tawp mai ila, engtin nge hma kan lak ang tih kan
ngaihtuah tawh mai loh chuan ka ti deuh a ni. Inhrethiam tlang mai ang. Chuvang
chuan estimation tura a tih nachhan ah hian, ‘mi zawng zawng HIV test vek theih a
ni lo a, amaherawhchu modeling tool spectrum version 5.63 chuan data hmangin
estimation rintlak tak a siam thei a, tichuan mi zawng zawng test lo pawhin mi za
zelah HIV case awm zat chu a lo hriat theih ta a ni. An hmanrua kha kan hmang ve

thiam si lo a, kan hre tawh bik si lo a. Kha kha min hmuh dan a ni miau mai.

HIV positive hmuhchhuah atanga per cent lak a nih chuan hmuh chhuah per
cent a ni a, estimation erawh hi chuan la hmuh chhuah Ioh, test loh lamin a sawi
lawk tihna a nih ber chu. Tikhan a sawifiah dan awlsam deuh ber tura an rawn
chhawp chhuah kha he House-ah hian kan hriat atan ka rawn tarlang mai a nia Pu
Speaker.

Pu LALDUHOMA : Pu Speaker, ka chiang lo lehzual ta em aw ka ti a, kan
ngaihhtlak khan. Tabithi hming awmzia chu Dorkii a ni tih ang vel kha a la ni tho
thoin ka hria a. Mizoram-ah, Nagaland-ah, khawiah pawh AIDS vei za zelah heti zat
an tih hian mihring an test atanga teha za zela lak nge an la test loh population
atanga za zela lak tih kha ka zawhna kha a ni a. Kha kha a fiah ta chuang hauh lo
mai a, a formula hrang hrang kha keini ang rual han hriat chi pawh a ni ta lo a. An
test atanga vei zat kha chu an hriat nalh mai a, khata tanga an la test loh pawh
estimation an han siam ta ngawt mai lai te kha hriatthiam a har ta hle mai a. Nimin
khan lunch break-ah khan an sawifiah dawn emaw ka ti a, an sawifiah ta chuang

bawk si lo a.

Dr. R. LALTHANGLIANA, MINISTER A har ve deuh bawk a ni.

Engpawh ni se a lawmawm hle mai.
Pu ZORAMTHANGA, CHIEF MINISTER : Pakhatna chu kan ni ngei e.

Dr. R. LALTHANGLIANA, MINISTER :  Pakhatna kan ni tih lai chinah
khan pawm phawt mai ila, hamlakna tur nasa tak kan nei a ni tih kha hawn leh
phawt mai ila. Kan MLA fund te pawh chu engzat nge kan tih ve dawn tih pawh kha
kan haw hnuah ngaihtuah ta ila. Mipuite hian min thlir ve thup mai bawk si a.
Amaherawhchu anni hian khawvel hmun hrang hranga an tih tawh chin ah hian
complaint hi awm vak loin accuracy hi a tlangpui chuan an tih tawh chinah chuan a
dik thawkhat viau a ni tih hi an hmuh dan chu a ni. Engpawh ni se, kei pawh ka
doctor nih dan lam hi medical a ni bik lo a, ka chiang lutuk bik lo a, min hrethiam
mai rawh u aw. Chutih mek lai chuan thil lawmawm deuh mai Health Department-
ah hian a thleng ve a, NITI Aayog hnuaia Healthy State Progressive India reports in
rank of States and Union Territory, June 2019 nikuma tihchhuahah khan Mizoram hi
small states categories-ah khan pakhatna kan lo nih chu maw le, a lawmawm duh

khawp mai!

Tin, India Today-in December, thla hnih kalta maia state ranking an siam ah
khan Mizoram hi most improve small state-in health care-ah pakhatna in ni min
rawn ti ve tlat mai! A dang leh ah chuan Infant Mortality Rate an ti a, helaia Sample
Registration Survey (SRS), 2019-a tihchhuahah hian Mizoram hi IMR-ah hian nasa
takin hma kan hruai a. A awmzia chu naute piang, a sen hi (SPEAKER : Hlamzuih
ti mai rawh.) tah hian in rin ai hian kan che tha ve leh tlat mai a, 2018 ah khan 27
kan ni a, tunah hian 12 kan ni ta a. India rama hmasawnna nasa berah khan min

puang ve tlat mai, tlakhniam lamah khan, a tha lama tlak hniamna lam a nih chu.

Kha kha kan hriat atan a tha awm e. Darkar khat ka hmang tawh a, duhtawk ve tawh
ang. Sawi dawn chuan sawi tur chu a tam a, a zawh tak tak theih chuang loh.

Duhtawk mai ang aw, sawi tur chu ka la ngah mai.

A tawp berah erawh chuan thil chhinchhiah tlak deuh hlek a awm ve deuh a,
cancer chungchang lai kha a ni lo thei lo a. Zemabawk-a cancer hemna khawl chhe
reng tih kha, kum sawmthum dawn lai kal tawha kan khawl saw a nia, chhe tur pawh
a ni ve reng reng a ni. A part thlakna tur khan a company pawh Pu Speaker, a awm
tawh lo a, Mizopa fianin an repair a. A ngaihna a awmlo reng reng a, kan cancer
patient te an khawngaih thlak khawp mai. Kan Chief Minister hi ka hrilh a, ani hian
chutiang na na na chu a ti a, sum kan nei miah lo a, amaherawhchu vaibelchhe sawm
chuang hret niin ka hria a, sawm pali a ni maithei a, he kan cancer inhemna khawl
thlakna tur hi a lo thleng hnai tawhin ka hria. Kan chah thei ta a, CM zahawm tak
pawhin min lo hriatsak se, kan nei thei dawn ta niin a lang e. Khawl te in han chah
ngawt a tih kha a lo ni reng reng lo va. Kei pawh ka va en chu khawl dahna tur hi
uluk hi a lo ngai khawp mai a. Tunah pawh hian MRO ZMC-in kan hun hmain an lo
lei ngawt mai a. A dahnaah khan kan buai ta, pawnah silpauline-in khuh reng te a
ngai a, a thalo tak tak a ni. Chuvangin thil tih dawn reng reng chuan a dahna tur fel
fai taka tih a ngai a. Pu Rinsanga’n Bilkhawthlir-ah khawl min pe lian si a, a dahna
tur reng reng a awm lo a tih ang deuh khan! A dahna kha ngaihtuah hmasak a ngai a.
Tin, a dahna mai ni lovin tute nge technician a khawih thiam tur tih ngaihtuah zel

kha a ngai a ni.

Chuvang chuan thil hi post ruak kan hmuh kan la fill up theih loh nen
nichina kan khuain chung ang chu kan mamawh in han tih zawng zawng pawh kha
han tih dawn khan a tih zung zung theih loh va. Engpawh ni se, kha kha kan hung lut
thei tep tawh a ni lawm ni ? Khawl chu ZMC kawt ah sawn a lo thleng tawh a, kan
khuh ringawt a ni, a dahna tur kha a hmain uluk taka tih kha a lo awm tawk lo va.
Chu chu a ni buaithlak em em mai chu. Tunah pawh hian kan Chief Minister-in kan
harsatna min hrethiam a, cancer atana Zemabawk-a kan tih tur pawh hi 10 crore
chuang zet man a ni a. A dahna tur kha keini pawhin kan va en a, a awmsaa lo va
hun ngawt chi kha a lo ni reng reng lo va, a hranpa hlawka a tih leh a ngai a. Thil

buaithlak kha a tam em em mai a ni.

Tin, electrification te, AC te nen khatianga tih uluk em em ngai, brick pawh
thuah engemaw zata rema chhah a ngai a ni. Laipui lian pawha kah tlang theih loh

tur khawpa chhah kha a ngai a. Uluk kha a lo ngai em em mai a, chuvangin a tih



664

zung zung theih bik loh a, nichinah khan member zahawm tak Pu Sawia khan i rawn
sawi tiraw? Chu chu nei ve mai thei tur chuan kan beisei, kan inchah thleng tep e.
Kan inchah thlen hnuah a dahna tur saw ngawrh takin chhun leh zanah pawh an bei
mek a ni tih min hriat pui ta ula. Tin, khami piah lamah khan helaiah hian kan sawi
lang tawh em ka hre lo va. Cancer speciality hospital dinna turin Finance changtu
kan Chief Minister a ni bawk a, JAICA funding an ti mai a, Japan International
Funding Agency te nen thil kan ti tlang ta a, tunah hian kan thleng thui tawh khawp
mai a, Ministry of External Affairs te, Economic Affairs ten approval min pe vek
tawh a. Kar kalta maiah kan Health Secretary ten an zuk attend a, khang zawng
zawng kha kan tifel deuh vek tawh a. Tunah hian DPR kan siam ang a, an zo tep a,
March thla chhung hian kan zawh kan ring a. Tan mai theih turin Cancer speciality
hospital hi Zemabawk-ah hian tuna kan inhemna mai ni lo saw vaibelchhe 500
project hi kan kal pui thei dawn ta a, kan lawm khawp mai a. India hmarchhakah
hian Cancer Hospital tha ber turah kan beisei a ni tih he House hi Pu Speaker, ka
hriattir duh a ni. A kalphung power point nen min han en tir phei chu a tha tawp mai.
Foot coat fel tak nen Mizoram-ah khatiang hospital kha a la awm lo hrim hrimin

ka ring.

Chumi piah lamah a bula RIPAN kan tih saw central sorkar atanga fund
hmanga kal a ni deuh ber a. Amaherawhchu harsatna tam tak an lo tawk a. Hei pawh
hi tun hnaiah ti mai ila, nikum kum tir lam khan anmahni kawng hrang hrangah
improvement an neihna turin upgradation atan te; tin, post graduate course 7 an zirna
tur atan te, professor post te, nurse leh doctor lakna tur atan 154 an rawn phal sak a.
Administrative building sak nan te, doctor leh nurse quarter sak nan te vaibelchhe
tam tak a component-ah khan a tel teuh a. Vaibelchhia 480 (tam tak a ni) RIPAN
tihchangtlun nan Pu Zorama sorkar chhung hian kan han hmu leh hlauh mai a,
lawmawm kan ti khawp mai. Zemabawk tlangah sawn vaibelchhe 980 investment
thil chi hnih a awm dawn a ni, a pui khawp mai. Kha kha House imformation atan

ka han sawi a ni e. Tan mai thei dinhmunah tunah chuan kan awm tawh a ni.
Tichuan Pu Speaker, ka Demand pathum,

1) Demand no. 21- Higher & Technical Education -3 2,74,92,63,000

ii) Demand no. 24- Health & Family Welfare -36,26,32,39,000

111) Demand no. 40- Commerce & Industries -3 84,91,59,000

TOTAL - % 9,86,16,61,000 te hi House-in min pawm puia min pass pui turin ka
rawn ngen e.

SPEAKER Minister zahawm tak Dr. R. Lathangliana’n a department
chan te, House-ah sawi fiah ngai a tihte sawifiahin tul a tihte a rawn wind up zo ta a.

Tin, a chanpualte hman tur pawisa a rawn dil nghal a, chungte chu-

1) Demand no. 21- Higher & Technical Education - ¥2,74,92,63,000
ii) Demand no. 24- Health & Family Welfare — 36,26,32,39,000

1i1) Demand no. 40- Commerce & Industries — 384,91,59,000

TOTAL -79,86,16,61,000 te hi House-ah pass a rawn dil a, pass rem
tiin ‘Remti’ ti rawh u le (MEMBERS : Remti). Remti lo kan awm chuan ‘Remti lo’

ti ula. Aw le, tunah chuan Minister zahawm tak Dr. R. Lalthangliana chanpualte:-
1) Demand no. 21- Higher & Technical Education - ¥2,74,92,63,000

i) Demand no. 24- Health & Family Welfare — %6,26,32,39,000

iii) Demand no. 40- Commerce & Industries — 384,91,59,000

TOTAL - %9,86,16,61,000 hi House-in lungrual takin a pass a ni.( Dr. R.
Lalthangliana, Minister: Pu Speaker, ka lawm e) Vawiina kan business chu kan zo a,
naktuk 28.2.2020, (Zirtawpni) chawhma dar 10:30 AM ah kan thukhawm leh dawn

nia.

Sitting is adjourned 8:42 PM.



